
1  Oversikt over budsjettframlegget på programområde 15 
Landbruk og mat

1.1 Status og hovudprioriteringar

Matproduksjon er hovudoppgåva til jordbruket. 
Av omsyn til mellom anna norske forbrukarar og 
til beredskap vil regjeringa stimulere til auka mat-
produksjon. Samstundes ønskjer forbrukarane 
seg eit større utval av norske varer. Den norske 
matproduksjonen har særskilde utfordringar 
knytte til ein kort vekstsesong, spreidde land-
bruksareal, eit kaldt klima og eit høgt kostnads-
nivå. På sikt må difor landbruks- og matpolitikken 
rette seg inn mot eit meir effektivt landbruk, mot 
å styrkje konkurransekrafta for norske jordbruks-
produkt og mot å gi insentiv til innovasjon og 
nyskaping i heile sektoren. Det må satsast på 
utvikling av kompetanse i heile verdikjeda, og 
næringa må bli ein meir attraktiv arbeidsplass for 
å kunne stimulere fleire unge til å velje landbruk 
og matproduksjon som yrke.

Verdikjedene i landbruket er blant dei mest 
komplette verdikjedene i norsk næringsliv, og 
omfattar alt frå forsking, produksjon av innsats-
varer og næringsmiddelindustri til forbrukar. 
Totalt var i underkant av 110 000 personar, eller 
om lag 4,3 pst. av arbeidsstokken, sysselsette i 
jordbruk, reindrift, skogbruk, skogbruksbasert 
industri og matindustrien utanom fiskeindustrien. 
Produksjonsverdien i nærings- og nytelsesmiddel-
industrien var i følgje Statistisk sentralbyrå (SSB) 
på om lag 172 mrd. kroner, inkludert fisk, i 2013. 
Skogbruk og trebasert industri hadde ein brutto 
produksjonsverdi på om lag 43 mrd. kroner i 2012. 
Det er ei gjensidig binding mellom norsk nærings-
middelindustri og norsk landbruk. Det er viktig å 
auke norsk matproduksjon og sikre tilgang på nor-
ske råvarer til næringsmiddelindustrien over heile 
landet. Slik kan ein sikre at norske forbrukarar får 
den maten dei ønskjer. Landbruket har også stor 
betyding for andre gode, som busetjing, miljøgode, 
friluftsliv, jakt og fiske, reiseliv, kulturlandskap, 
historie, identitet og mangfald. For å ivareta og 
styrkje desse områda er det avgjerande at politik-
ken tek omsyn til heile breidda i sektoren.

Skogbruk og trebasert industri er viktig både 
som næring og som bidrag til å løyse klima-

utfordringane. Skog og tre bind karbon, samstun-
des som biomasse kan vere eit klima- og miljø-
vennleg alternativ til energi og produkt som i dag 
blir produserte med råstoff frå oljeindustrien.

Det er brei politisk semje om hovudmåla for 
landbruks- og matpolitikken, jf. Innst. 234 S 
(2011–2012), men det er dei konkrete resultata 
som avgjer kor vellukka politikken er og har vore. 
Under Regjeringa Stoltenberg II blei jordbruks-
arealet redusert med 5 pst., eller om lag 500 000 
dekar. Delen leigejord auka frå 38 til 43 pst., og 
sjølvforsyningsgraden gjekk ned frå 52 til 48 pst. 
Talet på bruk med mjølkeproduksjon blei redu-
sert med 37 pst., og det forsvann 18 000 årsverk 
frå jordbruket. Gjennomsnittsalderen på brukar-
ane auka frå 48,8 til 50,5 år.

I 2012 hadde 12 pst. av bøndene (hovudbruka-
rar) meir enn 90 pst. av dei samla inntektene sine 
frå jordbruk, mens sju av ti bønder hadde mindre 
enn 50 pst. Samstundes viser undersøkingar at 
langt fleire vil vere heiltidsbønder. 

Regjeringa vil leggje til rette for å få fleire unge 
til å ønskje å gå inn i næringa samt at det skal vere 
mogleg å drive på heiltid for dei som vil satse på 
gardsdrift, og vil difor byggje ned hindringane for 
dei som vil auke matproduksjonen. Verkemidla 
over jordbruksavtalen må leggje til rette for dei 
som vil bli større, og konsesjons- og kvotegrenser 
og andre reglar må ikkje leggje urimelege hindr-
ingar for bøndene som sjølvstendig nærings-
drivande. 

Regjeringa vil gi bonden større fridom til å ta 
viktige avgjerder over eigen eigedom og eiga drift 
på garden. Regjeringa legg vekt på at det er svært 
viktig med forenklingar både for den sjølvstendige 
næringsdrivande og for forvaltninga. Dette har 
blitt prioritert både i jordbruksoppgjeret og andre 
endringar innanfor landbruks- og matpolitikken 
sidan Regjeringa Solberg overtok. 

Regjeringa vil leggje til rette for landbruk over 
heile landet. Dette krev framleis differensierte 
verkemiddel. For å nå målet om auka matproduk-
sjon er det viktig å ha politiske verkemiddel som 
legg til rette for dette. Regjeringa var i jordbruks-
oppgjeret oppteken av å rette inn overføringane 

slik at produksjon i større grad skal styre kor 
mykje kvar enkelt får i støtte, og vidare at føretak 
skal handsamast likt uavhengig av organisasjons-
form. Regjeringa vil gi bonden større fridom til å 
vere sjølvstendig næringsdrivande. Det er bøn-
dene sjølve, ikkje styresmaktene, som er dei rette 
til å ta avgjerder om drifta.

Regjeringa vil at bønder skal ha dei same mog-
legheitene som andre sjølvstendig næringsdri-
vande, og vil difor styrkje bondens rett til fritt å 
disponere over sin eigen eigedom. I Sundvolden-
erklæringa slår regjeringa fast at ho vil liberali-
sere eigedomspolitikken ved mellom anna å opp-
heve konsesjonslova, buplikta og delingsforbodet 
i jordlova. Regjeringa vil leggje til rette for auka 
omsetnad av landbrukseigedommar og styrkje 
den private eigedomsretten. Departementet la 
mellom anna før sommaren fram eit framlegg til 
endringar i konsesjonslova for å oppheve priskon-
trollen for landbrukseigedommar. Som eit ledd i 
dette arbeidet la regjeringa før sommaren fram for 
Stortinget forslag om å oppheve regelen om pris-
kontroll i konsesjonslova, jf. Prop. 124 L (2013–
2014) Endringer i konsesjonsloven og tvangsfull-
byrdelsesloven. Regjeringa er også i gang med å gå 
gjennom husdyrkonsesjonsgrenser og kvoteord-
ningar, samt lover, forskrifter, krav og andre 
reglar som avgrensar vilkåra for bonden til å 
utvikle si eiga verksemd.

God dekning av skogsvegar er nødvendig for 
lønsam skogsdrift og eit aktivt skogbruk. Noreg 
har den lågaste skogsvegdekninga i Skandinavia, 
og utbygginga har vore låg dei seinare åra. Vidare 
er om lag 75 pst. av dei eksisterande skogsvegane 
meir enn 25 år gamle. Ein stor del av desse 
vegane har eit stort behov for ombygging for å 
halde krav som tømmertransporten og transport-
utstyret set i dag. Det er også eit betydeleg behov 
for fleire og betre kaiterminalar til bruk i tømmer-
transporten langs kysten, noko som også er viktig 
for skogbruket på Sør- og Austlandet. For å betre 
på denne situasjonen auka departementet sat-
singa på infrastruktur i skogbruket i statsbudsjet-
tet for 2014 samanlikna med framlegget frå Regje-
ringa Stoltenberg. Regjeringa legg opp til å styrkje 
denne satsinga også for 2015.

Matpolitikken til regjeringa er basert på at 
maten skal vere trygg. Forvaltninga arbeider difor 
kontinuerleg for å vere budd på hendingar som 
kan utgjere eit trugsmål mot trygg mat og mot 
matsikkerheita. God dyrehelse og god dyrevel-
ferd er viktig for produksjon av trygg mat og for 
omdømmet til norsk matproduksjon. Sett i inter-
nasjonal samanheng er antibiotikabruken til hus-
dyr i Noreg på eit svært lågt nivå. Dette skuldast 

mellom anna god dyrehelse, at vi har dyktige og 
ansvarlege bønder og veterinærar og at det er eit 
godt samarbeid mellom næringa og styres-
maktene. Det er likevel funne antibiotikarsistente 
bakteriar i svine- og fjørfehaldet. Når det gjeld 
antibiotikaresistens hos svin, har Noreg som første
land i verda, sett i verk omfattande tiltak for å bli 
kvitt desse. Det er også sett i gang to større forsk-
ingsprosjekt for å auke kunnskapen om resistente 
bakteriar i fjørfehaldet og om kva dei betyr for 
helse hos folk. Overvakinga på dette området vil 
også bli styrkt. 

Departementet er i gang med fleire prosessar 
for å modernisere forvaltninga og forenkle byrå-
kratiet. Gjennom jordbruksoppgjeret sikra regje-
ringa og samarbeidspartia fleirtal for 26 større og 
mindre forenklingar. Stortinget vedtok i samband 
med handsaminga av Prop. 106 S (2013–2014) at 
det skulle setjast ned ei partssamansett gruppe for 
å sjå nærare på verkemidla i jordbruksavtalen og 
foreslå forenklingar for næringsdrivande og for-
valtning. Gruppa skal levere ein delrapport som 
innspel til jordbruksoppgjeret i 2015, og levere ein 
samla rapport innan utgangen av 2015. 

Stortinget vedtok våren 2014 ny lov om erstat-
ning for naturskader, jf. Prop. 80 L (2013–2014) 
Lov om erstatning for naturskader og Innst. 245 L 
(2013–2014). Regjeringa gjer framlegg om ei løy-
ving til utvikling av eit nytt IKT-system som skal 
leggje til rette for effektiv handsaming av saker 
om erstatning for naturskade. 

1.7.2014 blei Statens landbruksforvaltning og 
Statens reindriftsforvaltning erstatta av det nye 
Landbruksdirektoratet. Gjennom denne struk-
turendringa vil regjeringa bidra til eit breiare fag-
leg miljø og styrkt kompetanse, samstundes som 
ein oppnår effektiviseringsgevinstar gjennom å slå 
saman fellestenester. 

Regjeringa ønskjer å forenkle organiseringa av 
Mattilsynet slik at ressursane i større grad kan 
nyttast til utøvande tilsyn. Det er gjenomført høyr-
ing av eit forslag til endring av matlova for å kunne 
redusere talet på organisatoriske nivå frå tre til to. 
Det blir også lagt opp til å redusere talet på regio-
nar i Mattilsynet frå åtte til fem. Dette vil bidra til 
meir robuste kompetansemiljø og leggje til rette 
for betre utnytting av spesialkompetanse, samt 
meir einskapleg og effektiv forvaltning og betre 
styring.

For at regjeringa skal lukkast med å nå måla 
om matsikkerheit, landbruk over heile landet, 
auka verdiskaping og berekraftig landbruk, er det 
nødvendig med forsking, innovasjon og kompe-
tanse. Landbruks- og matdepartementet legg vekt 
på forsking for auka berekraftig produksjon av 

nok og trygg mat i eit endra klima. Dette vil leggje 
grunnlag for omstilling til meir kostnadseffektivt 
og lønsamt landbruk over heile landet, og auka 
innovasjon og konkurransekraft i bioøkonomien. 

Det er viktig med fagleg og økonomisk 
robuste forskings- og utviklingsmiljø som leverer 
kunnskap av høg kvalitet og relevans til næring og 
forvaltning. Det er vedteke at Bioforsk, Norsk 
institutt for landbruksøkonomisk forsking og 
Norsk institutt for skog og landskap blir slått 
saman frå 1.7.2015. Det skal nyttast meir ressur-
sar på utvikling av ny kunnskap, innovasjonsretta 
arbeid og forvaltningsstøtte, og mindre ressursar 
skal gå til administrasjon, drift og vedlikehald. Det 
skal også bli større grad av tverrfagleg arbeid og 
auka samarbeid med universitets- og høgskole-
sektoren, ikkje minst for å gi betre moglegheit for 
utvikling av bioøkonomien.

I samband med handsaminga av Prop. 106 S 
(2013–2014) Jordbruksoppgjøret 2014 – endringer i 
statsbudsjettet 2014 m.m. i Stortinget bad eit fleir-
tal om at det blir lagt fram ei stortingsmelding om 
landbruket og skognæringa i eit framtidig Noreg, 
jf. Innst. 285 S (2013–2014). Landbruks- og mat-

departementet vil følgje opp dette arbeidet og 
kjem tilbake til dette på eit eigna tidspunkt.

1.2 Målstrukturen for Landbruks- og 
matdepartementet

I samband med handsaminga av Meld. St. 9 
(2011–2012) Landbruks- og matpolitikken gav Stor-
tinget støtte til ein ny målstruktur for landbruks- 
og matpolitikken. Departementet legg til grunn at 
dei same fire hovudmåla i meldinga – matsikker-
heit, landbruk over heile landet, auka verdiska-
ping og berekraftig landbruk – står fast, men legg 
opp til ein betydeleg reduksjon i talet på delmål 
for å forenkle målstrukturen. Arbeidet under dei 
ulike hovudmåla skal no prioriterast inn mot totalt 
12 delmål, mot tidlegare 39. 

Det er vidare lagt opp til tverrgåande mål for 
forvaltning, forsking og internasjonalt arbeid, som 
er styresmaktene sine reiskapar for at dei andre 
måla skal bli nådde. 

Målstrukturen på det landbruks- og matpoli-
tiske området ser no slik ut:

Figur 1.1 Målstruktur for Landbruks- og matdepartementet

Hovudmål: Matsikkerheit

Produsere og sikre tilgang til maten forbrukarane 
etterspør

Hovudoppgåva til jordbruket er å produsere mat 
forbrukarane etterspør. Styresmaktene sine ver-
kemiddel skal innrettast slik at dei bidreg til auka 
produksjon.

Sjølvforsyningsgraden viser kor stor del av 
matvareforbruket på engrosnivå, rekna på energi-
basis, som kjem frå norsk produksjon av jord-
bruksprodukt. I 2013 var sjølvforsyningsgraden 
på 46 pst. målt i energi. Eit anna mål er heimemar-
knadsdelen som vil seie produksjon for heime-
marknaden som del av totalmarknaden målt i kro-
ner (verdi). I dag ligg heimemarknadsdelen for 

Matsikkerheit Landbruk over heile landet Berekraftig landbruk Auka verdiskaping 

Produsere og sikre tilgang til
maten forbrukarane etterspør  
 
 
Sikre forbrukarane trygg mat 
 
 
 
God dyre- og plantehelse samt
god dyrevelferd   

 
 

 
 

Konkurransedyktig
råvareproduksjon og
næringsmiddelindustri   
 
Lønsam utnytting av gardens
samla ressursar  
 
 
Berekraftig skogbruk og
konkurransedyktige skog- 
og trebaserte verdikjeder  

Ivareta landbrukets
kulturlandskap  
 
 
Berekraftig bruk av og vern 
om landbrukets areal og
ressursgrunnlag    
 
Redusert utslepp av klimagassar,
auka lagring av karbon og gode
klimatilpassingar   
 

Balansert geografisk utvikling 
i landbruket  
 
 
Robust og effektivt landbruk 
 
 
 
Ei økologisk og økonomisk
berekraftig reindrift  
 
 

Ei effektiv landbruks- og matforvaltning  

Forsking, innovasjon og kompetanse skal bidra til at hovudmåla i landbruks- og matpolitikken blir nådde   

Ivareta norske interesser og sikre framgang i internasjonale prosessar 

matindustrien på 80 pst. For sentrale produkt, 
som ost, kjøtt og mjølk, er heimemarknadsdelen 
88, 93 og 100 pst.

Sikre forbrukarane trygg mat

All mat som blir seld i Noreg skal vere trygg. Pro-
duksjon av trygg mat skapar tillit og sikrar avset-
nad av varer og legitimitet for eit levande land-
bruk og næringsmiddelindustri. Godt utval av 
sunn og helsefremjande mat er viktig for forbru-
karane. Noreg har få førekomstar av matboren 
sjukdom samanlikna med andre land, og regje-
ringa vil bidra til å oppretthalde denne gunstige 
situasjonen. Ansvaret for å kjenne til regelverket 
og finne løysingar som gjer at dei etterlever regel-
verket, kviler på den enkelte verksemda. Mattil-
synet har hovudansvaret for å føre tilsyn med at 
regelverket blir etterlevd. Regjeringa har sett i 
gang eit arbeid for å leggje til rette for effektivise-
ring i Mattilsynet slik at meir av ressursane kan 
nyttast til rettleiing og tilsyn i verksemdene.

God dyre- og plantehelse samt god dyrevelferd

God plante- og dyrehelse er viktig for mattrygg-
leik, kostnadseffektivitet og ein langsiktig og 
berekraftig matproduksjon. Ein stor del av det glo-
bale potensialet for matproduksjon blir ikkje 
utnytta i dag på grunn av skadegjerarar i plante-
produksjon og dyresjukdommar. Klimaendringar 
og auka ferdsel over landegrenser er risikofakto-
rar for både plante- og dyrehelsa. Dyrehelsa er 
god i Noreg. Det vil bli lagt vekt på å vidareføre 
godt førebyggjande arbeid og god samhandling 
mellom styresmaktene og næringa for å opprett-
halde den gode dyrehelsa. Dyrevelferden er jamt 
over god i Noreg samanlikna med mange andre 
land, men det er framleis utfordringar på enkelte 
område. Sjølv om regelverket stiller klare krav, er 
det avgjerande at Mattilsynet er i stand til å følgje 
opp dette gjennom målretta og god tilsynsverk-
semd. 

Hovudmål: Landbruk over heile landet

Balansert geografisk utvikling i landbruket

Vilkåra for jordbruksdrift varierer mellom ulike 
delar av landet, og jordbruket bidreg også til 
andre viktige samfunnsgode enn mat, slik som 
ivaretaking av kulturlandskap, reiseliv og spreidd 
busetjing. Regjeringa vil leggje til rette for land-
bruk over heile landet. Dette krev differensiering 
av verkemidla. Det skal satsast på alternativ 
næringsutvikling for å gi grunnlag for ein meir 

robust og framtidsretta landbruksproduksjon 
over heile landet.

Robust og effektivt landbruk

Norsk landbruk er tufta på verdiar som respekten 
for privat eigedomsrett og fridom til å drive 
næringsverksemd. Dette er også grunnleggjande 
verdiar for regjeringa, og regjeringa vil difor styr-
kje bondens rett til fritt å disponere over sin eigen 
eigedom. Som eit ledd i dette arbeidet har regje-
ringa sett i gang arbeidet med ein brei gjennom-
gang av eigedomslovgivinga i landbruket. 

Investeringsbehovet i landbruket er stort. Skal 
ein nå sentrale landbrukspolitiske målsetjingar 
som landbruk over heile landet og auka verdiska-
ping, er det nødvendig med gode investeringsord-
ningar som kan stimulere til vidare utvikling og 
effektivisering av den landbruksbaserte produk-
sjonen. 

Ei økologisk og økonomisk berekraftig reindrift

Reindrifta er ei urfolksnæring som er unik i både 
nasjonal og internasjonal samanheng, og ho er ein 
sentral bidragsytar til eit levande landbruk fleire 
stader i landet. Regjeringa vil sikre økonomisk 
berekraft i reindrifta gjennom auka slakteuttak og 
betre lønsemd. Eit tilpassa beitetrykk til beite-
grunnlaget er den mest alvorlege og krevjande 
utfordringa reindrifta står overfor. Den er særleg 
alvorleg fordi ei forsvarleg ressursutnytting er 
avgjerande for den samiske reindrifta si framtid i 
store delar av Finnmark. Oppfølging av dei siida-
andelane som har eit for høgt reintal, har difor 
høgste prioritet i 2015. Ut frå bruksreglane som er 
etablert er det nødvendig å redusere talet på rein 
med om lag 40 000 over ein periode på inntil 3 år. 
Det siste reduksjonsåret er driftsåret 2014/2015. 
Reduksjonen skal i all hovudsak gjennomførast i 
Aust- og Vest-Finnmark reinbeiteområde. 

Hovudmål: Auka verdiskaping

Konkurransedyktig råvareproduksjon og 
næringsmiddelindustri

Landbrukspolitikken skal leggje til rette for ein 
kostnadseffektiv matproduksjon. Regjeringa vil 
styrkje landbruket gjennom forenkling av lover, 
reglar og støtteordningar og sikre landbruket 
føreseielege rammevilkår som kan bidra til at 
næringa si samla lønsemd kan bli betre i åra som 
kjem. Det er avgjerande at utøvarane i landbruket 
skal kunne ha ei inntektsutvikling og sosiale vil-
kår på line med andre grupper. 

Det er ei gjensidig binding mellom norsk 
næringsmiddelindustri og norsk landbruk. Det er 
viktig å halde ved lag norsk matproduksjon som 
kan sikre tilgang på norske råvarer til nærings-
middelindustrien over heile landet, for å sikre at 
norske forbrukarar får den maten dei ønskjer.

Lønsam utnytting av gardens samla ressursar

Potensialet for auka verdiskaping basert på land-
bruksressursane er stort. Landbruket er ei inno-
vasjonsdriven næring som har vore god til å ta i 
bruk ny teknologi og nye produksjonsmåtar for å 
auke produktiviteten og effektivisere drifta. Land-
bruks- og matpolitikken til regjeringa skal bidra til 
lønsam utnytting av dei samla ressursane på gar-
den. Innanfor det tradisjonelle landbruket er det 
særskilt behov for verkemiddel som kan stimulere 
til modernisering av driftsapparatet, skape rasjo-
nelle driftseiningar og effektivisere produksjonen. 
Det er også behov for verkemiddel som kan sti-
mulere til vidare vekst og utvikling innanfor byg-
denæringane, med mål om auka sysselsetjing og 
etablering av nye lønsame arbeidsplassar i tilkny-
ting til landbruket. Dei bedriftsretta verkemidla 
over Landbrukets utviklingsfond er m.a. innretta 
mot å styrkje lønsemd, sysselsetjing og produkti-
vitet innanfor landbruksbasert næringsutvikling. 
Det har vore stor vekst i marknaden for lokalmat 
både når det gjeld volum og omsetnad. For å sti-
mulere til vidare vekst og utvikling på dette områ-
det var Utviklingsprogrammet for lokalmat og 
grønt reiseliv eit særskilt prioritert satsingsom-
råde i årets jordbruksoppgjer, med ein auke på 24 
mill. kroner frå 2014 til 2015.

Berekraftig skogbruk og konkurransedyktige skog- 
og trebaserte verdikjeder

Skogbruk og trebasert industri er viktig både som 
næring og som bidrag til å løyse klimautfordrin-
gane. Tre er viktig som råstoff til energi og som 
bygningsmateriale. Noreg er langt framme når det 
gjeld innovativ bruk av tre, mellom anna i bruer. 
Skog og tre bind karbon, samstundes som bio-
masse kan vere eit klima- og miljøvennleg alterna-
tiv til energi og produkt som i dag blir produserte 
med råstoff frå oljeindustrien. Strategigruppa 
Skog22 skal i 2014 leggje fram ein heilskapleg 
strategi for å auke konkurransekrafta i skogsekto-
ren. Det viktigaste er at næringa sjølv utviklar nye 
bruksområde. Regjeringa vil bidra med midlar til 
forsking og innovasjon og betre rammevilkåra for 
næringslivet generelt, men for å lukkast er det er 
ein føresetnad at næringa på sikt maktar å utvikle 

konkurransedyktige og lønsame produkt som 
overlever i ein fri marknad.

Det er også stort behov for ein tidsmessig infra-
struktur som sikrar tilgang tilressursane. Noreg 
har den lågaste dekninga av skogsbilvegar i Skan-
dinavia, og det er også et betydeleg behov for tøm-
merterminalar og tømmerkaier. Regjeringa vil også 
i 2015 bidra til å forbetre infrastrukturen, og gjen-
nom dette gjere det enklare for dei nærings-
drivande å avverke tømmer og plante ny skog.

Hovudmål: Berekraftig landbruk

Ivareta landbrukets kulturlandskap

Kulturlandskapet er i kontinuerleg endring, og er 
blitt til gjennom menneskeleg aktivitet. Aktiv drift 
i landbruket utviklar og held ved like kulturland-
skapet. Eit variert og godt ivareteke kulturland-
skap er attraktivt for turistnæringa, friluftsliv, 
rekreasjon, jakt og fiske. Det kan utgjere grunn-
lag for etablering av ny næringsverksemd og for-
midling av viktige verdiar, historie, tradisjonar og 
naturkunnskap. Særleg vil beitebruk ha stor nytte 
for å hindre gjengroing og for å utnytte fôrverdi-
ane i både inn- og utmark.

Landbruks- og matdepartementet har, saman 
med Klima- og miljødepartementet, valt ut 22 
ulike kulturlandskap, der det blir lagt særskilt 
vekt på å bevare viktige landskap og kulturmiljø 
gjennom langsiktig skjøtsel og vedlikehald. Dette 
arbeidet vil bli ført vidare også i 2015. Departe-
mentet vil også føre vidare og forbetre ordningar 
for å oppretthalde kulturlandskapet i utmark gjen-
nom beite. 

Berekraftig bruk av og vern om landbrukets areal og 
ressursgrunnlag

Rett bruk av og vern om arealressursane er ein 
føresetnad for å oppnå ein høgast mogleg sjølvfor-
syning av mat og god matvareberedskap. Både 
mengda av og kvaliteten på jord er avgjerande for 
landbruket og måloppnåinga i landbruket. Det er 
difor viktig å ta vare på gode jordbruksareal og 
matjord. Samstundes må jordvernet balanserast 
mot storsamfunnets behov. 

Regjeringa sitt arbeid for ei meir lønsam land-
bruksnæring med auka matproduksjon, styrkt 
eigedomsrett og større personleg ansvar for land-
bruksareala er også retta inn mot å halde omdis-
poneringa av dyrka mark på eit lågt nivå.

Klimaendringar og press på ressursgrunn-
laget utgjer eit trugsmål mot målet om auka mat-
produksjon. Desse utfordringane krev gode tilpas-
singar i landbruket. Dei genetiske ressursane inn-

anfor husdyr og matvekster er ein vesentleg del av 
det biologiske grunnlaget for auka matproduk-
sjon. God forvaltning av dei genetiske ressursane 
gjennom bruk og vern er viktig for god målopp-
nåing i landbruket. 

Reduserte utslepp av klimagassar, auka lagring av 
karbon og gode klimatilpassingar

Regjeringen vil føre ein offensiv klimapolitikk og 
forsterke klimaforliket. Landbruket er ein 
bidragsytar til utslepp av klimagassar, men gir 
samtidig positive bidrag til å løyse klimautfordrin-
gane gjennom lagring av karbon i skog og jord. 
Klimaendringane vil endre føresetnadene for plan-
teproduksjon i Noreg og globalt. God tilpassing til 
eit klima i endring blir viktig for å redusere sår-
barheit og for utnytte moglegheitene som følgjer 
med klimaendringane. Departementet vil føre 
vidare arbeidet med utsleppsreduserande tiltak i 
landbruket og leggje større vekt på klimapolitiske 
mål i forvaltninga av norske skogar, mellom anna 
ved å bidra til auka aktivitet i skogbruket. 

Tverrgåande mål: Ei effektiv landbruks- og 
matforvaltning

Forvaltninga si hovudoppgåve er å gjennomføre 
politikken til regjeringa så effektivt som råd, sam-
stundes som ho tek hand om rettstryggleik og 
likehandsaming. Landbruksdirektoratet blei opp-
retta 1.7.2014 gjennom ei samanslåing av Statens 
landbruksforvaltning (SLF) og Statens reindrifts-
forvaltning (SRF), og regjeringa sendte tidlegare i 
år ut forslag til endringar i matlova for å gjere Mat-
tilsynet best mogleg rusta for framtidige utfordrin-
gar på høyring. Det er avgjerande at forvaltninga 
kan omstille seg slik at ho er i stand til både å føl-
gje opp ny politikk og forbetre gjennomførings-
krafta i tråd med endringar i teknologi, tryggleik 
og andre endringar i samfunnet. 

Forvaltninga vil også halde fram arbeidet med 
digitalisering, forenkling, brukarvennlegheit, 
samfunnstryggleik og beredskap. 

Tverrgåande mål: Forsking, innovasjon og 
kompetanse skal bidra til at hovudmåla i 
landbruk og matpolitikken blir nådde

Målretta bruk av midlar til forsking og innovasjon, 
kunnskap og kompetanse som er tilgjengeleg for 

næring og forvaltning, og ein effektiv og robust 
instituttsektor i samspel med andre er nødvendig 
for å nå dei landbruks- og matpolitiske hovud-
måla. 

Det er nødvendig med ein forsterka internasjo-
nal forskingsinnsats på landbruks- og matområdet 
for å løyse felles utfordringar, fornye norsk for-
sking og for å kunne forstå og utnytte forskingsre-
sultat frå andre land. Dette krev internasjonal 
spisskompetanse i forskingsmiljøa. Landbruks- og 
matforskinga må også følgjast opp med målretta 
formidling slik at ny kunnskap på ein rask og 
effektiv måte når ut til aktørane som kan ta kunn-
skapen i bruk. For å lukkast med dette er det nød-
vendig å sikre eit godt samarbeid mellom dei 
ulike aktørane i landbruks- og matnæringa.

Tverrgåande mål: Ivareta norske interesser og 
sikre framgang i internasjonale prosessar

Utviklinga i norsk landbruk og matindustri heng 
nøye saman med utviklinga internasjonalt. Det er 
ei rekkje internasjonale avtalar som dekkjer mel-
lom anna handel, plante- og dyrehelse, skog og 
klima. Mange avtalar og mykje regelverk blir for-
nya med jamne mellomrom, og Noreg har i fleire 
av desse særeigne nasjonale interesser som må 
inkluderast i avtaleverket, mellom anna med basis 
i naturgitte forhold, kostnadsnivå og nasjonale 
landbruks- og matpolitiske mål. 

EØS-avtalen legg klare føringar på regelverket 
for mat og innsatsfaktorar i Noreg. Det norske 
regelverket er harmonisert med regelverk i EU-
systemet på matområdet. Regjeringa legg vekt på 
å ivareta norske interesser ved å bidra tidlegare i 
prosesser og politikkutforming i EU i dei formelle 
og uformelle foruma EØS-avtalen gir tilgang til. 
Regjeringa vil innanfor gitte rammer for landbruk-
spolitikken arbeide for ein friare handel med land-
bruksvarer. Arbeidet med multilaterale avtalar 
gjennom Verdas handelsorganisasjon (WTO) vil 
bli prioritert.

Noreg deltek også i ei rekkje andre internasjo-
nale forum på landbruks- og matområdet, både 
globale og regionale og både innanfor og utanfor 
FN-systemet. Departementet vil bidra aktivt i 
desse, mellom anna for å bidra til berekraftig 
utvikling, global matsikkerheit, berekraftig skog-
forvaltning, bevaring av genetiske ressursar, styr-
king av landbruket og bønder si stilling i den 
tredje verda og auka handel mellom land.

1.3 Hovudtrekk ved budsjett-
framlegget

Regjeringa gjer framlegg om ei løyving på 17,2 
mrd. på Landbruks- og matdepartementet sitt 
budsjett. Det er ein reduksjon på 173,2 mill. kro-
ner, eller 1,0 pst., frå saldert budsjett 2014. Løyvin-
gar til næringsavtalene for jordbruk og reindrift 
utgjer 14,4 mrd. kroner, eller 83,6 pst., av budsjett-
framlegget.

Den årlege produktivitetsveksten er viktig for 
velstandsauken i eit land. Regjeringa vil bygge 
politikken sin på ein effektiv bruk av fellesskapen 
sine ressursar, og føreset difor at alle statlege 
verksemder gjennomfører årlege tiltak for å auke 
produktiviteten. Dette gir rom for avbyråkratise-
ring og effektivisering i forvaltninga. For å nyttig-
gjere seg av dette og samstundes gi insentiv til 
meir effektiv statleg drift, legg regjeringa opp til ei 
avbyråkratiserings- og effektiviseringsreform der 
deler av denne effektiviseringa i dei årlege bud-
sjetta blir stilt til råde for fellesskapen. Denne inn-
hentinga er sett til 0,5 pst. av driftsutgifter, utstyr-
skjøp og vedlikehald og forskingsaktivitet. For å 
gjere ordninga føreseieleg er grunnlaget for 
berekninga saldert budsjett for året før. Ordninga 
er nærare omtalt i Gul bok 2015. På Landbruks- 
og matdepartementet sitt område inneber dette 
ein innsparing på 11,9 mill. kroner.

Regjeringa legg opp til at det frå 2015 blir inn-
ført nøytral meirverdiavgift for statlege verksem-
der. Denne ordninga inneber at den betalte meir-
verdiavgifta som hovudregel ikkje lenger skal 
førast som ein driftsutgift på verksemdene sine 
eigne budsjettkapittel, men i staden belastast sen-
tralt på kap. 1633, post 01, jf. Prop. 1 S (2014–
2015) frå Finansdepartementet. Frå 2015 blir 
postane 01-49 difor budsjetterte utan meirverdiav-
gift. Ordninga er nærare omtalt i Gul bok 2015. 
For Landbruks- og matdepartementet inneber 

dette ein teknisk reduksjon i rammene på totalt 
89,2 mill. kroner.

Hovudprioriteringane i budsjettforslaget for 
Landbruks- og matdepartementet i 2014 er:
– auka matproduksjon
– trygg mat og innsats mot antibiotikaresistens
– ei satsing på infrastrukturtiltak i skognæringa
– modernisering og forenkling av landbruks- og 

matforvaltninga

Regjeringa gjer framlegg om løyvingar til 
næringsutvikling, ressursforvaltning og miljøtil-
tak på om lag 15,3 mrd. kroner. Dette er ein 
reduksjon på 149,8 mill. kroner frå saldert bud-
sjett 2014. Justert for innføring av nøytral meirver-
diavgift er reduksjonen på 133,6 mill. kroner. Jord-
bruksavtalen i 2014 vidarefører nivået på dei 
samla løyvingane frå 2013, jf. Innst. 285 S (2013–
2014), sett bort frå kvantumsjusteringar som er 
innarbeidde i budsjettframlegget. I jordbruksopp-
gjeret blei det også lagt til grunn auka målprisar. 
Verkemidla under jordbruksavtalen bidreg til å gi 
næringa eit inntektsløft over nivået som blei lagt 
til grunn i lønsoppgjeret for frontfaget. Under 
kategorien blir det også gjort framlegg om ei 
styrkt satsing på infrastrukturtiltak i skogen og 
løyvingar til nytt sakshandsamingssystem for å 
følgje opp ny naturskadelov.

Regjeringa gjer framlegg om løyvingar til mat-
politikk på 1 381,3 mill. kroner. Dette utgjer ein 
reduksjon på 8,3 mill. kroner. Justert for innføring 
av nøytral meirverdiavgift aukar kategorien med 
62 mill. kroner. Med dei endringane i matlova som 
er sendt ut på høyring, legg departementet opp til 
å styrkje arbeidet med i sikre mat i heile matpro-
duksjonskjeda. Gjennom budsjettframlegget legg 
departementet også opp til at det kontinuerlege 

mill. kr

Nemning Saldert 
budsjett 2014

Forslag 
2015

Pst. endr. 
14/15

Programområde 15 Landbruk og mat

15.00 Administrasjon m.m. 147,7 149,2 1,0

15.10 Matpolitikk 1 389,6 1 381,3 -0,6

15.20 Forsking og innovasjon 437,8 419,1 -4,3

15.30 Næringsutvikling, ressursforvaltning og miljøtiltak 15 444,9 15 295,1 -1,0

Sum Landbruks- og matdepartementet 17 420,0 17 244,8 -1,0

arbeidet med effektivisering, omstilling og foren-
kling blir vidareført.

Regjeringa gjer framlegg om løyvingar til for-
sking og innovasjon på 419,1 mill. kroner. For 
regjeringa er det viktig å prioritere forsking som 
bidreg til matsikkerheit, mattryggleik, klima og 
auka lønsemd i sektoren. Regjeringa vil også vida-

reføre forskingsinnsatsen på berekraftig skog-
bruk, auka bruk av trevirke og fornybar energi på 
om lag same nivå. Det ligg forventningar om at 
forskingsaktørar innan mat- og næringsmiddel-
industrien bruker den forsterka SkatteFUNN-ord-
ninga meir aktivt. 

1.4 Oversiktstabellar

Utgifter fordelte på postgrupper

(i 1 000 kr)

Post-gr. Nemning Rekneskap 
2013

Saldert 
budsjett 2014

Forslag 
2015

Pst. endr. 
14/15

01-24 Driftsutgifter 1 707 543 1 594 439 1 589 911 -0,3

30-49 Investeringar 10 508 10 215 9 417 -7,8

50-59 Overføringar til andre statsrekne-
skap 2 169 477 1 958 651 1 963 855 0,3

60-69 Overføringar til kommunesektoren 129 878 132 449 134 933 1,9

70-89 Overføringar til private 13 153 642 13 724 255 13 546 700 -1,3

Sum under departementet 17 171 047 17 420 009 17 244 816 -1,0

Utgifter fordelte på kapittel

(i 1 000 kr)

Kap. Nemning Rekneskap 
2013

Saldert 
budsjett 2014

Forslag 
2015

Pst. endr. 
14/15

Administrasjon m.m.

1100 Landbruks- og matdepartementet 155 748 147 744 149 219 1,0

Sum kategori 15.00 155 748 147 744 149 219 1,0

Matpolitikk

1112 Kunnskapsutvikling og beredskap 
m.m. på matområdet 141 650 167 694 172 362 2,8

1115 Mattilsynet 1 310 672 1 221 873 1 208 983 -1,1

Sum kategori 15.10 1 452 322 1 389 567 1 381 345 -0,6

Forsking og innovasjon

1137 Forsking og innovasjon 427 398 437 804 419 137 -4,3

Sum kategori 15.20 427 398 437 804 419 137 -4,3

Næringsutvikling, ressurs-
forvaltning og miljøtiltak

1138 Støtte til organisasjonar m.m. 30 372 29 640 25 015 -15,6

1139 Genressursar, miljø- og ressurs-
registreringar 40 437 37 925 35 177 -7,2

1141 Kunnskapsutvikling m.m. innan 
miljø- og næringstiltak i landbruket 122 010 125 631 129 128 2,8

1142 Landbruksdirektoratet 420 060

1143 Statens landbruksforvaltning 351 422 364 241 -100,0

1144 Regionale og lokale tiltak i  
landbruket 6 150 6 610 4 002 -39,5

1147 Statens reindriftsforvaltning 55 756 64 899 -100,0

1148 Naturskade – erstatningar 254 000 185 700 169 200 -8,9

1149 Verdiskapings- og utviklingstiltak i 
skogbruket 101 926 81 813 72 654 -11,2

1150 Til gjennomføring av jordbruks-
avtalen m.m. 14 062 783 14 415 447 14 306 304 -0,8

1151 Til gjennomføring av reindrifts-
avtalen 88 030 109 500 111 500 1,8

1161 Myndigheitsoppgåver og sektor-
politiske oppgåver på statsgrunn 22 694 23 488 22 075 -6,0

Sum kategori 15.30 15 135 579 15 444 894 15 295 115 -1,0

Sum utgifter 17 171 047 17 420 009 17 244 816 -1,0

Inntekter fordelte på kapittel

(i 1 000 kr)

Kap. Nemning Rekneskap 
2013

Saldert 
budsjett 2014

Forslag 
2015

Pst. endr. 
14/15

Administrasjon m.m.

4100 Landbruks- og matdepartementet 3 148 110 113 2,7

Sum kategori 15.00 3 148 110 113 2,7

Matpolitikk

4112 Kunnskapsutvikling og beredskap 
m.m. på matområdet 18 893 19 180 19 464 1,5

4115 Mattilsynet 148 090 145 362 167 540 15,3

Sum kategori 15.10 166 983 164 542 187 004 13,7

Næringsutvikling, ressurs-
forvaltning og miljøtiltak

4142 Landbruksdirektoratet 39 740

4143 Statens landbruksforvaltning 57 557 38 625 -100,0

4147 Statens reindriftsforvaltning 1 535 39 -100,0

4150 Til gjennomføring av jordbruks-
avtalen m.m. 2 59 520 30 000 -49,6

4162 Statskog SF – forvaltning av statleg 
eigarskap 200 000 50 000 10 000 -80,0

5576 Sektoravgifter under Landbruks- og 
matdepartementet 140 378 125 000 125 000 0,0

Sum kategori 15.30 399 473 273 184 204 740 -25,1

Forretningsdrift

5651 Aksjar i selskap under Landbruks- og 
matdepartementet 11 053 5 000 5 000 0,0

5652 Statskog SF – Renter og utbytte 37 404 125 700 45 588 -63,7

Sum kategori 15.40 48 457 130 700 50 588 -61,3

Sum inntekter 618 061 568 536 442 445 -22,2

1.5 Oppmodingsvedtak

Vedtak nr. 34, 26. november 2013

«Stortinget ber regjeringen utrede behovet for 
ei ordning med kornlager.»

Oppmodingsvedtaket blei fatta av Stortinget som 
del av budsjettavtalen mellom regjeringa, Kriste-
leg Folkeparti og Venstre om statsbudsjettet for 
2014, jf. Prop. 1 S (2013–2014), Prop. 1 S Tillegg 1 
(2013–2014) og Innst. 2 S (2013–2014). 

På bakgrunn av oppmodingsvedtaket bad 
Landbruks- og matdepartementet i brev av 
5.3.2014 Norsk institutt for landbruksøkonomisk 
forsking (NILF) om å utgreie behovet for ei ord-
ning med kornlager. Landbruks- og matdeparte-
mentet mottok 11.6.2014 rapporten Notat 2014-
12 Marked før regulering: Vurdering av statlige 
lagringstiltak for sikker matkornforsyning frå 
NILF. Hovudkonklusjonane i rapporten er at dei 
norske verdikjedene for matkorn, mjøl- og 
bakervarer kan handtere dei risikoane som er 
relevante. Statleg regulert lagring av matkorn 
kan vanskeleg styrkje den norske forsy-
ningstryggleiken merkbart, men kan i staden 
svekkje marknadsaktøranes motiv for eiga 
risikohandtering.

Regjeringa foreslår ikkje innføring av ei ord-
ning med beredskapslagring av matkorn i Noreg. 
Utviklinga nasjonalt og internasjonalt etter 2003, 
då dei tidlegare lagra blei avvikla, og vurdering av 
situasjonen framover, tilseier ikkje at det er grunn-
lag for å endre planføresetnadene som bered-
skapspolitikken byggjer på, og som legg til grunn 
at Noreg ikkje vil vere avsperra frå internasjonale 
marknader over tid. Departementet viser til 
nærare omtale av handsaminga av oppmodings-
vedtaket i del IV av proposisjonen.

Vedtak nr. 393, 8. april 2014

«Stortinget ber regjeringen i egnet form 
fremme forslag for Stortinget om jordvernstra-
tegi.»

Landbruks- og matdepartementet har sett i gang 
arbeidet med ein jordvernstrategi. Viktige tiltak 
og verkemiddel som er nemnde i innstillinga, vil 
bli vurdert i strategien. Det er nødvendig å greie 
nærare ut nokre av dei mest aktuelle tiltaka for å 
styrkje jordvernet. Det vil difor bli gjennomført ei 
utgreiing av tiltak som komiteen har peika på, 
inklusive ei samfunnsøkonomisk analyse. Depar-
tementet vil komme tilbake til Stortinget om saka 
på eigna måte. 

1.6 Oversikt over stikkordet «kan overførast»

**Under Landbruks- og matdepartementet blir stikkordet foreslått knytt til desse postane utanom postgruppe  
30–49

1 Framlegget om å knyte stikkordet «kan overførast» til kap. 1142, postane 71 og 80 er ei vidareføring av same stikkordet på tilsva-
rande ordningar som i dag ligg under kap. 1147, postane 71 og 82. Dei oppgitte beløpa er difor beløpa som er overførte på dei 
sistnemnde postane.

(i 1 000 kr)

Kap. Post Nemning Overført 
til 2014

Forslag 
2015

1100 21 Spesielle driftsutgifter 262 943

1138 70 Støtte til organisasjonar 0 20 845

1138 71 Internasjonalt skogpolitisk samarbeid – organisasjonar 
og prosessar 3 297 4 170

1139 70 Tilskott til miljø- og ressurstiltak 679 12 423

1139 71 Tilskott til genressursforvaltning 2 369 22 754

1142 71 Omstillingstiltak i Indre Finnmark1 7 200 9 834

1142 80 Radioaktivitetstiltak1 2 696 2 500

1144 77 Regionale og lokale tiltak i landbruket 9 268 4 002

1148 22 Naturskade, administrasjon 0 8 000

1149 71 Tilskott til verdiskapingstiltak i skogbruket 84 848 32 444

1149 72 Tilskott til auka bruk av tre 64 747 19 980

1149 73 Tilskott til skog-, klima- og energitiltak 10 049 3 970

1149 74 Tiltak for industriell bruk av trevirke 0 2 665

1150 70 Marknadsregulering 4 782 256 500

1150 74 Direkte tilskott 19 053 8 421 110

1150 77 Utviklingstiltak 13 432 263 080

1150 78 Velferdsordningar 22 528 1 597 754

1151 75 Kostnadssenkande og direkte tilskott 7 221 69 100

1151 79 Velferdsordningar 245 2 600



Del II
Budsjettframlegg

2  Nærare omtale av løyvingsforslaga

Programområde 15 Landbruk og mat

Programkategori 15.00 Administrasjon m.m.

Utgifter under programkategori 15.00 fordelte på kapittel

Inntekter under programkategori 15.00 fordelte på kapittel

Mål og strategiar

Departementet sitt ansvarsområde dekkjer heile 
verdikjeda frå primærprodusent til forbrukar, 
medrekna juridiske og økonomiske verkemiddel 
for mat, jordbruk, skogbruk, reindrift, klima, mil-
jøtiltak i sektoren og nye landbruksbaserte nærin-
gar. Landbruks- og matdepartementet har som 
tverrgåande mål at forvaltninga skal vere effektiv. 
Dette vil i praksis seie at forvaltninga skal tilby 
enkle og brukarvennlege løysingar, og vere kjen-
neteikna av å ha god kvalitet. 

Sjå også omtale under del III. 

Prioriteringar

Dei viktigaste prioriteringane for departementet i 
2015 på det administrative området blir å halde 
fram arbeidet med å forsterke systema for sam-
funnstryggleik og beredskap og å føre vidare 
arbeidet med utvikling av mål- og resultatstyringa 
i sektoren. Arbeidet med forenkling av byråkra-
tiske prosessar og oppgåver, som har som mål å gi 
effektive ringverknader og reduserte totalkostna-
der for samfunnet, skal framleis ha høg prioritet. 

Sjå også omtale av prioriteringane på dei ulike 
fagområda under dei respektive budsjettkapitla i 
proposisjonen.

(i 1 000 kr)

Kap. Nemning Rekneskap 
2013

Saldert 
budsjett 2014

Forslag 
2015

Pst. endr. 
14/15

1100 Landbruks- og matdepartementet 155 748 147 744 149 219 1,0

Sum kategori 15.00 155 748 147 744 149 219 1,0

(i 1 000 kr)

Kap. Nemning Rekneskap 
2013

Saldert 
budsjett 2014

Forslag 
2015

Pst. endr. 
14/15

4100 Landbruks- og matdepartementet 3 148 110 113 2,7

Sum kategori 15.00 3 148 110 113 2,7

Kap. 1100 Landbruks- og matdepartementet

Post 01 Driftsutgifter

Formål med løyvinga

Landbruks- og matdepartementet har ansvaret 
for eit breitt forvaltningsområde. Posten dekkjer 
dei ordinære driftsutgiftene til departementet. 
Dei tilsette utgjer den viktigaste ressursen for 
departementet, og det blir lagt stor vekt på at dei 
har god samfunnsforståing, samarbeidsevne, 
effektivitet i oppgåveløysinga og høg fagleg kom-
petanse.

Rapportering 2013

Det blei nytta om lag 148,5 mill. kroner til drift av 
Landbruks- og matdepartementet i 2013. Om lag 
70 pst. av løyvinga blei nytta til lønsmidlar, mens 
resten blei nytta til husleige, inventar, drift og 
utvikling av IKT, reiseutgifter, kurs og konferans-
everksemd og tiltak for kompetanseutvikling. 
Departementet hadde per 1.1.2014 om lag 148 
årsverk. Dette er om lag 11 færre årsverk enn i 
2010.

Budsjettframlegg 2015

Frå 2015 er det foreslått å innføre nøytral meir-
verdiavgift for ordinære statlege organ, jf. avsnitt 
1.3 i innleiinga. For driftsutgiftene under Land-
bruks- og matdepartementet betyr dette ein 
reduksjon av løyvinga på 2,228 mill. kroner mot 
ein tilsvarande auke under kap. 1633, post 01, jf. 
Prop. 1 S (2014–2015) frå Finansdepartementet. 
Regjeringa gjer framlegg om ei løyving på 
145,406 mill. kroner.

Post 21 Spesielle driftsutgifter

Formål med løyvinga

Midlane på posten skal nyttast til godtgjering til 
utgreiingsutval og andre særskilde prosjektrela-
terte kostnader i Landbruks- og matdepartemen-
tet.

Rapportering 2013

Det blei nytta om lag 500 000 kroner til kjøp av 
tenester knytt til eigarstyringa av Statskog SF, og 
om lag 330 000 til departementet sitt prosjektar-
beid knytt til oppfølging av matkjedeutvalet sitt 
arbeid.

Budsjettframlegg 2015

Regjeringa gjer framlegg om ei løyving på 943 000 
kroner.

Post 45 Større utstyrskjøp og vedlikehald – 
ordinære forvaltningsorgan

Formål med løyvinga

Løyvinga kan nyttast til finansiering av store 
nyinnkjøp og ekstraordinære utgifter i departe-
mentet, ved eigedommane til departementet og til 
delvis dekking av tilsvarande utgifter ved dei ordi-
nære forvaltningsorgana under departementet. 
Løyvinga kan også nyttast til utgifter i samband 
med sal og taksering av eigedommar.

Det er utarbeidd landsverneplanar for dei ver-
neverdige eigedommane som sorterer under 

(i 1 000 kr)

Post Nemning Rekneskap 
2013

Saldert 
budsjett 2014

Forslag 
2015

01 Driftsutgifter 148 453 143 477 145 406

21 Spesielle driftsutgifter, kan overførast 821 1 069 943

45 Større utstyrskjøp og vedlikehald – ordinære  
forvaltningsorgan, kan overførast, kan nyttast  
under post 50 6 210 2 926 2 590

50 Større utstyrskjøp og vedlikehald – forvaltnings-
organ med særskilde fullmakter 264 272 280

Sum kap. 1100 155 748 147 744 149 219

departementet. Forvaltninga av verneplanar og 
oppfølging av desse er difor også ein viktig del av 
departementet sitt generelle vedlikehaldsansvar, 
og utgifter til mellom anna dette blir dekte over 
posten.

Rapportering 2013

I 2013 var utgiftene over posten på om lag 6,2 mill. 
kroner. Om lag 2,0 mill. kroner blei nytta til ved-
likehaldsarbeid ved Staur gard i Stange, om lag 
1,8 mill. kroner til å følgje opp verneplanar for 
departementet si bygningsmasse, om lag 1,0 mill. 
kroner til dekking av nødvendig brukarutstyr i 
samband med den framtidige flyttinga av Veteri-
nærinstituttet til Ås og om lag 0,6 mill. kroner til 
sikringstiltak ved Veterinærinstituttet sine nove-
rande lokale. I tillegg er det nytta midlar til ved-
likehald ved departementets eigedom i Sikkils-
dalen, og til førebuing av sal av resten av eige-
domen til departementet på Kjeller.

Budsjettframlegg 2015

Departementet vil gjennomføre nødvendige opp-
graderingar og reparasjonar ved ulike eigedom-
mar som departementet har ansvar for. Departe-
mentet gjer framlegg om ei løyving over posten på 
2,590 mill. kroner.

Det kan også i 2015 bli aktuelt å selje festetom-
ter, tomter, bygningar, areal til utbygging, veg-
grunn m.m. andre. Departementet gjer difor fram-
legg til Stortinget om fullmakt til å selje opphavleg 
og innkjøpt statseigedom for inntil 16 mill. kroner, 
jf. forslag til vedtak V, første ledd. Departementet 

gjer også framlegg om at unytta meirinntekter frå 
sal av eigedom kan reknast med ved utrekning av 
beløp som kan overførast på posten. Eventuelle 
inntekter frå sal av eigedommar kan også nyttast 
til å dekkje større utgifter som følgje av omorgani-
seringar i ytre etatar og institutt. 

Departementet gjer også framlegg til Stortin-
get om ei særleg fullmakt knytt til inntekter frå 
salet av eigedom på Kjeller, jf. forslag til vedtak V, 
andre ledd.

Posten blir sett i samanheng med, og kan nyt-
tast under post 50.

Post 50 Større utstyrskjøp og vedlikehald – 
forvaltningsorgan med særskilde fullmakter

Formål med løyvinga

Løyvinga kan nyttast til finansiering av store 
nyinnkjøp og ekstraordinært vedlikehald ved dei 
nettobudsjetterte institutta under departementet.

Rapportering 2013

Midlane blei nytta til oppfølging av vedtekne 
verneplanar under den statlege bygningsmassen 
som blir nytta av Bioforsk.

Budsjettframlegg 2015

Departementet gjer framlegg om ei løyving på 
280 000 kroner over posten i 2015, og vil nytte 
midlane ut frå dokumenterte behov i instituttsek-
toren.

Kap. 4100 Landbruks- og matdepartementet

(i 1 000 kr)

Post Nemning Rekneskap 
2013

Saldert 
budsjett 2014

Forslag 
2015

01 Refusjonar m.m. 46 110 113

16 Refusjon av foreldrepengar 1 299

18 Refusjon av sjukepengar 1 788

40 Sal av eigedom 15

Sum kap. 4100 3 148 110 113

Programkategori 15.10 Matpolitikk

Utgifter under programkategori 15.10 fordelte på kapittel

Inntekter under programkategori 15.10 fordelte på kapittel

Mål og strategiar

Budsjettframlegget omfattar Mattilsynet og grunn-
løyvinga til oppgåver innanfor kunnskapsutvikling, 
kunnskapsformidling og beredskap ved Bioforsk 
og Veterinærinstituttet. Sjå også Prop. 1 S (2014–
2015) frå Nærings- og fiskeridepartementet for 
nærare omtale av Veterinærinstituttet. Budsjett-
framlegget er viktig for arbeidet med å nå matpoli-
tiske mål, og skal særleg bidra til å nå måla i mat-
lova, dyrevelferdslova og dyrehelsepersonellova. 
Ein del av desse måla har ikkje direkte samanheng 
med matproduksjon. Framlegget omfattar i tillegg 
Mattilsynet sitt arbeid for å nå måla i kosme-
tikklova, husdyravlslova og planteforedlarlova. 

Det faglege ansvaret på matområdet er delt 
mellom Helse- og omsorgsdepartementet, 
Nærings- og fiskeridepartementet og Landbruks- 
og matdepartementet. Det er eit omfattande og 
nært samarbeid mellom desse departementa.

Matpolitikken til regjeringa dekkjer heile mat-
produksjonskjeda frå jord og fjord til bord. 
Målstrukturen på dette politikkområdet avvik 
difor noko frå måla for landbruks- og matpoli-
tikken, slik dei er omtalte i andre kapittel i denne 
budsjettproposisjonen.

Hovudmåla på det matpolitiske området er:
– å sikre trygg mat og trygt drikkevatn
– å fremje helse, kvalitet og forbrukaromsyn 
– å fremje god plantehelse og god helse og vel-

ferd hos landdyr og fisk

Andre viktige omsyn er:
– tilrettelegging for marknadstilgang for norske 

produkt 
– sunt kosthald og gode matopplevingar
– nyskaping, mangfald, matkultur og verdiska-

ping
– langsiktig matforsyning og berekraftig og mil-

jøvennleg produksjon

(i 1 000 kr)

Kap. Nemning Rekneskap 
2013

Saldert 
budsjett 2014

Forslag 
2015

Pst. endr. 
14/15

1112 Kunnskapsutvikling og beredskap 
m.m. på matområdet 141 650 167 694 172 362 2,8

1115 Mattilsynet 1 310 672 1 221 873 1 208 983 -1,1

Sum kategori 15.10 1 452 322 1 389 567 1 381 345 -0,6

(i 1 000 kr)

Kap. Nemning Rekneskap 
2013

Saldert 
budsjett 2014

Forslag 
2015

Pst. endr. 
14/15

4112 Kunnskapsutvikling og beredskap 
m.m. på matområdet 18 893 19 180 19 464 1,5

4115 Mattilsynet 148 090 145 362 167 540 15,3

Sum kategori 15.10 166 983 164 542 187 004 13,7

I forvaltninga av matlova skal omsynet til trygg 
mat og trygt drikkevatn vege tyngst.

Regjeringa vil at forbrukarane skal ha høg tillit 
til all mat på marknaden og til norsk matproduk-
sjon. Trygg mat er ein sentral føresetnad for slik 
tillit. Regjeringa legg vekt på ønskje og behov hos 
forbrukarane. Ein mangfaldig matmarknad og 
informasjon som er relevant, lett tilgjengeleg og 
rett, er viktige føresetnader for at forbrukarane 
skal kunne gjere informerte val og utøve makt i 
matmarknaden. Gode merkeordningar for mat 
skal bidra til dette.

Regjeringa legg vekt på at rammevilkåra for 
næringsaktørane, mellom anna regelverk og til-
syn, blir fastsette og utøvde på ein slik måte at ein 
ikkje skapar konkurransevridingar, samstundes 
som verksemdene må kunne nytte den fleksibilite-
ten som ligg i regelverket. 

Omfattande handel med innsatsvarer, planter, 
dyr og mat over landegrensene krev eit sterkt 
internasjonalt samarbeid om regelverk og tilsyn. 
Krava på matområdet blir i stor grad utforma 
internasjonalt. Dette er nødvendig for å sikre 
trygg mat som møter krava til forbrukarane, og 
for å fremje god plante- og dyrehelse. Aktiv norsk 
deltaking i internasjonale forum er nødvendig for 
å påverke innhaldet i standardar og regelverk og 
for å utveksle og utvikle kunnskap. 

Hovuddelen av regelverket på matområdet er 
harmonisert innanfor EØS. Regjeringa legg vekt 
på ein aktiv europapolitikk med tidleg involvering 
av interessentane, tydelege posisjonar og målretta 
innsats i dei fasane av regelverksutviklinga der 
EØS-avtalen gir Noreg best tilgang.

Noreg tek også aktivt del i internasjonalt sam-
arbeid på matområdet, mellom anna i Codex Ali-
mentarius Commission (FN sin organisasjon for 
ernæring og landbruk (FAO) og Verdas helseor-
ganisasjon (WHO) sin organisasjon for matvare-
standardar), Verdas dyrehelseorganisasjon (OIE) 
og den internasjonale plantevernkonvensjonen 
(IPPC). Organisasjonane utviklar standardar som 
blir lagt til grunn i avtaleverket om mattryggleik, 
helse og miljø under Verdas handelsorganisasjon 
(WTO-avtalen) (SPS-avtalen og TBT-avtalen), og 
som også legg premissar for regelverket i EU. 

Den internasjonale handelen med innsatsva-
rer, planter, dyr og mat må skje i samsvar med 
internasjonale avtalar og vere basert på interna-
sjonalt fastsette standardar. Dette er viktig for å 
sikre at dei produkta vi importerer, er trygge. For 
at norsk eksport ikkje skal bli hindra av urettvise 
krav frå importlanda, må Noreg vere leiande på 
overvaking, risikovurderingar og forsking, særleg 
når det gjeld sjømat og fiskehelse. Dette legg 

grunnlaget for at norske synspunkt blir høyrde i 
internasjonale forum som utformar regelverk og 
standardar. 

Ei tverrsektoriell ekspertgruppe har utarbeidd 
ein rapport om utfordringar og aktuelle tiltak når 
det gjeld antimikrobiell resistens. Bruk og feil-
bruk av antibiotika til folk og dyr har ført til mot-
standsdyktige bakteriar som no utgjer ein alvorleg 
global helsetrussel. Det er viktig å få betre over-
sikt over førekomst og korleis resistente bakteriar 
spreier seg i miljøet og mellom dyr og menneske.

Sett i internasjonal samanheng er antibiotika-
bruken til husdyr i Noreg på eit svært lågt nivå. 
Dette skuldast god dyrehelse, at vi har dyktige og 
ansvarlege bønder og veterinærar, og at det er eit 
godt samarbeid mellom næringa og styresmak-
tene. Norske styresmakter vil ta del i internasjo-
nalt samarbeid for å redusere utviklinga av anti-
biotikaresistens.

Noreg har, som første land i verda, sett i verk 
omfattande tiltak mot LA-MRSA (dyreassosierte 
meticillinresistente Staphylococcus aureus-bakte-
riar). Den høge førekomsten av antibiotikaresis-
tente tarmbakteriar (ESBL-produserende og 
kinolinresistente E. coli) i norsk fjørfe og fjørfe-
kjøtt krev auka merksemd. Det er sett i gang to 
større forskingsprosjekt for å auke kunnskapen 
om resistente bakteriar i fjørfehaldet og kva dei 
betyr for helse hos folk. Overvakinga på dette 
området vil også bli styrkt.

Folkehelsepolitikken legg mellom anna vekt 
på at god tilgang til sunn og trygg mat og trygt 
drikkevatn er viktig for god helse og eit helse-
fremjande miljø. Regjeringa har sett i gang arbeid 
med ei ny melding som skal gjere greie for status 
og skape grunnlag for ny politikk som kan møte 
folkehelseutfordringane, mellom anna korleis ein 
skal leggje betre til rette for samordning mellom 
nasjonal politikk og kommunale planprosessar. 
Regjeringa vil påverke kunnskap og vanar hos for-
brukarane på ein positiv måte, samstundes som 
det blir teke omsyn til forbrukarane sitt eige 
ansvar og valfridom. Det er viktig å leggje til rette 
for tiltak som gjer det enklare for forbrukarane å 
velje sunne alternativ. Helse- og omsorgsministe-
ren etablerte i 2014 ei næringslivsgruppe på mat-
området. Målet er eit tettare samarbeid for å få 
bransjane til å ta auka ansvar for å utvikle og tilby 
sunnare matprodukt som er attraktive og enkle å 
velje.

Sjømatpolitikken byggjer mellom anna på 
Meld. St. 22 (2012–2013) Verdens fremste sjømat-
nasjon, som handlar om korleis Noreg kan utvikle 
posisjonen sin som verdas fremste sjømatnasjon. 
Den inkluderer tiltak på viktige område som til 

dømes kvalitet og sunn og trygg sjømat, marknads-
tilgang og miljømessig berekraftig havbruk, under 
dette fiskehelse. Regjeringa har sett i gang eit 
arbeid for å oppnå betre samordning av tilsynres-
sursane til staten på fiskeri- og havbruksområdet.

Landbruks- og matpolitikken har fire hovud-
mål; matsikkerheit, landbruk over heile landet, 
auka verdiskaping og berekraftig landbruk. 
Trygge innsatsvarer og god plante- og dyrehelse 
og dyrevelferd blir stadig meir akseptert som ein 
føresetnad for berekraftig ressursforvaltning og 
matforsyning, både nasjonalt og internasjonalt. 
Aukande samhandel og klimaendringar aukar risi-
koen for at nye planteskadegjerarar, dyresjukdom-
mar og zoonosar etablerer seg i Noreg. Forventa 
auke i smittepresset må møtast med god bered-
skap, effektiv overvaking og førebyggjande tiltak. 
Det er viktig å halde oppe den gode norske plante- 
og dyrehelsa. 

Prioriteringar

Mattilsynet er den sentrale myndigheitsaktøren i 
gjennomføringa av matpolitikken. Oppgåvene 
omfattar regelverksutvikling, tilsyn, rettleiing, 
kartlegging og overvaking i heile matproduk-
sjonskjeda, frå innsatsvarer og primærproduksjon 
til omsetnad til forbrukarane. Regjeringa ønskjer 
å forenkle organiseringa av Mattilsynet slik at ein 
større del av ressursane kan nyttast til utøvande 
tilsyn og mindre til administrasjon.

Ansvaret for å kjenne til regelverket og finne 
løysingar som gjer at dei etterlever regelverket, 
kviler på den enkelte verksemda. Mattilsynet har 
hovudansvaret for å føre tilsyn med at regelverket 
blir etterlevd. Samstundes er aktiv rettleiing om 
regelverket viktig. Når det er nødvendig for å nå 
måla, vil Mattilsynet handheve regelverket ved å 
nytte dei verkemidla lovverket stiller til rådvelde. 

God kunnskap og vitskapleg dokumentasjon 
er avgjerande for å nå måla i matpolitikken. Som 
ledd i regelverksutviklinga på matområdet utfører 
Vitskapskomiteen for mattryggleik uavhengige 
faglege risikovurderingar for Mattilsynet. Arbei-
det krev god samhandling med Mattilsynet og 
andre kunnskapsinstitusjonar og god kontakt med 
European Food Safety Authority (EFSA). Sjå også 
Prop. 1 S (2014–2015) for Helse- og omsorgsde-
partementet kap. 703 og 713.

Kunnskaps- og beredskapsstøtte frå institu-
sjonar som Bioforsk, Havforskingsinstituttet, 
Nasjonalt folkehelseinstitutt, Nasjonalt institutt for 
ernærings- og sjømatforsking og Veterinærinstitut-
tet er viktig for at forvaltninga er godt fagleg og vit-
skapleg fundert.

Målet om å sikre trygg mat og trygt drikkevatn

Noreg har ein gunstig situasjon samanlikna med 
andre land når det gjeld matboren sjukdom. Dette 
skuldast mellom anna at førekomsten av smitte-
stoff i mat og hos husdyr er relativt låg. Dette er 
nærare omtalt i kap. 1115 og i del III. Sjølv om 
mattryggleiken i Noreg generelt er god, krev det 
vedvarande innsats for å halde den ved like og for 
å forbetre den på område der Mattilsynet finn 
regelbrott og manglar.

Innsatsvarene og matvarene skal vere trygge, 
uavhengig av om dei er framstilte i Noreg eller 
importerte. Regelverket og tilsynet skal leggjast 
opp slik at ein gjennom innsats i alle ledd i matpro-
duksjonskjeda bidreg til at sluttprodukta er 
trygge. I arbeidet for å sikre trygg mat er det vik-
tig å redusere risikoen for sjukdom eller helse-
skade som kan oppstå på grunn av smittestoff 
eller framandstoff i innsatsvarer, mat eller drikke-
vatn. 

Det er nødvendig med kontinuerleg innsats frå 
verksemdene for å halde oppe og sikre god hygi-
ene i heile matproduksjonskjeda. Verksemder 
som produserer og omset innsatsvarer og mat, 
varierer mykje i storleik og karakter. Mange aktø-
rar har god kunnskap og gode rutinar og system 
for å sikre at dei etterlever regelverket slik at inn-
satsvarene, maten og drikkevatnet blir trygge. 
Samstundes viser resultata frå tilsyn at det er stort 
rom for forbetringar hos mange. 

Effektive hygienetiltak og gode arbeidsruti-
nar i verksemder som framstiller lett forderveleg 
mat eller som handterer mat som ikkje er inn-
pakka, er særleg viktig. Det er framleis grunn til å 
ha stor merksemd på dei hygieniske forholda i 
omsetnadsledda og i serveringsnæringa. Resultat 
frå pilotprosjektet med ei smilefjesordning i Trøn-
delag og Møre og Romsdal, har vist at etterlevinga 
av regelverket har blitt langt betre. Ordninga er 
godt motteke av forbrukarane og verksemdene. 
Regjeringa tek sikte på å gjere ordninga landsdek-
kjande, og Mattilsynet er frå 2014 i gang med 
dette arbeidet jf. Prop. 1 S (2014–2015) frå Helse- 
og omsorgsdepartementet.

Noreg har slutta seg til Verdas helseorganisa-
sjon (WHO)/FNs økonomiske kommisjon for 
Europa (UNECE) sin protokoll om vatn og helse. 
Regjeringa har i 2014 fastsett nasjonale mål for 
vatn og helse, noko som er ein del av den norske 
gjennomføringa av protokollen. Måla omfattar 
miljø-, sanitær- og drikkevassområdet. Formålet 
er å bringe norsk forsyning av vatn og hand-
saming av avløp i samsvar med dei krava som ligg 
i regelverket.

Fleire tilfelle dei siste åra viser den nære 
samanhengen mellom sjukdom hos dyr og men-
neske. Tal frå WHO viser at om lag 75 pst. av nye 
eller kjente infeksjonar som har vore i vekst hos 
menneske dei siste 30 åra, skuldast smittestoff 
som kjem frå dyr. Å halde oppe den gode norske 
dyrehelsa, som er eit resultat av systematisk 
arbeid gjennom mange år, er viktig både for mat-
tryggleiken og for god helsetilstand i landet.

Overvaking av inntaket av framandstoff og 
næringsstoff er viktig i folkehelsearbeidet og som 
grunnlag for faglege risikovurderingar. For å 
kunne overvake inntaket må ein ha kunnskap om 
kor mykje folk bruker av ulike matvarer og om 
innhaldet av framandstoff og næringsstoff i mat-
varene. Mattilsynet samarbeider mellom anna 
med Helsedirektoratet for å oppdatere eksiste-
rande inntaksdata og for å utvide talet på matvarer 
som ein har inntaksdata for. Det er også viktig 
med kunnskap om innhaldet av framandstoff i inn-
satsvarer og råvarer, og om det er miljøforurei-
ning i vatn eller jordsmonn som kan påverke inn-
haldet i fisk, dyr og planter.

Regelverket krev at verksemdene skal kunne 
dokumentere sporing eitt ledd framover og eitt 
ledd bakover i matproduksjonskjeda. Kravet til å 
ha gode system for sporing er viktig dersom hel-
seskadelege produkt kjem ut i marknaden, slik at 
verksemdene kan trekkje desse tilbake på ein 
effektiv måte og gi rask, rett og klar informasjon 
til Mattilsynet og forbrukarane. Samarbeidet mel-
lom styresmaktene og næringane for å styrkje 
sporingsevna i den norske matproduksjonskjeda 
vil bli ført vidare.

Målet om å fremje helse, kvalitet og forbrukaromsyn 

Ernæringsarbeidet er omtalt i Prop. 1 S (2014–
2015) for Helse- og omsorgsdepartementet og 
ligg i hovudsak under Helsedirektoratet. Mattil-
synet har også ei viktig rolle, særleg når det gjeld 
merking av næringsinnhald, ernærings- og helse-
påstandar og frivillig sunnheitsmerking (Nøkkel-
holet). Mattilsynet og Helsedirektoratet vil samar-
beide om å vidareutvikle kostberekningsprogram-
met Kostplanleggeren. 

Helse- og omsorgsdepartementet fastsette i 
januar 2014 ei forskrift som skal bidra til å fremje 
helse ved å avgrense innhaldet av industrielt fram-
stilte transfeittsyrer i matvarer. Transfeitt aukar 
mellom anna risikoen for hjarte- og karsjukdom-
mar.

Forbrukarane, matbransjen og styresmaktene 
ser merking av mat som eit viktig forbrukarom-
syn. Merking er viktig for at forbrukarane skal få 

rett informasjon om matvarene, mellom anna om 
kva dei inneheld, korleis dei skal handterast, kor 
dei kjem frå og kor mykje næring dei gir. Mer-
kinga skal gjere det enklare å setje saman eit sun-
nare kosthald og er også eit aktuelt tema for 
helse- og omsorgsministeren si næringslivs-
gruppe.

Det vil bli lagt vekt på å følgje opp den nye for-
ordninga om matinformasjon, som vil avløyse 
mykje av det gjeldande regelverket om merking. 
Forordninga oppdaterer og vidareutviklar krava 
til merking av mat. Ulike delar av forordninga tek 
til å gjelde i tida frå 2014 til 2016. Det blir mellom 
anna krav om obligatorisk merking av nærings-
innhald for dei fleste matvarene som blir selde til 
forbrukarane. Det blir også strengare krav til 
merking av kor matvarene kjem frå, mellom anna 
for frukt og grønt og for fleire kjøttslag enn 
storfe.

Den felles nordiske ordninga med frivillig 
sunnheitsmerking av mat (Nøkkelholet) har gitt 
forbrukarane eit auka tilbod av sunne matvarer. 
Mattilsynet har leia det nordiske arbeidet med å 
revidere nøkkelholsforskrifta. Målet er mellom 
anna å få inn fleire nye produktgrupper og stren-
gare grenser for salt. Dei nordiske styresmaktene 
er samde om endringane som no er til høyring i 
EU.

Interessa veks for lokal mat og matprodukt 
med særpreg. Gjennom merkeordninga Beskytta 
nemningar får produsentane eit rettsleg vern mot 
kopiering av produktnamnet. 

Matdepartementa legg vekt på å bidra i utvik-
linga av regelverk i EU, slik at ein får minst mog-
leg innblanding av genmodifiserte organismar 
(GMO) i tradisjonelt GMO-frie innsatsvarer. Mel-
lom anna blir det arbeidd for ei nullgrense når det 
gjeld innblanding i såfrø.

Nærings- og fiskeridepartementet fastsette i 
juli 2013 ny forskrift om kvalitet på fisk og fiskeva-
rer. I Prop. L 93 (2012–2013) om den nye fiske-
salslagslova er det skissert tiltak for å betre kvali-
teten på råstoffet som blir landa. Som oppfølging 
vil Mattilsynet hausten 2014 sende utkast til ei for-
skriftsendring om ei ordning som klargjer rolla til 
fiskesalslaga på høyring. Her foreslår Mattilsynet 
at ordninga blir sett i verk frå 1.1.2015.

Målet om å fremje god plantehelse og god helse og 
velferd hos landdyr og fisk

Noreg har generelt god plantehelse, men aukande 
import av planter og plantemateriale og klimaend-
ringar kan auke risikoen for introduksjon av nye 
sjukdommar og planteskadegjerarar.



32 Prop. 1 S 2014–2015
Landbruks- og matdepartementet
Landdyrhelsa i Noreg er framleis generelt 
god. Dei siste åra er det likevel påvist fleire nye 
sjukdommar, til dømes blåtunge hos storfe og 
svineinfluensa hos gris. 

Det er viktig med god overvaking og høg 
beredskap mot mange plante- og dyresjukdom-
mar, planteskadegjerarar og sjukdommar som 
smittar mellom dyr og menneske (zoonosar). 

Det blir også lagt vekt på å overvake og gjere 
tiltak som held ved like ein gunstig situasjon når 
det gjeld førekomst av antibiotikaresistens i norsk 
husdyrhald. Overvaking, sanering og smitteføre-
byggjande tiltak mot LA-MRSA vil bli ført vidare. 

Evna til å løyse sjukdomsutfordringane i hav-
bruket har verknad for om det langsiktige vekst-
potensialet kan takast ut. Kontroll med sjukdom 
er også viktig for å minske smittepresset i miljøet, 
og dermed redusere bruk og utslepp av medika-
ment. Lakselus er for tida den største utfordringa. 
Lakselus er primært eit problem for villfisken. I 
sjømatmeldinga blei det presentert indikatorar og 
grenseverdiar for å måle påverknad på villfisk frå 
lakselus i oppdrettsanlegg. 

Produksjonssvinnet i sjøfasen er for høgt. Det 
skuldast dels dårleg smoltkvalitet, dels forhold 
ved den enkelte lokaliteten og dels sjukdom. Det 
må arbeidast for å redusere verknaden av alle tre 
årsakene.

Arbeidet med å fremje god dyrevelferd er vik-
tig. Det er nødvendig med merksemd både mot 
hald av produksjonsdyr og sports- og familiedyr. 
Det er viktig å utvikle gode indikatorar for velferd 
for produksjonsdyr. Utvikling av kunnskap om 
effektar på dyrevelferda av avlstiltak, ulike drifts-
former og system er også viktig. Dyrevelferd i 
produksjonen av slaktekylling er eit område det 
blir arbeidd særskilt med. Oppfølging av nye 
reglar for tettleiken av dyr i kyllingoppdrett vil 
bidra til betre dyrevelferd. Det er nyleg gjennom-
ført ei høyring med forslag om forskriftsendringar 
som ytterlegare vil styrkje dei økonomiske insen-
tiva til å drive med god dyrevelferd i slaktekylling-
produksjonen. 

Hovuddelen av auken i tap av dyr på beite dei 
siste 15-20 åra skuldast rovvilt. Rovviltforliket i 
Stortinget i 2011 legg grunnlag for meir effektiv 
måloppnåing for både rovviltbestandane og mog-
legheit til levedyktig næringsdrift basert på beite-
bruk. Regjeringa vil praktisere ein låg terskel for 
uttak av rovvilt i prioriterte beiteområde. Terske-
len for å ta ut rovvilt som utgjer eit skadepotensial 
i forkant av beitesesongen er også senka noko 
samanlikna med tidlegare praksis.

Oppdrettsfisk skal haldast, transporterast og 
slaktast under etisk akseptable forhold. I denne 

samanhengen er relevante målemetodar for god 
fiskevelferd eit viktig element.

Andre omsyn

Tilrettelegging for marknadstilgang for norske produkt 

Kontakt med aktuelle styresmakter i andre land er 
avgjerande for å betre marknadstilgangen.

Norsk sjømat skal vere trygg og av god kvali-
tet slik at den blir føretrekt på den globale mark-
naden. Dei seinare åra har det vore ein auke i 
krava til dokumentasjon på at produkta som blir 
eksportert, er trygge. For Noreg som stor ekspor-
tør av sjømat, er det avgjerande å kunne doku-
mentere mattryggleik og kvalitet gjennom heile 
produksjonskjeda. Rolla til Mattilsynet som til-
synsmyndigheit og evne til kommunikasjon med 
styresmaktene i importlanda er avgjerande for til-
liten. 

Den gode norske dyrehelsa kan utnyttast i 
eksportsamanheng, mellom anna når det gjeld 
avlsprodukt frå husdyr. Også for ein del andre 
landbruksprodukt er det viktig med marknadstil-
gang i utlandet. 

Sunt kosthald og gode matopplevingar 

Det er viktig at tilgjengeleg fagleg og vitskapleg 
basert informasjon om samanhengen mellom 
kosthald og helse når fram til forbrukarane på ein 
tenleg måte. Kostråda til styresmaktene for å 
fremje folkehelsa og førebyggje kroniske sjuk-
dommar er viktige i denne samanhengen. Råda 
om kosthald, ernæring og fysisk aktivitet blei revi-
derte i 2014. Dei nye råda legg større vekt på hel-
seeffektane av heilskapen i kosthaldet og mat som 
bidreg med sunne feittsyrer, fullkorn og kostfiber.

Folkehelsepolitikken legg vekt på tiltak for å 
gjere det enklare å velje sunt, å leggje til rette for 
gode måltid i barnehagar, skolar og blant eldre og å 
styrkje kunnskapen om mat, kosthald og ernæring. 
Merksemd på matglede og god matkvalitet er også 
viktig for at forbrukarane skal kjenne til kor maten 
kjem frå, korleis han blir produsert og samanhen-
gen mellom mat og helse. Det blir gjennomført pro-
sjekt med sikte på å auke tilbodet av lokalprodusert 
mat og frukt og grønt til barn og unge.

Nyskaping, mangfald, matkultur og verdiskaping 

Innovasjon og næringsutvikling knytt til produk-
sjon av mat med lokal identitet er viktig for å kunne 
ha robuste og innovative små og store verksemder. 
Dette vil igjen føre til større mangfald av produkt i 
matmarknaden, sjå nærare omtale under kat. 15.30. 

Mattilsynet har i denne samanhengen ei viktig opp-
gåve med å rettleie i regelverket.

Langsiktig matforsyning og berekraftig og 
miljøvennleg produksjon

Arbeidet for å sikre langsiktig matforsyning av 
landbruksprodukt og berekraftig og miljøvennleg 

produksjon av landbruksprodukt er hovudsakleg 
omtalt i kat. 15.30. 

Arbeidet med å følgje opp handlingsplanen for 
redusert risiko ved bruk av plantevernmiddel 
(2011–2014) vil bli ført vidare, samtidig vil arbeid 
med ny handlingsplan bli sett i gang.

For omtale av sjømat, sjå Prop. 1 S (2014–
2015) for Nærings- og fiskeridepartementet.

Kap. 1112 Kunnskapsutvikling og beredskap m.m. på matområdet

Post 50 Kunnskapsutvikling, 
kunnskapsformidling og beredskap, 
Veterinærinstituttet

Veterinærinstituttet er eit biomedisinsk bered-
skaps- og forskingsinstitutt innan dyrehelse, dyre-
velferd, fôr- og mattryggleik. For styresmaktene 
er Veterinærinstituttet den viktigaste kunnskaps-
leverandøren ved førebygging, oppklaring og 
handtering av zoonosar og alvorlege smittsame 
sjukdommar hos fisk og landdyr. Kunnskapsutvik-
ling og formidling innan fagområda er også viktig 
som grunnlag for utvikling av lovverk og som 
støtte til utvikling av ulike samfunnssektorar. Vete-
rinærinstituttet bidreg også i førebygging og 
handtering av kriser som skuldast smittestoff og 
andre helseskadelege stoff i fôr og mat.

Veterinærinstituttet er eit forvaltningsorgan 
med særskilt fullmakt. Veterinærinstituttet får løy-
vingar til oppgåvene sine innan dyrehelse, fôr-
tryggleik, dyrevelferd og mattryggleik frå Land-
bruks- og matdepartementet. Løyvingane til opp-
gåvene innan fiskehelse og enkelte område innan 
sjømattryggleik ligg på budsjettet til Nærings- og 
fiskeridepartementet, sjå kap. 928, post 50 i deira 
Prop. 1 S (2014–2015). Forsking er ein sentral del 
av verksemda til Veterinærinstituttet og er omtala 
under kap. 1137. Instituttet har ei fri og uavhengig 
stilling i alle faglege spørsmål.

Veterinærinstituttet yter også tenester og for-
midlar kunnskap til næring, fagpersonell og dyre-
eigarar og arbeider for at ny kunnskap blir teken i 
bruk.

Formål med løyvinga

Dei tildelte midlane under kap. 1112, post 50 blir 
nytta til Veterinærinstituttet sitt arbeid med å gi 
fagleg støtte til forvaltninga, mellom anna ved å 
utvikle kunnskap innan kjerneområda.

Desse er: 
– Beredskap, diagnostikk og rådgiving
– Helseovervaking 
– Fôr- og mattryggleik
– Dyrevelferd
– Referansefunksjonar

Mattilsynet er den viktigaste brukaren av kompe-
tansen til instituttet. Veterinærinstituttet vil difor 
leggje stor vekt på å møte dei behova Mattilsynet 
har for kunnskap, råd og laboratoriestøtte innan 
kjerneområda til instituttet. 

Vitskapskomiteen for mattryggleik har også 
behov for kompetanse og data som grunnlag for 
sine risikovurderingar. Veterinærinstituttet vil 
vere ein sentral kunnskapsbase og oppdragstakar 
for komiteen. 

(i 1 000 kr)

Post Nemning Rekneskap 
2013

Saldert 
budsjett 2014

Forslag 
2015

50 Kunnskapsutvikling, kunnskapsformidling og 
beredskap, Veterinærinstituttet 63 682 87 998 90 447

51 Kunnskapsutvikling, kunnskapsformidling og 
beredskap, Bioforsk 60 699 62 823 81 915

52 Støtte til fagsentra, Bioforsk 17 269 16 873

Sum kap. 1112 141 650 167 694 172 362

Rapportering 2013

Veterinærinstituttet har i 2013 bidrege med diag-
nostikk, forsking og faglege råd innan fiskehelse, 
dyrehelse, dyrevelferd og fôr- og mattryggleik til 
Mattilsynet og andre forvaltningsorgan.

Beredskap, diagnostikk og rådgiving

Veterinærinstituttet sitt beredskapsarbeid blei 
testa i 2013 i to øvingar saman med Mattilsynet. 
Veterinærinstituttet deltek i nettverk som samord-
nar tiltak mot bioterror, og i 2013 blei kompetan-
sen styrkt innan biosikring av laboratoriedrifta.

Helsesituasjonen i norske husdyrpopulasjonar 
er gunstig samanlikna med dei fleste andre land. 
Av viktige funn i 2013 kan nemnast:
– To utbrott med antibiotikaresistente bakteriar 

(LA-MRSA) blei påviste hos gris. I utbrotta blei 
det påvist fleire smitta gardstilsette.

– Hos hund blei det påvist auke i talet på tilfelle 
av Salmonella kedougou, som er ein sjeldan 
Salmonella-variant i Noreg. Dei same bakteri-
ane blei påviste hos fleire menneske, noko som 
tyder på at dei har blitt smitta av hund.

– Kvalpesjuke blei påvist hos ein hund som 
døydde. Det var første gongen denne sjukdom-
men blei påvist sidan 1980-talet.

– Trikin er ein uvanleg parasitt hos husdyr i 
Noreg, men trikinose blei påvist hos isbjørn frå 
Svalbard i 2013.

Veterinærinstituttet leverte ei lang rekkje høy-
ringssvar og større faglege vurderingar i 2013, dei 
fleste til Mattilsynet.

Helseovervaking

Veterinærinstituttet overvaker helsetilstanden hos 
dyr og fisk og fôr- og mattryggleiken. Veterinær-
instituttet har medverka med kunnskap for å 
utvikle utforminga av mange ulike overvakings-
program for Mattilsynet i 2013.

Fôr- og mattryggleik

Det har i 2013 vore fleire små, men ingen store 
utbrott av matsmitte. Det har mellom anna vore 
fleire små utbrott med E. coli.

I 2013 blei det påvist låge verdiar av mykotok-
sin (soppgifter) i korn. I ferdig fôr til gris, som er 
spesielt følsomme for mykotoksin, var nivået deri-
mot høgt.

Veterinærinstituttet vidareførte arbeidet sitt 
med genmodifiserte organismar (GMO). Det er 

krevjande å følgje utviklinga i den internasjonale 
marknaden med oppdaterte metodar for å opp-
dage GMO.

Dyrevelferd

Veterinærinstituttet sin kunnskap om dyrevel-
ferd har vore mykje nytta i rådgiving til styres-
maktene i 2013. Veterinærinstituttet har også hatt 
fleire store oppgåver med å kartleggje døds-
årsaka til dyr i samband med dyrevelferdsaker og 
gjort ulike rettsmedisinske undersøkingar. Vete-
rinærinstituttet har hjelpt Mattilsynet og politiet i 
fleire omfattande saker retta mot tamrein og fami-
liedyr.

Kompetanseutvikling innan dyrevelferd er vik-
tig. Instituttet leiar eit stort internasjonalt for-
skingsprosjekt og har fleire stipendiatar.

Referansefunksjonar og kvalitetssikring

Veterinærinstituttet har 29 nasjonale referanse-
funksjonar. Deltaking i samanliknande laboratori-
etestar er ein del av dei nasjonale laboratoriefunk-
sjonane. Veterinærinstituttet deltok i 2013 i mange 
slike testar. 

Administrative og organisatoriske forhold

Planlegginga av nytt bygg for Veterinærinstituttet 
på Ås heldt fram i 2013. I tillegg har ein styrkt 
samarbeidet med Noregs miljø- og biovitskape-
lege universitet (NMBU) og institutta på Campus 
Ås. 

Budsjettframlegg 2015 

Landbruks- og matdepartementet gjer framlegg 
om ei løyving på 90,447 mill. kroner i 2015. 

Beredskap, diagnostikk og rådgiving

Kvalitetssikra diagnostikk legg grunnlaget for dei 
oppgåvene som Veterinærinstituttet har innan 
beredskap, overvaking og oppklaring av sjukdom-
stilfelle, kunnskapsutvikling og som nasjonal refe-
ranseinstitusjon. 

Arbeidet med beredskap, helseovervaking, 
dyrevelferd og forsking blir vidareført på bak-
grunn av utviklinga i oppgåvemengd og etterspør-
sel etter tenestene til instituttet dei siste åra. Insti-
tuttet vil styrkje beredskapsevna innanfor bio-
tryggleik.

Veterinærinstituttet vil vidareutvikle den lands-
dekkjande beredskapsevna gjennom modernise-

ring av diagnostikken. Instituttet vil prioritere å 
utvikle og ta i bruk nye laboratoriemetodar for 
trugande og eksisterande alvorlege sjukdommar, 
slik at Mattilsynet kan få raske og sikre resultat 
ved utbrott.

Resultat frå overvaking og diagnostisk verk-
semd skal nyttast i arbeidet med å gi forskingsba-
serte råd som grunnlag for tiltak innan forvaltning 
og næring.

Veterinærinstituttet ønskjer å yte tenester og 
kunnskap som medverkar til ei bærekraftig 
næringsverksemd, gjennom faglege råd og utgrei-
ingar og eit godt diagnostisk tilbod. 

Helseovervaking 

Globalisering, klimatiske endringar og endra pro-
duksjonsforhold kan gi endra sjukdomsbilete. 
Veterinærinstituttet vil vere budd på at nye sjuk-
dommar kan bli introduserte i Noreg. Instituttet 
vil framleis overvake helsa til husdyra slik at nye 
sjukdommar kan bli oppdaga så raskt og sikkert 
som mogleg. Arbeidet med zoonosar og nye 
smittestoff som kjem til landet, vil ha høg merk-
semd.

I tillegg vil viltlevande dyr vere eit reservoar 
for nye sjukdommar og zoonotiske smittestoff. 
Overvaking av viltlevande dyr med tanke på sjuk-
dommar som kan smitte til andre viltlevande dyr, 
husdyr eller menneske, vil difor halde fram.

Bruk og feil bruk av antibiotika til folk og dyr 
har ført til motstandsdyktige bakteriar som no 
utgjer ein alvorleg global helsetrussel. Veteri-
nærinstituttet vil ta del i internasjonale forum som 
arbeider for å redusere utviklinga av antibiotikare-
sistens. Det er viktig å få betre oversikt over føre-
komst og korleis resistente bakteriar spreier seg i 
miljøet, mellom dyr og mellom dyr og menneske. 
Overvaking av LA-MRSA (dyreassosierte methi-
cillinresistente Staphylococcus aureus – bakteriar) 
vil bli vidareført. Likeeins vil instituttet overvake 
antibiotikaresistente tarmbakteriar i norsk fjørfe 
og fjørfekjøtt. Veterinærinstituttet deltek i for-
skingsprosjekt for å auke kunnskapen om antibio-
tikaresistens hos kylling og betydning av smitte til 
menneske.

Referansefunksjonar

Veterinærinstituttet vil arbeide vidare med å 
utvikle rolla si med dei nasjonale referansefunk-
sjonane. Innan zoonosearbeidet dekkjer desse 
funksjonane matvarer, fôr og dyr, og instituttet vil 
arbeide for å samle og presentere epidemiolo-
giske data gjennom heile verdikjeda. 

Fôr- og mattryggleik

Veterinærinstituttet vil halde fram arbeidet med å 
vidareutvikle diagnostikk og kunnskap omkring 
smittestoff og kjemiske stoff som kan truge fôr- 
og mattryggleiken.

Veterinærinstituttet vil prioritere å utvikle uav-
hengige, vitskapleg funderte, faglege råd som set 
styresmaktene i stand til å utvikle lovverket og til 
å handtere og førebyggje sjukdom hos dyr og fisk 
og helseskadelege stoff og smittestoff i mat og fôr. 
Veterinærinstituttet vil arbeide vidare med å profe-
sjonalisere si rådgivarrolle for Mattilsynet og styr-
kje kompetansen innan mattryggleik. Veteri-
nærinstituttet vil vidareutvikle kunnskap omkring 
hygieniske forhold i biprodukt frå matproduksjon, 
slik at desse ressursane kan nyttast betre.

Dyrevelferd

Veterinærinstituttet vil leggje vekt på å utvikle 
kunnskap som kan nyttast til å fremje dyrevelferd. 
Instituttet vil prioritere å gi styresmaktene kunn-
skap innan velferd og vidareføre arbeidet med å 
utvikle indikatorar for velferd hos husdyr. Det er 
også viktig med støtte til tilsynsarbeidet til Mattil-
synet gjennom å utvikle gode teknikkar for å sikre 
dokumentasjon av brott på regelverket. Veteri-
nærinstituttet vil halde fram med å drifte sekreta-
riata for Rådet for dyreetikk og NORECOPA.

Kommunikasjon 

Veterinærinstituttet vil vidareutvikle kommunika-
sjon med tanke på å effektivisere kunnskapsover-
føring til brukarar og allmenta. Nettsider skal leg-
gje til rette for effektiv og målretta kommunika-
sjon i beredskapssituasjonar og ved formidling av 
forsking. 

Administrative og organisatoriske forhold

Veterinærinstituttet vil føre vidare arbeidet med å 
effektivisere verksemda og gjere prioriteringar 
innan ansvarsområdet. Den samla kompetansen 
skal utviklast og nyttast enda betre. Det vil bli lagt 
vekt på å vidareutvikle samarbeidet med miljøa på 
Campus Ås og etablering av nybygget for Veteri-
nærinstituttet.

Veterinærinstituttet vil mellom anna moderni-
sere beredskapen og obduksjonsverksemda for 
landdyr. Moderne teknologi gjer det mogleg å 
erstatte dagens rutinar med innsending av heile 
dyr til obduksjon, og det kan vere aktuelt å redu-
sere talet på laboratorier som driv med obduksjon 

av landdyr. Veterinærinstituttet vil arbeide for at 
sjukdomsberedskap og helseovervaking for land-
dyr kjem styrkt ut av endringane. Dagens tilbod i 
Tromsø blir vidareført inntil Veterinærinstituttet 
har etablert eit nytt og betre system for diagnos-
tikk og helseovervaking. 

Veterinærinstituttet vil leggje til rette for å styr-
kje forskinga si med utgangspunkt i Nord-Noreg 
ved å vidareutvikle samarbeidet med landbruks- 
og matinstitutta og andre forskings- og fagmiljø i 
landsdelen. Å ha medarbeidarar i Tromsø, til 
dømes samlokalisert med Bioforsk, vil vere viktig 
i denne samanhengen.

Post 51 Kunnskapsutvikling, 
kunnskapsformidling og beredskap, 
Bioforsk

Bioforsk er eit nasjonalt forskingsinstitutt innan 
landbruk og matproduksjon, plantebiologi og 
plantehelse og miljø og ressursforvaltning. Insti-
tuttet får løyvingar til kunnskapsutvikling, kunn-
skapsformidling og beredskap direkte frå Land-
bruks- og matdepartementet og basisløyvingar frå 
Noregs forskingsråd over kap. 1137. Bioforsk er 
også eit prosjektorientert oppdragsinstitutt, som 
hentar inntekter i konkurranse, både nasjonalt og 
internasjonalt. For 2015 foreslår departementet 
også ei løyving knytt til Handlingsplan plantevern-
middel, jf. kap. 1150, post 77.

Bioforsk er ein viktig leverandør av kunn-
skapsstøtte til styresmaktene og ulike forvalt-
ningsorgan for å sikre nasjonal kapasitet og bered-
skap på matområdet. Beredskapsperspektivet er 
særleg retta mot evna til å oppretthalde ein høg 
nasjonal matproduksjon, standardar og tiltak som 
sikrar trygg mat. Bioforsk skal også ha beredskap 
for å kunne handtere sjukdommar og skadeorga-
nismar som trugar god norsk plantehelse, og som 
kan utgjere ein alvorleg risiko for norsk matpro-
duksjon og norsk natur.

Ein viktig del av verksemda ved instituttet er å 
levere kunnskap, tenester og løysningar til rådgi-
vingseiningane og landbruksnæringa over heile 
landet. Denne aktiviteten bidreg til utvikling av 
lokalt og regionalt næringsliv. Bioforsk arbeider 
også internasjonalt, i første rekkje gjennom for-
skingsprogramma til EU og FoU-samarbeid i Asia.

Formål med løyvinga

Midlar over kap. 1112, post 51, skal nyttast til ei 
styrking av fagleg beredskap, utvikling av kompe-
tanse og formidling av kunnskap innan følgjande 
område:

– Effektiv og konkurransedyktig plante- og hus-
dyrproduksjon i heile landet

– Berekraftig og miljøvennleg landbruk
– Klimavennleg og energiproduserande landbruk
– God plantehelse
– Trygg mat

Rapportering 2013

Arbeidet med kunnskapsutvikling og beredskap 
for matproduksjon og nasjonal mattryggleik er 
sentrale aktivitetar for verksemda. Aktivitetane er 
fordelte på sju område.

Effektiv og konkurransedyktig plante- og 
husdyrproduksjon i heile landet. 

Bioforsk gjennomfører eit program for å etablere 
kunnskap og dokumentasjon om plantesortar som 
er tilpassa norsk jord- og hagebruk. Resultata har 
blitt gjort tilgjengelege for næringa og andre gjen-
nom markdagar, fagmøte, fagartiklar og rappor-
tar. Noreg er ein liten marknad for utanlandske 
sortseigarar, og Bioforsk har difor halde fram 
arbeidet med å utvikle metodar og tiltak som pas-
sar for innanlandsk frøproduksjon av dei vikti-
gaste engvekstane. Utviklingstiltak for jordbruket 
i Nord-Noreg har vore sentralt gjennom fleire pro-
sjekt, med vekt på mellom anna lokal mat, utnyt-
ting av utmarksressursane og dei agronomiske 
utfordringane i næringa. Bioforsk har utvikla 
kunnskapen innan økologisk landbruk for å bidra 
til auka produksjonspotensial. Bioforsk har 
bidrege til driftsgrunnlag for Senter for husdyrfor-
søk (SHF) ved NMBU.

Berekraftig landbruk

Langvarige målingar frå forsøksfelt og modellgar-
der bidreg til å klarleggje langtidsverknadene av 
ulike produksjonar og produksjonsmetodar på 
avling, jord og vatn. Resultata har gitt grunnlag for 
praktisk rådgiving og utforming av tiltak og 
offentlege verkemiddel for å sikre berekraftig res-
sursforvaltning. Det er utvikla fleire nettbaserte 
rådgivingsverktøy for ulike dyrkingstekniske for-
hold som er viktige for ein kostnadseffektiv grov-
fôrproduksjon. 

Miljøvennlege produksjonsformer

I lys av endra klima, grøftetilstanden i jordbruket 
og miljøomsyn, har Bioforsk intensivert arbeidet 
med å utvikle kunnskap og auka formidlinga om 
hydroteknikk og grøfting. 

Bioforsk har vidareført programmet Jord- og 
vannovervåkning i landbruket (JOVA), som er eit 
verktøy for å skaffe kunnskap for utvikling av 
miljøvennlege tiltak i landbruket. Verksemda har 
sist år utført trendanalysar på målte JOVA-data, 
vidareutvikla modellverktøy som inkluderar 
hydro-meterologiske forhold og framtidige klima-
endringar.

Varsling Innen PlanteSkadegjørere (VIPS) er ei 
fritt tilgjengeleg nettbasert, teknologisk innovativ 
teneste for varsling av angrep, utvikling og over-
vaking av viktige planteskadegjerarar. Drifta er 
vidareført (www.vips.no).

God plantehelse

Statusen for plantehelsa i Noreg er framleis god 
samanlikna med mange andre land i Europa. 
Friskt plantemateriale, beredskap og tiltak mot 
nye skadegjerarar og førebyggjande tiltak i vekst-
sesongen, gjer det mogeleg å halda bruken av kje-
miske plantevernmiddel på eit lågt nivå.

Bioforsk har levert plantehelsefagleg støtte til 
Mattilsynet for forvaltning av nasjonalt og interna-
sjonalt regelverk nedfelt i matlova. Rådgivarfunk-
sjonen har bidrege til god plantehelse ved at det 
raskt gir grunnlag for å setje i verk nødvendige til-
tak.

Bioforsk har gitt kunnskapsstøtte til Mattilsy-
net med agronomisk vurdering ved godkjenning 
av nye plantevernmiddel, bruksutviding av alle-
reie godkjente plantevernmiddel og revurdering 
av allereie godkjente preparat samt preparat søkt 
brukt på dispensasjon.

Planteklinikken i Bioforsk analyserte det siste 
året 11 000 prøver, og det blei gjort fleire funn av 
karanteneorganismar (farlege skadegjerarar). 
Nokre har ikkje før vore registrert i Noreg. 

Trygg mat 

Overvaking og kontroll gjennomført av Bioforsk 
viser gjennomgåande svært låge restverdiar av 
plantevernmiddel og deira nedbrytingsprodukt i 
maten. 

Bioforsk har bidrege med kompetanse som eit 
element i den nasjonale beredskapen for å sikre 
trygg mat. Sist år blei det analysert 1 393 prøvar 
(34 pst. norske og 66 pst. importerte) i overva-
kingsprogrammet Rester av plantevernmidler i 
næringsmidler. Alle prøvene blei analyserte for 
321 ulike plantevernmiddel. Av dei 924 prøvene av 
utanlandske produkt hadde 2,4 pst. høgare inn-
hald av plantevernmiddel enn tillate, mens ingen 

av dei 469 prøvene av norskproduserte produkt 
hadde høgare innhald enn det som er tillate. 

Verksemda har særleg retta innsats mot 
årsaksforhold og risikovurderingar knytt til fusa-
rium (sopp) og mykotoksin (soppgifter) i korn for 
å kunne støtte opp om næringa og forvaltninga 
med kunnskap om konkrete dyrkingstiltak og 
andre åtgjerder. Bioforsk har arbeidd saman med 
Vitskapskomiteen for mattryggleik (VKM). 

Klima- og energiriktig landbruk

Bioforsk har vidareført Landbruksmeteorologisk 
teneste (LMT) og samla data frå 81 vêrstasjonar i 
dei viktigaste jord- og hagebruksdistrikta i landet i 
samarbeid med Meteorologisk Institutt (MET). 
Meteorologiske data har blitt brukt for å drifte 
VIPS og lage nitrogenprognosar for optimaliserte 
gjødselmengder i landbruket. Vêrobservasjonane 
og modellane er fritt tilgjengelege. I april 2013 blei 
vêrdata frå 52 av målestasjonane innlemma i MET 
sitt system for kontroll av data (Kvalobs). Nye 
nettsider for LMT, inkludert ein mobiltilpassa ver-
sjon, blei lansert i juli 2013. 

Det har blitt lagt vekt på å utvikle og etablere 
faktagrunnlag som er eigna for modellering og 
som grunnlag for å setje i verk og evaluere tiltak 
og aktivitetar for eit klima- og energivennleg land-
bruk. Bioforsk har vore aktive nasjonalt og inter-
nasjonalt i spørsmål om landbruk og klima og 
utvikla kompetanse på omfang og effektar av 
utslepp av klimagassar frå landbruket og potensi-
alet for karbonbinding i jord. Dette gir grunnlag 
for teknologiske og strukturelle val innan land-
bruket og bidreg til eit robust og klimasmart 
landbruk. 

I samarbeid med NMBU har Bioforsk ansvaret 
for biogasslaboratoriet på Campus Ås. 

Kommunikasjon og samfunnskontakt

Bioforsk opplever veksande interesse frå norsk 
presse. Bioforsk satsar på stor breidde i kunn-
skapsformidlinga, og internett er ein viktig infor-
masjonskanal både for fagfolk og eit vidt publi-
kum. Bioforsk har i 2013 gitt ut ei rekkje artiklar 
og har gitt over 500 foredrag. Norsk Landbruks-
rådgiving har vore ein viktig samarbeidspart i 
kunnskapsformidlinga til dei enkelte næringsut-
øvarane. Bioforsk har hatt tett dialog med Mattil-
synet og andre forvaltningsetatar for å sikre effek-
tiv kunnskapsflyt. Den årlege Bioforsk-konferan-
sen hadde rundt 500 deltakarar frå rådgiving, for-
valtning og næring.

Budsjettframlegg 2015

Landbruks- og matdepartementet gjer framlegg 
om ei løyving på 81,9 mill. kroner i 2015. I dette 
inngår også midlar som tidlegare er blitt tildelte 
over kap. 1112, post 52 Støtte til fagsentra. For å 
kunne utnytte ny fagleg organisering i instituttet 
frå 1.1.2015, gjer departementet framlegg om at 
heile løyvinga til Bioforsk under kap. 1112 blir 
samla under éin post. 

Budsjettframlegget omfattar finansiering av 
kunnskapsutvikling og kunnskapsformidling med 
særskilt vekt på nasjonalt beredskap for Land-
bruks- og matdepartementet, Mattilsynet og 
Landbruksdirektoratet. Samstundes skal det eta-
blerast kompetanse tilgjengeleg for regionale og 
lokale aktørar, mellom anna for Norsk landbruks-
rådgiving, som gjer det lettare for næringsaktørar 
å ta i bruk nye metodar for betre kvalitet eller 
auka effektivitet i produksjonar med basis i areal-
ressursar. Kommunikasjon og samfunnskontakt 
er ei viktig oppgåve under denne løyvinga.

Regjeringa har vedteke å slå saman Bioforsk, 
Norsk institutt for landbruksøkonomisk forsking 
(NILF) og Norsk institutt for skog og landskap frå 
1.7.2015, sjå omtale i innleiinga og under kat. 
15.20.

Løyvinga skal dekkje kostnader knytt til dei 
ulike resultatområda, inklusiv avsetning til kom-
petanseutvikling og nødvendige framtidige inves-
teringar. 

Løyvingane har fem målsetjingar:

Effektiv og konkurransedyktig plante- og 
husdyrproduksjon i heile landet

Bioforsk skal utvikle kompetanse for auka pro-
duktivitet, betre kvalitet og lønsam planteproduk-
sjon under ulike dyrkings- og klimaforhold i 
Noreg. Næringa skal også ha tilgang til forskings-
basert kunnskap og rettleiing om økologisk pro-
duksjon. Innsatsen retta mot samanhengen mel-
lom planteproduksjon og husdyrproduksjon for å 
styrkje kunnskapsgrunnlaget skal vidareførast.

Berekraftig og miljøvennleg landbruk

Bioforsk skal ha kompetanse og dokumentasjon 
på dei langsiktige konsekvensane av ulike dyr-
kingssystem og metodar for å sikre god ressursut-
nytting og framtidig produksjonspotensial. For-
valtninga har særleg behov for dokumentasjon om 
korleis variasjon i klima og dyrkingsmetodar ver-
kar på erosjon og forureining, og kva for tiltak 
som kan setjast i verk. Mellom anna skal miljø-

risiko knytt til bruk av plantevernmiddel reduse-
rast.

Klimavennleg og energiproduserande landbruk

Bioforsk skal ha kompetanse på omfang og effek-
tar av utslepp av klimagassar frå landbruket og 
potensialet for karbonbinding i jord. Dette er 
grunnlag for framtidige teknologiske og struktu-
relle val innanfor landbruket, samstundes som 
landbruket kan produsere energi av eige råstoff 
og anna avfallsmateriale.

God plantehelse

Bioforsk skal ha kompetanse på ulike planteska-
degjerarar og ha merksemd på beredskap som 
kan bidra til friske planter i jord- og hagebruket. 
Det er særleg viktig å møte utfordringane knytt til 
risiko for innføring og spreiing av nye skadegjera-
rar ved endringar i klima, auka handel og trans-
port over landegrenser.

Trygg mat

Bioforsk skal ha beredskap og kompetanse på ver-
kemåtar og effektar av ulike plantevernmiddel og 
andre innhaldsstoff i planter med potensielt uhel-
dig verknad. Bioforsk skal ha tilstrekkeleg kapasi-
tet til å utføre analysar som nasjonalt referanse-
laboratorium.

Post 52 Støtte til fagsentra, Bioforsk

Formål med løyvinga

Formålet med løyvinga har vore å styrkje lokal og 
regional næringsutvikling innan landbruk og 
miljø gjennom utvikling og formidling av kunn-
skap i fagsentra sine vertsfylke Sogn og Fjordane, 
Nordland og Finnmark. I samband med ny fagleg 
organisering i Bioforsk frå 1.1.2015, gjer departe-
mentet framlegg om at heile løyvinga til Bioforsk 
over kap. 1112 blir samla på kap. 1112, post 51. 
Dette vil gjere instituttet betre rusta til å vurdere 
løyvingane samla for optimal fagleg utnytting.

Rapportering 2013

Bioforsk Vest Fureneset har hatt samarbeid med 
dei tre vestlandsfylka Hordaland, Sogn og Fjor-
dane, Møre og Romsdal. Dei landbruksfaglege 
prioriteringane omfattar mellom anna problemstil-
lingar knytt til drenering, husdyrgjødsel, klima-
gassemisjon, klimatilpassa grovfôrdyrking og 

skjøtsel av kulturlandskap. Det er innan grovfôr-
dyrking retta særskilt merksemd mot små grov-
fôravlingar og utfordringar med at gras og kløver i 
enga ikkje klarer seg gjennom vinteren. Verk-
semda har saman med Norsk Landbruksrådgi-
ving granska problematikk knytt til husdyrgjød-
sel, sidan det er identifisert auka utfordringar med 
lagring og bruk, knytt til endringane i strukturen i 
storfehaldet, særleg mjølkeproduksjonen. 

Aktiviteten til Bioforsk Nord Tjøtta er forankra i 
regionale planar og strategiar innan landbruk og 
miljø. Arbeidet har bidrege til finansiering av nye 
prosjekt opp mot Regionalt forskingsfond og frå 
Statens landbruksforvaltning, Noregs forskings-
råd og Interreg. Fagsenteret har vidareført forsøk 
med gamalnorsk sau som beitedyr i verdifulle kul-
turlandskap, for å bidra til auka økologisk kjøtt-
produksjon. Det same gjeld forsøk med å utvikle 
og utprøve elektronisk utstyr til overvaking av 

reinsdyr, noko som legg grunnlag for meir bere-
kraftige driftsrutinar i reindrifta. Eit nytt system 
for varsling av rein ved jernbane og veg blitt prøvd 
ut i samarbeid med aktørar frå teknologimiljøa. 
Det er også sett i verk eit prosjekt der ein har 
undersøkt bruk av beite og luftegard i automati-
serte lausdriftsfjøs for mjølkekyr.

Bioforsk Jord og miljø Svanhovd har brukt 
deler av løyvinga for å støtte drifta av den bota-
niske hagen, som mellom anna fungerer som gen-
bank for trua arter. Løyvinga har også sikra vedli-
kehald av eigedom og verna bygningar. Svanhovd 
har siste året arrangert kurs i hagestell og dyr-
king av grønsaker tilpassa nordleg klima for små-
skalaprodusentar og andre interesserte. Det er 
gjennomført formidling, kursing og opplæring av 
ulike alders- og brukargrupper i natur-, land-
bruks- og miljøspørsmål og rovdyrproblematikk.

Kap. 4112 Kunnskapsutvikling og beredskap m.m. på matområdet

Post 30 Husleige, Bioforsk

Ein stor del av eigedommane som blir nytta av 
Bioforsk inngår i leigeavtale med staten ved Land-
bruks- og matdepartementet. Leiga blir justert 
etter endringar i mengda eigedommar i avtalen og 
årleg med 80 pst. av endringa i konsumprisindek-
sen. Departementet gjer i tråd med dette framlegg 
om ei samla husleige på 19,464 mill. kroner for 
2015.

Leigeavtalen gjeld til 1.1.2016, og departemen-
tet legg til grunn at avtalen blir vidareført med det 
nye samanslåtte instituttet som avtalepart også for 
andre halvåret i 2015. Ny leigeavtale vil bli sett i 
samanheng med vurderinga av struktur for det 
nye instituttet og andre eigedommar som blir for-
valta av departementet og nytta for det nye insti-
tuttet.

(i 1 000 kr)

Post Nemning Rekneskap 
2013

Saldert 
budsjett 2014

Forslag 
2015

30 Husleige, Bioforsk 18 893 19 180 19 464

Sum kap. 4112 18 893 19 180 19 464

Kap. 1115 Mattilsynet

Post 01 Driftsutgifter

Formål med løyvinga

Mattilsynet har hovudansvaret for å føre tilsyn 
med at regelverket om mattryggleik, plantehelse, 
dyrehelse, dyrevelferd samt helse, kvalitet og for-
brukaromsyn blir etterlevd i heile matproduk-
sjonskjeda. Mattilsynet har også oppgåver knytt til 
regelverksutvikling og internasjonalt arbeid. 
Området er sterkt prega av internasjonale ramme-
vilkår.

Den enkelte verksemda har ansvaret for å 
kjenne til og etterleve regelverket. Aktiv rettleiing 
frå Mattilsynet om regelverket er viktig. Mattilsy-
net skal nytte dei verkemidla lovverket stiller til 
rådvelde, når dette er nødvendig for å sikre etter-
leving av regelverket. 

Mattilsynet fører også tilsyn med at regelverk 
som ikkje har direkte samanheng med matpro-
duksjon blir etterlevd. Dette gjeld mellom anna 
regelverk om planter og dyr som ikkje inngår i 
matproduksjon, om kosmetikk og kroppspleiepro-
dukt, om dyrehelsepersonell og om omsetnad av 
reseptfrie legemiddel utanom apotek. 

Mattilsynet skal arbeide etter følgjande mål: 
– sikre helsemessig trygg mat og trygt drikke-

vatn 
– fremje god helse hos planter, landdyr og fisk 
– fremje god dyrevelferd og respekt for dyr 
– fremje helse, kvalitet og forbrukaromsyn
– ivareta miljøvennleg produksjon

Ved forvaltning av matlova skal omsynet til trygg 
mat og trygt drikkevatn vege tyngst.

Innanfor rammene av dei måla som er sett, 
skal Mattilsynet arbeide på ein slik måte at omsy-
net til aktørane langs heile matproduksjonskjeda 

blir sikra, under dette marknadstilgang i utlan-
det.

Hovudverkemidla i arbeidet er å:
– utvikle og påverke regelverk
– rettleie om regelverk
– handheve regelverk
– overvake status og utvikling på området
– ha god beredskap for handtering av hendingar 

og kriser

Bioforsk, Havforskingsinstituttet, Nasjonalt folke-
helseinstitutt, Nasjonalt institutt for ernærings- og 
sjømatforsking, Norsk institutt for skog og land-
skap og Veterinærinstituttet yter kunnskapsstøtte 
til Mattilsynet og har fagleg beredskap med 
grunnlag i løyvingar frå dei ansvarlege departe-
menta. 

Mattilsynet skal føre vidare den gode kontak-
ten med Vitskapskomiteen for mattryggleik, slik 
at uavhengige risikovurderingar frå komiteen blir 
lagt til grunn for Mattilsynet sitt arbeid når dette 
er nødvendig. 

Rapportering 2013

Organisatoriske forhold

Utvikling av ny strategi for perioden 2015–2020 
har vore ei viktig oppgåve for Mattilsynet i 2013. 
Strategien legg mellom anna vekt på at Mattilsy-
net skal vere ein fleksibel organisasjon som frem-
jar samhandling og effektiv utnytting av kompe-
tanse. I arbeidet med ny strategi er det lagt vekt 
på stor grad av involvering av dei tilsette. Parallelt 
med utviklinga av strategien har Mattilsynet 
arbeidd for å styrkje seg som ein effektiv og fram-
tidsretta organisasjon mellom anna gjennom utvik-
ling av leiarar og medarbeidarar, auka samhand-
ling og tiltak for å sikre læring i organisasjonen. 

(i 1 000 kr)

Post Nemning Rekneskap 
2013

Saldert 
budsjett 2014

Forslag 
2015

01 Driftsutgifter 1 250 064 1 205 073 1 191 767

22 Reguleringspremie til kommunale og fylkes-
kommunale pensjonskasser 55 443 12 600 13 016

23 eSporingsløysinga, kan overførast 828

71 Tilskott til erstatningar, overslagsløyving 4 336 4 200 4 200

Sum kap. 1115 1 310 672 1 221 873 1 208 983

Internasjonalt arbeid og regelverksutvikling

Mattilsynet forvaltar eit regelverk som utgjer ein 
betydeleg del av regelverket i EØS-avtalen. Gjen-
nomføringa av EØS-regelverk i norsk regelverk er 
høgt prioritert. I 2013 blei det fastsett til saman 
171 forskrifter på Mattilsynet sitt forvaltningsom-
råde. Av desse var 16 nasjonale (utanfor EØS-avta-
len). Dei regelverksprosessane i EU som har hatt 
høgast prioritet i 2013, er utvikling av ny kontroll-
forordning og revisjon av hygieneforordningane, 
utfyllande regelverk til matinformasjonsforord-
ninga og ny forordning om dyrehelse.

Mattilsynet koordinerte og tok del i Noreg sitt 
arbeid i Codex Alimentarius Comission (FNs 
organisasjon for ernæring og landbruk (FAO) og 
Verdas helseorganisasjon (WHO) sin organisa-
sjon for matvarestandardar), Verdas dyrehelseor-
ganisasjon (OIE) og den internasjonale plante-
vernkonvensjonen (IPPC). Det er lagt vekt på 
samarbeid med EU og andre alliansepartnarar for 
å utvikle ei strategisk tilnærming og ta vare på 
norske interesser.

Mattilsynet har i 2013 lagt vekt på å forenkle 
regelverk og å forbetre prosessen med å utvikle 
regelverk. Brukarane står sentralt i dette arbeidet. 
Konkrete tiltak i 2013 har vore arbeid med klart 
språk, regellesehjelp i Lovdata og forbetring av høy-
ringsprosessen ved å gjere den meir nettbasert, 
og dermed lettare tilgjengeleg for alle.

Tilsyn, rettleiing og områdeovervaking

Mattilsynet legg vekt på høg tilsynsproduksjon 
og god kvalitet i gjennomføringa av tilsynet. Til-
synsproduksjonen i 2013 låg på om lag det same 
nivået som i 2012. På prioriterte område som 
drikkevatn, dyrevelferd og fiskehelse viser resul-
tata betre regelverksetterleving samanlikna med 
året før. 

Mattilsynet held fram arbeidet for å oppnå eit 
meir einskapleg tilsyn, mellom anna som oppføl-
ging av Riksrevisjonen sin forvaltningsrevisjon 
av Mattilsynet i 2012. Som grunnlag for å vur-
dere om tilsynet blir meir einskapleg er det gjen-
nomført to ringtestar der utvalde distriktskontor 
og inspektørar har gitt tilbakemelding på fagleg 
skjønn og verkemiddelbruk knytt til realistiske 
saksdøme.

Mattilsynet legg vekt på nasjonale og regio-
nale tilsynsprosjekt. Prosjekta gjer det mogleg 
med målretta og koordinert innsats på prioriterte 
område, og er eit viktig tiltak for einskapleg tilsyn 
og for å vidareutvikle tilsynet. Resultata gir verdi-
full informasjon om regelverksetterleving og ver-

kemiddelbruk på dei utvalde områda. I 2013 blei 
mellom anna kvitfiskproduksjon og serverings-
verksemder undersøkt. Det blei funne til dels 
mange avvik på begge områda. 

Mattilsynet gjennomførte ei nasjonal brukar-
undersøking der tema var kommunikasjon på til-
syn. Om lag 5 000 husdyrprodusentar deltok. 
Resultata frå undersøkinga har gitt verdifulle 
bidrag til tilsynsutviklinga. 

Mattilsynet arbeider kontinuerleg med utvik-
ling av beredskapen. I 2013 blei det gjennomført i 
alt 50 øvingar. 

Kommunikasjon

Rettleiing og informasjon er eit viktig verkemiddel 
for å betre regelverksetterlevinga og gjere tilsynet 
meir effektivt.

I februar 2013 lanserte Mattilsynet nye nett-
sider. Nettsidene skal bidra til dialog med bruka-
rane og sikre effektiv oppgåveløysing for bruka-
rane. Eit døme er kjæledyrkalkulatoren, som er ei 
hjelp til å finne fram i regelverk når ein skal reise 
over landegrensa med kjæledyr. 

Statusen på effektmåla

Målet om å sikre helsemessig trygg mat og trygt 
drikkevatn

Smittestoff i mat forårsakar generelt lite sjukdom i 
Noreg. Vi har låg førekomst av smittestoff i mat 
og husdyr samanlikna med mange andre euro-
peiske land. Førekomsten av salmonella er fram-
leis svært låg blant norske husdyr, men det er 
grunn til å følgje med om situasjonen er i ferd 
med å endre seg. Ei viktig utfordring, ikkje berre 
når det gjeld salmonella, er auka lovleg og ulovleg 
import av mat og dyr frå land der smittepresset er 
høgare.

Det samla talet på meldte tilfelle av infeksjonar 
som smittar gjennom mat og vatn, viste ein auke i 
2013 samanlikna med året før. Dei vanlegaste 
meldte tilfella er campylobacteriose og salmo-
nellose. Mange meldte tilfelle skuldast smitte 
utanlands. Talet på meldte tilfelle der smitten har 
skjedd i Noreg, har gått noko ned. Det samla talet 
på meldte tilfelle av campylobacteriose auka med 
12 pst. samanlikna med 2012, mens talet på 
meldte tilfelle av salmonellose var om lag som i 
2012. Det samla talet på meldte tilfelle av EHEC 
(enterohemoragiske E. coli-bakteriar) har auka 
jamt dei siste 10-15 åra. Dette gjeld også smitte 
innanlands. I 2013 auka det samla talet på meldte 
tilfelle av EHEC til 103, mot 75 meldte tilfelle i 
2012 og 47 i 2011.

Talet på meldte utbrott har vore relativt stabilt 
dei siste åra. I 2013 blei det meldt 62 utbrott der 
det var mistanke om smitte gjennom mat eller 
vatn. I mange av utbrotta var smitten knytt til 
importerte vegetabilske matvarer. Det vanlegaste 
mistenkte smittestoffet i 2013 var norovirus, som 
sto for 21 pst. av dei meldte utbrotta.

Overvakinga for mykotoksin (muggsoppgif-
ter) i næringsmiddel og andre kontrolltiltak viser 
at delen av prøver med overskridingar av grense-
verdiar generelt er på et stabilt lågt nivå. Vitskaps-
komiteen for mattryggleik konkluderte i 2013 
med at muggsopper av typen Fusarium er eit pro-
blem i norsk kornproduksjon. Barn risikerer å få i 
seg for mykje av mykotoksinet DON gjennom inn-
tak av brød og graut.

Overvakingsprogramma for restar av plante-
vernmiddel viser få overskridingar av grensever-
diane. Det er færre funn i norskproduserte plante-
produkt enn i importerte planteprodukt.

Mattilsynet har overvakingsprogram for 
framandstoff og legemiddelrestar i norsk mat frå 
land og sjø. I 2013 er det ikkje påvist ulovlege stoff 
eller overskridingar av grenseverdiane i regelver-
ket for oppdrettsfisk. For landdyr er det heller 
ikkje avdekt bruk av ulovlege legemiddel, men i 
nokre tilfelle (2,7 pst av prøvene), er det avdekt 
overskridingar av grenseverdiane for enten hor-
mon, tyreostatika eller stoff som førekjem natur-
leg i dyra. Mattilsynet gjennomførte ein til-
synskampanje i kvitfisknæringa. Kampanjen 
avdekte for mange tilfelle av dårleg orden, rein-
hald og mangelfull internkontroll. Situasjonen har 
vore følgd opp gjennom tett kontakt mellom Mat-
tilsynet og næringa, og ved auka tilsyn.

Gjennomgåande blir det produsert drikkevatn 
av god kvalitet i Noreg, mens transporten gjen-
nom leidningsnettet fram til brukarane er meir 
usikker. Mange vassverk har eit stort potensial for 
betring når det gjeld å arbeide førebyggjande for å 
sikre god styring og kontroll med kvaliteten i leid-
ningsnettet. Kokevarsel på grunn av tarmbakte-
riar i drikkevatnet blei gitt ved enkelte vassverk. 

Målet om å fremje god helse hos planter, fisk og 
landdyr

Plantehelse

Statusen for plantehelse i Noreg er god saman-
likna med mange andre europeiske land. Av 137 
alvorlege skadegjerarar som den europeiske plan-
tehelseorganisasjonen EPPO har rådd medlems-
landa til å verne seg mot, er det 12 som ved utgan-
gen av 2013 er påvist og under nedkjemping i 
Noreg. 

Fiskehelse

Havbruksnæringa i Noreg er i stadig vekst. Det er 
nødvendig å sikre ein bærekraftig vekst som tek i 
vare kravet til god fiskehelse og forsvarleg fiske-
velferd og akseptabel påverknad på miljøet. Dette 
set krav til forvaltninga både med omsyn til regel-
verk og oppfølging i tilsynet. Innanfor oppdretten 
er det framleis utfordringar knytt til fiskehelse og 
lakselus. Situasjonen dei seinare år har vist at 
resistens mot midla for å handsame mot lakselus 
er eit aukande problem.

Talet på utbrott av pankreassjukdom (PD) hos 
oppdrettelaks er monaleg redusert på Vestlandet 
mens det i Trøndelag og Møre og Romsdal har 
vore ein auke. I 2013 har det vore ein auke i talet 
på utbrott av infeksiøs lakseanemi (ILA). Dei 
fleste utbrotta har vore innanfor eit område i 
Nordland. Ein gjellesjukdom årsaka av amøben 
Neoparamoeba perurans er påvist langs kysten 
opp til Sør-Trøndelag og har gitt til dels store pro-
blem, særleg i Rogaland og Hordaland.

Dyrehelse

Dyrehelsa i Noreg er god. Samanlikna med dei 
fleste andre europeiske land er førekomsten av 
smittsame sjukdommar låg. 

I 2013 blei LA-MRSA (dyreassosierte methicil-
linresistente Staphylococcus aureus – bakteriar) 
påvist i to separate utbrott som ramma 24 grisebe-
setningar. Det er også funne antibiotikaresistente 
tarmbakteriar (ESBL-produserande og kinolin-
resistente E. coli) i norsk fjørfe og fjørfekjøtt. 

I samband med auka import av hundar frå land 
med dårlegare dyrehelse enn Noreg har ein 
avdekt at mange hundar ikkje har tilfredsstillande 
vaksine mot rabies. Mattilsynet har arbeidd for å 
redusere risikoen i samband med dette. Ei viktig 
satsing har vore dokumentasjon av helsestatusen 
på hundar innført til landet. 

Ein viktig føresetnad for trygg mat og god 
dyrehelse er tilgang til fôr utan smittestoff og 
framandstoff. Kontrollresultata viser få overskri-
dingar av gjeldande grenseverdiar.

Målet om å fremje god dyrevelferd og respekt for dyr

Sjølv om dyrevelferda i Noreg gjennomgåande 
blir vurdert som god, er det enkelte utfordringar. 

Meldingar om urovekkjande forhold krev 
mykje ressursar til oppfølging frå Mattilsynet. Ein 
stor del av meldingane om dyrevelferd, gjeld hald 
av kjæledyr og hest. Også i 2013 blei det avdekt 
alvorlege hendingar der dyr var utsette for man-

glande stell og fôring. Mattilsynet har styrkt sam-
arbeidet med næringa for å førebyggje at det inn-
treff slike dyretragediar i landbruket.

Talet på tilsyn med dyrevelferd har auka. Mat-
tilsynet har hatt dialog med politiet om korleis dei 
to etatane kan utvikle eit tettare samarbeid i alvor-
lege dyrevernsaker. 

Hald av pelsdyr og hald av slaktekylling har 
også i 2013 hatt særskilt merksemd i Mattilsynet. 
I pelsdyrnæringa generelt blir regelverket følgt, 
mens nokre få produsentar trekkjer ned inntryk-
ket ved gjentekne og til dels alvorlege brott på 
regelverket. Fjørfenæringa har utarbeidd eit eige 
dyrevelferdsprogram i dialog med Mattilsynet.

Dyrevelferda for sau på utmarksbeite er av 
ulike årsaker ikkje tilfredsstillande i fleire område. 
Etter fleire år med reduksjon i tal på erstatningar 
på grunn av rovvilt, auka talet noko i 2013. Rovvilt-
forliket frå 2011 er førande for Mattilsynets arbeid 
med å sikre dyrevelferda for småfe og tamrein på 
beite. Trass i vekt på differensiert forvaltning av 
rovviltet og betydeleg innsats med førebyggjande 
tiltak, er det store utfordringar med tap av beite-
dyr i prioriterte beiteområde. 

Tal for dødelegheit under transport av dyr viser 
ein svak nedgang, både for pattedyr og fjørfe. Dette 
stadfestar den positive trenden sidan 2010. 

Mattilsynet peiker på at det er utfordringar 
knytt til oppstalling og røkt innanfor delar av hes-
tehaldet. Når det gjeld dyrevelferd hos rein, 
hadde Mattilsynet i 2013 særleg merksemd retta 
mot situasjonen i område med skrinne beite.

Mattilsynet rapporterer og om hyppige brott 
på regelverk om brannsikring og brannvarsling. 

Dødelegheit seier noko om velferd hos opp-
drettsfisk. Dødelegheita hos oppdrettsfisk i sjø er 
for høg. Auka merksemd mot kvalitet på settefisk 
kan sjå ut til å gi redusert dødelegheit den første 
perioden etter utsett i sjø.

Målet om å fremje helse, kvalitet og forbrukaromsyn

Matsvindel fekk stor merksemd i 2013 som følgje 
av hestekjøttsaka i EU. Matvarer med innhald av 
hestekjøtt, men merka som storfekjøtt, viste seg 
også å vere importert til Noreg. Undersøkingane 
Mattilsynet gjorde, viste at ingen norske matpro-
dukt inneheldt umerka hestekjøtt, men at nokre 
produkt merka med berre innhald av storfekjøtt
hadde innhald av svinekjøtt. To av desse produkta 
var halalprodukt. 

Andre prosjekt som Mattilsynet har gjennom-
ført, viser villeiande merking og misvisande eller 
ulovleg bruk av ernærings- og helsepåstandar på 
mange produkt.

Industriframstilt barnegraut har ein sentral 
plass i kosthaldet til norske spedbarn. Prosjektet 
Næringsstoffanalyser av utvalgte barnegrøter blei 
ferdigstilt i 2013, og viste mellom anna at det for 6 
av 13 produkt med barnegraut ikkje var samsvar 
mellom innhaldsdeklarasjonen og det analyserte 
innhaldet av næringsstoff. 

Ein områdeanalyse om kosttilskott blei ferdig-
stilt i 2013. Kosttilskott kan innehalde helseskade-
lege legemiddel utan at dette er merka på pak-
ninga. Innhaldet kan berre finnast gjennom analy-
sar. Eit pilotprosjekt om merking i mellom anna 
kosttilskott avdekte feil eller ulovleg bruk av 
ernærings- og helsepåstandar i 30 av 43 produkt. 

Det blei gjort fire funn av genmodifisering i 
strid med regelverket i 2013. Tre av desse funna 
blei i maisprodukt til bruk som næringsmiddel, og 
eit i kjeksprodukt som inneheldt soya. Det eine 
produktet var merka med innhald av genmodifi-
sert materiale. 

Mattilsynet har leia det nordiske arbeidet med 
å revidere nøkkelholforskrifta. Eit forslag til revi-
dert forskrift blei sendt på høyring i januar 2014. 
Målet med revideringa er mellom anna å få inn 
fleire nye produktgrupper og strengare grenser 
for saltinnhald. Styresmaktene i dei nordiske 
landa er samde om endringane. Desse endringane 
er no til høyring i EU.

Målet om å ivareta miljøvennleg produksjon

Innan fiskehelseforvaltninga har den viktigaste 
miljøutfordringa vore tiltak mot lakselus og føre-
byggje utvikling av resistens mot lækjemiddel. 
Innan plantehelseforvaltninga har den viktigaste 
miljøutfordringa vore å skjerme norsk skog og 
landskap mot nye skadegjerarar. 

Plantevernmiddel med mindre helse- og miljø-
risiko utgjer ein aukande del av det omsette volu-
met. Etter auka bruk i 2011 og 2012 hovudsakleg 
på grunn av mykje nedbør, blei bruken redusert i 
2013. 

Tilsyn med avfallsbaserte gjødselvarer (2013) 
avdekte mangelfull kontroll på tungmetall og 
smittereduserande tiltak hos fleire produsentar. 

DEBIO fører tilsyn med økologisk produksjon 
og omsetnad på vegne av Mattilsynet, og utførte 
3 010 tilsyn i 2013. 

Marknadstilgang 

Eksportverdien av norsk sjømat nådde ein ny 
rekord i 2013. Mattilsynet skreiv ut om lag 
47 000 attestar for fisk og fiskevarer i 2013 på eit 
varevolum som svarar til om lag halvparten av 

det totale eksportvolumet for norsk sjømat. 
Fleire importland stiller særeigne nasjonale krav 
til veterinær kontroll utover det som er nedfelt i 
internasjonale standardar. Særleg har dialogen 
med Russland, den største enkeltmarknaden for 
norsk fisk, kravd stor innsats. Mattilsynet har i 
løpet av året jobba med ei rekkje tiltak for å 
effektivisere og utvikle prosessane knytt til å 
utstede eksportattestar. 

Nærare omtale av aktiviteten i Mattilsynet i 
2013 finst i årsrapporten for 2013 på www.mattil-
synet.no.

Budsjettframlegg 2015

Landbruks- og matdepartementet gjer framlegg 
om ei løyving på 1 191,8 mill. kroner. 

Frå 2015 er det foreslått å innføre nøytral meir-
verdiavgift for ordinære statlege organ, jf. avsnitt 
1.3 i innleiinga. For driftsutgiftene under Mattil-
synet betyr dette ein reduksjon av løyvinga på 
70,264 mill. kroner mot ein tilsvarande auke under 
kap. 1633, post 01, jf. Prop. 1 S (2014–2015) frå 
Finansdepartementet.

Regjeringa foreslår å styrkje arbeidet i sam-
band med fleire store endringar i EØS-regelverk i 
Noreg som vil bli gjennomført i 2015. Desse end-
ringane set auka krav til Mattilsynet og krav om å 
bruke meir ressursar til arbeidet som gjeld for-
søksdyr og plantevernmiddel. 

Regjeringa legg opp til å styrkje arbeidet med 
å leggje til rette for marknadstilgang i utlandet for 
norsk sjømat gjennom auka innsats i arbeidet med 
eksport og import samt til utvikling av attestar i 
Mattilsynet sitt elektroniske tilsynssystem 
(MATS). 

Departementet foreslår auka gebyrinntekter, 
knytt til desse områda jf. kap. 4115. 

Regjeringa foreslår å styrkje arbeidet med 
Mattilsynets arbeid knytt til tilsyn med lakselus i 
samband med framlegg om kapasitetsvekst i lak-
senæringa. 

Organisering av Mattilsynet

Regjeringa vil forenkle organiseringa av Mattilsy-
net slik at meir ressursar kan nyttast til utøvande 
tilsyn og mindre til administrasjon.

Mattilsynet har foreslått ein ny organisasjons-
struktur som også skal byggje opp under strate-
gien til Mattilsynet for perioden 2015–2020. Strate-
gien legg mellom anna vekt på at Mattilsynet skal 
vere synleg og tilgjengeleg for verksemdene, for-
brukarane og samfunnet elles. Mattilsynet skal 
vere ein fleksibel organisasjon som fremjar sam-

handling og effektiv utnytting av kompetanse. 
Mattilsynet vil utvikle ein enklare, meir einskap-
leg og meir effektiv organisasjon som skal føre til 
ein enklare kvardag for brukarane og dei tilsette. 
Mattilsynet har sett seg som mål å oppnå effektivi-
sering som gjer det mogeleg å auke tilsynspro-
duksjonen med 25 pst. i løpet av fire år utan å 
svekkje kvaliteten på tilsynsarbeidet. Mattilsynet 
meiner dette vil gi effektar i form av betre etter-
leving av regelverket, tryggare mat og betre dyre-
velferd.

Det blir lagt opp til at Mattilsynet blir organi-
sert med to forvaltningsnivå der regionane utgjer 
eitt forvaltningsnivå og hovudkontoret det andre. 
Ei slik endring av organiseringa krev endring i 
matlova som fastset at Mattilsynet har tre forvalt-
ningsnivå: det sentrale, det regionale og det lokale 
Mattilsynet. Det blei sommaren 2014 gjennomført 
ei offentleg høyring av nødvendige endringar i 
matlova for å leggje til rette for endra organise-
ring. Regjeringa tek sikte på å fremje forslag om 
endringar i matlova i ein eigen proposisjon til Stor-
tinget hausten 2014.

Regionane vil bli det utøvande nivået i Mattil-
synet og vil ha som viktigaste oppgåve å føre til-
syn, førebyggje og handtere hendingar, primært i 
det geografiske området sitt. Regionane vil ha dei 
same primæroppgåvene som dagens regionkon-
tor og distriktskontor, med eitt viktig unntak. I 
dag blir dei fleste førsteinstansvedtaka fatta på dis-
triktskontora. Klager på slike vedtak blir hand-
sama ved åtte ulike regionkontor. Dersom Mattil-
synet blir organisert i to forvaltningsnivå, vil før-
steinstansvedtak bli fatta i regionen og klagene vil 
bli handsama ved hovudkontoret. Dette legg til 
rette for meir einskapleg handtering av klagesa-
ker. I dei få tilfella der førsteinstansvedtak blir 
fatta av hovudkontoret, vil framleis fagleg ansvar-
leg departement vere klageinstans.

Dagens regionar i Mattilsynet har ulik stor-
leik. Færre og meir jamstore regionar vil vere eit 
viktig tiltak for å utvikle robuste fagmiljø i alle 
delar av landet noko som også er viktig for at Mat-
tilsynet skal ha god evne til å førebyggje og hand-
tere hendingar på ein effektiv måte. Det vil også 
redusere ressursbruken til administrative opp-
gåver på regionnivået. 

Det blir lagt opp til å redusere talet på regionar 
frå åtte til fem. Dei nye regionane vil følgje fylkes-
grensene med følgjande inndeling:
– Finnmark, Troms, Nordland
– Nord-Trøndelag, Sør-Trøndelag, Møre og 

Romsdal
– Sogn og Fjordane, Hordaland, Rogaland, Vest-

Agder, Aust-Agder 

– Telemark, Vestfold, Buskerud, Oppland, Hed-
mark

– Oslo, Akershus, Østfold

Mattilsynet legg opp til at regiondirektørane skal 
ha ein liten stab sett i forhold til det utøvande til-
synsapparatet i regionen og at det blir frigjort res-
sursar til utøvande arbeid lokalt. Det blir ikkje lagt 
opp til vesentlege endringar i den lokale struktu-
ren til Mattilsynet. Mattilsynet skal framleis vere 
ein desentralisert organisasjon med kontor i heile 
landet. Kontorstrukturen for det utøvande tilsynet 
i Mattilsynet reflekterer dette i dag. Nærleik til dei 
tilsynspliktige er viktig i det utøvande arbeidet. 
Endringar i kontorstrukturen blir vurdert fortlø-
pande i lys av endringar i busetjings- og nærings-
struktur.

Det blir lagt opp til at regiondirektørane får 
kontor i Sortland, Steinkjer, Sandnes, Brumund-
dal og Ås. 

Regelverksutvikling og internasjonalt arbeid

Regelverket på matområdet er i stor grad harmo-
nisert over landegrensene. Som følgje av EØS-
avtalen blir grunnlaget for det norske regelverket 
hovudsakleg utvikla i EU. Nærare 90 pst. av alle 
nye forskrifter og forskriftsendringar på Mattilsy-
net sitt ansvarsområde er knytt til oppfølging av 
EØS-avtalen. Codex Alimentarius Commission, 
OIE og IPPC legg også viktige premissar for 
regelverksutviklinga. Mattilsynet vil følgje aktivt 
med i dei sentrale delane av arbeidet i desse orga-
nisasjonane. 

Mattilsynet vil ta aktivt del i arbeidet med å 
utvikle nytt regelverk i samsvar med norske syns-
punkt på utvalde område. Mattilsynet vil prioritere 
område med særlege norske interesser i regel-
verksarbeidet. Dette omfattar mellom anna EU 
sitt arbeid med å utvikle nytt felles regelverk om 
kontroll på matområdet og arbeidet med nytt fel-
les regelverk om dyrehelse, dyrevelferd, økologi, 
plantehelse og såvarer. 

Matdepartementa legg vekt på samordna og 
godt førebudd deltaking i alle internasjonale 
forum. I det internasjonale regelverksarbeidet er 
det viktig med tidleg og god dialog med relevante 
interessentar. Mattilsynet skal også bidra til at 
oppfølging av dei internasjonale pliktene skjer til 
rett tid og til at gjennomføring i norsk rett blir 
gjort på mest mogleg formålstenleg og brukar-
vennleg vis.

EU er i ferd med å utarbeide ei ny forordning 
om offentleg kontroll som skal dekkje større delar 
av matområdet enn den kontrollforordninga som 

gjeld i dag. Det blir i denne samanhengen vurdert 
ei harmonisering av finansieringa av kontrollverk-
semda som kan medføre auka gebyr på området. 
Arbeidet blir mellom anna sett i samanheng med 
revisjonane av regelverket om plantehelse, dyre-
helse, økologi og såvarer. 

Regjeringa legg vekt på forenkling for nærin-
gane og brukarane. Mattilsynet vil ha særleg 
merksemd på å forenkle og rydde i regelverket. 
Alt regelverk blir gjennomgått med sikte på foren-
kling innanfor rammene av dei internasjonale plik-
tene. Mattilsynet vil auke innsatsen for å infor-
mere betre om regelverket og gjere det lettare til-
gjengeleg. Mattilsynet vil også leggje vekt på å 
fremje desse omsyna når dei deltek i internasjonal 
regelverksutvikling, mellom anna i arbeidsgrup-
pene i EU, og i dei aktuelle internasjonale organi-
sasjonane på matområdet.

Mattilsynet har også oppgåver med å skape 
gjensidig kunnskap og tillit med matstyresmakter 
i andre land for å leggje til rette for marknadstil-
gang i utlandet for norske varer. 

Tilsyn, rettleiing og områdeovervaking

Rettleiing og utøvande tilsyn i dei enkelte verk-
semdene er kjerneverksemda til Mattilsynet. 

Nærleik til verksemdene og god kunnskap 
om lokale forhold skal sikre eit effektivt, mål-
retta og godt synleg tilsyn. Mattilsynet vil ved 
bruk av fagleg skjønn vere løysingsorientert i 
møtet med verksemdene. Det er verksemdene 
sitt eige ansvar å kjenne til og finne løysingar 
som gjer at dei etterlever regelverket. Mattilsy-
net fører tilsyn med at slik etterleving skjer. Når 
det er nødvendig for å sikre at måla blir nådde, 
vil Mattilsynet nytte dei verkemidla lovverket 
stiller til rådvelde.

I forslaget om endring i matlova vil det også bli 
foreslått endring i føresegn om verksemdskaran-
tene. 

Regelverket om kontroll krev at det skal vere 
eit effektivt, einskapleg og heilskapleg tilsyn. 
Regelverket legg vidare vekt på at tilsynet skal 
skje på det leddet i matproduksjonskjeda der 
effekten er størst. På mange område betyr dette at 
tilsyn bør skje tidleg i matproduksjonskjeda. 

Omfanget av tilsyn med verksemdene blir til-
passa risikoen for og konsekvensar av regelbrott 
både generelt og i den enkelte verksemda. Dette 
krev god kunnskap om tilstanden på dei ulike 
områda. Nasjonale kontrollplanar skal liggje til 
grunn for prioritering og rapportering. 

Mattilsynet forvaltar også regelverk som ikkje 
er direkte knytt til risiko for helse hos folk, planter 

og dyr. Også på desse områda er det viktig med 
målretta og effektivt tilsyn.

Mattilsynet vil innrette arbeidet med kartleg-
ging og overvaking slik at det blir målretta og 
kostnadseffektivt. Overvakings- og kontrollpro-
gram knytt til plikter etter internasjonale avtalar 
eller norske tilleggsgarantiar, vil ha prioritet. 

Målet om å sikre helsemessig trygg mat og trygt 
drikkevatn

Mattilsynet vil arbeide for at maten og drikkevat-
net skal vere trygt med omsyn til folkehelse. 

Arbeidet med å halde ved like gode hygieniske 
forhold i alle verksemder i matproduksjonskjeda 
krev kontinuerleg innsats frå verksemdene og 
aktiv og målretta innsats frå Mattilsynet.

Regelverket om hygiene og kontroll legg vekt 
på verksemdene sitt eige ansvar for å etterleve 
krava, og for å ha system og rutinar som sikrar 
mattryggleiken i heile matproduksjonskjeda frå 
og med innsatsvarer og primærproduksjon til og 
med omsetnad til forbrukarane. Dette gjeld også 
ved import. 

Mattilsynet starta i 2014 arbeidet med å gjere 
smilefjesordninga i serveringsnæringa landsdek-
kjande og vil føre vidare dette arbeidet i 2015.

Noreg har slutta seg til Protokollen for vatn og 
helse i regi av Verdas helseorganisasjon sitt euro-
pakontor og FN sin økonomiske kommisjon for 
Europa (UNECE). Protokollen krev at kvart til-
slutta land skal utarbeide nasjonale mål for å betre 
forholda knytt til vatn og avløp. Slike mål blei fast-
sette av regjeringa i 2014. Mattilsynet og Folke-
helseinstituttet har ansvar for å følgje opp måla og 
har laga ein gjennomføringsplan for å nå dei. For-
målet er å bringe norsk forsyning av vatn og hand-
saming av avløp i samsvar med dei krava som alle-
reie ligg i regelverket om vatn og avløp.

Mattilsynet vil vurdere utvikling av nytt regel-
verk og tilsynsmetodar som kan bidra til å skape 
tryggare forhold rundt import og omsetnad av 
kosttilskott og liknande næringsmiddel.

Målet om å fremje god helse hos planter, landdyr og 
fisk

God plante-, landdyr- og fiskehelse er viktige føre-
setnader for produksjon av trygg mat og for ver-
diskaping i næringane. Tiltak og rutinar i nærin-
gane for å førebyggje introduksjon og spreiing av 
sjukdom og skadegjerarar er viktig. 

Mattilsynet vil arbeide for at helsetilstanden 
hos planter, landdyr og fisk framleis skal vere god. 
Klimaendringar og aukande internasjonal handel 

kan gi større utfordringar. Det er difor viktig med 
førebyggjande tiltak og god beredskap mot dei 
mest frykta planteskadegjerarane og smittsame 
sjukdommane hos landdyr og fisk. Dette er også 
viktig for å hindre utbrott av dyresjukdom, som 
også kan smitte over og gi sjukdom hos menne-
ske (zoonosar). 

Det er viktig å overvake og gjere tiltak som 
betrar og sikrar ein gunstig resistenssituasjon i 
norsk husdyrhald. Overvaking, sanering og 
smitteførebygjande tiltak mot LA-MRSA (dyre-
assosierte methicillinresistente Staphylococcus 
aureus – bakteriar) vil bli vidareført. Likeeins vil 
ein sjå på tiltak mot resistente bakteriar i fjørfe-
haldet.

Oppfølging av det harmoniserte forenkla EØS-
regelverket for innførsel av kjæledyr vil vere krev-
jande. Det er nødvendig med hensiktsmessig 
informasjon til publikum og styrkja tilsyn.

Mattilsynet vil ha merksemd på arbeidet med 
fiskehelse, m.a. arbeidet for å redusere førekom-
sten av lakselus og dødelegheita i oppdrettsnæ-
ringa.

Målet om å fremje god dyrevelferd og respekt for dyr 

Mattilsynet vil ha merksemd på tilsynet med dyre-
velferd, både for produksjonsdyr og familie- og 
sportsdyr. Mattilsynet vil leggje vekt på å utnytte 
verkemidla i dyrevelferdslova for å fremje god 
dyrevelferd. 

Mattilsynet vil følgje opp nytt regelverk for 
hald av slaktekylling. Regelverket gir brukarane 
sterkare insitament til god dyrevelferd fordi dyre-
tettleiken må reduserast i tilfelle der dyrevelferda 
ikkje er tilfredsstillande. 

Lidingar hos og tap av dyr på beite har ulike 
årsaker og er ei stor utfordring som Mattilsynet 
vil ha merksemd på. Mattilsynet vil leggje vekt på 
god samhandling med miljøstyresmaktene når det 
gjeld tap som skuldast rovvilt, jf. rovviltforliket i 
Stortinget 2011. 

Oppdrettsfisk skal haldast, transporterast og 
slaktast under etisk akseptable forhold. 

Målet om å fremje helse, kvalitet og forbrukaromsyn

Mattilsynet skal arbeide for at mat, drikkevatn og 
innsatsvarer har rett kvalitet og rett innhald, og at 
regelverket om merking og ærleg omsetnad blir 
følgt. Regelverket om merking av mat skal sikre at 
forbrukarane har tilgang til rett informasjon om 
eigenskapane til maten. 

Mattilsynet vil leggje vekt på å følgje opp EU si 
nye forordning om matinformasjon, som vil 

avløyse mykje av det gjeldande regelverket om 
merking (sjå nærare omtale i kategori 1510). 

Nærings- og fiskeridepartementet fastsette i 
juli 2013 ny forskrift om kvalitet på fisk og fiske-
varer. Formålet er å fremje god kvalitet på fisk og 
fiskevarer til forbrukar og marknadstilgang for 
norsk fisk og fiskevarer i utlandet. I Prop. L 93 
(2012–2013) om den nye fiskesalslagslova er det 
skissert tiltak for å betre kvaliteten på råstoffet 
som blir landa. Som oppfølging vil Mattilsynet 
hausten 2014 sende på høyring utkast til ei for-
skriftsendring om ei ordning som klargjer fiske-
salslagas rolle. Høyringsutkastet foreslår at ord-
ninga blir sett i verk frå 1.1.2015.

Mattilsynet har også viktige oppgåver i ernæ-
ringsarbeidet, særleg når det gjeld tilsyn med 
merking, ernærings- og helsepåstandar og frivillig 
sunnheitsmerking (Nøkkelholet). Mattilsynet og 
Helsedirektoratet vil samarbeide om vidareutvik-
ling av kostberekningsprogrammet Kostholdsplan-
leggeren. 

Innhaldet av ulovlege mengder av genmodifi-
sert materiale i næringsmiddel og fôr på den nor-
ske marknaden, ser ut til å vere lågt. Problema 
knytt til sporforureining av genmodifisert materi-
ale synest størst i fôrvarer. Mattilsynet vil føre 
vidare overvakinga av genmodifisert materiale i 
både fôr og næringsmiddel.

Målet om å ivareta miljøvennleg produksjon

Mattilsynet vil bidra til at matlova sitt formål om å 
ivareta miljøvennleg produksjon blir oppfylt, mel-
lom anna med utgangspunkt i miljøhandlings-
planen til Landbruks- og matdepartementet. Kvali-
teten på innsatsvarer som såvarer, gjødsel, plante-
vernmiddel og fôrvarer er avgjerande for miljø-
vennleg produksjon, og verkar også inn på kvalite-
ten på maten.

Arbeidet for å redusere bruk, og risikoen ved 
bruk av plantevernmiddel vil bli ført vidare med 
utgangspunkt i handlingsplanen på området. Det 
vil også bli utarbeidd ein ny handlingsplan. For 
2015 er det også foreslått ei løyving knytt til 
Handlingsplan plantevernmiddel, jf. kap. 1150, 
post 77.15.

Marknadstilgang 

Norsk sjømat skal vere trygg og av god kvalitet 
slik at den blir føretrekt på den globale markna-
den. Dei seinare åra har det vore ein auke i krava 
til dokumentasjon på at produkta som blir ekspor-
tert, er trygge. For Noreg som stor eksportør av 
sjømat er det avgjerande å kunne dokumentere 

mattryggleik og kvalitet gjennom heile produk-
sjonskjeda.

Mattilsynet har ei viktig rolle i arbeidet med å 
leggje til rette for marknadstilgang for norske pro-
dukt, og kontakt med aktuelle styresmakter i 
andre land er avgjerande for å betre marknadstil-
gangen. 

Andre område

Dyrehelsepersonell

Mattilsynet forvaltar lovgivinga som skal sikre for-
svarleg yrkesutøving hos dyrehelsepersonell. I til-
synet på området vil Mattilsynet leggje vekt på at 
dyrehelsepersonell driv forsvarleg verksemd, sær-
leg i samband med utlevering og bruk av legemid-
del. 

Kosmetikk 

Mattilsynet vil føre tilsyn og følgje opp arbeidet 
med å utvikle regelverket som skal sikre at kos-
metikk og kroppspleieprodukt er helsemessig 
sikre for menneske og dyr. Mattilsynet vil samar-
beide med Folkehelseinstituttet om å overvake 
helseskadelege biverknader ved bruk av kosme-
tikk og kroppspleieprodukt.

Post 22 Reguleringspremie til kommunale 
og fylkeskommunale pensjonskasser

Departementet gjer framlegg om ei løyving på 
posten på 13,0 mill. kroner. Løyvinga skal dekkje 
utgiftene for Mattilsynet til reguleringspremie til 
kommunale og fylkeskommunale pensjonskasser.

Post 23 eSporingsløysinga

Ei ekstern sluttevaluering av eSporingsprosjektet 
blei gjennomført i 2014 av Menon Business Econ-
omics på oppdrag frå Landbruks- og matdeparte-
mentet. Evalueringsrapporten er offentleg tilgjen-
geleg på www.menon.no. 

Post 71 Tilskott til erstatningar

Departementet gjer framlegg om ei løyving på pos-
ten på 4,2 mill. kroner. På posten vil det bli ført 
utbetalingar til personar som har ytt naudhjelp til 
dyr etter dyrevelferdslova § 4 der det ikkje er 
nokon eigar av dyret som kan dekkje kostnaden. På 
posten vil det også bli ført kostnader for tiltak sett i 
verk av Mattilsynet i medhald av matlova, dyre-
helsepersonellova og dyrevelferdslova i dei tilfella 
der kostnaden ikkje kan drivast inn frå eigar. 

Kap. 4115 Mattilsynet

Post 01 Gebyr m.m.

På posten blir gebyrordningane under Mattilsy-
net ført. Dette omfattar gebyr for særskilde ytin-
gar som Mattilsynet gjer for konkrete brukarar 
og gebyr for visse tilsyns- og kontrolloppgåver 
der desse eintydig rettar seg mot konkrete bru-
karar. 

I samband med innlemming av nytt regelverk i 
EØS-avtalen knytt til forsøksdyr og plantevern-
middel blir det lagt opp til å utvide gebyrpliktene 
på desse områda. Dette representerer ein auke på 
posten med 14 mill. kroner.

Mattilsynet sitt gebyr for utskriving av ekspor-
tattestar for sjømat blei auka i tråd med Stortin-
gets handsaming av revidert statsbudsjett, jf. 

Prop. 93 S (2013–2014). Dette gir ein årleg auke i 
proveny på 5 mill. kroner. 

Det er elles ved budsjettering lagt til grunn at 
gebyrsatsane blir ordinært løns- og prisjustert.

Post 02 Driftsinntekter og refusjonar mv.

På posten blir det mellom anna ført diverse drift-
sinntekter frå oppgåver som Mattilsynet gjer for 
anna forvaltning, til dømes for tilsyn med omset-
nad av reseptfrie legemiddel utanfor apotek, tilsyn 
med levande GMO, samt oppgåver knytt til miljø-
retta helsevern for kommunane. Her vil det også 
bli ført inntekter frå gebyr for særskilde ytingar 
som Mattilsynet av omsyn til næringsutøvarane 
yter utanom ordinær arbeidstid.

(i 1 000 kr)

Post Nemning Rekneskap 
2013

Saldert 
budsjett 2014

Forslag 
2015

01 Gebyr m.m. 101 361 139 993 162 026

02 Driftsinntekter og refusjonar mv. 14 646 5 369 5 514

15 Refusjon av arbeidsmarknadstiltak 777

16 Refusjon av foreldrepengar 10 383

18 Refusjon av sjukepengar 20 923

Sum kap. 4115 148 090 145 362 167 540

Programkategori 15.20 Forsking og innovasjon

Utgifter under programkategori 15.20 fordelte på kapittel

Mål for landbruks- og matforskinga 

Forskinga skal gjennom høg kunnskapsproduk-
sjon bidra til å nå dei landbruks- og matpolitiske 
hovudmåla – matsikkerheit, landbruk over heile 
landet, auka verdiskaping og berekraftig land-
bruk. Vidare er forsking ein føresetnad for at 
Noreg skal lukkast med å utvikle landbruket til å 
bli meir effektivt og lønsamt, og levere trygg kva-
litetsmat. Norsk landbruk står ovanfor utfordrin-
gar som må takast på alvor og møtast med kunn-
skapsbaserte løysingar og ny forsking.

Både nasjonale og internasjonale utviklings-
trekk er viktige bakteppe for landbruks- og mat-
forskinga, og prioriteringane sektoren gjer på for-
skingsområdet. Stortinget har gjennom hand-
saminga av Meld. St. 9 (2011–2012) sett som mål 
at den landbaserte matproduksjonen skal auke i 
takt med etterspørselen frå den veksande befolk-
ninga i Noreg. Med bakgrunn i dette legg Land-
bruks- og matdepartementet til grunn at forskinga 
skal gi viktige bidrag til auka matproduksjon. 

Befolkningsvekst og klimaendringar inneber 
store utfordringar, men også betydelege mogleg-
heiter for sektoren. Kunnskap blir viktig for å 
møte utfordringane og realisere potensiala. Sekto-
ren har eit godt utgangspunkt gjennom lange tra-
disjonar for samarbeid om kunnskapsutvikling og 
forskings- og utviklingsarbeid mellom styresmak-
ter, næringsaktørar og kunnskapsmiljø. Samstun-
des er det viktig med eit omfattande samspel mel-
lom landbruket og andre sektorar i arbeidet med 
å fremje forsking og innovasjon. Dette vil leggje 
grunnlaget for synergiar mellom landbruks- og 
matnæringane og andre næringar gjennom utveks-
ling av kunnskap, teknologi og idear. Landbruks- 

og matdepartementet vil leggje vekt på god sam-
ordning av midlar til forsking over statsbudsjettet 
og midlar frå Fondet for forskingsavgift på land-
bruksprodukt. Løyvingar til forsking over departe-
mentet sitt budsjett må også sjåast i samanheng 
med dei ulike innovasjonsverkemidla i sektoren, jf. 
nærare omtale under kat. 15.30.

Landbruket rår over eit betydeleg ressursgrunn-
lag som gir potensial for økonomisk vekst innan-
for ei rekkje næringar og innanfor heile verdi-
kjeda, frå primærleddet til forbrukarane. Fram-
over blir det særleg viktig å utvikle kunnskap om 
biologiske samanhengar og å sikre optimal bruk 
av dei omfattande biologiske ressursane i sekto-
ren. Auka kunnskap om alt frå grunnleggjande 
agronomi til bruk av bioteknologi i sortsutvikling 
og avlsarbeid vil danne grunnlag for ein meir res-
surseffektiv, berekraftig og lønsam matproduk-
sjon. Vidare vil ny kunnskap om alternativ utnyt-
ting av næringa sine fornybare biologiske ressur-
sar leggje til rette for ny næringsverksemd og 
framtidig vekst innan den framvoksande bioøko-
nomien. Departementet vil leggje til rette for alter-
nativ næringsutvikling som grunnlag for ein meir 
robust og framtidsretta landbruksproduksjon 
over heile landet. Landbruks- og matforskinga 
skal difor støtte opp under ein berekraftig bioøko-
nomi, der dei biobaserte næringane og tilhøy-
rande industriar står sentralt. Bioøkonomisatsinga 
til Innovasjon Noreg, under dette Trebasert Inno-
vasjonsprogram og Bioraffineringsprogrammet, 
vil også vere sentrale verkemiddel på dette områ-
det, jf. nærare omtale under kap. 1149.

Etablering av kunnskapsklynger er eit viktig 
verkemiddel for kompetanse og kunnskapsutvik-
ling. 1.1.2014 blei Noregs miljø- og biovitskaplege 

(i 1 000 kr)

Kap. Nemning Rekneskap 
2013

Saldert 
budsjett 2014

Forslag 
2015

Pst. endr. 
14/15

1137 Forsking og innovasjon 427 398 437 804 419 137 -4,3

Sum kategori 15.20 427 398 437 804 419 137 -4,3

universitet (NMBU) oppretta. Vidare har regje-
ringa vedteke at Bioforsk, Norsk institutt for land-
bruksøkonomisk forsking (NILF) og Norsk insti-
tutt for skog og landskap blir slått saman frå 
1.7.2015. Det nye instituttet skal ha hovudsete på 
Ås. Den felles lokaliseringa av det nye universite-
tet og Veterinærinstituttet (VI) på Campus Ås frå 
2019 vil skape grunnlag for at dei saman med dei 
andre landbruks- og matfaglege forskingsinsti-
tutta vil kunne danne eit kunnskapsbasert kraft-
sentrum innanfor undervisning, forsking og inno-
vasjon med basis i produksjonsretta biofag som 
avl, fôring/ernæring, dyrevelferd, dyrehelse/sjuk-
dom, mat/helse og miljø/ressursforvaltning. Her 
ligg Noregs moglegheit for å utvikle eit unikt fag-
miljø innanfor desse områda, noko som vil vere av 
stor verdi for utvikling og konkurranseevna til 
eksisterande næringar som tradisjonell husdyr-/
landbruksproduksjon, havbruk og næringsmid-
delindustri, men også som grunnlag for å utvikle 
ny næringsverksemd innanfor bioøkonomien. I til-
legg til kompetansemiljøa på Ås, vil også land-
bruks- og matfagleg kompetanse ved høgskolane 
vere viktig i framtida.

Den felles lokaliseringa av NMBU, VI og det 
nye fusjonerte forskingsinstituttet, legg også eit 
godt grunnlag for å vidareutvikle samarbeid mel-
lom desse miljøa og Nofima. Som det største 
næringsretta forskingsinstituttet innan akvakul-
tur, fiskeri og matindustri i Europa, har Nofima 
kompetanse som er sentral for å vidareutvikle og 
auke konkurranseevna i norsk næringsmiddelin-
dustri. Instituttet bidreg også med viktig kunn-
skap for forvaltning og politikkutforming i land-
bruks- og matsektoren. I tillegg er den tverrfag-
lege tilnærminga til Nofima sentral for å ta ut det 
potensialet som ligg i samarbeid mellom blå og 
grøn sektor på matområdet. 

Regjeringa legg saman med budsjettet fram 
ein langtidsplan for forsking og høgare utdanning. 
Med langtidsplanen varslar regjeringa ein ambi-
siøs og føreseieleg politikk for forsking og høgare 
utdanning. Satsinga gir føreseielege rammer gjen-
nom langsiktige mål og prioriteringar, og kon-
krete satsingar på forskingsinfrastruktur, rekrut-
teringsstillingar og tiltak for å stimulere til god 
deltaking i EUs rammeprogram for forsking og 
innovasjon, Horisont 2020. For nærare omtale, sjå 
Langtidsplan for forskning og høyere utdanning 
2015–2024 og Prop. 1 S (2014–2015) for Kunn-
skapsdepartementet.

Landbruks- og matdepartementet legg for 
2015 fram ein ny målstruktur med eit tverrgåande 
mål for forsking.

Forsking, innovasjon og kompetanse skal bidra 
til at hovudmåla i landbruks- og matpolitikken 
blir nådde

Målretta bruk av midlar til forsking og innovasjon

For å nå eit mål om å auke den landbaserte mat-
produksjonen, samstundes som det skal takast 
nødvendige omsyn til miljø og klima, er det avgje-
rande å sikre god produktivitet og best mogleg 
utnytting av tilgjengelege landbruksareal. Kunn-
skap på agronomiske fagområde og klimatilpassa 
matproduksjon skal gi auka leveranse frå dei ulike 
produksjonane, og vise korleis matproduksjonen 
blir påverka og best kan tilpassast klimaendrin-
gane. Forskinga skal også gi viktige bidrag til å 
oppretthalde ei god plante- og dyrehelse og god 
dyrevelferd i Noreg. 

Landbruks- og matforskinga skal også leggje 
grunnlaget for omstilling til meir kostnadseffek-
tivt og lønsamt landbruk. Ikkje minst er det eit 
stort potensial for auka avverking av skog som 
grunnlag for berekraftig verdiskaping. Dagens 
treforedlingsindustri har store vanskar i markna-
den, men trevirke er eit råstoff med mange ulike 
bruksområde. Forsking og utvikling er nødvendig 
for å framskaffe kunnskap om alternativ utnytting 
av trevirke med sikte på utvikling av nye produkt 
og produksjonsmetodar, som eit ledd i utviklinga 
av bioøkonomien. For å ta vare på og auke skog-
produksjonen trengst det også ny kunnskap om 
verknadene av klimaendringane på skogen og 
skogbruket når det gjeld utbreiing, vekstvilkår og 
introduksjon av nye skadegjerarar og driftstek-
niske forhold. Den kommande Skog22-strategien 
vil leggje eit viktig grunnlag for ein målretta, heil-
skapleg og koordinert nasjonal FoU-innsats på 
området.

Jordbruket står for omtrent 8 pst. av dei totale 
klimagassutsleppa i Noreg. Det er eit mål å halde 
utsleppa så låge som mogleg samstundes som 
produksjonen av mat aukar. Samstundes bidreg 
skogen til opptak av karbon. I Noreg svarar opp-
taket i skog til halvparten av dei totale utsleppa. 
Kunnskap som sikrar at karbonlagra i skog og i jord 
er stabile eller aukar, auka bruk av tre som byg-
ningsmateriale og produksjon av fornybar energi,
som til dømes bioenergi, vasskraft og vindkraft, er 
avgjerande for å optimalisere sektoren sitt bidrag i 
klimasamanheng. Kunnskap om biologisk mang-
fald og genetiske ressursar knytt til landbruk, vil 
vere særs viktig for å sikre utvikling av eit robust 
landbruk under endra klimaforhold. Vidare vil 
kunnskap som reduserer næringsstoffavrenning 
til vassdrag også vere viktig.

Ei høg innovasjonsevne i landbruks- og mat-
sektoren er nødvendig for å oppretthalde eit 
aktivt og variert landbruk i heile landet og for å 
sikre høg eigenproduksjon av trygg kvalitetsmat. 
Landbruks- og matforskinga skal i større grad 
utløyse innovasjon og verdiskaping. Det er eit 
mål å vidareutvikle ein kunnskapsbasert land-
bruks- og matsektor i heile landet gjennom å sti-
mulere næringane i sektoren til å forske meir og 
til å nytte seg av forskinga til andre, både nasjo-
nalt og internasjonalt. Dette er spesielt viktig for 
å styrkje konkurranseevna i skogindustrien og 
næringsmiddelindustrien, der produksjonen er 
basert på norske landbruksbaserte råvarer. Desse
industriane er heilt avhengige av å vere kunn-
skapsbaserte og fornye seg gjennom innovativ 
produktutvikling.

Nye produkt og produksjonsmåtar, nye tenester, 
nye måtar å samarbeide på, nye måtar å organisere 
næringsverksemd på m.m. vil framover kunne gi 
moglegheiter for vekst i sektoren. Departementet 
legg til grunn at kommersialisering og innovasjon 
med utgangspunkt i kunnskap særleg frå Bioforsk, 
Skog og landskap, NILF, Veterinærinstituttet og 
Nofima skal aukast. Vidare legg departementet til 
grunn at samarbeidet mellom dei landbruksfaglege 
forskingsinstitutta og næringslivet skal utviklast 
vidare der siktemålet er auka konkurranseevne i 
heile landbruks- og matsektoren. Gjennom løyvin-
gar til Nofima, støtter Fondet for forskingsavgift på 
landbruksprodukt opp under den langsiktige innsat-
sen deira for å auke konkurranseevna i matindus-
trien.

Norsk deltaking i internasjonal forsking på 
landbruks- og matområdet er nødvendig for å 
løyse felles utfordringar, heve kvaliteten på for-
skinga her i landet, fornye norsk forsking og for å 
kunne forstå og nytte forskingsresultat frå andre 
land. Regjeringa har gjennom den nye strategien 
for forsking og innovasjonssamarbeid med EU 
sett seg som mål at to pst. av dei konkurranseut-
sette midlane i Horisont 2020 skal tilfalle norske 
aktørar. Ei slik målsetning krev ei omfattande 
mobilisering og eit godt samspel mellom nasjo-
nale og europeiske forskingsmidlar. Det er difor 
eit mål å styrkje internasjonalt samarbeid i sekto-
ren og norsk deltaking i EUs nye rammeprogram 
for forsking og innovasjon – Horisont 2020 – og 
andre former for forskingssamarbeid, mellom 
anna aktivitet knytt til ulike ERA-net (samarbeid 
mellom nasjonale program) og i fellesprogram 
(Joint Programming Initiatives – JPI). Internasjo-
nal spisskompetanse hos forskingsmiljøa i sekto-
ren er ein føresetnad for å delta i internasjonalt 
forskingssamarbeid. Vidare vil nordisk samarbeid 

vere viktig for å løyse felles nordiske forskingsut-
fordringar og som plattform for felles nordiske ini-
tiativ internasjonalt, ikkje minst opp mot Horisont 
2020.

Kunnskap og kompetanse er tilgjengelig for næring 
og forvaltning

Ei målretta politikkutforming med gode avgjerder 
for landbruks- og matsektoren krev kontinuerleg 
tilgang på oppdatert kunnskap. Utvikling av poli-
tikk og forvaltning må vere forskingsbasert. Sam-
funnsvitskapleg forsking skal bidra med kunnskap 
om landbruket si rolle, fremje lokal og regional 
utvikling og gi kunnskap om korleis ulike driv-
krefter påverkar utviklinga i landbruket. Det same 
gjeld forholdet mellom landbruket og samfunnet 
elles. Samfunnsvitskapleg forsking vil også gi 
meir kunnskap om samspelet mellom politikk/for-
valtning og næring, og om korleis ein kan optima-
lisere avgjerdsprosessar i forvaltninga for at slik 
forsking i størst mogleg grad skal vere ein ressurs 
for bønder og næring.

Offentlege og private aktørar står i stor grad 
framfor dei same kunnskapsutfordringane på 
område som nok og trygg mat, betre ressursut-
nytting og auka verdiskaping og sysselsetjing i 
sektoren. Det er difor nødvendig med god dialog 
mellom næring og forvaltning om forskingspriori-
teringar. Siktemålet er å sjå felles kunnskapsbe-
hov i samanheng, og at ressursane til forvaltnings-
forsking blir nytta effektivt.

Kunnskapssystema i landbrukssektoren er 
omfattande og består av fleire offentlege og pri-
vate aktørar på ulike nivå. Det er difor nødvendig 
å prioritere arbeidet med å vidareutvikle eit vel-
organisert, tydeleg og effektivt system for kunn-
skapsformidling. 

Landbruks- og matforskinga må følgjast opp 
med målretta spreiing av kunnskap slik at resul-
tata av forskinga raskt og effektivt når ut til aktø-
rane som kan ha nytte av den, og til allmenta elles. 
Formidling er difor ei viktig oppgåve for dei land-
bruks- og matfaglege forskingsmiljøa. Institutta 
må tilpasse formidlinga slik at forskinga raskt kan 
nyttast av aktuelle brukarar. Norsk Landbruksråd-
giving vil vere eit viktig bindeledd mellom kunn-
skapsmiljøa og primærjordbruket. Tilsvarande er 
Skogbrukets Kursinstitutt ein sentral aktør for 
opplæring og formidling i skogsektoren.

Landbruks- og matdepartementet vil vidare-
føre arbeidet med å byggje opp under sterke 
kunnskapsmiljø og sikre eit godt samarbeid mel-
lom dei ulike aktørane innanfor landbruks- og 
matforskinga. God rekruttering og moderne infra-

struktur for forskinga vil også vere viktig for å 
oppnå auka kvalitet.

Ein effektiv og robust instituttsektor i samspel med 
andre

Det er eit mål å ha ein effektiv instituttsektor i 
landbruket, som driv forsking av høg kvalitet og 
relevans, som har godt omdømme og høg interna-
sjonal konkurransekraft.

Det nye fusjonerte forskingsinstituttet står sen-
tralt i denne samanhengen. Formålet er å etablere 
eit fagleg og økonomisk robust forskings- og utvik-
lingsmiljø, som leverer kunnskap av høg kvalitet 
og relevans til næring og forvaltning. Meir ressur-
sar skal nyttast til utvikling av ny kunnskap, inno-
vasjonsretta arbeid og forvaltningsstøtte, og min-
dre ressursar skal gå til administrasjon, drift og 
vedlikehald. Departementet vil vidareføre arbei-
det med å leggje til rette for faglege og admini-
strative synergiar mellom institutta og med å bidra 
til at sektoren får eit samla effektivt og profilert 

regionalt apparat med utgangspunkt i distrikts-
einingane til institutta. Det skal også bli større 
grad av tverrfaglegheit og auka samarbeid med 
universitets- og høgskolesektoren, ikkje minst for 
å gi betre moglegheit for utvikling av bioøkono-
mien. 

Nasjonale og internasjonale konkurranseare-
naer, strategiske løyvingar og systematisk opp-
bygging av kompetanse skal leggje til rette for 
auka kvalitet i forskingsinstitutta i landbruket.

Det er nødvendig med ein forsterka internasjo-
nal forskingsinnsats på landbruks- og matområdet 
for å løyse felles utfordringar, fornye norsk for-
sking og for å kunne forstå og utnytte forskingsre-
sultat frå andre land. Dette krev internasjonal 
spisskompetanse i forskingsmiljøa. Landbruks- og 
matforskinga må også følgjast opp med målretta 
formidling slik at ny kunnskap på ein rask og 
effektiv måte når ut til aktørane som kan ta kunn-
skapen i bruk. For å lukkast med dette er det nød-
vendig å sikre eit godt samarbeid mellom dei 
ulike aktørane i landbruks- og matnæringa.

Kap. 1137 Forsking og innovasjon

Post 50 Forskingsaktivitet, Noregs 
forskingsråd

Formål med løyvinga

Løyvinga skal bidra til at dei landbruks- og mat-
politiske hovudmåla samt delmåla på forskings-
området blir nådde. Posten omfattar løyvingar til 
forskingsprogram i regi av Noregs forskingsråd.

Rapportering 2013

Målretta bruk av midlar til forsking og innovasjon

Forskingsløyvingar over Landbruks- og matdepar-
tementet sitt budsjett har i hovudsak blitt dispo-
nert gjennom Forskingsrådet sitt program Bere-

kraftig verdiskaping i mat- og biobaserte næringar 
– BIONÆR. Programmet si tematiske avgrensing 
er jordbruk-, skogbruk- og naturbaserte verdikje-
der. BIONÆR finansierer både grunnleggjande 
og næringsretta forsking, i tillegg til strategisk 
arbeid med satsingsområdet bioøkonomi. BIO-
NÆR skal utløyse forsking og innovasjon som 
fremjar Noreg som eit meir biobasert samfunn. 
Ved å finansiere langsiktige kunnskaps- og kom-
petansebyggjande forskingsprosjekt bidreg pro-
grammet til å byggje kompetanse på tverrfaglege 
område.

I BIONÆR blei det innvilga 34 nye prosjekt i 
2013. Det blei lagt stor vekt på å etablere store, 
tverrfaglege prosjekt med mål om langsiktig kom-
petansebygging. Prioriterte område var mellom 

(i 1 000 kr)

Post Nemning Rekneskap 
2013

Saldert 
budsjett 2014

Forslag 
2015

50 Forskingsaktivitet, Noregs forskingsråd 235 393 251 651 234 914

51 Basisløyvingar m.m., Noregs forskingsråd 187 774 177 774 175 611

52 Innovasjonsaktivitet m.m. 5 000 5 139

53 Omstillingsmidlar instituttsektoren mv. 4 231 3 379 3 473

Sum kap. 1137 427 398 437 804 419 137

anna forskingsbasert innovasjon innanfor nær-
ingsmiddelindustri og relevante bionæringar, og 
innanfor dette området var det i 2013 oppstart av 
21 innovasjonsprosjekt, med ei total løyving på 
72,5 mill. kroner. Innanfor området agronomi blei 
det lagt vekt på utfordringane norsk jordbruk står 
overfor knytt til forventningane om auka matpro-
duksjon. Vidare har område som mat/matindus-
tri, herunder auka konkurranseevne i nærings-
middelindustrien, auka bruk av tre, samt skog-
bruk vore prioriterte område i 2013.

Etter ei fellesutlysing mellom BIOTEK2021 og 
BIONÆR blei fire forskingsprosjekt for innovativ 
forsking i skjeringspunktet bioteknologi og 
bionæringar starta opp i 2013, mellom anna eit 
prosjekt innanfor prioner i geit og eit om utnytting 
av restråstoff/matavfall.

Vidare er dei prioriterte innsatsområda for for-
sking frå Kunnskapsstatus for husdyrforsking 
nytta som underlag for utlysing av midlar i 2013.

Eit aktivt og lønsamt skogbruk og konkurran-
sedyktig skogindustri er viktig for busetjing, sys-
selsetjing og næringsutvikling. Det er nødvendig 
med forsking for ytterlegare å styrkje skogen sitt 
bidrag til verdiskaping i heile landet, og for å nå 
energi-, klima- og miljømåla. Viktige innsatsom-
råde er auka bruk av trevirke, energiproduksjon 
basert på tre og aktiv utnytting av skogen i 
nærings- og klimasamanheng. Det er i første rek-
kje BIONÆR som har hatt forskingsprosjekt på 
desse områda, men forskingsprosjekt i NOR-
KLIMA og Miljø 2015 gir også viktige bidrag.

Ein vesentleg del av Landbruks- og matdepar-
tementet si løyving er retta mot forskingsinnsats 
for å redusere utslepp til luft og vatn og ei auke i 
opptaket av CO2 i skog og jord. Samla forskings-
innsats knytt til desse områda har i 2013 vore på 
om lag 50 mill. kroner. Primært har det vore pro-
sjekt innanfor bioenergi, agronomi og plantepro-
duksjon i jordbruket, samt prosjekt innanfor bere-
kraftig skogproduksjon. 

Innsatsen til forskingsprogrammet ENERGIX 
(2013–2022) dekkjer alle områda til Landbruks- 
og matdepartementet innanfor bioenergi; 
biovarme, avfall til biogass og biodrivstoff. 
Produksjon av fornybar energi er eit nærings-
tungt område, og innovasjonsprosjekt dominerer 
porteføljen. Det blei i 2013 innvilga seks prosjekt 
innanfor bioenergi og anna varme. 

Løyvinga til KLIMAFORSK over departemen-
tets budsjett var i 2013 på 7 mill. kroner og var 
retta mot prosjekt som skal auke kunnskapen om 
tilpassing av landbruket til eit endra klima, samt 
kunnskap om korleis utslepp av klimagassar frå 
landbruket kan reduserast. 

Løyvinga frå departementet til bioenergifor-
sking var på om lag 40 mill. kroner i 2013. Den 
omfattande satsinga som no skjer på bioenergiom-
rådet skal både auke leveransen av energi til sam-
funnet og bidra til arbeidsplassar og lønsame 
verksemder i sektoren.

Skogressursane har i fleire tiår vore lite brukt i 
Noreg. Med moglegheitene for bioenergi og visjo-
nar for ny bioraffinering har det dei siste åra vore 
satsa mykje på å utvikle ei lønsam verdikjede. 
Norsk institutt for skog og landskap har, saman 
med Sintef og fleire skogeigarforeningar, gjen-
nomført eit prosjekt som har levert kvalitetsdefini-
sjonar av viktige parametrar som treslag, flistype, 
tettleik, fukt, kjemisk samansetnad og brennverdi. 
Dette har gitt viktige underlag for effektiv logis-
tikk og omsetnad i heile kjeda og til nødvendig 
standardisering. Prosjektet har hausta mykje erfa-
ring frå tilsvarande arbeid i Sverige, og studiar 
viser at effektiviteten i Noreg er like god som i 
Sverige.

Ein stor del av løyvinga til Forskingsrådet over 
Landbruks- og matdepartementets budsjett går til 
forsking for å auke innovasjonsgraden og konkur-
ranseevna innan næringane til landbrukssekto-
ren. Tematisk innretta program som BIONÆR og 
Store program i Forskingsrådet, samt Skatte-
FUNN og Virkemiddel for regional FoU og inno-
vasjon (VRI-ordninga), har vore viktige verkemid-
del for å mobilisere næringslivet til å investere 
meir i FoU. Den brukarstyrte forskinga utløyser 
også betydelege private midlar til forsking. Land-
bruks- og matdepartementets løyvingar blei i 2013 
mellom anna nytta til ei felles utlysing om innova-
sjonsprosjekt i næringslivet, i samarbeid med Fon-
det for forskingsavgift på landbruksprodukt (FFL) 
og forskingsmiddel over Jordbruksavtalen (JA). 
Departementets løyving er vidare nytta til mål-
retta arbeid med å få forsking høgare opp på dags-
orden i regionane, gjennom VRI-satsingar på grøn 
næring i sju regionar, som har høvesvis mat, land-
bruk eller bioenergi som innsatsområde. Nærings-
retta prosjekt innan landbruk og nærings-
middelindustri treff også godt i SkatteFUNN. I 
2013 blei det registrert 39 pågåande prosjekt 
innan skog- og tresektoren, og 206 prosjekt innan 
jordbruk og mat.

BIONÆR stiller krav om internasjonalt samar-
beid i sine utlysingar av langsiktig forsking. Det er 
no norske deltakarar i fleire ERA-NET-prosjekt, 
og fleire av nettverka har utlysingar ute som blir 
avgjort i 2014. På landbruks- og matområdet er 
JPIen Agriculture, Food Security and Climate 
Change (FACCE) vidareført. Det blei gjennom-
ført fleire utlysningar i regi av JPI FACCE i 2013, 

der Noreg deltok i to, ei ERA-NET+-utlysing inn-
anfor klimasmart landbruk, og ei utlysing i samar-
beid med ERA-NET BiodivERsa med temaet mat-
sikkerheit og biodiversitet. 

Norsk matforsking er også representert i inter-
nasjonalt samarbeid gjennom nordisk samarbeid 
og bilaterale forskingsprosjekt. Forskingsrådet og 
Landbruks- og matdepartementet deltek i arbei-
det i The European Agricultural Research (EURA-
GRI) og i Standing Committee for Agricultural 
Research (SCAR). 

EUs 7. rammeprogram blei avslutta ved utgan-
gen av 2013. Dei endelege resultata viser at innan 
landbruk og mat har suksessrata vore 24 pst. 
Totalt utgjer returen 42,6 mill. euro, der om lag 
halvparten er innan grøn sektor. 

Kunnskap og kompetanse er tilgjengeleg for næring 
og forvaltning

Dei handlings- og næringsretta programma til 
Forskingsrådet er i sin heilskap retta mot både 
sektoren og kunnskapsbehov i forvaltninga. For-
skingsprogramma BIONÆR, Miljø 2015, KLIMA-
FORSK, og ENERGIX er viktige verkemiddel for 
kunnskapsutviklinga for forvaltninga, og for å nå 
målet om høg kvalitet og relevans i forskinga. I til-
legg til porteføljen av samfunnsfaglege prosjekt på 
rammevilkår og næringspolitikk, har det dei siste 
to åra blitt lagt vekt på at samfunnsfaglege pro-
blemstillingar må integrerast i prosjekt der dette 
er relevant. 

Det er pågåande innsats for å auke kvalitet og 
relevans i forskinga. Innsatsen skjer mellom anna 
gjennom forsking på nasjonalt prioriterte område, 
forskingsbasert innovasjon, forsking i nærings-
livet, forsking i tråd med kunnskapsbehov i sekto-
ren og forvaltninga i tillegg til internasjonalt for-
skingssamarbeid.

Det er eit aktivt samarbeid mellom Forskings-
rådet og styret for fondet for forskingsavgift på 
landbruksprodukt og jordbruksavtalen om bran-
sjeretta matforsking. Desse fonda finansierer i 
hovudsak open forsking til nytte for aktørane i 
bransjen. Samarbeidet med næringsfonda har 
som formål å bidra til ei heilskapeleg og effektiv 
forvaltning av dei samla forskingsmidla innan 
landbruks- og marin sektor, og å sikre forskings-
fagleg kvalitet i prosjekta.

God og tilpassa forskingsformidling er viktig 
for at resultata frå forskinga kan takast i bruk, både 
av primærprodusentane og resten av ledda i verdi-
kjeda. Formidling er i stor grad integrert i forsk-
ingsaktivitetane og programverksemda. Gjennom 
VRI-programmet blir det samarbeidd med regio-

nale partnarskap, FoU-miljø og andre relevante 
utviklingsaktørar for å stimulere til læring, innova-
sjon og verdiskaping i verksemder med liten FoU-
erfaring. Norsk landbruksrådgiving er eit bindeled 
mellom forskinga og landbruket og har ei viktig 
rolle i å formidle kunnskap til næringsutøvarane. 
Forskingskommunikasjonen omfattar tiltak for å 
fremje dialog mellom forsking og samfunn, og for å 
bidra til at forsking blir brukt i politikk, forvaltning 
og næringsutvikling. Programma har gitt viktige 
bidrag til formidling av ny kunnskap mellom anna 
gjennom konferansar, utlysing av konferansestøtte, 
og stipendiatsamlingar. 

Budsjettframlegg 2015

Regjeringa har fastsett nye mål for Forskings-
rådet. Bakgrunnen er at både evalueringa av For-
skingsrådet og Riksrevisjonen peikte på utfordrin-
gar knytt til det eksisterande mål- og resultatsty-
ringssystemet (MRS) for Forskingsrådet. Kunn-
skapsdepartementet starta hausten 2013 eit pro-
sjekt for å vidareutvikle systemet for mål- og 
resultatstyring av Forskingsrådet. 

Måla for Forskingsrådet i 2015 er som følgjer:
– auka vitskapleg kvalitet
– auka verdiskaping i næringslivet
– å møte store samfunnsutfordringar
– eit velfungerande forskingssystem
– god rådgiving 

Sjå Prop. 1 S (2014–2015) frå Kunnskapsdeparte-
mentet for ei nærare omtale av desse måla.

Departementet gjer framlegg om ei løyving på 
234,914 mill. kroner over kap. 1137, post 50 i 2015. 
Løyvinga følgjer dei fire hovudmålområda, samt 
dei tre delmåla på forsking, omtalt i kat. 15.20. 

For regjeringa er det viktig å prioritere den 
forskinga som bidreg til matsikkerheit, mattrygg-
leik, under dette forsking vedrørande antibiotika-
resistens, klima og auka lønsemd i sektoren. For å 
oppnå dette er tverrfaglegheit sentralt. Regjeringa 
vil også vidareføre forskingsinnsatsen på bere-
kraftig skogbruk, auka bruk av trevirke og forny-
bar energi på om lag same nivå. Det er lagt opp til 
at forskinginnsatsen retta mot områda nærings-
middelindustri, tenester, samfunn/politikk og areal-
forvaltning blir redusert i 2015.

Departementet vil vidareføre prioriteringane 
av forsking på områda betre agronomi og auka 
matproduksjon. Løyvinga over posten skal også 
bidra til kunnskapsutvikling som sikrar god plante-
og dyrehelse og dyrevelferd, trygg mat og eit 
landbruk som tek nødvendige omsyn til natur og 

miljø. Klimaendringane skapar utfordringar, men 
også betydelege moglegheiter for det norske land-
bruket. Avlingsnivået kan auke, eksisterande 
plantesortar kan få auka utbreiing og nye plantes-
ortar og artar kan takast i bruk. Forskinga skal 
synleggjere moglegheiter og bidra til auka løn-
semd i norsk landbruk innanfor eit endra klima. 
Auka kunnskap om alt frå grunnleggjande agro-
nomi til bruk av bioteknologi i sortsutvikling og 
avlsarbeid vil danne grunnlag for ein meir ressurs-
effektiv, berekraftig og lønsam matproduksjon. 
Løyvinga må sjåast i samanheng med internasjo-
nal forskingsaktivitet på desse områda. 

Det er viktig at landbruks- og matforskinga 
bidreg til auka innovasjon og konkurranseevne 
innanfor dei mange næringane i landbruket. I 
dette arbeidet står den brukarstyrte forskinga og 
den kunnskapsbaserte bioøkonomien sentralt, der
produksjon av mat og biomasse i landbruket og 
næringar som baserer seg på denne biomassen vil 
spele ei sentral rolle. 

Kunnskapsmiljøa på landbruks- og matområ-
det er sentrale for den forskingsbaserte utviklinga 
av norsk næringsmiddelindustri. Departementet ser
det som viktig at næringa aukar forskingsinnsat-
sen sin, mellom anna gjennom meir aktiv bruk av 
den forsterka SkatteFUNN-ordninga. 

Forskingsinnsatsen på klima og fornybar energi
er ein viktig del av regjeringas offensive klimapoli-
tikk. Over fleire år har forsking på opptak og lag-
ring av karbon i jord og skog, blitt prioritert. For-
sking som bidreg til berekraftig skogbruk, auka 
bruk av tre med sikte på varig binding av karbon 
og miljøgevinstar ved at tre erstattar materiale 
som gir meir klimautslepp, er også viktig. 

Landbruks- og matdepartementet ønskjer auka
kommersialisering av forskingsresultat. For å oppnå
dette er det viktig at Innovasjon Noreg, forskings-
institutta, SIVA – Selskapet for industrivekst og 
Forskingsrådet samarbeidar om å auke innova-
sjonsgrada i sektoren. Departementet vil vidare-
føre arbeidet med å leggje til rette for auka samar-
beid mellom dei landbruksfaglege institutta og 
andre kunnskapsmiljø på Campus Ås med sikte på 
auka kommersialisering av kunnskap frå forsking. 
Støtta til programmet Virkemiddel for regional 
FoU og innovasjon (VRI) i Noregs forskingsråd 
blir vidareført i 2015. 

Høg internasjonalisering av landbruks- og mat-
forskinga er eit mål. Noregs forskingsråd skal 
sikre at dei nasjonale forskingsprogramma vidare-
utviklar sitt strategiske, tematiske og finansielle 
samspel med EU-forskinga, inkludert det nye pro-
grammet Horisont 2020. Aktiviteten innanfor 
fellesprogrammet JPI FACCE (Agriculture, Food 

Security and Climate Change) skal vidareførast. I 
tråd med Regjeringa si satsing på Horisont 2020, 
skal dei Landbruks- og matfaglege forskingsinsti-
tutta utarbeide strategiar for eigen EU-satsing. 

Nordisk komité for jordbruks- og matforsking 
skal støtte opp under forskings- og innovasjons-
systema i dei nordiske landa og vere ei felles platt-
form for nordiske initiativ internasjonalt. Departe-
mentet legg vekt på at ein også i 2015 vidareutvi-
klar det nordiske samarbeidet. 

Offentlege og private aktørar står i stor grad 
overfor dei same kunnskapsutfordringane innan-
for område som nok og trygg mat, betre ressurs-
utnytting og auka verdiskaping og sysselsetjing i 
landbruks- og matnæringane. Det er difor nødven-
dig med god dialog mellom næring og forvaltning 
om forskingsprioriteringane. Siktemålet er at fel-
les kunnskapsbehov skal sjåast i samanheng, og 
at ressursane til forsking skal utnyttast effektivt. 
Det vil difor vere behov for både brukarstyrt for-
sking og forsking for forvaltning på landbruks- og 
matområdet.

Forskingsprosjekta må følgjast opp med mål-
retta formidling slik at ny kunnskap på ein rask og 
effektiv måte når ut til aktørane som kan ha nytte 
av den. Formidlinga skal vere tilpassa både spesi-
fikke brukargrupper og allmenta, og framstilt slik 
at den kan bli forstått og brukt raskt. 

Forsking er sentralt for å støtte opp under for-
valtninga sitt behov for kunnskap, og som ledd i 
utvikling av dei mange verdikjedene til landbru-
ket. Sentralt står departementet sitt ansvar for å 
sikre nok og trygg mat. Andre område der for-
sking dannar eit viktig grunnlag er dyre- og plan-
tehelse, dyrevelferd, miljøomsyn og ressursfor-
valtning, genetiske ressursar, verknad av økono-
misk støtte til sektoren m.m. Vidare vil samfunns-
vitskapleg forsking bidra med kunnskap om land-
bruket si rolle, fremje lokal og regional utvikling 
og gi kunnskap om korleis ulike drivkrefter påver-
kar utviklinga i landbruket. 

Landbruks- og matdepartementet fører vidare 
løyvinga til dei landbruksfaglege miljøa ved Høg-
skolen i Nord-Trøndelag og Høgskolen i Hed-
mark, til og med 2015. Løyvinga skal bidra til å 
oppretthalde og vidareutvikle gode kunnskaps-
klynger for norsk landbruk. 

Post 51 Basisløyvingar m.m., Noregs 
forskingsråd

Forskingsrådet har ansvar for tildeling av basisløy-
vinga til dei fem forskingsinstitutta under Land-
bruks- og matdepartementet sitt ansvarsområde: 
Bioforsk, Norsk institutt for landbruksøkonomisk 

forsking (NILF), Norsk institutt for skog og land-
skap, Norsk senter for bygdeforskning (Bygde-
forskning) og Veterinærinstituttet. I tillegg til dei 
fem institutta får Nofima AS strategiske midlar frå 
basisløyvinga til Landbruks- og matdepartementet.

Bioforsk og Veterinærinstituttet blir omtalt 
nærare i kap. 1112 og NILF og Norsk institutt for 
skog og landskap i kap. 1141. Bygdeforskning er 
ein frittståande nasjonal forskingsstiftelse som 
bidreg med samfunnsvitskapeleg forsking innan-
for bygdesosiologi og fleirfaglege bygdestudiar. 
Nofima er eit viktig institutt for utvikling av norsk 
mat- og næringsmiddelproduksjon innan grøn og 
blå sektor.

Formål med løyvinga

Formålet med basisløyvinga er å sikre ein sterk 
instituttsektor som kan tilby brukarretta forsking 
av høg internasjonal kvalitet til næringslivet og 
forvaltninga på landbruks- og matområda. Løyvin-
gane skal nyttast til langsiktig kunnskaps- og kom-

petansebygging, og skal stimulere til vitskapeleg 
kvalitet, internasjonalisering og samarbeid, og 
nyttas i tråd med retningslinene for statleg basis-
løyving av forskingsinstitutt.

Rapportering 2013

Retningslinene for statlege basisløyvingar til for-
skingsinstitutta blei endra 1.7.2013. Dei reviderte 
retningslinene forenklar systemet ved at tre av 
indikatorane for resultatbasert omfordeling er 
tekne ut. Ordninga med strategiske instituttsatsin-
gar blei vidareført for primærnæringsarenaen 
med eit tak på 30 pst. 

Rapporteringa nedanfor gjeld dei fem land-
bruks- og matforskingsinstitutta nemnt ovanfor. 
For omtale av Nofima, sjå fagproposisjonen frå 
Nærings- og fiskeridepartementet.

Forskingsrådets vurdering er at alle institutta 
sist år har brukt løyvinga til formål i samsvar med 
føringane i retningslina.

1 Samla inntekter eksklusive finansinntekter og ekstraordinære inntekter. 
2 Tal basert på rapportert forbruk
3 Etter avrekning mot verksemd finansiert av løyvingar, blir underskottet redusert til 6,4 mill. kroner
Kjelde: Forskingsrådet. Årsrapport 2013, Primærnæringsinstituttene

Dei samla driftsinntektene for dei fem landbruks- 
og matforskingsinstitutta var i fjor 1 075 mill. kro-
ner, ein reduksjon på 3,4 pst. frå sist år. Det samla 
driftsresultatet for institutta var negativt for andre 
år på rad. Resultat samt inntekts- og kostnads-
struktur varierer mellom institutta.

Omrekna til publikasjonspoeng utgjorde publi-
kasjonane til dei fem institutta til saman 288 poeng 
i fjor, ein reduksjon på 3 pst. frå året før (296). 
Veterinærinstituttet og Bioforsk leverte kvar for 
seg i overkant av 1/3 av publiseringspoenga til dei 
fem institutta. Basisløyvinga har stor verdi for den 
vitskapelege produksjonen.

Tabell 2.1 Økonomiske nøkkeltal for landbruks- og matforskingsinstitutta for 2013

Drifts-
inntekter1

Drifts-
resultat

Grunn-
løyving

Løyving til 
strategiske 

instituttsatsingar2

Basisløyving 
per forskar-

årsverk

Basisløyving 
 i pst. av 

 driftsinntektene

Mill. kr. Mill. kr. Mill. kr. Mill. kr. Forholdstal Pst.

Bioforsk 424,4 -13,33 85,2 2,5 0,380 21

Bygdeforskning 29,6 -0,5 8,9 0 0,489 30

NILF 57,7 -0,4 12,1 0 0,527 21

Norsk institutt for 
skog og landskap 209,9 0,7 37,7 3,3 0,516 20

Veterinærinstituttet 353,4 1,5 20,9 1,8 0,146 6

Sum 1075 -12 164,8 7,6

Vekta gjennomsnitt 0,341 16

1 Publikasjonspoeng er eit vekta uttrykk for publiseringsaktivitet og nivå, som gir eit mål på vitskapeleg produksjon av fagfellevur-
derte artiklar i tidsskrift/antologiar og monografiar.

Kjelde: Forskingsrådet. Årsrapport 2013, Primærnæringsinstituttene

Bioforsk

Bioforsk hadde eit driftsunderskott for andre året 
på rad med 13,3 mill. kroner i 2013. Om lag 1/5 av 
driftsinntektene kjem frå næringslivet. Dette gjer 
Bioforsk til det mest næringsretta av dei fem insti-
tutta. 

Instituttet har nytta 87,7 mill. kroner i basis-
løyving frå Forskingsrådet. Dette fordeler seg 
med 85,2 mill. kroner i grunnløyving og 2,5 mill. 
kroner til vidareførte strategiske instituttsatsin-
gar. Basisløyvinga utgjorde 21 pst. av inntektene. 
Om lag 0,2 mill. kroner blei omfordelt til andre 
institutt gjennom den resultatbaserte omforde-
linga.

I 2013 hadde Bioforsk 416 årsverk. Til saman 
231 av årsverka var forskarar, ein auke frå 227 året 
før. Den vitskaplege produksjonen resulterte i 139 
artiklar i periodika og seriar og 27 artiklar i antolo-
giar. Bioforsk oppnådde 0,43 publikasjonspoeng 
per forskarårsverk. Den vitskapelege publiseringa 
auka med 2 pst. frå året før.

Bygdeforskning

Bygdeforskning hadde eit driftsunderskott på 0,5 
mill. kroner i 2013. Det økonomiske resultatet var 
negativt også tre av dei fire siste åra. Instituttet 
hentar 50 pst. av driftsinntekta frå Forskingsrådet. 

Instituttet har nytta 8,9 mill. kroner i basisløy-
ving frå Forskingsrådet. Løyvinga utgjer i 2013 
utelukkande grunnløyving. Basisløyvinga utgjer 

30 pst. av driftsinntektene til Bygdeforskning, den 
høgaste delen på arenaen. Instituttet er ubetyde-
leg påverka av den resultatbaserte omfordelinga.

Det var 24 årsverk i Bygdeforskning der 18 av 
årsverka var forskarar. Bygdeforskning oppnådde 
0,97 publikasjonspoeng per forskarårsverk. Dette 
var svakare enn året innan, men likevel det 
høgaste resultatet på arenaen i fjor.

Norsk Institutt for landbruksøkonomisk forsking (NILF)

NILF hadde eit driftsunderskott på 0,4 mill. kro-
ner i 2013, mot 0,1 mill. kroner i overskott året før. 
Over 40 pst. av driftsinntekta kjem frå forvalt-
ningsoppdrag.

Instituttet har i 2013 nytta 12,1 mill. kroner i 
basisløyving frå Forskingsrådet. Basisløyvinga 
utgjorde 21 pst. av inntektene. Om lag 0,1 mill. 
kroner blei omfordelt til andre institutt i den resul-
tatbaserte omfordelinga.

Talet på årsverk var 63. Til saman 23 av års-
verka var forskarar. Den vitskapelege produksjo-
nen resulterte i 20 artiklar i periodika og seriar og 
1 artikkel i antologi. NILF oppnådde 0,56 publika-
sjonspoeng pr forskarårsverk, noko som var 
høgare enn året før.

Norsk institutt for skog og landskap 

Norsk institutt for skog og landskap hadde eit 
driftsoverskott på 0,7 mill. kroner i 2013, mot 2,2 
mill. kroner året før. 

Tabell 2.2 Oversikt over personale og publisering ved landbruks- og matforskingsinstitutta for 2013

Samla 
årsverk

Forskarårsverk 
i pst. av samla 

årsverk

Tilsette med 
dr. grad per 

forskarårsverk

Publikasjons-
poeng1

Publikasjons-
poeng per 

forskarårsverk

Tal Pst. Forholdstal Tal Forholdstal

Bioforsk 416 56 0,73 100 0,43

Bygdeforskning 24 75 0,83 18 0,97

NILF 63 37 0,70 13 0,56

Norsk institutt for  
skog og landskap 212 37 0,98 51 0,65

Veterinærinstituttet 332 47 0,83 106 0,68

Sum 1047 288

Vekta gjennomsnitt 48 0,80 0,57

Instituttet nytta ei basisfinansiering frå For-
skingsrådet på 41,0 mill. kroner. Basisløyvinga var 
fordelt på 37,7 mill. kroner i grunnløyving og 3,3 
mill. kroner i strategiske instituttsatsingar. Basis-
løyvinga til Norsk institutt for skog og landskap 
utgjorde 20 pst. av inntektene. Om lag 0,5 mill. 
kroner blei omfordelt til andre institutt i den resul-
tatbaserte omfordelinga.

Instituttet hadde 212 årsverk, mot 209 året før. 
Forskarar utgjorde 79 årsverk, ein auke på 9 års-
verk frå året før. Den vitskapelege produksjonen 
resulterte i 79 artiklar i periodika og seriar og 9 
artiklar i antologiar. Instituttet oppnådde 0,65 
publikasjonspoeng per forskarårsverk, som var 
svakare enn toppåret 2012. 

Veterinærinstituttet

Veterinærinstituttet hadde i 2013 eit driftsover-
skott på 1,5 mill. kroner, mot eit underskott på 4,0 
mill. kroner året før.

Instituttet nytta ei basisfinansiering på 22,7 
mill. kroner frå Forskingsrådet. Basisløyvinga var 
fordelt på ei grunnløyving på 20,9 mill. kroner og 
1,8 mill. kroner til strategiske instituttsatsingar. 
Basisløyvinga utgjorde 6 pst. av driftsinntektene 
til instituttet, det lågaste talet på arenaen. Om lag 
0,1 mill. kroner blei omfordelt til Veterinærinsti-
tuttet frå andre institutt på arenaen i den resultat-
baserte omfordelinga.

Instituttet hadde 332 årsverk. Forskarar 
utgjorde 155 årsverk. Veterinærinstituttet hadde 
0,68 publikasjonspoeng per forskarårsverk i 2013, 
om lag på same nivå som 2012.

Budsjettframlegg 2015

Landbruks- og matdepartementet gjer framlegg 
om ei samla løyving på 175,611 mill. kroner til 
basisløyvingar til forskingsinstitutt. 

Landbruks- og matdepartementet og Nærings- 
og fiskeridepartementet er ansvarlege for basis-
løyvingane til primærnæringsarenaen. Arenaen 
omfattar Bioforsk, Bygdeforskning, Nofima AS, 
Norsk institutt for landbruksøkonomisk forsking 
(NILF), Norsk institutt for skog og landskap, SIN-
TEF Fiskeri og havbruk og Veterinærinstituttet.

Basisløyvinga blir fordelt på primærnæringsa-
renaen i tråd med formålet slik det går fram av ret-
ningslinene og Prop. 1 S (2014–2015). Det betyr at 
alle dei sju institutta er med i konkurransen om 
den resultatbaserte delen av løyvinga. Den stat-
lege basisfinansieringa av forskingsinstitutta 
består av grunnløyving og strategiske løyvingar. 

Grunnløyvinga er sett saman av ein fast del og ein 
resultatbasert del på 2,5 pst. av grunnløyvings-
ramma for primærnæringsinstitutta.

Nasjonalt samarbeid og arbeidsdeling mellom 
dei landbruks- og matvitskaplege forskingsinstitu-
sjonane er ein føresetnad for rasjonell utnytting av 
ressursane. Regjeringa har vedteke å slå saman 
Bioforsk, Norsk institutt for landbruksøkonomisk 
forsking (NILF) og Norsk institutt for skog og 
landskap frå 1.7.2015, jf. innleiinga og kat. 15.20. 

Det vil vurderast etablert nye strategiske insti-
tuttsatsingar på fagområde som kan leggje til rette 
for tett kopling mellom fagområde og bidra til 
større nytte for brukarane og samfunnet frå denne 
løyvinga. 

Post 52 Innovasjonsaktivitet m.m.

Formål med løyvinga

Løyvinga skal støtte opp under eit meir robust og 
framtidsretta landbruk over heile landet gjennom 
å tilby inkubatortjenester til vekstbedrifter i ein 
tidleg fase. Satsinga skal fremje auka innovasjon 
gjennom å vidareutvikle målretta tilbod til nyeta-
blerte bedrifter innan fagleg rådgiving forretnings-
utvikling samt gi tilgang til nødvendig kompe-
tanse, nettverk og lokale. Tilboda skal tilpassas 
virksomhetenes behov for individuell oppfølging 
og skje i eit miljø med høg kompetanse på innova-
sjon og næringsutvikling. Løyvinga skal mellom 
anna fremje kommersialisering av kunnskap frå 
forsking i landbruks- og matsektoren.

Budsjettframlegg 2015

Landbruks- og matdepartementet gjer framlegg 
om ei løyving på 5,139 mill. kroner til innovasjons-
aktivitet mv. 

Post 53 Omstillingsmidlar instituttsektoren 
mv. 

Formål med løyvinga

Løyvinga skal bidra til omstilling i landbrukets 
instituttsektor der siktemålet er meir faglege og 
økonomisk robuste institutt. I første rekkje skal 
løyvinga bidra til å realisere fusjon av Bioforsk, 
Norsk institutt for skog og landskap og Norsk 
institutt for landbruksøkonomisk forsking. Regje-
ringa har vedteke at desse institutta skal fusjone-
rast 1.7.2015. Vidare kan løyvinga bidra til å 
førebu flytting av Veterinærinstituttet til Ås. 

Rapportering 2013

Også i 2013 gjekk ein stor del av løyvinga til å dek-
kje delar av kostnadene knytt til planlegging av 
nytt bygg og organisasjonsutviklingsprosessar for 
Veterinærinstituttet i samband med den vedtekne 
flyttinga til Ås.

Det blei i 2013 gitt ei løyving på 0,4 mill. kro-
ner som bidrag til auka fagleg og administrativt 
samarbeid mellom forskingsinstitutta Bioforsk, 
Veterinærinstituttet, Skog og landskap, NILF, 
Bygdeforskning og Nofima. 

Hausten 2013 oppnevnte Landbruks- og mat-
departementet ei arbeidsgruppe, som fekk i man-
dat å utreie moglegheitsrom og fagleg innhald i 

eit midtnorsk kompetansesenter for landbruk ved 
Høgskulen i Nord-Trøndelag (HiNT) i Steinkjer. 
Rapporten blei levert Landbruks- og matdeparte-
mentet i 2014.

Budsjettframlegg 2015

Landbruks- og matdepartementet gjer framlegg 
om ei løyving på 3,473 mill. kroner. 

Løyvinga skal gå til å dekkje delar av kostna-
dene til Veterinærinstituttet i samband med flyt-
tinga til Ås, og til omstillingsarbeid i samband 
med fusjon av Bioforsk, NILF og Skog og land-
skap.

Programkategori 15.30 Næringsutvikling, ressursforvaltning 
og miljøtiltak

Utgifter under programkategori 15.30 fordelte på kapittel

(i 1 000 kr)

Kap. Nemning Rekneskap 
2013

Saldert 
budsjett 2014

Forslag 
2015

Pst. endr. 
14/15

1138 Støtte til organisasjonar m.m. 30 372 29 640 25 015 -15,6

1139 Genressursar, miljø- og ressurs 
registreringar 40 437 37 925 35 177 -7,2

1141 Kunnskapsutvikling m.m. innan 
miljø- og næringstiltak i landbruket 122 010 125 631 129 128 2,8

1142 Landbruksdirektoratet 420 060

1143 Statens landbruksforvaltning 351 422 364 241 -100,0

1144 Regionale og lokale tiltak i  
landbruket 6 150 6 610 4 002 -39,5

1147 Statens reindriftsforvaltning 55 756 64 899 -100,0

1148 Naturskade – erstatningar 254 000 185 700 169 200 -8,9

1149 Verdiskapings- og utviklingstiltak  
i skogbruket 101 926 81 813 72 654 -11,2

1150 Til gjennomføring av jordbruks-
avtalen m.m. 14 062 783 14 415 447 14 306 304 -0,8

1151 Til gjennomføring av reindrifts-
avtalen 88 030 109 500 111 500 1,8

1161 Myndigheitsoppgåver og sektor-
politiske oppgåver på statsgrunn 22 694 23 488 22 075 -6,0

Sum kategori 15.30 15 135 579 15 444 894 15 295 115 -1,0

Inntekter under programkategori 15.30 fordelte på kapittel

Prioriteringar i 2015

Internasjonale prosessar

Regjeringa vil innanfor gitte landbrukspolitiske 
rammer arbeide for ein friare handel med land-
bruksvarer. Noreg forhandlar om marknadstil-
gang for landbruksvarer innanfor Verdas handels-
organisajon (WTO), EØS-avtalen og EFTA-samar-
beidet. 

I WTO-forhandlingane var det i 2013 framgang 
i den breie forhandlingsrunden som starta opp på 
ministerkonferansen i Doha i 2001. På minister-
konferansen i Bali i desember 2013 blei minis-
trane samde om vidare arbeid på fleire område, 
mellom anna at det i løpet av 2014 skal utarbeidast 
eit arbeidsprogram for dei vidare forhandlingane. 
Grunna at medlemslanda i WTO ikkje klarte å bli 
samde om gjennomføring av avtalen frå Bali om 
handelsforenkling innan fristen 31.7.2014, er det 
no skapt usikkerheit om oppfølgjing av alle ved-
taka frå ministerkonferansen i desember 2013. 
Vidare framdrift i WTO er difor uklar. Regjeringa 
vil prioritere arbeidet med å få på plass ein ny mul-
tilateral avtale. Når det gjeld forpliktingane i eksis-
terande WTO-avtale, må departementet tilpasse 
verkemiddelbruken i landbruket slik at Noreg 
held seg innanfor avgrensingane for produksjons-
retta landbruksstøtte.

EØS-avtalen opnar for avtalar mellom Noreg 
og EU om handel med landbruksvarer. Hausten 
2014 startar forhandlingar om ein ny avtale om 
handel med landbruksvarer (artikkel 19 i EØS-
avtalen). Siste avtale blei sett i verk 1.1.2012. For 

foredla landbruksvarer, jf. Protokoll 3 til EØS-avta-
len, gjeld avtalen som blei sett i verk 1.11.2004. 
EFTA forhandlar i 2014 med ei rekkje land om 
inngåing av handelsavtalar, mellom andre India, 
Malaysia, Indonesia og Vietnam. Handel med 
både uforedla og foredla landbruksvarer inngår i 
EFTA-forhandlingane.

Regelverket for arealbruk, endringar i areal-
bruk og skog i Kyoto-protokollen for den gjel-
dande avtaleperioden blei gjort klart under konfe-
ransen i Durban i 2011. I arbeidet med ein ny 
framtidig, heilskapleg klimaavtale vil departemen-
tet prioritere deltaking i arbeid med strategiar og 
posisjonsnotat for avtaletekstar på skog og areal-
bruk. I tillegg krev ei integrering av jordbruk og 
mattryggleik i klimaforhandlingane både engasje-
ment og brei støtte. Dette arbeidet starta opp på 
konferansen i Warszawa i november 2013, der ein 
i første omgang ser på tilpassing til eit endra klima 
og på effektiv produksjon av mat. På dette områ-
det er det viktig å sikre eit godt samarbeid mellom 
FN sin klimaorganisasjon (UNFCCC), FN sin 
organisasjon for ernæring og landbruk (FAO), 
Verdsbanken og aktuelle samarbeidsland.

Arbeidet FN gjer er viktig for global utvikling 
og effektiv internasjonal samhandling og førande 
for politikkutforminga i Noreg. 

FAO er den sentrale organisasjonen for fagleg 
og politisk samarbeid på fleire felt innanfor jord-
bruk, mat, skogbruk og fiskeri. FAO vil i 2015 
arbeide vidare med å følgje opp prioriteringane 
frå toppmøtet i Rio i juni 2012 om berekraftig 
utvikling, der global matsikkerheit hadde ein sen-

(i 1 000 kr)

Kap. Nemning Rekneskap 
2013

Saldert 
budsjett 2014

Forslag 
2015

Pst. endr. 
14/15

4142 Landbruksdirektoratet 39 740

4143 Statens landbruksforvaltning 57 557 38 625 -100,0

4147 Statens reindriftsforvaltning 1 535 39 -100,0

4150 Til gjennomføring av jordbruks-
avtalen m.m. 2 59 520 30 000 -49,6

4162 Statskog SF – forvaltning av statleg 
eigarskap 200 000 50 000 10 000 -80,0

5576 Sektoravgifter under Landbruks-  
og matdepartementet 140 378 125 000 125 000 0,0

Sum kategori 15.30 399 473 273 184 204 740 -25,1

tral plass. Noreg vil støtte aktivt opp om FAOs 
arbeid på dette området. I den norske strategien 
for arbeid med matsikkerheit og landbruk i u-
land er det lagt opp til ein budsjettauke på 500 
mill. kroner over UD sitt budsjett fordelt på åra 
2013–2015, med særleg vekt på auka matproduk-
sjon i eit endra klima. Andre viktige mål er å auke 
engasjementet frå næringslivet, styrkje forskinga 
og minske svinnet i produksjonskjeda for mat. 
Noreg har slutta seg til den internasjonale allian-
sen for klimasmart landbruk, som blei lansert på 
FN sitt klimatoppmøte hausten 2014. 

Departementet vil framleis ta aktivt del i og 
støtte opp om FAO sitt arbeid med berekraftig 
skogforvaltning. FAO har ei særleg viktig rolle i 
samarbeidet med land om ressursoversiktar og 
kartlegging av utviklinga i forvaltning av skogres-
sursane. Departementet vil også ta aktivt del i 
arbeidet under FAO sin kommisjon for genetiske 
ressursar og den internasjonale traktaten for plan-
tegenetiske ressursar for mat og landbruk. Dette 
inneber også vidareutvikling av det globale frøla-
geret på Svalbard. Departementet vil i 2015 spesi-
elt arbeide for forbetringar av det multilaterale 
systemet for tilgang og fordelsdeling knytt til 
genressursar i plantetraktaten. Dette vil bidra til 
meir effektiv planteforedling og høgare matpro-
duksjon både i Noreg og i andre land.

Det er behov for eit sterkt og forpliktande 
internasjonalt samarbeid for å løyse grenseover-
skridande skogpolitiske utfordringar og for å 
sikre ei berekraftig forvaltning av skog internasjo-
nalt. FN sitt skogforum (UNFF) har ei rolle i å leg-
gje premissar for berekraftig skogforvaltning glo-
balt. Noreg vil delta på den ellevte sesjonen av 
UNFF i 2015, der hovudtema er vidareføringa av 
det globale samarbeidet om berekraftig skog-
forvaltning. Forest Europe er ein arena for dette 
på regionalt nivå. Arbeidet i Forest Europe la 
grunnlaget for å starte forhandlingar om ein retts-
leg forpliktande europeisk avtale om berekraftig 
skogforvaltning. Forhandlingane har så langt 
ikkje ført fram, men resultatet av forhandlingane 
skal vere tema for ein ekstraordinær ministerkon-
feranse hausten 2015. Departementet vil i 2015 
halde fram arbeidet med å vidareutvikle det euro-
peiske samarbeidet om berekraftig skogforvalt-
ning i Europa. 

Målet med det nordiske samarbeidet i minist-
errådet for fiskeri, jordbruk, næringsmiddel og 
skogbruk (MR-FJLS) er å skape meirverdi gjen-
nom felles nordisk innsats, nordisk nytte, for dei 
enkelte nordiske landa og innbyggjarane deira. 
Nidarosdeklarasjonen, som blei vedteken på 
ministermøtet i Trondheim i 2012 blir følgt opp av 

Island i formannskapsprogrammet deira i 2014 
gjennom satsing på bioøkonomi og det tverrfag-
lege prosjektet NorBio. Dette er eit treårig pro-
sjekt som også krev engasjement frå MR-FJLS i 
2015. Det danske formannskapet i 2015 vil gjen-
nom ministerrådet rette innsats mellom anna mot 
Grøn vekst, Branding av Norden, som inkluderer 
Ny Nordisk Mat, og Det blå arktis. MR-FJLS vil 
også i 2015 arbeide internasjonalt med mellom 
anna FAO, Verdas helseorganisasjon (WHO) og 
EU.

Matsikkerheit og landbruk over heile landet

Regjeringa vil arbeide for ein landbrukspolitikk 
som gir trygg og sikker mat, landbruk over heile 
landet, auka verdiskaping og ei berekraftig 
næring. Matproduksjon er jordbruket si hovud-
oppgåve.

Regjeringa vil stimulere til auka matproduk-
sjon av omsyn til mellom anna norske forbrukarar 
og til beredskap. Verkemidla skal innrettast slik at 
dei bidreg til auka produksjon. Regjeringa vil leg-
gje til rette for landbruk over heile landet. Dette 
krev framleis differensiering av verkemidla. 
Regjeringa vil sikre ein hensiktsmessig bruk av 
statlege overføringar, redusere kostnadsnivået og 
gi bonden nye og betre inntektsmoglegheiter. Det 
skal satsast på alternativ næringsutvikling for å gi 
grunnlag for ein meir robust og framtidsretta 
landbruksproduksjon over heile landet. 

Jordbruket sysselsette i 2013 om lag 48 100 
årsverk. Matindustrien er den nest største indus-
tribransjen i Noreg. Nærings- og nytelsesmiddel-
industrien, inklusive fiskevarer, hadde i 2013 ein 
brutto produksjonsverdi på om lag 172 mrd. kro-
ner, ein auke på 4,3 pst. frå året før. Næringsmid-
delindustrien bidrog med 37 mrd. kroner i ver-
diskaping i 2013 og ei sysselsetjing på om lag 
55 000 personar. Det er ei gjensidig binding mel-
lom norsk næringsmiddelindustri og norsk land-
bruk, og det er viktig å sikre verdiskaping og løn-
semd i heile verdikjeda. Det er viktig å halde ved 
lag norsk matproduksjon som kan sikre tilgang på 
norske råvarer til næringsmiddelindustrien over 
heile landet, for å sikre at norske forbrukarar får 
den maten dei ønskjer.

Skogbruk og trebasert industri sysselsette i 
2012 i underkant av 24 000 personar. Trebasert 
industri hadde i 2012 ein brutto produksjonsverdi 
på om lag 43 mrd. kroner, og eksporterte for om 
lag 9,8 mrd. kroner. Førstehandsverdien av tøm-
meret som blei omsett var på i underkant av 3 
mrd. kroner.

Jordbruksoppgjeret

Verkemidla i jordbruksavtalen må bli utforma slik 
at enkeltbonden finn rom for utvikling og auka 
matproduksjon. Regjeringa legg vekt på å gjen-
nomføre tiltak som aukar moglegheitene for til-
passing på det enkelte bruket. Råderetten bonden 
har over eigen eigedom skal styrkast. Det bør 
vere det lokale ressursgrunnlaget og kompetan-
sen til bonden og interesser som avgjer tilpassin-
gane i større grad enn offentlege avgrensingar og 
komplekse tilskottsordningar. 

Regjeringa vil sikre landbruket føreseielege 
rammevilkår som kan bidra til at den samla løn-
semda i næringa kan bli betre i åra som kjem. Utø-
varane i landbruket skal kunne ha ei inntektsut-
vikling og sosiale vilkår på line med andre grup-
per. Gode inntektsmoglegheiter er ein føresetnad 
for auka matproduksjon, og nødvendig for at 
næringa skal rekruttere kompetent arbeidskraft 
og at unge menneske skal finne ei framtid innan 
jordbruket. Stortinget si handsaming av jord-
bruksoppgjeret i 2014 legg til rette for ein inn-
tektsvekst på 5 ¼ pst. i 2015 samanlikna 2014, før 
oppgjer. Deler av ramma får inntektseffekt frå 1. 
juli, og inntektene vil kunne auke med om lag 1 ½ 
pst. i 2014 og ytterlegare 3 ¾ pst. i 2015. 

Oppgjeret i 2014 legg opp til ein fordelingspro-
fil med grunnlag i desse prioriteringane. Det er 
lagt vekt på å leggje til rette for auka produksjon 
ved å prioritere produksjonsavhengig støtte og å 
fjerne produksjonstak og andre avgrensingar. Det 
blir lagt til rette for eit enklare verkemiddelsystem 
som vidareførar ein variert bruksstruktur. Regje-
ringa vil styrkje landbruket gjennom forenkling av 
lover, reglar og støtteordningar, og oppheve 
avgrensingar som hindrar effektiv utnytting av 
kapasiteten på enkeltbruk. Forenkling av verke-
middelapparatet forenklar kvardagen til bonden 
og bidreg til effektivitet, betre forvaltning og over-
sikt. Verkemidla på fleire område skal bli gjen-
nomgått med sikte på auka effektivitet og foren-
kling.

Oppgjeret gir ein auke i målprisane på 340 
mill. kroner frå 1. juli 2014, og regjeringa gjer 
framlegg om å vidareføre løyvinga til gjennomfø-
ring av jordbruksavtalen over kap. 1150 i 2015.

Eigedoms- og busetjingspolitikk

Dei om lag 154 000 landbrukseigedommane med 
bustadhus i Noreg utgjer eit viktig grunnlag for 
sysselsetjing og busetjing, og for utvikling og pro-
duksjon av varer og tenester med utgangspunkt i 
landbruket. 

Sjølv om det i dei seinare åra er gjort fleire 
endringar i eigedomslovene i landbruket, meiner 
regjeringa det er behov for vesentlege endringar 
når det gjeld regulering av fast eigedom. Regje-
ringa vil gi den enkelte bonden større råderett 
over eigen eigedom, mellom anna ved å fjerne 
reglar som hindrar investeringar og ein velfunge-
rande marknad for omsetjing av landbrukseige-
dommar. Dette vil gi grunnlag for å utnytte land-
bruksressursane på ein betre måte og stimulere 
til auka matproduksjon. Det vil også leggje til rette 
for å få ned delen leigejord og for at areala kan dri-
vast av dei som satsar på landbruket og ønskjer å 
styrkje ressursgrunnlaget på eige bruk.

Som eit ledd i dette arbeidet har regjeringa 
sendt Stortinget proposisjon om oppheving av 
priskontrollen i konsesjonslova, jf. Prop. 124 L 
(2013–2014). I tråd med Sudvolden-erklæringa vil 
regjeringa oppheve konsesjonslova og buplikta, 
delingsforbodet i jordlova samt greie ut praktise-
ringa og effekten av driveplikta og vurdere opp-
heving. Regjeringa vil også gå gjennom leigejords-
problematikken og verknaden dette har på agro-
nomien i norsk landbruk. 

Økonomisk og økologisk berekraftig reindrift

Reindrifta er ei urfolksnæring som er unik både i 
nasjonal og internasjonal samanheng. Reindrifta 
bidreg til eit levande landbruk gjennom beitebruk 
i fjellområde og utmark, og har eit stort potensial 
for auka verdiskaping. Styresmaktene er inne i 
sluttfasen av dei prosessane som reindriftslova 
føreskriv for fastsetjing og reduksjon av talet på 
rein. I dei siidaene som må redusere talet på rein, 
har den enkelte siidaandelen fått fastsett ein frist 
for reduksjon av flokken sin. Det er no ansvaret til 
den enkelte siidaandelen å følgje opp vedtaka som 
er fatta og gjennomføre sjølve reduksjonen innan 
gitte fristar. I dette arbeidet er det sentralt at sty-
resmaktene held fast ved det opplegget som er 
valt, slik at reintallsprosessen blir gjennomført. 
Først ved ei gjennomføring av lovprosessane, har 
ein eit tilstrekkeleg grunnlag for å vurdere effek-
ten av dei lovbaserte verkemidla. 

27.5.2013 vedtok Stortinget ei endring av rein-
driftslova som inneber ei avvikling av områdestyra 
og overføring av oppgåvene frå desse styra til Fyl-
kesmannen. Samstundes gav Stortinget si støtte 
til regjeringa sitt framlegg om ei administrativ 
overføring av områdekontora til Fylkesmannen. 
Hensikta med endringane er i større grad å har-
monisere og inkludere forvaltninga av reindrifta 
med anna offentleg forvaltning og å tydeleggjere 
forvaltningsstrukturen. Vidare vil endringane gi 

ei offentleg forvaltning av reindrifta som er tyde-
leg og oversiktleg i struktur, oppbygging og opp-
gåvefordeling. Sjå nærare omtale under kap. 1147.

For å nå dei reindriftspolitiske måla er det nød-
vendig at reindriftslova og reindriftsavtalen utfyl-
ler kvarandre. Gjennom Reindriftsavtalen 2014/
2015 er det lagt til rette for dette, mellom anna ved 
at det no blir mogeleg å nytte økonomiske verke-
middel for å følgje opp godkjende bruksreglar. I 
dette ligg det at siidaandeler som ikkje reduserer 
talet på dyr i samsvar med reduksjonsplanane, 
eller følgjer opp med ein forholdsmessig reduk-
sjon gjennom slaktesesongen 2014/2015, vil få ei 
betydeleg avkorting i tilskotta sine. Reindriftsavta-
len 2014/2015 legg til rette for auka slakting og 
omsetnad av reinkjøtt i alle ledda i verdikjeda. På 
denne måten bidreg avtalen til ei positiv utvikling 
og inntening hos den enkelte reindriftsutøvaren. 
Samstundes underbyggjer avtalen den dreiinga 
ein har hatt dei siste åra, der ein har lagt til rette 
for dei reindriftsutøvarane som har reindrift som 
hovudverksemd. 

Reindrifta er svært arealavhengig, og inngrep 
og uro innanfor reinbeiteområda har auka dei 
siste tiåra. Den nye plan- og bygningslova er den 
sentrale lova for arealforvaltning. Lova gir nye 
moglegheiter for ei meir heilskapleg forvaltning 
av areal i det enkelte reinbeitedistriktet. For å leg-
gje til rette for ei betre sikring av areal nytta i rein-
drifta, vil det vere viktig at fylkeskommunar og 
kommunar i dei samiske reinbeiteområda følgjer 
opp nasjonale føringar og tek dei nye verkemidla i 
bruk.

Verdiskaping og berekraft

Konkurransekraft og lønsam utnytting av ressursane i 
landbruket 

Regjeringa vil bidra til eit levedyktig landbruk ved å 
styrkje moglegheita for verdiskaping. Investerings-
verkemidla og næringsutviklingsprogramma i land-
bruket har som mål å bidra til å oppnå dette. Ein 
vesentleg del av løyvingane under Landbrukets 
utviklingsfond (LUF) er difor prioritert til ordnin-
gar som skal stimulere til næringsutvikling i land-
bruket, der bygdeutviklingsmidlane (BU-ordninga) 
og Utviklingsprogrammet for lokalmat og grønt 
reiseliv er dei største ordningane. I jordbruks-
oppgjeret for 2014 blei særskilt avsetjinga til 
Utviklingsprogrammet for lokalmat og grønt reise-
liv prioritert, med særskilt merksemd mot stimule-
ring av vekstbedrifter, forpliktande produsentsa-
manslutningar og dei små reiselivsaktørane. 

Regionale bygdeutviklingsprogram synleg-
gjer prioriteringar og tilpassingar av verkemiddel-

bruken innanfor næringsutvikling. Samspelet mel-
lom forvaltning, forsking og næringa sjølv er 
avgjerande for å oppnå gode resultat på dette 
området. 

Regjeringa er oppteken av konkurranse og 
berekraft i verdikjeda for mat. Verdikjeda er prega 
av ein sterk marknadskonsentrasjon både på leve-
randørsida og daglegvaresida. I Noreg har vi hatt 
to offentlege utval som har utgreidd konkurranse-
forholda. Det er gjort framlegg om tiltak for å 
sikre sunn konkurranse i alle ledd, og ei velfunge-
rande verdikjede til beste for forbrukarane. Kon-
kurransekraft og forbrukarinteresser er eit 
område regjeringa vil prioritere framover.

Landbruks- og matsektoren sitt arbeid for å 
sikre god og rett kompetanse i landbruket står 
sentralt i arbeidet for å sikre eit aktivt landbruk, 
verdiskaping og busetjing i heile landet. Auka pro-
duksjon av mat i tider med endring i klima krev 
kompetanse i heile verdikjeda. Eit styrkt skog-
bruk som skal bidra til å nå viktige klimamål, vil 
også innebere behov for auka rekruttering til 
næringa. Regjeringa vil difor arbeide for å få fleire 
til å velje landbruk som yrke, både innanfor jord- 
og skogbruk, industri, rådgiving, forvaltning, 
utdanning og forsking. I jordbruksoppgjeret 2012 
blei det avsett 2 mill. kroner til gjennomføring av 
ei evaluering og kartlegging innanfor landbruks-
utdanningane. Kartlegginga og evalueringa er 
utført av Østlandsforsking m.fl. Sluttrapporten gir 
viktig kunnskap i Landbruks- og matdepartemen-
tet og Kunnskapsdepartementet sitt vidare arbeid 
for å utvikle landbruks- og gartnarutdanning på 
vidaregåande nivå i tråd med behova til næringa.

Skognæringen har gått sammen om et nasjo-
nalt prosjekt for å møte rekrutterings- og kompe-
tanseutfordringar i skogbruket – Velg Skog. Skog-
bruket trenger yngre krefter, og må vise seg som 
en attraktiv næring i en verden der mange kon-
kurrerer om ungdommen. Visjonen for prosjektet 
er å sikre samfunnet tilstrekkeleg tilgang på frem-
tidsrettet kompetanse for en samfunnsmessig 
optimal forvaltning av skogressursene. Departe-
mentet har støtta opp om dette prosjektet. Tiltak 
for å styrkje arbeidet med rekruttering til utdan-
ning innanfor landbruk og matfag på alle nivå, vil 
bli sett i verk, jf. omtale av rekruttering, likestil-
ling og kompetanseheving under kap. 1150.

Økologiske driftsmåtar kan bidra med kunn-
skap og erfaringar for meir miljøvennleg produk-
sjon, samtidig som økologiske produkt represen-
terer eit mangfald forbrukarane etterspør. Løyvin-
gane over jordbruksavtalen skal sikre stabilitet for 
produsentar med økologisk drift, uavhengig av 
svingingar i marknaden. Samla for alle produkt-

grupper auka omsetnaden av økologiske produkt 
med 16 pst. frå 2012 til 2013. Den samla satsinga 
på økologisk produksjon over jordbruksavtalen i 
2015 er på om lag 156 mill. kroner.

Verkemidla i nasjonalt og regionale miljøpro-
gram skal bidra til at jordbruksproduksjonen 
fører til minst mogleg forureining og tap av 
næringsstoff. Arbeidet med å redusere utslepp til 
jord, vatn og luft blir følgt opp gjennom dei regio-
nale miljøprogramma. 

Departementet legg opp til ei vidare satsing 
for å redusere forureininga frå fosfor, nitrogen og 
erosjon til vassdrag og kystområde. Departemen-
tet har sett i gang ein gjennomgang av regelverket 
om lagring og bruk av husdyrgjødsel der målet er 
ei betre utnytting av næringsstoffa.

Det skal gjennomførast ei samla utgreiing av 
miljøvirkemidla under miljøprogramma til jord-
bruksoppgjeret 2015 med sikte på målretting og 
forenklingar for miljø, næring og forvaltning, og 
på å redusere talet støtteordningar og auke for-
målseffektiviteten ved verkemiddelbruken.

For å nå måla i Handlingsplan for redusert risiko 
ved bruk av plantevernmiddel (2010–2014) blir det 
mellom anna lagt sterk vekt på kunnskap og hald-
ningar hos produsentane, særleg om integrert 
plantevern, der ulike tiltak og metodar for å redu-
sere bruken av kjemiske plantevernmiddel blir 
kombinerte. Arbeidet blir ført vidare, samtidig som 
arbeidet med ny handlingsplan vil bli sett i gang.

Berekraftig skogbruk og konkurransedyktige skog- og 
trebaserte verdikjeder 

Skogbruket er ei viktig næring i distrikta, og det er 
trebasert næringsverksemd i dei aller fleste kom-
munane i Noreg. Skogbruk og trebasert industri 
hadde i 2012 i underkant av 24 000 sysselsette. Sko-
gen tek opp store mengder CO2, som blir lagra i 
biomasse og jordsmonn og er difor viktig i klima-
samanheng. Auka bruk av fornybar bioenergi og 
auka bruk av tre framfor innsatsfaktorar basert på 
fossile ressursar, kan gi viktige bidrag til energifor-
syninga og minske utsleppa av klimagassar. 

I eit lågutsleppssamfunn vil utnyttinga av for-
nybare biologiske ressursar, der karbonet følgjer 
eit berekraftig kretsløp, bli langt viktigare. Dette 
kretsløpet utgjer eit vesentleg potensial for fangst 
og lagring av klimagassar. Bioøkonomi, som er 
verdiskaping basert på biomasse frå jord, skog og 
hav, kan difor få ein betydeleg større plass i fram-
tidas næringsliv. Noreg har god tilgang på bio-
råstoff. Basert på fornybar energi og relevant 
kompetanse frå prosessindustri og petroleums-
relatert verksemnd, kan norsk biomasse frå jord, 

skog og hav omdannast til eit breitt spekter av 
høgverdige produkt som vil bli etterspurde frå ein 
sterkt veksande verdsbefolkning. I tillegg vil ein i 
ei rekkje nye samanhengar sjå nye gjennombrott i 
bruksmåtar for bioteknologi.

Skogsektoren er ein del av ein open, global 
marknad. Ein konkurransedyktig skogindustri i 
Noreg er avgjerande for velfungerande verdikje-
der og for størst mogleg verdiskaping knytt til 
norsk tømmer. Etter fleire år med nedleggingar i 
treforedlingsindustrien i Noreg har det vore ein 
sterk auke i tømmereksporten, spesielt for masse-
virke. Dette har førebels løyst dei største utfor-
dringane knytte til avsetning av massevirke og 
flis, og har ført til at norske sagbruk har nødven-
dige leveransar av tømmer, men det er eit mål at 
større delar av avverkinga kan foredlast i Noreg. 
Regjeringa sette i 2013 i gang eit arbeid for å utar-
beide ein strategi for auka konkurranseevne i 
skogsektoren – Skog22. Arbeidet skal vere ferdig 
innan utgangen av 2014. Strategien skal bidra til å 
realisere verdiskapingspotensialet i skogsektoren 
og bidra til utvikling av ein moderne bioøkonomi. 
Forsking og utvikling vil vere viktig i utviklinga av 
verdikjedene knytt til skog, og strategien vil leg-
gje eit viktig grunnlag for ein målretta, heil-
skapleg og koordinert nasjonal FoU-innsats på 
området. Skogen har ei viktig rolle i klimapolitik-
ken, og regjeringa vil styrkje dei klimapolitiske 
målsetjingane i forvaltninga av norsk skog. Sko-
gen er også leveområde for mange arter, rik på 
kulturminne og ei viktig kjelde til friluftsliv og 
gode opplevingar.

Regjeringa vil føre ein offensiv skogpolitikk, 
og legg til grunn at verdiskapinga i skogsektoren 
kan aukast ytterlegare. Regjeringa vil styrkje opp-
bygginga av skogressursane. Dei viktigaste verke-
midla i skogpolitikken er skogfond, tilskott til 
nærings- og miljøtiltak, tilskott til skogbruksplan-
legging med miljøregistreringar, tiltak for auka 
bruk av tre og bruk av bioenergi. Stabile ramme-
vilkår og forenkling av lovverket vil også vere 
viktig for skogbruket.

For å lette tilgangen til skogbruks- og miljø-
data, har departementet teke initiativ til å samle 
relevant dokumentasjon i ein årleg rapport om 
berekraftig skogbruk – næring og miljø. Den før-
ste rapporten kom våren 2014. Rapporten doku-
menterer skogen sitt store ressurspotensial, vik-
tigheita i klimasamanheng og resultata av mil-
jøomsyn som har blitt innført dei seinaste tiåra.

Regjeringa vil leggje til rette rammevilkåra for 
å styrkje konkurransekrafta i verdikjedene knytt 
til skogsektoren. Ein god infrastruktur i form av 
vegar og jernbane er viktig for å styrkje konkur-

ransekrafta til fastlandsindustrien. Regjeringa vil 
leggje til rette for vidareutvikling av skogsvegnet-
tet gjennom bygging av nye vegar og modernise-
ring av eksisterande skogsvegar. Også utbygging 
av tømmerkaiterminalar er viktig for auka ver-
diskaping i skogsektoren. Regjeringa vil styrkje 
satsinga på infrastruktur i skogbruket i 2015. 

Fylkesmennene og kommunane har ansvar for 
å føre tilsyn med at skogeigarane følgjer opp for-
yngingsplikta. Departementet vil føre vidare sat-
singa på prosjektet Miljøregistreringar i skog 
(MiS-prosjektet) og innsatsen for skogbruksplan-
legging, for å leggje eit grunnlag for berekraftig 
skogbruk. 

Skogplanteforedling er viktig for å auke verdi-
skapinga frå skogressursane, og regjeringa vil 
difor vidareføre innsatsen på dette feltet. Plante-
foredling er også nødvendig for å sikre klimatil-
passing og auka opptak av CO2. 

Auka produksjon av bioenergi skal bidra til å 
nå målet til regjeringa om større produksjon av 
fornybar energi og til å redusere utsleppa av kli-
magassar. Det viktigaste verkemidlet er Bioener-
giprogrammet. 

Trebasert Innovasjonsprogram er eit hovud-
verkemiddel for å auke bruken av tre. Auka bruk 
av tre bidreg til å styrkje lønsemda i verdikjeda. 
Bruk av tre er også eit klimapolitisk tiltak fordi 
trevirke bind karbon gjennom heile livsløpet. 

Det skjer ei kontinuerleg utvikling av tre som 
materiale og av trearkitekturen, og den aukande 
interessa for trebaserte løysingar i byggenæringa 
har bidrege til at nye konsept og løysingar er blitt 
utvikla med mellom anna høghus i massivtre. Det 
er framleis venta stor aktivitet i utviklinga av nye 
konsept og løysingar. 

Arealressursane, kulturlandskapet og klima

Berre 3 pst. av arealet i Noreg er jordbruksareal. 
Det er viktig å ta vare på gode jordbruksareal og 
matjord. Samstundes må jordvernet balanserast 
mot storsamfunnets behov.

Aktiv drift i landbruket er den viktigaste føre-
setnaden for å ta vare på kulturlandskapet. Kultur-
landskap forma av landbruket er viktige for identi-
tet og tilknyting. Dei gir ei ramme for satsingar på 
kultur, lokal mat, friluftsliv, busetjing og turisme, 
og er leveområde for mange artar av planter og 
dyr. Variasjonen i dette kulturlandskapet må opp-
retthaldast, og ei målretta forvaltning kan bidra til 
å nå målet om å stoppe tapet av biologisk mang-
fald og ta vare på kulturminne. Dei kommunale 
miljøverkemidla og dei regionale miljøprogramma 
over jordbruksavtalen skal bidra til å oppretthalde 

det biologiske mangfaldet og kulturminna i kultur-
landskapet. I tillegg er det viktig at kommunane 
forvaltar landskapsverdiane i den kommunale 
planlegginga og lagar planar som kan liggje til 
grunn for god forvaltning.

Landbruks- og matdepartementet vil også fram-
over samarbeide med Klima- og miljødepartemen-
tet om dei 22 utvalde kulturlandskapa i jordbruket. 

I 2015 vil departementet føre vidare satsinga 
på tiltak for skogbruksplanlegging med miljø-
registreringar og miljøretta tilskott. Fleirårige 
handlingsplanar for bevaring og berekraftig bruk 
av genetiske ressursar blant planter, husdyr og 
skogstre skal følgjast opp. 

Departementet driftar Svalbard globale frø-
hvelv som har som mål å lagre sikkerheitskopiar 
av frø frå verdas viktigaste matvekstar. Frølageret 
har også ei viktig rolle når det gjeld å skape auka 
forståing for genetiske ressursar og det interna-
sjonale samarbeidet om dette, og departementet 
vil styrkje arbeidet med å gjere frøhvelvet kjent 
internasjonalt. Departementet vil leggje vekt på å 
sikre eit effektivt nordisk samarbeid om bevaring 
av genetiske ressursar i Nordisk genressurs-
senter (NordGen) og det nordiske partnarskapet 
for frøforedling, som har som mål å styrkje plante-
foredlinga og nytte dei nordiske genressursane 
betre.

Verkemidla i nasjonalt og regionale miljøpro-
gram skal bidra til at jordbruksproduksjonen 
fører til minst mogleg forureining og tap av 
næringsstoff. Arbeidet med å redusere utslepp til 
jord, vatn og luft blir følgt opp gjennom dei regio-
nale miljøprogramma.

Skogen har ei viktig rolle i klimapolitikken til 
regjeringa. Regjeringa vil bruke skogen for å sikre 
eit høgt opptak av CO2 slik at karbonlageret i sko-
gen stadig aukar. Dette skal mellom anna skje ved 
å leggje til rette for tettare planting av ny skog 
etter hogst, etablering av skog på nye areal, meir 
og betre skogplanteforedling og målretta gjøds-
ling av skog. Det er utvikla miljøkriterium for 
planting av skog på nye areal og for målretta 
gjødsling. Samstundes skal skogressursane nyt-
tast til å produsere meir fornybar energi og trema-
teriale. Vidare vil departementet fortsetje arbeidet 
med å redusere klimagassutsleppa frå jordbruket, 
mellom anna ved satsing på biogass. Det skal 
gjennomførast ei partssamansett utgreiing om 
utfordringane i landbruket i møte med klimaend-
ringane innan utgangen av 2015.

Klimaendringar aukar risikoen for at nye 
plante- og dyresjukdommar og zoonosar etablerer 
seg i Noreg. Det forventa smittepresset må bli 
møtt med god beredskap og førebyggjande tiltak. 

Departementet vil også prioritere midlar til plante-
foredling og utvikling av sortar, med sikte på 
betre klimatilpassing. Det er eit særs langsiktig 
arbeid å prøve ut eller utvikle nye sortar til bruk i 
landbruket i Noreg. 

Noreg skal vere blant dei leiande landa i arbei-
det med produksjon av kunnskap for eit klimatil-

passa landbruk, jf. mellom anna Meld. St. 33 
(2012–2013) Klimatilpasning i Norge. Departe-
mentet legg opp til ein koordinert og målretta inn-
sats innanfor forsking og utvikling (FoU). Depar-
tementet vil utvikle det internasjonale forskings-
samarbeidet vidare.

Kap. 1138 Støtte til organisasjonar m.m.

Post 70 Støtte til organisasjonar

Formål med løyvinga

Formålet med løyvinga er å bidra til å halde oppe 
aktiviteten i organisasjonar som arbeider innanfor 
landbruks- og matpolitiske satsingsområde. Depar-
tementet kan gi støtte til organisasjonar på nasjo-
nalt nivå innan landbruks- og matområdet som:
– formidlar kunnskap, interesse og positive hald-

ningar til landbruks- og matsektoren
– fremjar forståing for grøne verdiar hos ung-

dom spesielt og allmenta generelt
– bidreg til å synleggjere yrkesmoglegheiter 

knytte til gardsbruk og bygdenæringar
– fremjar miljøarbeid, verdiskaping og nærings-

utvikling knytt til grøn tenesteproduksjon
– fremjar likestilling i arbeidet sitt

Storleiken på tilskotta blir mellom anna fastsett ut 
frå ei vurdering av aktivitetsnivået til organisasjo-
nane, den finansielle situasjonen deira og anna 
finansiering som organisasjonane mottek.

Innsendte årsmeldingar og revisorgodkjende 
rekneskap er grunnlag for oppfølging og kontroll. 
Eventuelle andre vilkår som blir lagde til grunn i 
tilskottsbrev til den enkelte organisasjonen, blir 
også følgde opp.

Rapportering 2013

Landbruks- og matdepartementet gjer framlegg 
om løyvingar til organisasjonar direkte i budsjett-
proposisjonen. I 2013 blei det gitt 24,737 mill. kro-
ner i støtte til organisasjonar, jf. Tabell 2.3.

(i 1 000 kr)

Post Nemning Rekneskap 
2013

Saldert 
budsjett 2014

Forslag 
2015

70 Støtte til organisasjonar, kan overførast 24 737 25 603 20 845

71 Internasjonalt skogpolitisk samarbeid –  
organisasjonar og prosessar, kan overførast 5 635 4 037 4 170

Sum kap. 1138 30 372 29 640 25 015

1 Jenter i skogbruket endra i 2013 namn til Kvinner i skogbruket.
2 Norsk landbruksmuseum endra i 2013 namn til Vitenparken.

Budsjettframlegg 2015

Departementet gjer framlegg om ei løyving på 
20,845 mill. kroner for 2015. Dette er ein nominell 
reduksjon på om lag 4,8 mill. kroner samanlikna 
med saldert budsjett for 2014. Landbruks- og mat-
departementet har motteke 30 søknader for 2015, 
og blant desse er det 11 nye søkjarar. Løyvinga er 
fordelt på 25 organisasjonar, jf. Tabell 2.4. Organi-
sasjonar på nasjonalt nivå som arbeider innanfor 

landbruks- og matpolitiske satsingsområde er pri-
oriterte i framlegget. Som ei følgje av reduksjonen 
på posten er løyvingar til enkeltorganisasjonar 
reduserte.

Som ein del av ordninga har departementet 
frå 2013 inngått samarbeidsavtalar med enkeltor-
ganisasjonar. Innhaldet i samarbeidsavtalane er 
fastsett i dialog med dei aktuelle organisasjo-
nane. Det er inngått treårige samarbeidsavtalar 
med 14 organisasjonar frå 2013: Norges Vel, 4H 

Tabell 2.3 Oversikt over støtte til organisasjonar, 2013 

Organisasjon Støtte 2013 (kroner)

Biologisk-dynamisk Foreining 175 000

Bondens marked 500 000

Det norske Skogselskap 1 140 000

Dyrevernalliansen 400 000

Dyrevern Ung 100 000

Folkeaksjonen ny rovdyrpolitikk 1 050 000

Hageselskapet 1 100 000

Hanen 2 050 000

Hest og Helse 200 000

Jenter i skogbruket1 172 000

Norges Birøkterlag 220 000

Norges Bygdekvinnelag 400 000

Norges Bygdeungdomslag 200 000

Norges Vel 2 000 000

Norske lakseelver 500 000

Norsk Gardsost 250 000

Norsk juletre – rådgiving juletre og pyntegrønt 80 000

Norsk Kulturarv 350 000

Norsk seterkultur 250 000

OIKOS – Økologisk Norge 2 900 000

Slipp oss til – ungdom inn i landbruket 250 000

Spire 100 000

Vitenparken2 3 250 000

4H Norge 7 100 000

Sum 24 737 000

Norge, Norsk Landbruksmuseum, OIKOS – øko-
logisk landslag, Slipp oss til – ungdom inn i land-
bruket, Norges Bygdekvinnelag, Norsk Kultur-
arv, Hageselskapet, Kvinner i skogbruket, Det 
Norske Skogselskap, Hest og Helse, Hanen, Nor-
ske lakseelver og Bondens marked. I avtalane er 
det presisert at departementet ikkje er forplikta 

til ei konkret løyving til den enkelte organisasjon 
i avtaleperioden. Løyving er gitt for eitt år om 
gongen, og med atterhald om løyving frå Stortin-
get i avtaleperioden. 2015 er siste år i avtaleperio-
den. Det blir ikkje inngått nye samarbeidsavtalar, 
og dei eksisterande samarbeidsavtalane blir 
ikkje fornya.

Tabell 2.4 Oversikt over støtte i 2014 og budsjettframlegg for 2015

Organisasjon Støtte 2014 Forslag 2015

Biologisk-dynamisk Foreining 150 000 100 000

Bondens marked 500 000 500 000

Det norske Skogselskap 1 140 000 800 000

Dyrebeskyttelsen - 400 000

Dyrevernalliansen 400 000 400 000

Dyrevern Ung 100 000 100 000

Folkeaksjonen ny rovdyrpolitikk 1 500 000 1 500 000

Geitmyra matkultursenter for barn 400 000 300 000

Hageselskapet 1 100 000 800 000

Hanen 2 050 000 2 050 000

Hest og Helse 200 000 150 000

Kvinner i skogbruket 172 000 100 000

Natur og Ungdom 100 000 -

Nobio – norsk bioenergiforening 170 000 -

Norges Birøkterlag 221 000 150 000

Norges Bygdekvinnelag 400 000 250 000

Norges Bygdeungdomslag - 100 000

Norges Vel 2 000 000 1 000 000

Norske lakseelver 500 000 300 000

Norsk Gardsost 250 000 250 000

Norsk Kulturarv 350 000 250 000

Norsk seterkultur - 150 000

OIKOS – Økologisk Norge 2 900 000 2 000 000

Slipp oss til – ungdom inn i landbruket 250 000 200 000

Spire 100 000 -

TreSenteret 300 000 300 000

Vitenparken 3 250 000 2 000 000

4H Norge 7 100 000 6 695 000

Sum 25 603 000 20 845 000

Post 71 Internasjonalt skogpolitisk 
samarbeid – organisasjonar og prosessar

Formål med løyvinga

Posten omfattar midlar som skal dekkje Noreg sin 
del av finansieringa av internasjonale skogpoli-
tiske prosessar, tilskott til organisasjonar, kostna-
der til rapportering og anna. Departementet vil 
leggje opp til å nytte kompetanse og personar ved 
norske institusjonar, som til dømes Norsk institutt 
for skog og landskap, i det internasjonale skogpo-
litiske arbeidet.

Noreg arbeider for eit sterkt og forpliktande 
internasjonalt samarbeid for å løyse grenseover-
skridande skogpolitiske utfordringar og for å 
sikre ei berekraftig forvaltning av skog internasjo-
nalt. FN sitt skogforum (UNFF) er ein viktig 
arena for dette globalt, mens Forest Europe er 
den sentrale arenaen for samarbeid om skogpoli-
tikk på regionalt nivå i Europa. Forest Europe 
samlar dei europeiske landa og ei rekkje interna-
sjonale og frivillige organisasjonar om strategiar 
for å møte utfordringar og moglegheiter som 
skogsektoren i Europa står overfor. 

Løyvinga skal også nyttast til medverknad frå 
Noreg i andre forum for internasjonalt samarbeid 
om skogspørsmål, som til dømes FN sin organisa-
sjon for ernæring og landbruk (FAO) og Euro-
pean Forest Institute (EFI).

Rapportering 2013

Over posten blei det løyvd midlar til internasjonalt 
skogpolitisk arbeid. Noreg har lagt stor vekt på 
det skogpolitiske samarbeidet i Forest Europe, og 
hadde formannskapet for samarbeidet mellom 
2008 og 2011. I 2013 blei det arbeidd med å følgje 
opp vedtaka frå ministerkonferansen i Oslo i 2011. 
Noreg bidreg til finansieringa av prosessen gjen-
nom ein årleg kontingent. I 2013 var denne på om 
lag 1 mill. kroner, tilsvarande 16 pst. av det samla 
budsjettet for sekretariatet. 

Hovudtyngda av det europeiske skogpolitiske 
arbeidet i 2013 var forhandlingar om ein euro-
peisk avtale om berekraftig skogforvaltning. 
Noreg har delteke i byrået som har ansvar for å 
drive arbeidet med ein europeisk skogavtale fram-
over, og har vore blant bidragsytarane til finansi-
eringa av forhandlingane. Noreg har finansiert ei 
stilling i FAO, som bidrag til sekretariatet for for-
handlingskomiteen. 

Løyvinga på denne posten blei også nytta til å 
støtte medverknad frå Noreg i United Nations 
Economic Commission for Europe (UNECE). 

UNECE har ein tømmerkomité som legg til rette 
informasjon og statistikk om mellom anna skog-
ressursane og marknadsforhold for skogprodukt. 
Departementet gav tilskott til norske institusjo-
nar og organisasjonar som tok del i dette arbei-
det. 

Noreg har også bidrege med støtte til eit pro-
sjekt i regi av EFI om framtida for den skogba-
serte industrien i Europa. Dette er eit prosjekt 
som Noreg og andre europeiske land vil kunne 
dra nytte av i politikkutviklinga på området. 

Budsjettframlegg 2015

Departementet gjer framlegg om ei løyving på 
4,170 mill. kroner til internasjonalt skogpolitisk 
arbeid. 

Forest Europe vil også i 2015 arbeide med å 
følgje opp vedtaka frå ministerkonferansen i Oslo i 
2011. Spania skal avslutte sitt verv som formann-
skap i løpet av 2015, og skal då arrangere ein 
ministerkonferanse. Budsjettet til sekretariatet for 
Forest Europe blir finansiert av ei gruppe land 
som inngår i koordineringsgruppa for Forest 
Europe. Noreg vil framleis vere medlem av koor-
dineringsgruppa saman med Tyrkia, Spania, Slo-
vakia og Tyskland. I 2015 vil den obligatoriske 
kontingenten til Noreg vere om lag 8 pst. av det 
samla budsjettet.

Forhandlingskomiteen for ein rettsleg bin-
dande avtale om berekraftig skogforvaltning 
avslutta arbeidet sitt i 2013. Arbeidet skal leggjast 
fram for ministrane i Forest Europe på ein minis-
terkonferanse i 2015. Landa i Europa samarbeider 
framleis i Forest Europe og vil utvikle dette sam-
arbeidet vidare. Løyvingar til å følgje opp dette 
arbeidet vil også bli aktuelle i 2015. 

Løyvinga kan også nyttast til å støtte opp om 
EFI. EFI er ein internasjonal organisasjon, der 
Noreg er medlemsstat og deltek i møte i styrande 
organ. EFI driv forsking og utgreiing av euro-
peiske skogspørsmål, og er ein sentral aktør i å 
framskaffe kunnskapsgrunnlag for utvikling av 
skogpolitikk både nasjonalt og internasjonalt.

UNFF er del av ein struktur som er kalla Inter-
national Arrangement on Forests (IAF), og som 
også omfattar eit nettverk av organisasjonar som 
arbeider med skog, Collaborative Partnership on 
Forests (CPF). Denne strukturen skal vurderast i 
2014 og 2015, og i 2015 skal landa i FN vedta kor-
leis dette skal vidareførast. Noreg tek aktivt del i 
dette, og det kan og bli aktuelt med løyvingar over 
posten til dette arbeidet. 

I tillegg deltek Noreg i ei rekkje andre forum 
for internasjonalt samarbeid om skogspørsmål, 

mellom anna i UNECE, FAO. Løyvinga vil difor 
også bli nytta til medverknad frå Noreg i slike 
forum. For å nytte kompetanse og kunnskap i 

Noreg på ein effektiv måte i internasjonalt samar-
beid er det aktuelt å nytte løyvinga til oppdrag til 
norske institusjonar og organisasjonar.

Kap. 1139 Genressursar, miljø- og ressursregistreringar

Post 70 Tilskott til miljø- og ressurstiltak

Formål med løyvinga

Over post 70 blir det gitt støtte til tiltak og spreiing 
av kunnskap på hovudmålet berekraftig landbruk, 
med særskilt vekt på delmålet berekraftig bruk av 
og vern om landbruket sitt areal og ressursgrunn-
lag. Det er nødvendig med god kunnskap om og 
godt oversyn over miljøverdiar og ressursar for å 
få til berekraftig arealbruk og næringsverksemd. 
Over posten gir departementet støtte til vedlike-
hald av digitale markslagskart som gir nærings-
drivande og forvaltninga tilgang til arealinforma-
sjon av høg kvalitet, og til kartlegging og overva-
kingsprogram for biologisk mangfald i skog. Rap-
portering og resultatkontroll som reknar på effek-
tar av miljøtiltak slik at ein kan vurdere omfanget 
av miljøforbetringane og måloppnåing i jordbruk 
og skogbruk blir også støtta.

Rapportering 2013

Det blei løyvd 8,071 mill. kroner til vedlikehald av 
digitale markslagskart, som gir næringsdrivande 
og forvaltninga tilgang til arealinformasjon av høg 
kvalitet. Midlane er, i tråd med jordbruksavtalen 
inngått i 2011, knytte til framtidig vedlikehald av 
DMK/AR5-kartgrunnlaget, som landbruket 
bidreg med i det nasjonale kartsamarbeidet Geo-
vekst. Dette sikrar at føretaka i landbruket har 
rett til gratis kartdata og flybilete. Karta ligg til 
grunn for tenesta Gardskart på internett frå Norsk 
institutt for skog og landskap, og gir alle eigarar 
av landbrukseigedom tilgang til kart og arealsta-
tistikk for eigedommen sin.

Landbruks- og matdepartementet gav også i 
2013 støtte til vidare utvikling av eit standardisert 

og godt dokumentert miljøregistreringsopplegg 
for biologiske miljøverdiar i skog – Miljøregistre-
ringar i skog (MiS). Totalt blei det gitt 4,607 mill. 
kroner til dette arbeidet.

Miljøregistreringane blir i hovudsak utført 
saman med andre ressursregistreringar i sam-
band med utforming av skogbruksplanar for skog-
eigedommane. Norsk institutt for skog og land-
skap har i 2013 henta inn kunnskap for å forbetre 
miljøregistreringane og arbeidd med praktisk 
oppfølging av miljøregistreringsarbeidet. MiS-livs-
miljøa blir også registrerte i Landsskogtakse-
ringa, noko som gir god statistikk for omfang og 
utvikling av livsmiljø på nasjonalt og regionalt 
nivå. Resultata gir såleis eit godt grunnlag for 
arbeidet med politikkutvikling både for styres-
maktene og skognæringa. I MiS-delprosjektet om 
kulturminne har Norsk institutt for skog og land-
skap i 2013 samarbeidd med Norsk institutt for 
kulturminneforsking (NIKU) om bruk av fjernmå-
lingsdata for kulturminneregistreringar. 

Landbruks- og matdepartementet har følgt 
opp Nasjonalt program for naturmangfald med 
underprogramma Norsk naturkartlegging og 
Norsk naturovervåking med til saman 1,213 mill. 
kroner i støtte i 2013. 

Det blei løyvd 640 000 kroner over posten til 
Bioforsk til gjennomføring av informasjonstiltak 
for å redusere bruken av og risikoen ved bruk av 
plantevernmiddel, med særleg vekt på området 
integrert plantevern. Midlane har mellom anna 
blitt nytta til formidling av kunnskap til bruka-
rane, rettleiingstenesta og allmenta, medrekna 
deltaking på markdagar og møte, vidare utvikling 
av plantevernleksikonet og av nettsider om inte-
grert plantevern. 

Det blei også løyvd midlar til produksjon av 
den årlege rapporten Jordbruk og miljø – resultat-

(i 1 000 kr)

Post Nemning Rekneskap 
2013

Saldert 
budsjett 2014

Forslag 
2015

70 Tilskott til miljø- og ressurstiltak, kan overførast 17 046 15 898 12 423

71 Tilskott til genressursforvaltning, kan overførast 23 391 22 027 22 754

Sum kap. 1139 40 437 37 925 35 177

kontroll jordbruk frå Statistisk sentralbyrå (SSB). 
Arbeidet med ei utvalsgransking som blir utført av 
SSB for å betre kunnskapsgrunnlaget for bruken 
av husdyrgjødsel blir avslutta i 2014. 

Tilskottet til miljøinformasjonstiltak i skog-
bruket, medrekna mellom anna økologi i fjell-
skogen på Hirkjølen i Oppland fylke, blei vidare-
ført. Posten er også nytta til å finansiere resultat-
kontroll i skogbruket. Kontrollen er knytt til 
overvaking av utviklinga av skogtilstanden og til 
planlegging og gjennomføring av konkrete tiltak 
i skog, slik som skogkultur, vegbygging og 
skogbruksplanlegging, jf. nærare omtale under 
kap. 1150. Resultatkontrollen krev innsats frå 
kommunane og fylkesmennene, og resultata blir 
samordna fagleg av Norsk institutt for skog og 
landskap i nær kontakt med Landbruksdirekto-

ratet. Resultatkontrollen viser mellom anna at 
det blir gjort for lite for å forynge skogen etter 
hogst. 

Det blei også utlyst midlar frå denne posten til 
prosjekt for å betre og formidle miljø- og ressurs-
kunnskap innanfor jordbruk, kulturlandskap og 
skogbruk, med sikte på meir berekraftig forvalt-
ning av ressursane på landbruksareala. I alt 1,643 
mill. kroner blei gitt i støtte til 13 organisasjonar 
og føretak til prosjekt i tråd med kriteria i kunn-
gjeringa. 

Budsjettframlegg 2015

Departementet gjer framlegg om ei løyving på 
12,423 mill. kroner på post 70 og legg opp til ei for-
deling av midlane slik Tabell 2.5 viser.

I 2015 vil departementet føre vidare arbeidet med 
å forbetre miljø- og ressurskunnskapen for å sikre 
gode miljøomsyn i næringsverksemda. Betre 
kunnskap er ein føresetnad for berekraftig areal- 
og ressursbruk og næringsverksemd. Slike tiltak 
blir finansierte både over dette kapitlet og over 
kap. 1112.

Departementet gjer framlegg om å løyve 7,401 
mill. kroner til vedlikehald av digitale mark-
slagskart ved Norsk institutt for skog og land-
skap. Løyvinga skal bidra til å halde oppe kvalite-
ten av dette nyttige kartverket som gir nærings-
drivande og forvaltninga tilgang til arealinforma-
sjon av høg kvalitet, og jordbruket vil framleis ha 
fri tilgang til gratis kartdata. Dette bidreg til å 
effektivisere arbeidet både hos dei nærings-
drivande og i forvaltninga. 

Skog og klima er omtalt i St.meld. nr. 39 
(2008–2009) Klimautfordringene – landbruket en 
del av løsningen og sist i Meld. St. 21 (2011–2012) 

Norsk klimapolitikk. Aktiv bruk av skogen er eit 
viktig tiltak i klimapolitikken, og det er eit mål å 
auke tilplantinga på nye areal. 

I Meld. St. 21 (2011–2012) blei det lagt opp til 
at skogplanting som klimaverkemiddel skal utfø-
rast etter ein nærare strategi, der omsynet til mil-
jøet blir teke vare på gjennom miljøkriterium. Ved 
vanleg næringsretta skogplanting er miljøomsyn 
godt ivareteke gjennom skogbrukslova med til-
høyrande forskrifter, i miljøstandarden til skog-
bruket, i naturmangfaldlova og i forskrift om utan-
landske treslag. 

Sterkare satsing på vidareutvikling av skogs-
vegnettet, oppbygging av skog, auka hogst og 
meir bruk av tre i byggsektoren og til energi 
krev god kunnskap om viktige miljøverdiar i sko-
gen. Det er heilt sentralt å vidareføre satsinga på 
ei kunnskapsbasert forvaltning og følgje med på 
korleis ulike miljøverdiar utviklar seg. Tal frå 
Landsskogtakseringa viser at både mengda store 

Tabell 2.5 Budsjett for kap. 1139, post 70 i 2014 og budsjettframlegg for 2015

(i 1 000 kr)

Tiltak Budsjett 
2014

Framlegg 
 2015

Digitale markslagskart (DMK) 8 071 7 401

Prosjektet Miljøregistreringar i skog (MiS-prosjektet) 4 607 4 422

Resultatrapport – miljøverkemiddel 2 042 600

Informasjonstiltak o.a. knytt til ressurs- og miljøforvaltning i skogbruket o.a. 928 0

Nasjonalt program for naturmangfald 250 0

Sum kap. 1139, post 70 15 898 12 423



2014–2015 Prop. 1 S 73
Landbruks- og matdepartementet
og daude tre og mengda daud ved har auka kraf-
tig i løpet av dei snart hundre åra utviklinga av 
skog i Noreg er overvaka, og dette gir grunnlag 
for ei positiv utvikling for mange raudlistearter i 
skog. 

Departementet vil vidareføre satsinga på MiS-
prosjekta om biologisk mangfald og om kultur-
minne og miljøregistreringar i skogbruksplanleg-
ginga og gjer framlegg om ei løyving på 4,44 mill. 
kroner slik at skogbruk og utmarksnæring har 
best mogleg kunnskap om miljøverdiane i skogen 
og kan ta omsyn til desse i den løpande verk-
semda. Prosjektet skal i 2015 halde fram med 
publisering, formidling og marknadsføring av 
relevant kunnskap. Konkrete råd om særskilde 
omsyn ved skogtiltak vil såleis kunne utviklast 
vidare.

Det er også sett av midlar over posten til SSB 
sin årlege rapport Jordbruk og miljø som rapporte-
rer på miljøtilstand og på effektar av miljøtiltak i 
jordbruket. Rapporten gir også grunnlag for 
nasjonal og internasjonal rapportering. 

Departementet har gitt mindre beløp til infor-
masjonstiltak og nasjonalt program for biomang-
fald over denne posten. Miljøinformasjonsmidla 
har vore lyst ut. Departementet legg til grunn at 
dei fleste tiltaka med fordel kan finansierast på 
regionalt eller lokalt nivå og vil frå 2015 ikkje lyse 
ut midlar til miljøinformasjon i landbruket over 
denne posten. Finansieringa av nasjonalt program 
for biomangfald blir ivareteke av Klima- og miljø-
departementet. 

Post 71 Tilskott til genressursforvaltning

Formål med løyvinga

Over post 71 blir det gitt støtte til tiltak innanfor 
delmålet berekraftig bruk av og vern om landbru-
ket sitt areal og ressursgrunnlag som ligg under 
hovudmålet berekraftig landbruk. Tiltaka vil også 
kunne lenkast til det tverrgåande målet om å ta 
vare på norske interesser og sikre framgang i 
internasjonale prosessar. For å tilpasse matpro-
duksjonen til nye behov, sikre biologisk mangfald 
og matsikkerheit, livskvalitet og velferd i framti-
dige generasjonar og å møte klimautfordringar, er 
det avgjerande å ta vare på genetiske ressursar og 
sikre ei berekraftig forvaltning av desse. Løyvin-
gar over posten omfattar tiltak til styrking av 
arbeid nasjonalt og internasjonalt med å ta vare på 
og sikre berekraftig bruk av genressursar i jord- 
og skogbruket.

Rapportering 2013

Koordineringa av det nasjonale arbeidet med 
genressursforvaltning er lagt til Norsk genres-
surssenter, som er ei eining ved Norsk institutt for 
skog og landskap. Det er gjort greie for verk-
semda i senteret under kap. 1141, post 52. 

Over post 71 blir det løyvd tilskott til tiltak og 
aktivitetar i genressursforvaltninga etter råd frå 
genressursutvala for planter, skogstre og husdyr 
og på grunnlag av handlingsplanar for vern og 
berekraftig bruk av genetiske ressursar i dei tre 
sektorane. Handlingsplanane skal i 2014 rullerast 
for ein ny fireårsperiode 2015–2018. Fleire aktivi-
tetar er faste frå år til år, mellom anna tilskott til 
klonarkiv, ulike genbankar, interesselag for verne-
verdige husdyrrasar og vernebuskapar. I tillegg 
blir det lyst ut prosjektmidlar. Gjennom desse 
fører Genressurssenteret vidare eit aktivt samar-
beid med mange ulike aktørar. Dei siste åra er det 
gitt tilskott til fleire prosjekt som har som mål å 
utvikle ny og lokal næringsverksemd basert på 
nasjonale genressursar. Samarbeidet med regio-
nal forvaltning er også forsterka, spesielt i sam-
band med in situ bevaring (bevaring i oppvekst-
miljø) av plante- og skogtregenetiske ressursar. 

Ved tildeling av tilskott i 2013 innanfor husdyr-
sektoren blei tiltak for å karakterisere moglege 
unike eigenskapar hos dei nasjonale storferasane 
og handtering av innavlsutviklinga i trua og nasjo-
nale hunde- og hesteraser prioritert høgt. Innan-
for plantesektoren har vern og bruk av genetisk 
mangfald hos viktige fôr- og matplanter hatt høg 
prioritet. Mellom anna er det saman med Oikos 
kartlagt kva for ikkje-kommersielle plantesortar 
som framleis er i bruk og kven som brukar dei. I 
arbeidet med å sikre lagring og distribusjon av 
friskt plantemateriale blir teknikkar for kryokon-
servering utvikla og etablert. Arbeidet med ein 
nasjonal strategi for in situ bevaring av slektnin-
gar av kulturplantene i vill norsk flora fekk ein fag-
leg kvalitetssikring ved at det blei godkjend som 
forskingsarbeid for eit PhD-studium som starta i 
2013. For skogstre blei det i 2013 etablert fleire 
prosjekt som skal vere med å sikre ei berekraftig 
skogplanteforedling. Serien med 12 plakatar med 
alle norske treslag blei også fullført. Plakatane er 
produserte i samarbeid med Naturfagsenteret og 
Skogkurs, og blir mellom anna delt ut til skolar. 
Resultat frå prosjekta blir publiserte på heimesi-
dene til Norsk Genressurssenter og ofte vidare i 
ymse media. Dette gir verdifull informasjon til 
næringsaktørar og forvaltning, i tillegg til generell 
informasjon om genetiske ressursar til allmenta. 

Det blei også løyvd midlar frå post 71 til utar-
beiding av norsk landrapport som skal leggjast til 
grunn for den første globale statusrapporten om 
biodiversitet for mat og landbruk frå FN sin orga-
nisasjon for ernæring og landbruk (FAO). Vidare 
blei det gitt støtte til tiltak med særleg relevans for 
kunnskapsspreiing om genetiske ressursar, som 
kom inn ved utlysinga av prosjektmidlar for å 
betre og formidle miljø- og ressurskunnskapen 
med sikte på meir berekraftig forvaltning av res-
sursane på landbruksareala nemnde under post 
70. 

Det nordiske genressursarbeidet er samla i 
NordGen, som har sete med administrasjon og 
plantegenetisk verksemd i Alnarp, Sverige, mens 
faglege oppgåver knytte til husdyr og skogstre er 
samlokaliserte med Norsk genressurssenter på 
Ås. NordGen fekk 1,6 mill. kroner i støtte til 
denne delen av verksemda. Over posten gav Land-
bruks- og matdepartementet NordGen i 2013 også 
eit tilskott til organisering av eit internasjonalt 
symposium om offentleg-privat samarbeid for 
planteforedling og pre-breeding som skal haldast 
hausten 2014. NordGen er sekretariat for den nor-
diske offentleg-private partnarskapen for plante-
foredling, som er oppretta for å få i stand meir 
samarbeid og utnytte ressursane hos plantefored-
lingsinstitusjonane i Norden på ein slagkraftig 
måte. Partnarskapen har på kort tid levert faglege 
og organisatoriske resultat med stor nordisk nytte 
og modellen har vekt internasjonal merksemd. 
Symposiet er eit samarbeid med mellom anna 
FAO, den internasjonale plantetraktaten og andre 
organisasjonar og enkeltstatar. Symposiet vil bidra 
til å informere internasjonalt om den nordiske 
offentleg-private partnarskapen for frøforedling 
og den nordiske samarbeidsmodellen, og vise eit 
nordisk døme på regionalt samarbeid mellom 
offentlege og private interessentar som skal 
fremje rettferdig og likeverdig samarbeid for å 
møte klimaendringar og miljøutfordringar.

Det blei utbetalt 700 134 kroner over posten til 
den internasjonale plantetraktaten sitt fond for 
nyttefordeling (Benefit Sharing Fund). Dette sva-
rer til 0,1 pst. av verdien av omsett såvare i Noreg 
i 2012. 

Svalbard globale frøhvelv er eit sikringstiltak 
for å ta vare på det biologiske mangfaldet i land-
bruket, særskilt vekstar av stor verdi for den glo-
bale matforsyninga. Dette spesialbygde fryselage-
ret, som er lagt inn i permafrosten i fjellet, huser 
sikkerheitskopiar av frø frå heile verda. 12 institu-
sjonar la til saman inn 29 155 nye frøprøvar i 2013. 
Ved utgangen av året var 801 000 sikkerheitsprø-

ver deponert frå totalt 56 genbankar. Det var ein 
auke i samlinga på 4 pst. frå 2012. Frølageret har 
ei viktig rolle i det internasjonale samarbeidet om 
genetiske ressursar. Midlane i 2013 gjekk til drift 
av frølageret som mellom anna inkluderer hus-
leige, deponering av frø, møte i det internasjonale 
rådet for frøhvelvet, informasjonsarbeid og utgi-
ving av ei praktbok i samband med femårsjubileet 
til frøhvelvet. 

Departementet gav også, over post 71, økono-
misk støtte på 4,15 mill. kroner til Det norske 
Skogfrøverk til forvaltningsoppgåver. Oppgåvene 
omfattar kontrolloppgåver etter forskrift om skog-
frø og skogplanter, produksjons- og utviklingsopp-
gåver og informasjons- og opplæringstiltak knytte 
til anlegg for frøproduksjon. Løyvinga er avtale-
festa med Skogfrøverket, jf. ein avtale om forvalt-
ningsoppdrag frå 1995. Departementet gav også ei 
ekstraløyving til Skogfrøverket frå kap. 1149, post 
71 for å styrkje arbeidet med langsiktig skogplan-
teforedling.

Norsk Fjordhestsenter og Nord-Norsk Heste-
senter fekk til saman 2,86 mill. kroner i støtte. 
Desse sentera har ansvar for allsidig verksemd for 
å fremje dei to nasjonale rasane fjordhest og nord-
landshest/lyngshest. Talet på føl innanfor dei 
nasjonale rasane er no urovekkjande lågt, og tren-
den har vart i ein del år. I 2013 var det 119 fjord-
hestføl, 150 dølahestføl og 69 nordlands-/lyngs-
hestføl. Rasar med færre enn 200 føl i året blir sett 
på som trua av FAO. In situ bevaring er mest 
effektivt fordi det knyter seg større uvisse til beva-
ring i genbankar enn kva som er tilfellet til dømes 
for storfe. Sentera er engasjerte i arbeidet med å 
bevare rasane og har mellom anna delteke i 
arbeid med å spesifisere eigenskapar der rasane 
har fortrinn (signaturaktivitetar) framfor andre 
hesterasar. Desse kan utviklast vidare og nyttast i 
tevlingar som fremjar interesse for desse rasane, 
noko som i sin tur kan skape etterspørsel.

Over posten blei det også løyvd 0,3 mill. kro-
ner til stiftinga Det norske arboret til arbeidet 
med samlingar av tre og buskar eigna for norske 
forhold og til formidlingsverksemd. Norsk Hjorte-
senter fekk tildelt 1,124 mill. kroner for å vedlike-
halde og vidareutvikle seg som kompetansesenter 
for hjort både i vill tilstand og i oppdrett. 

Budsjettframlegg 2015

Departementet gjer framlegg om ei løyving på 
22,754 mill. kroner på post 71. Departementet 
legg opp til ei fordeling av løyvinga slik Tabell 2.6 
viser. 

Dei genetiske ressursane er ein vesentleg del av 
det biologiske grunnlaget for auka matproduksjon 
og tilpassing til nye behov og utfordringar for 
landbruket. I eit internasjonalt perspektiv vil 
trugsmåla mot genetisk variasjon hindre utvikling 
av eit berekraftig landbruk. Einsrettinga av plante-
utvalet i moderne jordbruk trugar den genetiske 
variasjonen blant matplanter som er utvikla gjen-
nom tusenårig jordbruksdrift. Internasjonal domi-
nans av nokre få husdyrrasar trugar likeeins dei 
husdyrgenetiske ressursane. Ein ser at enkelte 
husdyrrasar har problem med helse og fertilitet 
grunna einsidig avl på få produksjonseigenskapar. 
Avskoging, marginalisering av populasjonar, sjuk-
domsutbrott og i aukande grad klimaendringar 
trugar dei skogstregenetiske ressursane. Endra 
klima er ei utfordring for alle tre sektorane og vil 
krevje tilpassa plante- og dyremateriale. Interna-
sjonale konvensjonar og avtalar stadfestar at 
Noreg har eit ansvar for å forvalte dei genetiske 
ressursane sine på ein berekraftig måte.

Over post 71 blir det løyvd midlar til ei rekkje 
tiltak og prosjekt som er viktige for å følgje opp 
Strategiplanen for Norsk genressurssenter og 
handlingsplanane for vern og berekraftig bruk av 
genetiske ressursar i kulturplanter, husdyr og 
skogstre for ein ny fireårsperiode 2015–2018. Mid-
lane går til prosjekt ved Norsk genressurssenter 
og mange samarbeidspartnarar rundt om i landet. 
Sikker drift og utviding av genbankar og kartleg-
ging av nasjonale genressursar innanfor planter, 
husdyr og skogstre er sentrale oppgåver. Vidare 
er god kontakt med eit aktivt og stort nettverk av 
aktørar, som på ulike vis bidreg til berekraftig 
vern og bruk av genetiske ressursar i landbruket, 
ei prioritert oppgåve. Genressursenteret skal 
bidra til berekraftige avlsprogram for små popula-

sjonar av nasjonale husdyrrasar og rett skjøtsel av 
klonarkiv og av det genetiske og biologiske mang-
faldet i kulturlandskapet. Det skal også leggjast 
vekt på meir generelle tiltak. Slike tiltak er mel-
lom anna klargjering av rett til, tilgang til og hand-
saming av genetiske ressursar i tråd med nasjo-
nalt lovverk og internasjonale avtalar, og utgreiing 
av følgjene av nye utfordringar som t.d. klimaend-
ringar. Det er viktig å ta del i nordisk og interna-
sjonalt samarbeid om genetiske ressursar for å 
sikre ein mest mogleg effektiv bruk av desse res-
sursane. Departementet vil aktivt følgje opp sam-
arbeidet under Nordisk ministerråd og i Nord-
Gen, mellom anna det nordiske samarbeidet om 
frøforedling som er eit viktig langsiktig tiltak for å 
utvikle klimatilpassa plantemateriale. Innanfor 
NordGen er den faglege verksemda knytt til hus-
dyr og skogstre lokalisert i Noreg og departemen-
tet gjer framlegg om støtte til denne verksemda i 
NordGen med 1,8 mill. kroner. Det er eit mål å 
utnytte synergieffektar som ligg i samlokalise-
ring. Det er også sett av midlar til plantetraktaten 
sitt fond for nyttefordeling til oppfølging av lovna-
den Noreg gav ved opninga av Svalbard globale 
frøhvelv, om å gi ei årleg støtte som svarar til 0,1 
pst. av verdien av årleg omsett såvare til dette fon-
det. Midlane går til bønder i utviklingsland og den 
berekraftige bruken deira av plantemangfald for å 
sikre lokal matsikkerheit.

Over posten vil det bli gitt tilskott til drift av 
Svalbard globale frøhvelv og til informasjonsverk-
semd. Oppslutninga om frølageret på Svalbard 
blant verda sine genbankar er god, og det er inn-
leidd langsiktig samarbeid med mange av desse. 
Den store interessa for det globale frølageret i 
internasjonale media og hos allmenta held fram. 
Dette viser at Svalbard globale frøhvelv er eigna til 

Tabell 2.6 Budsjett for kap. 1139, post 71 i 2014 og budsjettframlegg for 2015

(i 1 000 kr)

Tiltak Budsjett 
2014

Framlegg 
2015

Genressurstiltak 7 273 7 550

Svalbard globale frøhvelv 4 363 4 363

Nordisk genressurssenter (NordGen) 1 700 1 800

Skogfrøforsyninga 4 300 4 450

Nord-Norsk Hestesenter og Norsk Fjordhestsenter 2 867 3 067

Stiftelsen Det norske arboret og Norsk Hjortesenter 1 524 1 524

Sum genressursforvaltning 22 027 22 754

å gi auka forståing og medvit om plantemangfald 
og matvaresikring, og det er ei viktig oppgåve å 
følgje opp denne rolla. 

Departementet gjer framlegg om ei løyving på 
4,45 mill. kroner for å sikre dei langsiktige oppgå-
vene innanfor frøforsyninga i skogbruket og utvik-
ling av Det norske Skogfrøverk. Løyvinga må sjå-
ast i samanheng med tilskott til skog-, klima- og 
energitiltak i kap. 1149, post 73.

Departementet gjer også framlegg om ei løy-
ving på 3,067 mill. kroner til Norsk Fjordhestsen-
ter og Nord-Norsk Hestesenter til oppgåver dei 
utfører mellom anna i samarbeid med raselaga, 
for å fremje og bevare dei to nasjonale rasane 
fjordhest og nordlandshest/lyngshest.

Departementet vil også føre vidare støtte til 
stiftingane Norsk Hjortesenter og Det norske 
arboret over denne posten. 

Kap. 1141 Kunnskapsutvikling m.m. innan miljø- og næringstiltak i landbruket

Post 50 Næringsøkonomisk dokumentasjon 
og analyse

Formål med løyvinga

Midlane på posten skal nyttast til å få fram kunn-
skap om føretaksøkonomi, nasjonal og internasjo-
nal landbrukspolitikk og verdikjeda for matvarer. 
Dette er viktig i arbeidet for å nå landbrukspoli-
tiske mål om matsikkerheit, landbruk over heile 
landet, auka verdiskaping og berekraftig land-
bruk. Sjå elles omtalen av hovudmåla til departe-
mentet i innleiinga i proposisjonen. 

Norsk institutt for landbruksøkonomisk forsking 
(NILF)

Posten omfattar løyvingar til Norsk institutt for 
landbruksøkonomisk forsking (NILF) si kunn-
skapsutvikling m.m. for statsforvaltninga. 

NILF er eit institutt som driv med forsking, 
utgreiing og analyse/dokumentasjon innanfor 
føretaks- og næringsøkonomi i landbruket og 
landbruksbasert industri. Instituttet har ein 
tverrfagleg profil. Instituttet tek oppdrag på kjer-
neområdet sitt, men også innanfor fiskeri- og 
havbrukssektoren, med vekt på handelspolitikk. 
Vidare har instituttet ein rådgivande funksjon 
overfor departementet og anna forvaltning på 
fagområda sine. 

NILF er organisert som eit forvaltningsorgan 
med særskilt fullmakt under Landbruks- og mat-
departementet. Instituttet får løyving direkte frå 
departementet over kap. 1141, post 50 for å fylle 
målsetjingane om næringsøkonomisk dokumenta-
sjon og analyse. Instituttet mottek også basisløy-
ving frå Noregs forskingsråd over kap. 1137. NILF 
har hovudkontor i Oslo og distriktskontor i Ber-
gen, Trondheim og Bodø. 

Ein viktig del av NILF si verksemd er å levere 
eit godt grunnlag for økonomiske og politiske 
avgjerder med stor betyding for produksjon og 
omsetnad av landbruksprodukt, næringsmiddelin-
dustri og matvaremarknader, bygdenæringar og 
landbruket si rolle i samfunnet. Instituttet utarbei-
der materiale som grunnlag for arbeidet til Bud-
sjettnemnda for jordbruket, og er sekretariat for 
nemnda etter avtale med Landbruks- og matde-
partementet. 

Oppdrag frå Landbruks- og matdepartementet 
er ein vesentleg del av verksemda til NILF. Dette 
arbeidet kan delast inn i tre hovudområde:
– næringsøkonomisk dokumentasjon, under 

dette sekretariatsarbeid for Budsjettnemnda 
for jordbruket

– driftsøkonomisk rettleiing og styring, under 
dette kursverksemd

– drifts- og føretaksøkonomisk dokumentasjon, 
under dette rekneskapsundersøkingar i jord- 
og skogbruk

(i 1 000 kr)

Post Nemning Rekneskap 
2013

Saldert 
budsjett 2014

Forslag 
2015

50 Næringsøkonomisk dokumentasjon og analyse 23 906 24 743 25 431

52 Kunnskapsutvikling og kunnskapsformidling om 
arealressursar, skog og landskap 98 104 100 888 103 697

Sum kap. 1141 122 010 125 631 129 128

NILF har i tillegg ein del særskilde utgreiingspro-
sjekt der departementet er oppdragsgivar. 

NILF skal ha eit sterkt samfunnsperspektiv i 
arbeidet sitt med landbruks- og matsektoren. 
Utviklinga i internasjonale råvaremarknader, end-
ringar i handelspolitiske rammevilkår og konse-
kvensane av dette for norsk landbrukspolitikk og 
matproduksjon, er også viktige tema. NILF skal 
bidra til auka kunnskap om skattlegging av land-
bruksverksemd og om entreprenørskap og 
næringsutvikling med basis i landbruksnæringa. 
Departementet legg vidare vekt på auka bruk av 
data frå driftsgranskingane til forsking og utgrei-
ing, og på at det framleis er ei vesentleg brukar-
finansiering av mellom anna kursverksemd innan 
driftsøkonomisk rettleiing og styring. 

Rapportering 2013

NILF har i 2013 utarbeidd driftsgranskingar for 
2012 med rekneskapsstatistikk frå 870 gardsbruk 
over heile landet. Denne rekneskapsstatistikken 
er mellom anna basis for referansebruksutreknin-
gane som blir nytta i samband med jordbruksfor-
handlingane. Driftsgranskingane viser saman 
med spesialundersøkingar både gjennomsnittstal 
for og variasjonar i lønsemd mellom ulike bruks-
storleikar, produksjonsformer og regionar. Frå 
2005 er det lagt vekt på ein grundigare analyse av 
skattepolitikk, samdrifter i mjølkeproduksjon, til-
leggsnæring og anna næring på driftsgranskings-
bruka. Granskingane omfattar 33 samdrifter i 
mjølkeproduksjon. For 2012 er resultata for 28 
økologiske mjølkebruk analyserte særskilt. 

Som sekretariat for budsjettnemnda for jord-
bruket har NILF i 2013 utarbeidd grunnlagsmate-
riale for jordbruksforhandlingane, nasjonalbud-
sjettet og nasjonalrekneskapen, matvareforbruks-
utrekningar og rapportering til internasjonale 
organisasjonar. 

I 2013 har NILF på oppdrag frå Landbruks- og 
matdepartementet også hatt oppgåver knytte til 
mellom anna førebuing og deltaking på OECD-
møte, dokumentasjon av prisutviklinga på ulike 
ledd i matvarekjeda, oppfølging av internasjonale 
råvareprisar og rapportering om utviklinga i 
næringsmiddelindustrien. 

Rapport og budsjettframlegg for forskinga ved 
Norsk institutt for landbruksøkonomisk forsking 
er omtalt under kap. 1137, post 51.

Budsjettframlegg 2015

Landbruks- og matdepartementet gjer framlegg 
om ei løyving på 24,531 mill. kroner. NILF skal i 

2015 føre vidare dei faste oppgåvene dei har for 
forvaltninga. I tillegg til dei faste oppgåvene, vil 
departementet framleis ha behov for utgreiing av 
særskilde problemstillingar i landbruks- og mat-
politikken.

Norsk institutt for landbruksøkonomisk for-
sking vil i 2015 ha ei rekkje oppgåver innanfor for-
sking, jf. også omtale i kap. 1137.

Regjeringa har vedteke å slå saman Bioforsk, 
Norsk institutt for landbruksøkonomisk forsking 
og Norsk institutt for skog og landskap frå 1.7. 
2015, sjå omtale i innleiinga og under kat. 15.20.

Post 52 Kunnskapsutvikling og 
kunnskapsformidling om arealressursar, 
skog og landskap

Formål med løyvinga

Midlane på posten skal nyttast til å få fram kunn-
skap om ressursar og miljøverdiar. Slik kunn-
skap er ein føresetnad for å sikre berekraftig ver-
diskaping og næringsutvikling basert på are-
alressursane og for ei god forvaltning av genres-
sursane. Dette er viktig for å nå landbrukspoli-
tiske mål om nok og trygg mat, landbruk over 
heile landet, auka verdiskaping og berekraftig 
landbruk.

Norsk institutt for skog og landskap

Norsk institutt for skog og landskap er eit nasjo-
nalt institutt for kunnskap om arealressursar. 
Instituttet er organisert som eit forvaltningsorgan 
med særskilt fullmakt. Instituttet har ei fri og uav-
hengig stilling i faglege spørsmål. Instituttet skal 
forske og skaffe fram kunnskap knytt til skog, 
jord, utmark og landskap. Norsk genressurssen-
ter er ei avdeling ved instituttet.

Instituttet får også basisløyving til forsking 
over kap. 1137 og midlar til kunnskapsutvikling og 
-formidling, under dette midlar til Genressurs-
senteret, direkte frå Landbruks- og matdeparte-
mentet. 

Forskinga ved instituttet skal dekkje behov 
for kunnskap knytt til heile den skogbaserte ver-
dikjeda, og til arealbruk og landskap. Departe-
mentet legg særskilt vekt på ei berekraftig utnyt-
ting av ressursane i skog og utmark, noko som 
mellom anna krev både økonomiske vurderingar 
og analysar av dei komplekse, dynamiske og sår-
bare økosystema. Instituttet arbeider med opp-
bygging av landskapsforsking som eit eige fag-
område. Forskinga skal vere på høgt inter-
nasjonalt nivå.

Instituttet er ansvarleg for nasjonale ressurs-
undersøkingar innanfor fagområda jord, skog, 
utmark, landskap, arealdekkje og -tilstand. Insti-
tuttet skal byggje opp og vedlikehalde nødvendig 
kompetanse som eit nasjonalt faginstitutt. Institut-
tet skal også formidle kunnskap for berekraftig 
forvaltning og verdiskaping til styresmaktene, 
næringslivet og allmenta. Instituttet skal utvikle 
samarbeidet med Noregs miljø- og biovitskape-
lege universitet (NMBU) og miljøforskingsinsti-
tutta. Norsk institutt for skog og landskap har 
saman med Bioforsk og NMBU etablert eit samar-
beid om bioenergi i Norsk senter for bioenergifor-
sking. Instituttet skal vere med på å byggje opp 
kunnskap som grunnlag for framtidige teknolo-
giske og strukturelle val for næringsutøvarar som 
vil satse på bioenergi.

Rapportering 2013

Midlane på posten blei i 2013 tildelt Norsk institutt 
for skog og landskap. 

Ressursundersøkingar og overvaking

Norsk institutt for skog og landskap har i 2013 
ført vidare dei nasjonale ressursundersøkingane. 
Desse undersøkingane gir viktige data om tilstand 
og utvikling av arealressursane og er såleis eit vik-
tig grunnlag for næringsutvikling og politikkutfor-
ming både i landbruket og innanfor andre sekto-
rar. Dei nasjonale oppgåvene er knytte til kartleg-
ging og overvaking av arealressursar, som også 
omfattar jordsmonn, utmarksbeite, kulturland-
skap og skog.

Instituttet tek gjennom klimasenterfunksjonen 
del i rapporteringa frå Noreg til Klimakonvensjo-
nen og Kyoto-protokollen. Gjennom metode- og 
modellutvikling har instituttet auka kunnskapen om 
historisk og framtidig opptak av karbon i skogen i 
Noreg. 

Arealressurskarta ligg mellom anna til grunn 
for produksjon av tenesta Gardskart på internett. 
Dette detaljerte kartverket gir næringsdrivande 
og forvaltninga fri tilgang til arealinformasjon av 
høg kvalitet. Arealressurskarta blir nytta ved søk-
nad om og kontroll av arealtilskott. Karta blir også 
brukte i forvaltning og planlegging innanfor fleire 
sektorar. Kartbasen over markslag og arealfor-
hold er ajourført for alt jordbruksareal. 

Jordsmonndata blir mellom anna nytta til å 
fremje auka og kostnadseffektiv matproduksjon, 
redusere erosjon, styrkje jordvernet, fremje nisje-
produkt og arbeide med klimatiltak. Om lag halv-
parten av jordbruksarealet er no kartlagt. Kart 

over jordkvalitet blir ein del av det offentlege kart-
grunnlaget. Kart og informasjon er gjort enkelt til-
gjengeleg på internett. 

Instituttet kartlegg ressursgrunnlaget for 
beite i utmark og gir råd om beitebruk. Utmarks-
beite er ein viktig del av fôrgrunnlaget i landbru-
ket og ein viktig reiskap for skjøtsel av landskapet. 
Denne informasjonen synleggjer beiteinteres-
sene i utmarka og gir auka avkastning for beite-
brukarane gjennom tilrettelegging for betre beite-
bruk. 

Gjennom Landsskogtakseringa skaffar insti-
tuttet fram informasjon om tilstanden til og utvik-
linga av skogressursane i Noreg. Dei lange tids-
seriane med informasjon frå Landsskogtakseringa 
står sentralt i arbeidet med politikkutvikling og 
berekraftig forvaltning av skogressursane, og er 
samstundes sentrale for skogforsking knytt til 
skogen si utvikling, biologisk mangfald og klima-
effektar på skog. Landsskogtakseringa gir, saman 
med annan arealressursinformasjon frå instituttet, 
eit viktig grunnlag for rapporteringa under Klima-
konvensjonen og Kyotoprotokollen om karbon i 
skog og arealbruk i sektoren. 

Overvakingsprogrammet for skogskadar 
(OPS) blei ført vidare i 2013. OPS er ein del av 
den generelle skogovervakinga i Noreg. Metodar 
og resultat frå OPS blir koordinerte på europeisk 
nivå under FN-konvensjonen om langtrans-
porterte grenseoverskridande luftforureiningar 
(LRTAP) og nytta i rapportering til FN. Instituttet 
arbeider også med overvaking for å førebyggje 
skogskadar knytte til klimaendringar, sopp- og 
insektangrep og anna, og har også sett på faren 
for at det blir ført nye artar inn til landet. 

For å dokumentere og styrkje grunnlaget for 
kulturminnearbeidet i landbruket, rapporterer 
instituttet på status for kulturminne i jordbruks-
landskapet. Granskinga av status i seterlandska-
pet blei ført vidare i 2013, og etter fem år er meir 
enn 80 pst. av dette arbeidet no ferdig. Status og 
utvikling i jordbruket sitt kulturlandskap blir også 
dokumentert gjennom det nasjonale programmet 
for overvaking og resultatkontroll. Data frå over-
vakinga blir nytta til dokumentasjon av utviklinga i 
landskapa og i utforminga av verkemiddel i dei 
regionale miljøprogramma. 

I arbeidet med å fremje næringsutvikling 
over heile landet treng brukarane og forvalt-
ninga på regionalt og lokalt nivå kunnskap om 
ressursane. Arealrekneskap for utmark gir slik 
informasjon. Til saman er nær 95 pst. av landet 
no dekt i denne undersøkinga. Arealrekneska-
pen er eit nasjonalt, statistisk representativt over-
syn over norsk natur og utmarksressursar og har 

eit stort potensial som informasjonsgrunnlag for 
arealpolitikken innanfor fleire samfunnssektorar 
enn landbruket.

Norsk institutt for skog og landskap har vore 
med i fleire internasjonale samarbeidsorgan som 
faginstans på vegne av Noreg. Instituttet tek 
også del i internasjonale prosessar og samarbei-
der med liknande organisasjonar i andre euro-
peiske land om harmonisering av metodar og 
utvikling av meir effektive rutinar for kartleg-
ging og overvaking. Instituttet samarbeider med 
Statistisk sentralbyrå (SSB) om å utarbeide 
representativ nasjonal arealstatistikk. Instituttet 
har rolla som National Reference Centre for 
arealovervaking innanfor Det europeiske miljø-
byrået (EEA) sitt nettverk Eionet og ansvar for 
det norske bidraget til det europeiske arealdek-
kjekartet (Corine Land Cover). I 2013 starta 
instituttet arbeidet med ei oppdatering av dette 
europeiske kartverket, som skal nyttast av EEA i 
arbeidet med State of environment-rapportering 
for Europa i 2015. 

Geodatatenestene

Data frå kartleggingsprogramma og ressursun-
dersøkingane blir gjort tilgjengelege for forvalt-
ninga og dei næringsdrivande. Systematisk og 
langsiktig arbeid med lagring og dokumentasjon 
av geodata i databasar er ein føresetnad for desse 
tenestene og for deling av data med dei andre par-
tane i Noreg Digitalt-samarbeidet.

Den internettbaserte tenesta Gardskart på 
internett gir alle eigarar av landbrukseigedom fri 
tilgang til kart og arealstatistikk for eigen eige-
dom. I den internettbaserte karttenesta Kilden får 
landbruket, forvaltninga og allmenta innsyn i ei 
rekkje elektroniske kart. Dette er instituttet sine 
eigne kartdata, flybilete og data frå andre offent-
lege leverandørar av kartdata. 

Det nasjonale programmet for flyfotografe-
ring av heile landet er ført vidare. Bilete og andre 
data frå fotograferinga blir forvalta og distribu-
erte i samarbeid med partane i Noreg digitalt. 
Det er etablert ei samordna nasjonal løysing, 
Norge i bilder, for forvaltning og distribusjon av 
både flybilete og ortofoto. I samarbeidet mellom 
offentleg og privat sektor om etablering av geo-
data, Geovekst, er instituttet ansvarleg for land-
bruksparten sine bidrag og går inn med arealres-
surskartet AR5 i samarbeidet. Instituttet har i 
2013 arbeidd for å samordne landbruket og sikre 
at landbruket både dekkjer pliktene sine og får 
tilgang til kartdata i Geovekstprosjekt i kommu-
nane. 

Forsking

Rapport og budsjettframlegg for forskinga ved 
Norsk institutt for skog og landskap er omtalt 
under kap. 1137, post 51.

Rådgiving, kunnskapsformidling og forvaltning

Instituttet har ytt kompetansetenester innanfor 
skogbruksplanlegging. Informasjon om status og 
omfang av skogbruksplanlegginga med miljøre-
gistreringar blir lagt ut i innsynsløysingar på inter-
nett. Dette arbeidet er viktig for å sikre eit godt 
fundament for berekraftig auka bruk av skogres-
sursane og auka oppbygging av skog.

Informasjonsverksemda og rådgivinga omkring 
skadar på skog av sopp og insekt har vore god, og 
Norsk institutt for skog og landskap har levert 
informasjon både til allmenta og forvaltninga. Insti-
tuttet har også hatt ei omfattande informasjons-
verksemd knytt til kunnskap om bruk av skogrå-
stoff til bioenergi og bruk av tre som byggjemateri-
ale. Instituttet har formidla resultat frå både overva-
king, ressursundersøkingar og forsking.

Norsk genressurssenter

Genressurssenteret registrerer og overvakar sta-
tus for nasjonale genressursar og er eit fagleg res-
surssenter for eit nettverk innanfor nasjonalt 
genressursarbeid. Genressurssenteret driftar 
slektskapsdatabasen Kuregisteret som blir brukt 
til kontroll av produksjonstilskott til verneverdige 
storferasar, til overvaking av utviklinga av rasane 
og som grunnlag for berekraftig avl. Senteret har 
også ein database over alle verneområde i skog i 
Noreg. I samarbeid med Miljødirektoratet er det 
etablert 23 genressursreservat for ulike treslag. 
Senteret koordinerer vidare nasjonale genressurs-
aktivitetar innanfor husdyr, kulturplanter og beva-
ring av skogstre og deltek aktivt i internasjonalt 
samarbeid om genetiske ressursar. Genressurs-
senteret har også gitt fagleg støtte til Landbruks- 
og matdepartementet ved førebuingar til og repre-
sentasjon ved møte i arbeidsgruppene til FN sin 
organisasjon for ernæring og landbruk (FAO) og 
kommisjonen for genetiske ressursar for mat og 
landbruk.

Strategiplan for Norsk genressurssenter blei 
ferdigstilt i 2013. Det er den første planen med fel-
les mål og tiltak for genressursarbeid innanfor 
husdyr, kulturplanter og skogstre i Noreg. Planen 
er lagt til grunn for dei tre genressursutvala sitt 
arbeid med felles og overordna problemstillingar i 
genressursarbeidet. Auka sortsmangfald innan-

for plantesektoren er viktig for å gjere norsk land-
bruk meir berekraftig. Genressurssenteret samar-
beider med Matviken (matkontaktane ved fylkes-
mennene sine landbruksavdelingar i Viken-fylka) 
for å rette merksemd på moglegheitene for 
næringsverksemd basert på nasjonale genressur-
sar. 

Genressurssenteret har i 2013 halde fram med 
å publisere informasjon frå genressursarbeidet på 
nettsida som nyhendeinnslag og fagartiklar, og i 
faglege føredrag. 

Budsjettframlegg 2015

Landbruks- og matdepartementet gjer framlegg 
om ei løyving på 103 697 mill. kroner for 2015. 
Løyvinga vil bli nytta av Norsk institutt for skog og 
landskap til kunnskapsutvikling og anna knytt til 
arealressursar, skog, jord, utmark, landskap og 
støtte for gjennomføring av landbruks- og matpoli-
tikken. 

Regjeringa har vedteke å slå saman Bioforsk, 
Norsk institutt for skog og landskap og Norsk 
institutt for landbruksøkonomisk forsking til eitt 
institutt frå 1.7.2015, sjå omtale i innleiinga og 
under kat. 15.20.

Norsk institutt for skog og landskap

Aktiviteten ved instituttet vil i hovudsak vere knytt 
til fem hovudverksemdsområde; ressursundersø-
kingar og overvaking, forsking, geodatatenester, 
forvaltning og rådgiving og Norsk genressurs-
senter. 

Ressursundersøking og overvaking er langsik-
tige program som skaffar informasjon om tilstand 
og utvikling av ressursar landbruket nyttar og for-
valtar. Dette er nødvendig kunnskap for å nå måla 
i landbruks- og matpolitikken. Sentrale oppgåver 
er vedlikehald av det nasjonale arealressurskartet 
(AR5), Landsskogtakseringa og Arealrekneska-
pen for utmark. Vidare omfattar programma mel-
lom anna systematisk overvaking av kulturland-
skapet og kulturminne, kartlegging av jordsmonn, 
eit internasjonalt forankra overvakingsopplegg for 
skogskadar (OPS) og vegetasjonskartlegging for 
å betre utnyttinga av beiteressursane. Det siste er 
viktig for å auke matproduksjonen i utmarka. 
Kunnskapen om areal og jordsmonn blir også vik-
tig i arbeidet med ein heilskapeleg jordvernstra-
tegi. 

Det er viktig å sikre kontinuitet i eksisterande 
statistiske undersøkingar og å sikre vedlikehald 
av kartgrunnlaget for arealtilstand. Undersøkin-
gane gir eit viktig kunnskapsgrunnlag for mål-

retta og langsiktig forvaltning og verdiskaping 
basert på arealressursane. Instituttet skal framleis 
leggje vekt på at dei dataa som blir samla inn gjen-
nom ulike kartleggingar og overvaking blir tekne 
i bruk og kjem til nytte for samfunnet og bruka-
rane. Instituttet skal samarbeide med Landbruks-
direktoratet om å leggje til rette slik at arealres-
sursdata frå instituttet kjem til nytte for bruk inn-
anfor reindrifta.

Næringsutvikling, matproduksjon, klimapoli-
tikk, gjengroing, bioenergi og effektiv tilskottsfor-
valtning er døme på viktige område der eksiste-
rande arealressursundersøkingar gir informasjon 
som er tilpassa kunnskapsbehova. 

Instituttet arbeider kontinuerleg for å sikre 
god samanheng og struktur i det samla kartleg-
gings- og overvakingsarbeidet, og tek i bruk nye 
metodar og teknologi der det gir effektive løysin-
gar som dekkjer måla i kartleggings- og overva-
kingsarbeidet. 

Meld. St. 21 (2011–2012) Norsk klimapolitikk 
legg stor vekt på skogen si rolle i klimasaman-
heng. Norsk institutt for skog og landskap bidreg 
til å skaffe fram viktig informasjon om korleis kli-
maendringane verkar på naturen og landbruket. 
Instituttet skal fortsetje arbeidet med å få fram 
betre data om karbonbinding i skog og jord. Dette 
vil styrkje grunnlaget for den internasjonale kli-
marapporteringa. 

Siktemålet er at instituttet vidareutviklar meto-
dar og opplegg for bidrag til klimagassrekneska-
pen, slik at rekneskapen for landbruket blir fun-
dert på best moglege data og slik at instituttet 
vidareutviklar klimasenterfunksjonen og rolla det 
har innanfor internasjonal rapportering. Instituttet 
utviklar kunnskap om korleis skogen påverkar kli-
maet og korleis klimaet påverkar skog. Instituttet 
har kompetanse som bør nyttast aktivt ved utfor-
minga av nasjonale strategiar til ein ny global kli-
maavtale som skal gjelde frå 2020.

Forskinga ved instituttet er i første rekkje 
skog- og miljøforsking, og instituttet har eit 
hovudansvar for skogforsking og landbruksgeo-
grafisk forsking i Noreg. Kompetanse i instituttet 
på desse fagområda er komplementær til kompe-
tansen i andre forskingsinstitutt og difor også eit 
godt grunnlag for vitskapeleg samarbeid mellom 
institutta. I tillegg til løyvinga over denne posten, 
får instituttet også midlar til forsking frå Noregs 
forskingsråd, jf. omtale i kat. 15.20 og kap. 1137. 
Instituttet skal, med basis i dei midlane som er 
foreslått løyvd over denne posten for 2015, kunne 
utføre avgrensa forskings- og utgreiingsoppdrag 
for departementet på tema som ressursgrunnlag 
og produksjon, infrastruktur og hogst av skog, 

skogskadar, berekraftig verdiskaping og skog- og 
miljøspørsmål. 

Instituttet skal forske, skaffe fram informasjon 
om og utvikle metodane for registrering av are-
alressursar, biologisk mangfald og kulturminne. 
Instituttet skal ha enkelte oppgåver knytt til inter-
nasjonale prosessar og møte, både på skogområ-
det og i andre samanhengar. Instituttet skal føre 
vidare langsiktige feltforsøk på viktige norske tre-
slag. Desse feltforsøka er viktige for historisk 
dokumentasjon av skogutviklinga, som grunnlag 
for vidare utvikling av eit berekraftig skogbruk og 
som grunnlag for kunnskap om skogen si rolle i 
klimapolitikken.

Data samla inn frå satellittar har eit potensial 
for å bli nytta i overvaking av skog- og arealressur-
sar. Satellittbaserte tenester for navigasjon og 
posisjonering blir også nytta til mange formål inn-
anfor landbruksnæringane. Noreg har slutta seg 
til den innleiande driftsfasen av Copernicus, EU 
sitt program for jordobservasjon. Kartverket og 
Norsk institutt for skog og landskap er med i 
utviklinga av landtenesta i Copernicus. Gjennom å 
vere med i European Space Agency (ESA), er 
Noreg også med på utviklinga av Galileo; eit euro-
peisk system for satellittnavigasjon. Instituttet 
skal i denne samanhengen yte kompetansestøtte 
på landbruksrelaterte tema.

Geovekstmidlane skal forvaltast saman med 
midlar til arealressurskart og flybilete, med sikte 
på at landbruket skal få rett til å nytte alle kartdata 
som blir etablerte innanfor Geovekst. Her må 
instituttet ha god kontakt med brukarane som nyt-
tar produkta frå kart- og datasamarbeidet. Saman 
med vidareføring av satsinga, vedlikehald av are-
alressurskarta, løysinga for Norge i bilder og 
regelmessig nasjonal omløpsfotografering, skal 
dette vere med på å gi ei god dekning av detaljerte 
kart og flybilete av jord- og skogbruksareala. Insti-
tuttet skal gi kommunane kunnskapsstøtte til opp-
datering og vedlikehald av karta. Instituttet skal 
støtte SSB sitt arbeid med nasjonal arealstatistikk 
og EEA sitt arbeid med europeisk arealover-
vaking. Instituttet skal utvikle løysingar som viser 
arealendringar i kartet og som statistikk. Institut-
tet skal også bidra i internasjonale prosessar for 
auka samordning av og samhandling om geodata 
på tema instituttet har ansvar for. 

Rådgiving, kunnskapsformidling og forvalt-
ning omfattar dei oppgåvene instituttet har i kon-
takt med brukarar og samfunn, og ein del oppgå-
ver der instituttet utfører særskilde forvaltnings-
oppgåver for departementet.

Klimaendringane gir grunn til å halde høg 
beredskap for å oppdage skadar på skog i ein tid-

leg fase og til å førebyggje mellom anna at nye og 
skadegjerande soppar og insekt etablerer seg i 
Noreg. Instituttet skal difor drive generell infor-
masjon, rettleiing og rådgiving om patologiske og 
entomologiske skadar på skog, mellom anna gjen-
nom nordisk samarbeid og formidling av informa-
sjon. Det er viktig at instituttet arbeider for å sikre 
ei effektiv og heilskapleg organisering og drift av 
relevant skogskadeovervaking og beredskap. 
Internasjonalt samarbeid er viktig, som til dømes 
arbeidet under konvensjonen om langtranspor-
terte grenseoverskridande luftforureiningar.

Informasjon og tilgjengeleg kunnskap om 
skog og skogbruk, klima, biologisk mangfald og 
ulike miljøverdiar er omfattande, og kjem frå 
mange ulike kjelder. Norsk institutt for skog og 
landskap har i 2014 gitt ut rapporten Berekraftig 
skogbruk i Norge. Norsk institutt for skog og land-
skap skal oppdatere rapporten jamleg på eigna 
måte. 

Departementet legg til grunn at instituttet skal 
ha høg kompetanse i arbeidet med forvaltnings-
oppgåver. Det er også viktig at instituttet tek på 
seg forvaltnings-, rådgivings-, konsulent- og infor-
masjonsoppdrag i relevante marknader.

Departementet legg til grunn at instituttet skal 
ha høge ambisjonar om å formidle konkrete resul-
tat som når ut til dei som kan ha interesse og nytte 
av resultata, både frå ressursundersøkingar, over-
vaking og forsking. Det er særleg viktig at institut-
tet har gode internettsider som gir forvaltning, 
næring, organisasjonar og allmenta god tilgang til 
dei produkta instituttet arbeider fram. 

Norsk genressurssenter

Arbeidet med forvaltninga av landbruket sine 
genetiske ressursar er samla i Norsk genressurs-
senter og forankra i den strategiske planen til sen-
teret. Over posten blir det løyvd midlar til drift av 
senteret, som gir råd til departementet. 

Informasjonsverksemd gjennom heimesidene 
til senteret, media og anna, skal framleis ha høg 
prioritet ved Genressurssenteret. 

Genressurssenteret skal arbeide i nær kontakt 
med Nordisk Genressurssenter (NordGen), jf. 
kap. 1139, post 71. Senteret er nasjonalt kontakt-
punkt for oppfølging av internasjonale prosessar 
innanfor fagområda og møter i ulike samarbeids-
forum på nordisk, europeisk og globalt nivå. Sen-
teret skal bidra til nasjonal oppfølging av interna-
sjonale avtalar og prosessar på genressursområ-
det, mellom anna rapportering til FAO sin kommi-
sjon for genetiske ressursar for mat og landbruk 
(CGRFA) og Den internasjonale traktaten om 

plantegenetiske ressursar for mat og jordbruk 
(ITPGRFA). 

Genressurssenteret skal også følgje opp 
nasjonale handlingsplanar for vern og bruk av 
genetiske ressursar innanfor kulturplanter, 

skogstre og husdyr og samarbeider med mange 
aktørar om dette. Samarbeidet med foredlings- 
og avlsorganisasjonane om berekraftig avl og for-
edling og med miljøforvaltninga om in situ ivare-
taking er viktig.

Kap. 1142 Landbruksdirektoratet

Kap. 1142 er nytt og er oppretta i samband med at 
Statens landbruksforvaltning (SLF) og Statens 
reindriftsforvaltning (SRF) 1.7.2014 blei slått 
saman til eit direktorat under namnet Landbruks-
direktoratet. For rapportering for 2013, sjå kapitla 
1143 og 1147.

Det nye direktoratet har fått forvaltningsansva-
ret for eit breitt spekter av fagområde innan land-
brukssektoren, slik som jordbruk, reindrift, skog-
bruk og andre aktivitetar basert på ressursane i 
landbruket. Formålet med opprettinga av Land-
bruksdirektoratet er å leggje til rette for eit brei-
are fagleg miljø og å styrkje kompetansen i den 
framtidige forvaltninga av reindrifta og landbru-
ket elles. Samstundes vil ein oppnå effektivise-
ringsgevinstar gjennom samanslåing av felleste-
nester. Etablering av Landbruksdirektoratet er eit 
sentralt tiltak for å forenkle byråkratiet og gjere 
landbruksforvaltninga meir effektiv. Landbruks-
direktoratet er lokalisert i Oslo og Alta. Avdelinga 
i direktoratet som arbeider med reindriftsspørs-
mål er lokalisert i Alta.

Post 01 Driftsutgifter

Formål med løyvinga

Hovudformålet med løyvinga er drift av Land-
bruksdirektoratet.

Landbruksdirektoratet er eit utøvande forvalt-
ningsorgan for dei sentrale landbrukspolitiske 
verkemidla og eit støtte- og utgreiingsorgan for 
Landbruks- og matdepartementet. Landbruks-
direktoratet er også sekretariat for Omsetnings-
rådet, Reindriftsstyret, Styret for Statens natur-
skadeordning, Styret for fondet for forskingsavgift 
på landbruksprodukt og Styret for forskingsmiddel 
over jordbruksavtalen.

Hovudoppgåva til Landbruksdirektoratet er 
samordna, heilskapleg og effektiv forvaltning av 
økonomiske og juridiske verkemiddel retta mot 
primærlandbruket, landbruksbasert næringsmid-
delindustri og handel. Verkemidla på området, 
som Landbruksdirektoratet skal forvalte i sam-
svar med lov/forskrift/regelverk for ordningane, 
skal bidra til god måloppnåing innafor hovudmåla 

(i 1 000 kr)

Post Nemning Rekneskap 
2013

Saldert 
budsjett 2014

Forslag 
2015

01 Driftsutgifter 218 279

45 Større utstyrskjøp og vedlikehald, kan overførast 6 827

60 Tilskott til veterinærdekning 134 933

70 Tilskott til fjellstover 775

71 Omstillingstiltak i Indre Finnmark, kan overførast 9 834

72 Erstatningar, overslagsløyving 302

73 Tilskott til erstatningar m.m., overslagsløyving 45 610

74 Kompensasjon til dyreeigarar som blir pålagd  
beitenekt 1 000

80 Radioaktivitetstiltak, kan overførast 2 500

Sum kap. 1142 420 060

for landbruks- og matpolitikken. Landbruksdirek-
toratet skal gjennom kontroll og oppfølging ved 
avvik bidra til å sikre at verkemidla blir forvalta 
trygt og effektivt i samsvar med regelverket. 

Landbruksdirektoratet skal i tillegg til å 
administrere dei ulike ordningane, også vere eit 
støtte- og utgreiingsorgan for Landbruks- og mat-
departementet. Landbruksdirektoratet skal ha 
oversikt over utviklingstrekk i hele verdikjeda, 
bidra til erfaringsutveksling med næringa og sam-
arbeid med anna forvaltning, ha god kunnskap om 
resultatoppnåing mot gjeldande politiske mål og 
gi innspel til Landbruks- og matdepartementet om 
utvikling av verkemiddel, under dette forenkling. 
Landbruksdirektoratet skal drive formidling av 
fag- og forvaltningskompetanse og av landbruks- 
og matpolitikk til regional og lokal forvaltning. 
Landbruksdirektoratet skal samarbeide med fyl-
kesmannen for å medverke til god lov- og tilskotts-
forvaltning på regionalt og lokalt nivå.

Landbruksdirektoratet har følgjande forvalt-
ningsområde:
– Areal, skogbruk, ressursforvaltning og økolo-

gisk landbruk
– Reindrift
– Inntekts- og velferdspolitiske tiltak
– Marknadstiltak, handel og industri
– Administrasjon

Budsjettframlegg 2015

Løyvinga skal dekkje driftsutgiftene til Land-
bruksdirektoratet. Departementet gjer framlegg 
om ei løyving på 218,279 mill. kroner i 2015. I 
dette ligg 1,1 mill. kroner frå kap. 1142, post 01 
som blir flytta til Finansdepartementets kap. 1605, 
post 01 knytt til at Direktoratet for økonomisty-
ring utfører løns- og rekneskapstenester for Land-
bruksdirektoratet. Frå 2015 er det vidare foreslått 
å innføre nøytral meirverdiavgift for ordinære 
statlege organ, jf. avsnitt 1.3 i innleiinga. For 
driftsutgiftene under Landbruksdirektoratet betyr 
dette ein reduksjon av løyvinga på 15,479 mill. 
kroner mot ein tilsvarande auke under kap. 1633, 
post 01, jf. Prop. 1 S (2014–2015) frå Finansdepar-
tementet.

Under følgjer nærare omtale av viktige opp-
gåver innanfor dei enkelte forvaltningsområda i 
2015.

Areal, skogbruk, ressursforvaltning og økologisk 
landbruk

Landbruksdirektoratet vil i 2015 halde fram arbei-
det med å sikre eit berekraftig skogbruk. Land-

bruksdirektoratet vil særskilt følgje opp satsinga 
på infrastrukturtiltak i skogbruket, jf kap 1149, 
post 71. Resultatet frå strategigruppa Skog 22 vil 
og leggje grunnlag for prioriteringane i 2015.

På klima- og miljøområdet vil Landbruksdirek-
toratet vidareutvikle tiltaka med sikte på foren-
kling og målretting til det beste for klima, miljø og 
næring. Regional og lokal oppfølging av vassfor-
skrifta, samt arbeid med kulturlandskap vil også 
vere viktige oppgåver for Landbruksdirektoratet i 
2015. Landbruksdirektoratet skal ha oversikt over 
praktiseringa av naturmangfaldlova på landbruks-
området. Det er nødvendig med merksemd på 
jordvern både lokalt og sentralt for å ta vare på 
god matjord. Landbruksdirektoratet vil etablere 
gode prosessar og rutinar for samarbeid med Mil-
jødirektoratet.

Landbruksdirektoratet vil følgje opp utvikling 
av økologisk landbruk og omsetnad av økologiske 
landbruksprodukt retta mot målet om 15 pst. pro-
duksjon og forbruk innan 2020.

Landbruksdirektoratet vil i 2015 nytte betyde-
lege ressursar til førebuing av ny naturskadelov. 
Landbruksdirektoratet vil også leggje vekt på å ha 
tilstrekkelege ressursar til god og effektiv hand-
saming av søknader om naturskadeerstatning.

Reindrift

27.5.2013 vedtok Stortinget ei endring av reindrift-
slova som inneber ei avvikling av områdestyra og 
overføring av oppgåvene til styra til Fylkesman-
nen. Samstundes gav Stortinget støtte til regje-
ringa sitt framlegg om ei administrativ overføring 
av områdekontora til Fylkesmannen. Endringane 
tredde i kraft frå 1.1.2014. Regjeringa legg opp til 
at også Fylkesmannen sine utgifter blir dekte over 
kap. 1142 i 2015. Samisk medverknad og reindrift-
sfagleg kunnskap vil vere viktig også i ein ny for-
valtningsmodell. Landbruks- og matdepartemen-
tet har i samarbeid med Sametinget og NRL utvi-
kla rammer for samisk og reindriftsfagleg med-
verknad i ei ny regional forvaltning. Fylkesmen-
nene har fått ansvaret for å følgje opp dei 
rammene som er utarbeidde. 

Eit tilpassa beitetrykk til beitegrunnlaget er 
den mest alvorlege og krevjande utfordringa rein-
drifta står overfor. Den er særleg alvorleg fordi ei 
forsvarleg ressursutnytting er avgjerande for den 
samiske reindrifta si framtid i store delar av Finn-
mark. Oppfølging av dei siidaandelane som har eit 
for høgt reintal, har difor høgaste prioritet i 2015. 
Styresmaktene er no inne i sluttfasen av dei pro-
sessane som reindriftslova føreskriv for fastsetjing 
og reduksjon av talet på rein. Dette inkluderer 

også bruk av dei sanksjonsmidla som ligg i lova. 
Som ein del av kontrollarbeidet skal Landbruks-
direktoratet halde fram med å telje rein i dei ulike 
reinbeiteområda. Ved større avvik mellom teljing 
og rapporteringane til reineigarane skal det bli 
sett inn tiltak.

Det er naudsynt med auka kunnskap om dei 
ulike årsakene til tap i reindrifta og om samspelet 
mellom desse. Det er difor viktig at direktoratet 
hjelper aktivt til med å auke kunnskapsgrunnlaget 
om tapa. Vidare er det viktig å halde fram arbeidet 
med å stimulere til auka slakting og til ein reduk-
sjon av talet på rein i Finnmark. For å ha kontroll 
med utviklinga i reindrifta, skal forvaltninga hente 
inn og gjere tilgjengeleg nødvendige grunnlags-
data, mellom anna om beitetilhøva og slaktevek-
ter.

Direktoratet skal halde fram med å etablere 
nettverk og alliansar med andre offentlege organ 
og gjere desse kjende med behovet i reindrifta for 
samanhengande areal og konsekvensane av ulike 
tiltak innanfor reinbeiteland for reindrifta. Vidare 
skal Landbruksdirektoratet arbeide aktivt for ei 
betre sikring av areala til reindrifta og arbeide for 
å dokumentere arealbruken i reindrifta og gjere 
denne kjent for kommunar og fylke.

Landbruksdirektoratet skal vere ein bidrags-
ytar for auka verdiskaping i reindrifta, og skal sti-
mulere næringa til auka produksjon og produk-
sjonsoptimalisering. Saman med organa til 
næringa og andre aktørar, skal direktoratet bidra 
til at dei økonomiske ressursane over reindriftsav-
talen blir nytta på ein formålstenleg måte som gir 
størst effekt og verdiskaping. Ei viktig oppgåve 
for direktoratet er å skape heilskap og samspel i 
verdikjeda. Det er difor naudsynt å prioritere felle-
stiltak i reindrifta framover. 

Landbruks- og matdepartementet ber om full-
makt til å overskride løyvinga under posten med 
inntil 0,5 mill. kroner ved forskottering av utgifter 
til tvangsflytting av rein, jf. framlegg til vedtak III.

Inntekts- og velferdspolitiske tiltak

Innspel til forenkling og forbetringar av verke-
midla i jordbruksavtalen er viktig også i 2015.

I 2015 vil Landbruksdirektoratet leggje vekt på 
å vidareutvikle den nettbaserte forvaltninga av til-
skott og kvoteordninga for mjølk, med sikte på å 
bli meir brukarvennleg og å auke kvaliteten i for-
valtninga. For å ivareta nødvendig grad av drifts-
sikkerheit og auka effektivitet i forvaltninga av 
produksjonstilskotta, vil Landbruksdirektoratet 
dei næraste åra utvikle eit nytt IT-system for pro-
duksjons- og avløysartilskotta. 

Marknadstiltak, handel og industri

Landbruksdirektoratet vil i 2015 arbeide for å 
sikre ei god forvaltning av dei ulike marknadsord-
ningane for jordbruksråvarer. Å sikre like vilkår 
for aktørane i prisutjamningsordninga for mjølk, 
vil vere ei prioritert oppgåve. Landbruksdirektora-
tet vil vidareføre arbeidet med faglege analysar og 
grunnlagsmateriale til bruk i internasjonale for-
handlingar (WTO, EU, EFTA). Marknadsover-
vaking med rapportering og analyse av nasjonale 
og internasjonale marknader for jordbruksråvarer 
er viktig. 

Landbruksdirektoratet vil halde fram med å 
følgje nøye med på konkurransesituasjonen til 
den mest konkurranseutsette industrien som for-
edlar jordbruksråvarer (RÅK-industrien). 

Landbruksdirektoratet vil forvalte importver-
net for landbruksvarer i tråd med unilaterale, 
bilaterale og multilaterale forpliktingar, med mål 
om å sikre avsetning for norske landbruksvarer.

Administrasjon

Landbruksdirektoratet vil i 2015 halde fram med å 
vidareutvikle datasystema slik at desse blir meir 
brukarvennlege, men også for å redusere risiko og 
sikre ei stabil drift. I tillegg ønskjer Landbruks-
direktoratet å tilby brukarane nye elektroniske 
tenester gjennom Altinn. Landbruksdirektoratet 
har som mål å levere alle tenestene sine digitalt der 
det er formålstenleg, og avvikle manuelle tenester 
som ikkje krev nærleik til brukaren. Landbruks-
direktoratet vil halde fram med arbeidet med infor-
masjonssikkerheit, der haldningsskapande arbeid 
vil vere ein sentral del. Beredskapsarbeidet vil også 
vere eit viktig område i 2015. Landbruksdirekto-
ratet skal vidareføre arbeidet med mål- og resultat-
styring i verksemda og det generelle arbeidet med 
å effektivisere verksemda og tenestene.

Post 45 Større utstyrskjøp og vedlikehald

Formål med løyvinga

Løyvinga skal dekkje utgiftene til ei oppfølging av 
Noreg sitt ansvar for grensegjerda mot Sverige, 
Finland og Russland. Posten skal også dekkje 
utgiftene til oppfølging av reinbeiteavtalar i Røros-
regionen. I tillegg skal posten dekkje eventuelle 
erstatningskrav frå finske styringsmakter i sam-
svar med den gjeldande reingjerdekonvensjonen 
mellom Noreg og Finland, samt etablering av eit 
samla informasjonssystem for areal- og ressurs-
overvaking for reindrifta. 



2014–2015 Prop. 1 S 85
Landbruks- og matdepartementet
Budsjettframlegg 2015

Departementet gjer framlegg om ei løyving på 
posten på 6,827 mill. kroner for 2015.

Post 60 Tilskott til veterinærdekning

Formål med løyvinga

Formålet med tilskottet er å bidra til tilfredsstil-
lande tilgang på tenester frå dyrehelsepersonell. 
Tilskottet blir gitt til kommunane, som etter dyre-
helsepersonellova skal sørgje for tilfredsstillande 
tilgang på tenester frå dyrehelsepersonell (veteri-
nærar). 

Budsjettframlegg 2015

Departementet gjer framlegg om 134,933 mill. 
kroner i tilskott til veterinærdekning i kommu-
nane.

Hovuddelen av den føreslåtte løyvinga på pos-
ten, 116,823 mill. kroner, er tilskott til klinisk vete-
rinærvakt utanom ordinær arbeidstid. Midlane 
blir fordelt til kommunane ut i frå fastsett vaktinn-
deling. Vaktinndelinga og satsar for godtgjersle 
blir fastsett av organisasjonen til kommunesekto-
ren,KS, etter at dei har innhenta råd frå Den nor-
ske veterinærforening. 

Framlegget til løyving omfattar også 13,003 
mill. kroner som kommunane kan nytte til stimu-
leringstiltak for å sikre tilfredsstillande tilgang på 
tenester frå dyrehelsepersonell i næringssvake 
distrikt. Midlane vil bli prioriterte til kommunar 
som har problem med å få stabil tilgang til veteri-
nærtenester, og som legg planar for gode, lokale 
løysingar. Departementet legg til grunn at om lag 
ein firedel av kommunane i landet vil fylle kriteria 
for å kunne søkje midlar frå denne delen av løy-
vinga. Eit mindre beløp kan tilsvarande nyttast på 
Svalbard.

I framlegget er det også lagt inn 5,107 mill. 
kroner til administrative kostnader for kommu-
nane. 

Post 70 Tilskott til fjellstover

Formål med løyvinga

Formålet med løyvinga er å halde oppe trygglei-
ken i veglaust terreng for mellom anna reingjeta-
rar. Departementet har i dag tre statseigde fjell-
stover og i tillegg kontrakt med fire private om 
fjellstovehald. Fjellstovene blir drivne på kontrakt 

med Landbruksdirektoratet. Fjellstovene har plikt 
til å halde ope heile året. 

Budsjettframlegg 2015

Departementet gjer framlegg om ei løyving på 
775 000 kroner i 2015.

Post 71 Omstillingstiltak i Indre Finnmark

Formål med løyvinga

Formålet med løyvinga til omstillingstiltak i Indre 
Finnmark er å finansiere ulike tilpassingar og til-
tak for å leggje til rette for ei berekraftig reindrift i 
Finnmark. 

Auka kunnskap om produksjon og tap vil vere 
viktig, både for å dempe konfliktar og for ei bere-
kraftig forvaltning av reindriftsnæringa. Utgifter 
knytt til auka kunnskap om produksjon og tap i 
reindrifta, blir dekte over denne posten. 

Utover dette har formålet med løyvinga vore å 
dekkje ei rekkje tiltak for å fylgje opp reindrift-
slova av 2007, samt enkelte utviklings- og utgrei-
ingskostnader.

Budsjettframlegg 2015

Departementet gjer framlegg om ei samla løyving 
på 9,834 mill. kroner til omstillingstiltak i Indre 
Finnmark. 

Utfordringa med å følgje opp godkjende 
bruksreglar er størst i dei distrikta i Finnmark der 
talet på rein ikkje er i samsvar med beiteressur-
sane og der talet på utøvarar er for høgt til at målet 
om økonomisk berekraft blir nådd. Det krev 
ekstra innsats å følgje opp desse distrikta. Utover 
bruk av reglane etter reindriftslova, inneber opp-
følginga mellom anna at ein skal leggje til rette for 
fellestiltak for betre infrastruktur og at ein fram-
leis stimulerer aktivt til auka slakting og omsetnad 
av reinkjøtt. Kva for tiltak som blir sette i verk og 
finansierte over denne posten, vil vere avhengig 
av mellom anna situasjonen i det enkelte distriktet 
og den til ei kvar tid gjeldande marknadssitua-
sjonen. 

Utgifter til teljing av rein og digitalisering av 
kart i Finnmark blir også dekte over denne pos-
ten. Tilsvarande blir nettverks- og kompetanse-
tiltak i samanheng med at fylkesmennene blei 
regional reindriftsmyndigheit frå 1.1.2014, og 
enkelte utviklings- og utgreiingskostnader dekte 
over posten.



86 Prop. 1 S 2014–2015
Landbruks- og matdepartementet
Post 72 Erstatningar

Formål med løyvinga

Løyvinga skal dekkje erstatningar ved ekspropria-
sjon av rett til reinbeite i Trollheimen, jf. føreset-
nadene i overskjønnet heimla av Frostating lag-
mannsrett 2.9.1999. Dei årlege erstatningane på 
posten blir i tråd med Trollheimenskjønnet opp-
justerte kvart femte år.

Budsjettframlegg 2015

Departementet gjer framlegg om ei overslagsløy-
ving på 302 000 kroner for 2015.

Post 73 Tilskott til erstatningar m.m.

Formål med løyvinga

Formålet med tilskottet er å gi produsentar erstat-
ning for tap og dekning av visse utgifter i samband 
med pålagde tiltak mot sjukdommar, smittestoff 
og skadegjerarar hos dyr og planter, jf. § 22 i 
Ot.prp. nr. 100 (2002–2003) Om lov om matproduk-
sjon og mattryggleik mv. (matlova). Tilskottet skal 
også dekkje meirutgifter og tap i samband med til-
tak som blir sette i verk som følgje av antibiotika-
resistente bakteriar (LA-MRSA) i svinehaldet og 
for høgt innhald av radioaktivitet i storfe og småfe, 
samt visse andre kompensasjonar for å lette etter-
leving av krava i matlova og plikter i primærpro-
duksjonen, jf. matlova § 31.

Budsjettframlegg 2015

Departementet gjer framlegg om ei overslagsløy-
ving på 45,610 mill. kroner i 2015.

Post 74 Kompensasjon til dyreeigarar som 
blir pålagd beitenekt

Formål med løyvinga

Løyvinga på posten blir nytta til å gi dyreeigarar 
økonomisk kompensasjon når Mattilsynet som 
følgje av fare for rovviltangrep, med heimel i dyre-
velferdslova, har gjort vedtak om beiterestriksjo-
nar for storfe og småfe.

Budsjettframlegg 2015

Departementet gjer framlegg om ei løyving på 
posten på 1 mill. kroner for 2015.

Post 80 Radioaktivitetstiltak

Formål med løyvinga

Staten sitt ansvar for å dekkje kostnader som føl-
gje av radioaktivt nedfall etter Tsjernobyl-ulykka 
har som prinsipielt utgangspunkt det vedtaket 
som regjeringa fatta om økonomisk skadesløyse 
31.7.1986. Regelverket for radioaktivitetstiltak i 
reindrifta blir fastsett etter dei same prosedyrane 
som forskriftene etter reindriftsavtalen.

Budsjettframlegg 2015

Departementet gjer framlegg om ei løyving på 2,5 
mill. kroner i 2015.

Kap. 4142 Landbruksdirektoratet

Post 01 Driftsinntekter, refusjonar m.m.

Posten gjeld driftsinntekter som Landbruksdirek-
toratet har knytt til m.a. sekretariatet for Omset-
ningsrådet, Styret for fondet for forskingsavgift på 

landbruksprodukt og Utviklingsfondet for skog-
bruket, administrasjon av ulike fond, prisutjam-
ningsordninga og kvoteordninga for mjølk og sal 
av tenester. Inntekter frå gebyr blir også førte på 
posten.

(i 1 000 kr)

Post Nemning Rekneskap 
2013

Saldert 
budsjett 2014

Forslag 
2015

01 Driftsinntekter, refusjonar m.m. 39 740

Sum kap. 4142 39 740

Kap. 1143 Statens landbruksforvaltning

Statens landbruksforvaltning blei slått saman med 
Statens reindriftsforvaltning 1.7.2014 til Land-
bruksdirektoratet. For omtale av Landbruksdirek-
toratet, sjå kap. 1142.

Post 01 Driftsutgifter

Hovudformålet med løyvinga har vore drift av Sta-
tens landbruksforvaltning (SLF). SLF har vore eit 
forvaltningsorgan for dei sentrale landbrukspoli-
tiske verkemidla og eit støtte- og utgreiingsorgan 
for Landbruks- og matdepartementet. Brukar-
retta og effektiv forvaltning av tilskottsordningar 
og juridiske verkemiddel, kontroll, rådgiving og 
dokumentasjon har stått sentralt. SLF har 
bidrege til eit heilskapleg vurderingsgrunnlag for 
landbruks- og matpolitikken og har gitt innspel til 
Landbruks- og matdepartementet om utvikling av 
verkemiddel. SLF har formidla forvaltningskom-
petanse til regional og lokal landbruksforvalt-
ning.

SLF sin verksemdsidé har vore å gi faglege 
råd, setje i verk landbrukspolitikken og leggje for-
holda til rette for landbruket og matindustrien. Ny 
strategi for SLF blei vedteke i april 2013. 

Rapportering 2013

SLF opplevde 2013 som eit gjennombrott for digi-
tal forvaltning. Over 80 pst. av brukarane leverte 
elektronisk søknad om produksjonstilskott. Det er 
ny rekord og inneber at kommunane fekk 30 000 
færre papirsøknader å handtere. 

Etter rullering og oppdatering av dei regionale 
miljøprogramma, blei det i 2013 innført regionale 
miljøtilskott basert på ein nasjonal tilskottsmeny. 
Samstundes blei ei ny elektronisk løysing for søk-
nad og sakshandsaming av regionalt miljøtilskott 
teke i bruk. Med den nye løysinga (eStil) kan føre-
tak søkje om regionalt miljøtilskott via Altinn. 
Delen elektroniske søknader var 63 pst. – 15 098 
av 23 940. 

Også for kjøp av mjølkekvote var det ein bety-
deleg auke i delen som nytta elektronisk innmel-
dingsskjema, 76 pst. av dei 2 653 søknadene blei 
levert elektronisk. 

Den viktigaste kanalen for å kommunisere med 
brukarane er nettportalen til verksemda, www.land-
bruksdirektoratet.no, tidlegare www.slf.dep.no. I ei 
undersøking utført av Agri Analyse, seier 89 pst. 
av dei spurde bøndene under 60 år som nyttar 
internett, at dei kjenner heimesida til SLF, og 85 
pst. av desse seier at den er svært nyttig eller gan-
ske nyttig. I 2013 hadde nettsida 810 000 besøk. 
Det er ein vekst på heile 150 000 frå 2012.

Gjennom dei ulike ordningane på statsbudsjet-
tet har SLF utgiftsført 14 529 mill. kroner. Det var 
42 784 jordbruksføretak som søkte produksjons-
tilskott i 2013. Det er ein nedgang på 2,7 pst. frå 
2012. Eit gjennomsnittleg føretak disponerte eit 
areal på 230 dekar dyrka jord. 

SLF har vore sekretariat for styra i Fondet for 
forskingsavgift på landbruksprodukt og Forsk-
ingsmiddel over jordbruksavtalen. Styra har vore 
samordna for å sikre heilskapeleg og effektiv for-
valtning av forskingsmidla. Styra har vore opp-

(i 1 000 kr)

Post Nemning Rekneskap 
2013

Saldert 
budsjett 2014

Forslag 
2015

01 Driftsutgifter 203 694 184 880

60 Tilskott til veterinærdekning 129 878 132 449

70 Tilskott til beredskap i kornsektoren,  
kan overførast 386

72 Erstatningar, overslagsløyving 270 302

73 Tilskott til erstatningar m.m. ved tiltak mot dyre-  
og plantesjukdommar, overslagsløyving 17 033 45 610

75 Kompensasjon til dyreeigarar som blir pålagd  
beitenekt 161 1 000

Sum kap. 1143 351 422 364 241



88 Prop. 1 S 2014–2015
Landbruks- og matdepartementet
tekne av å møte utfordringane som Meld. St. 9 
(2011–2012) Landbruks- og matpolitikken trekkjer 
opp mellom anna for auka matproduksjon.

SLF utferda 19 742 tollnedsetjingar for indus-
trielt bearbeidde jordbruksvarer i 2013. Det er 26 
pst. fleire enn i 2012. For andre landbruksvarer 
blei det innvilga 5 835 individuelle tollnedsetjingar 
og godkjenningar til import innafor tollkvotar. 
Dette er om lag på det same nivået som i 2012. Det 
blei fordelt 71 tollkvotar. Av desse blei 69 omsett 
på auksjon, og 145 aktørar deltok i auksjonane. 
Totalt blei det selt tollkvotar for nesten 230 mill. 
kroner. 

SLF følgjer opp at fylkesmennene utfører det 
regionale kontrollansvaret på ein god måte. SLF 
bad i fullmaktsbrevet til fylkesmennene for 2013 
om at det årleg blir gjennomført forvaltningskon-
trollar i 20 pst. av kommunane. Kontrollane skal 
vere risikobaserte og følgje av ein årleg kontroll-
plan. Avvik som blir avdekka gjennom forvalt-
ningskontrollane har gitt grunnlag for vidareut-
vikling av både tilskottsforvaltning og kontrollak-
tiviteten. 

SLF har kontrollrutinar og system som bidreg 
til at dei økonomiske og juridiske verkemidla blir 
forvalta i tråd med føresetnader gitt av Stortinget. 
Det blei i 2013 gjennomført forvaltningskontrollar 
av to ordningar hos forskjellige fylkesmenn. Det 
blei også gjennomført kontrollar hos føretak med 
utgangspunkt i ti ulike ordningar. Nokre av desse 
kontrollane avdekte at det var gitt urette opplys-
ningar ved rapportering eller søknader. Auka kon-
trollaktivitet hos kommunar og fylkesmenn har 
medført eit auka omfang av til dels kompliserte 
klagesaker. Sakshandsamingstida for slike saker 
er redusert i 2013.

Ny delingsregel i jordlova § 12 blei sett i verk 
1.7.2013. Dette medførte omfattande rådgivings- 
og foredragsverksemd frå SLF si side, både i for- 
og etterkant av iverksetjingsdatoen. Det er i 
hovudsak kommunar og fylkesmenn som har 
bede om slike tenester. I tillegg har det vore 
mange spørsmål frå privatpersonar/grunneiga-
rar.

Det blei i 2013 gjort vedtak om statleg natur-
skadeerstatning i 2 559 saker, mot vel 1 200 saker 
i eit gjennomsnittleg år, jf. kap. 1148. Styret i 
Naturskadefondet har gitt tilsegn om erstatning 
på til saman 247 mill. kroner, der 180 mill. kroner 
dekkjer flomskadar. Hedmark og Oppland blei 
også i 2013 hardt ramma av flom. SLF fekk 
omfattande informasjonsoppgåver overfor 
enkeltpersonar og styresmakter, og deltok i fol-
kemøte og møte med kommunar og lensmenn i 
dei råka områda. 

I samarbeid med Miljødirektoratet og Norsk 
institutt for skog og landskap, utarbeidde SLF i 
2013 ein rapport som viser at det har positiv klima-
effekt å plante skog på nye område. Rapporten 
konkluderte mellom anna med at det utan vesent-
leg svekking av miljøverdiar, er mogleg å plante 
minst 50 000 dekar skog årleg dei neste 20 åra 
med klimagevinst. Det blei løyvd meir pengar til 
infrastruktur i skogbruket som skogsvegar og 
tømmerkaier. SLF har også fått på plass rutinar for 
å sikre at norsk tømmeromsetnad blir tilpassa den 
nye EU-forordninga for omsetnad av tømmer og 
treprodukt. 

Nærare omtale av aktiviteten i SLF i 2013 finst 
i årsrapporten for 2013 på www.landbruksdirekto-
ratet.no

Post 60 Tilskott til veterinærdekning

Formålet med tilskottet er å bidra til tilfredsstil-
lande tilgang på tenester frå dyrehelsepersonell. 
Tilskottet blir gitt til kommunane, som etter dyre-
helsepersonellova skal sørgje for tilfredsstillande 
tilgang på tenester frå dyrehelsepersonell. 

Rapportering 2013

Hovuddelen av midlane har blitt nytta til vaktgodt-
gjering for veterinærar som deltek i klinisk veteri-
nærvakt utanom ordinær arbeidstid. Midlane har 
blitt fordelte mellom kommunane ut i frå vaktinn-
deling. Ein mindre del av løyvinga har vore nytta 
til stimuleringstiltak for å sikre generell tilgang på 
tenester frå dyrehelsepersonell i næringssvake 
distrikt. Eit mindre beløp har tilsvarande vore 
nytta på Svalbard.

Post 70 Tilskott til beredskap i kornsektoren

Posten omfatta ei beredskapsordning for mjøl til 
bakeribransjen i områda frå Ofoten/Vestfjorden 
og nordover. Ordninga blei avvikla frå 1.1.14.

Rapportering 2013

Ordninga bygde på ei avtale mellom Norgesmøl-
lene og SLF. I avtalen forplikta Norgesmøllene seg 
til, i tillegg til eige driftslager, å halde eit bered-
skapslager av kornbaserte råvarer tilsvarande sal 
til bakeria i området i ein periode på 20 dagar.

Post 72 Erstatningar

Løyvinga skal dekkje erstatningar ved ekspropria-
sjon av rett til reinbeite i Trollheimen, jf. føreset-

nadene i overskjønnet heimla av Frostating lag-
mannsrett 02.09.1999.

Rapportering 2013

Det blei i 2013 utbetalt fastsette årlege erstatnin-
gar til 45 personar. 

Post 73 Tilskott til erstatningar m.m. ved 
tiltak mot dyre- og plantesjukdommar

Formålet med tilskottet er å gi produsentar erstat-
ning for tap og dekning av visse utgifter i samband 
med pålagde tiltak mot sjukdommar, smittestoff 
og skadegjerarar hos dyr og planter, jf. § 22 i 
Ot.prp. nr. 100 (2002–2003) Om lov om matproduk-
sjon og mattryggleik mv. (matlova). Tilskottet skal 
også dekkje meirutgifter og tap i samband med til-
tak som blir sette i verk som følgje av for høgt inn-
hald av radioaktivitet i storfe og småfe, samt visse 
andre kompensasjonar for å lette etterleving av 
krava i matlova og plikter i primærproduksjonen, 
jf. matlova § 31.

Rapportering 2013

Det blei i 2013 utbetalt i overkant av 9 mill. kroner 
etter utbrott av plantesjukdommen heksekost i 
eple, om lag 4 mill. kroner etter utbrott av tospo-
virus i veksthus og 1 mill. kroner etter utbrott av 
biesjukdommen open yngelråte.

Post 75 Kompensasjon til dyreeigarar som 
blir pålagd beitenekt

Løyvinga på posten blir nytta til å gi dyreeigarar 
økonomisk kompensasjon når Mattilsynet som 
følgje av fare for rovviltangrep, med heimel i dyre-
velferdslova, har gjort vedtak om beiterestriksjo-
nar for storfe og småfe.

Rapportering 2013

I 2013 blei det utbetalt kompensasjon etter vedtak 
om restriksjonar i Nord-Trøndelag og i Sogn og 
Fjordane.

Kap. 4143 Statens landbruksforvaltning

Post 01 Driftsinntekter m.m.

Posten gjeld driftsinntekter som SLF har hatt 
knytt til mellom anna sekretariatet for Omset-
ningsrådet, Styret for fondet for forskingsavgift på 

landbruksprodukt og Utviklingsfondet for skog-
bruket, administrasjon av ulike fond, prisutjam-
ningsordninga og kvoteordninga for mjølk og sal 
av tenester. Inntekter frå gebyr har også blitt førte 
på posten.

(i 1 000 kr)

Post Nemning Rekneskap 
2013

Saldert 
budsjett 2014

Forslag 
2015

01 Driftsinntekter m.m. 53 872 38 625

16 Refusjon av foreldrepengar 1 197

18 Refusjon av sjukepengar 2 489

Sum kap. 4143 57 557 38 625

Kap. 1144 Regionale og lokale tiltak i landbruket

Post 77 Regionale og lokale tiltak i 
landbruket

Formål med løyvinga

Formålet med løyvinga er å:
– styrkje Fylkesmannen si rolle som kompetan-

sesenter for kommunane
– bidra til desentralisering av ansvar og myndig-

heit til kommunane på landbruksområdet

Rapportering 2013

I 2013 blei det nytta 6,15 mill. kroner til kommune-
retta arbeid og til arbeid innan miljø- og ressurs-
forvaltning over kap. 1144, post 77.

Det er brukt midlar for å styrkje dialogen mel-
lom Fylkesmannen og den politiske og admini-
strative leiinga i kommunane innan landbruk, og 
til kompetansehevande tiltak for den kommunale 
landbruksforvaltninga. 

Det blei tildelt 2,3 mill. kroner til utviklingspro-
grammet for fjellregionen (Alvdal, Folldal, Tolga, 
Os, Tynset, Rendalen og Røros), disponert av Fyl-
kesmannen i Hedmark. Løyvinga var den siste i 
det femårige programmet. Løyvinga er nytta til 
utviklingsarbeid innanfor småfenæringa i regio-
nen, med vekt på rettleiing til småfebrukarar og til 
forskings- og utviklingstiltak for å fremje nærings-
utvikling.

Kommunane rapporterer på forvaltning av 
landbruksareal etter jordlova, plan- og bygnings-
lova, konsesjonslova og odelslova gjennom KOS-
TRA. Det har i 2013 blitt nytta midlar til vidareut-
vikling og oppfølging av dette rapporteringssyste-
met. Det blei også løyvd midlar til heving av kom-
petanse i samfunnsplanlegging via Sekretariat for 
etter- og vidareutdanning i samfunnsplanlegging 
(Samplan/SEVS).

Det blei i 2013 løyvd midlar til Fylkesmannen 
sitt arbeid innanfor rovviltforvaltning, og til å føl-
gje opp EU sitt rammedirektiv for vatn i fylke med 
mykje arealavrenning. Midlar har også gått til pro-

sjektsamarbeid på landbruksområdet mellom 
Noreg og Russland. Fylkesmannen i Finnmark 
har koordineringsansvaret for norsk-russiske 
landbruksprosjekt.

Samarbeidet med KS blei i 2013 vidareført 
gjennom prosjektet Landbruk som en aktiv del av 
lokal samfunnsutvikling. Kommunal- og moderni-
seringsdepartementet, Klima- og miljødeparte-
mentet og Landbruks- og matdepartementet 
starta i 2013 eit prosjekt for å styrkje den samla 
kompetansen i kommunane innanfor plan, miljø 
og landbruk. I den samanhengen er det også gitt 
støtte til eit pilotprosjekt i Sør-Trøndelag for å 
styrkje plan-, miljø- og landbrukskompetansen i 
kommunane i fylket. 

Norsk senter for økologisk landbruk (NOR-
SØK) er ein stiftelse med hovudmål å fremje utvik-
ling av økologisk landbruk. NORSØK har teke initi-
ativ til etablering av Tingvoll Økopark. Stortinget 
vedtok i revidert nasjonalbudsjett for 2013 å løyve 6 
mill. kroner i tilskott for å dekkje delar av etable-
ringskostnadane. Departementet har stilt krav om 
dokumentasjon av forbruk som føresetnad for utbe-
taling. NORSØK har ikkje rapportert om forbruk i 
2013, og midlane blei overført til 2014. 

Budsjettframlegg 2015

Departementet gjer for 2015 framlegg om ei løy-
ving på 4,002 mill. kroner, noko som inneber at 
posten er redusert frå saldert budsjett for 2014. 

Det vil for 2015 bli sett av midlar til fylkesman-
nen si samhandling og dialog med kommunane på 
landbruksområdet. Støtta til fylkespilot for å 
styrkje plan-, miljø- og landbrukskompetansen i 
kommunane i Sør-Trøndelag blir vidareført.

Løyvinga til Sekretariat for etter- og vidareut-
danning i samfunnsplanlegging (Samplan/SEVS) 
og midlar til oppfølging og drift av rapporterings-
systemet KOSTRA vil bli vidareført.

Det vil også bli løyvd midlar til prosjektsamarbei-
det på landbruksområdet mellom Noreg og Russ-
land, som Fylkesmannen i Finnmark koordinerer.

(i 1 000 kr)

Post Nemning Rekneskap 
2013

Saldert 
budsjett 2014

Forslag 
2015

77 Regionale og lokale tiltak i landbruket,  
kan overførast 6 150 6 610 4 002

Sum kap. 1144 6 150 6 610 4 002

Kap. 1147 Statens reindriftsforvaltning

Statens reindriftsforvaltning (SRF) blei 1.7.2014 
slått saman med Statens landbruksforvaltning 
(SLF). For omtale av Landbruksdirektoratet, sjå 
kap. 1142.

Post 01 Driftsutgifter

Hovudformålet med løyvinga har vore drift av Sta-
tens reindriftsforvaltning. SRF har vore eit utø-
vande forvaltningsorgan for dei sentrale reindrift-
spolitiske verkemidla, og eit støtte- og utgreiings-
organ for departementet. SRF hadde ei sentral 
rolle i gjennomføringa av reindriftspolitikken, og 
det var lagt opp til at forvaltninga i vesentleg grad 
også skulle ha ei rådgivande rolle. Tilrettelegging 
og aktivt arbeid for at måla i reindriftspolitikken 
blir nådde har også stått sentralt. SRF forvalta 
reindriftslova og verkemidla under reindriftsavta-
len, og var også sekretariat og utøvande organ for 
Reindriftsstyret.

Rapportering 2013

I 2013 har hovudoppgåva for SRF vore å følgje opp 
distrikta sine godkjende bruksreglar. Ved utgan-
gen av 2011 hadde alle sommar- og heilårsdistrikt 
fått godkjent bruksreglane sine. Dette gjeld både 
beitebruksreglane og talet på rein for den enkelte 
siidaen. For ein del førte klagehandsaming til at 
det endelege vedtaket låg føre i 2012. Ut frå god-
kjende bruksreglar skal talet på rein reduserast 
med om lag 40 000 rein. Nesten alle distrikt i Vest-
Finnmark og enkelte distrikt i Aust-Finnmark skal 
redusere talet på rein. Det er 12 distrikt som skal 
redusere med 30-49 pst. Svært få av siidaane i 
desse distrikta blei samde om ein reduksjonsplan 
i samsvar med lova. Dette førte til at Reindriftssty-
ret hausten 2012 sende ut varsel om gjennomfø-

ring av forholdsmessig reduksjon av reintalet. 
Reindriftsstyret har følgt opp varselet og fatta ved-
tak om tidsfristar for reintalsreduksjon for ei rek-
kje distrikt/siidaer i Vest-Finnmark og Aust-Finn-
mark reinbeiteområde. Heile reduksjonen er for-
venta å vere gjennomført i løpet av 1-3 år, avhen-
gig av kor mange dyr distriktet skal redusere 
med. 

Totalt var det 85 siidaandelar som klaga på 
vedtak om fristar for ein forholdsmessig reduk-
sjon. Reindriftstyret handsama hovuddelen av 
desse klagane under møtet sitt i november 2013. 
Reindriftstyret har oppretthalde eigne vedtak i 77 
av sakene. Desse sakane blei oversende departe-
mentet i starten av desember 2013 for endeleg 
avgjerd. Tilnærma alle klagene var ferdighand-
sama av departementet i februar 2014. 

For det første reduksjonsåret var det 65 pst. av 
siidaandelane i Vest-Finnmark som hadde følgd 
pålegget om 5 pst. av total reduksjon det første 
året. Når det gjeld oppfølginga for det andre 
reduksjonsåret, vil Landbruksdirektoratet først ha 
ein oversikt over status når meldinga om reindrift 
for driftsåret 2013/2014 er gått gjennom og god-
kjend av reindriftsstyresmaktene. I alle tilfelle 
viser foreløpige talet på slakt for sesongen 2013/
2014 at uttaket av slaktedyr samla sett ikkje er til-
strekkeleg til å følgje opp dei gitte reduksjons-
krava.

Styresmaktene er no inne i sluttfasen av dei 
prosessane som reindriftslova føreskriv for fast-
setjing og reduksjon av talet på rein. I denne slutt-
fasen er det viktig at ein frå styresmaktene si side 
held fast ved det opplegget som er vald, slik at ein 
får gjennomført prosessen med reduksjon av talet 
på rein. Først når ein har gjennomført dei proses-
sane som lova føreskriv, har ein eit fullgodt grunn-
lag for å vurdere effekten av dei lovbaserte verke-

(i 1 000 kr)

Post Nemning Rekneskap 
2013

Saldert 
budsjett 2014

Forslag 
2015

01 Driftsutgifter 46 421 44 840

45 Større utstyrskjøp og vedlikehald, kan overførast 4 297 7 289

70 Tilskott til fjellstover 667 750

71 Omstillingstiltak i Indre Finnmark, kan overførast 3 212 9 520

82 Radioaktivitetstiltak, kan overførast 1 158 2 500

Sum kap. 1147 55 756 64 899

midla. Dette inkluderer også bruk av dei sank-
sjonsmidla som ligg i lova.

Som ein del av forvaltninga sitt arbeid med å 
auke kunnskapsgrunnlaget om tapsårsaker og 
aktiv rettleiing om produksjonsoptimalisering, 
blei Norsk institutt for naturforsking (NINA) og 
Norsk institutt for landbruksøkonomisk forsking 
(NILF) tildelt eit oppdrag om å utarbeide ein pilot-
modell hausten 2013. Pilotmodellen skulle esti-
mere effektane av å gjennomføre prosessen med 
reduksjon av talet på rein for reindriftsnæringa i 
Vest-Finnmark og i Karasjok, og estimere kva for 
ei tilpassing som over tid vil gi det beste økono-
miske utbytet. Rapporten blei offentleggjort i 
januar 2014. Resultata frå rapporten viser at den 
samla årlege produksjonen og innteninga i Vest-
Finnmark og Karasjok kan aukast vesentleg gjen-
nom å redusere talet på rein til eit økologisk bere-
kraftig nivå. 

Slaktevolumet i 2013 gjekk noko opp saman-
likna med slaktevolumet i 2012. I kalenderåret 
2012 blei det slakta i underkant av 65 000 rein, 
mens det i 2013 blei slakta i underkant av 69 000 
rein. Sett opp mot behovet for å redusere talet på 
rein, var det likevel forventa eit høgare uttak. I 
samanheng med dette vil det nokså låge slakteut-
taket framleis slå negativt ut med omsyn til målet 
om ei berekraftig reindrift i heile Finnmark. 

Det er gjennomført møte i fleire av dei områ-
devise beredskapsutvala. SRF har starta eit arbeid 
med ein gjennomgang av mandatet for dei områ-
devise beredskapsutvala, inkludert kva for oppgå-
ver utvala skal ha.

Det er gjennomført ei oppdatering av rein-
drifta sine arealbrukskart for Nordland. Dette kar-
tet er lagt ut på Noreg Digitalt. Arbeidet med digi-
talisering av karta i Troms og Finnmark starta 
opp i 2014. 

SRF var sekretariat for Marknadsutvalet for 
reinsdyrkjøtt. Aktiviteten i dette utvalet har vore 
større enn først tenkt. Dette skuldast fleire for-
hold, mellom anna ein vanskeleg marknadssitua-
sjon for reinsdyrkjøtt dei siste åra og manglande 
planmessig marknadsarbeid over fleire år.

Teljing av rein er eit verkemiddel for å føre 
kontroll med om tilskottsutbetalingane er rette. 
SRF har gjennomført offentlege teljingar i 2013. I 
dei tilfella der underrapportering er avdekka, er 
det sett i verk tiltak. 

27.5.2013 vedtok Stortinget ei endring av rein-
driftslova som innebar ei avvikling av områdestyra 
og overføring av styra sine oppgåver til Fylkes-
mannen. Samstundes gav Stortinget si støtte til 
regjeringa sitt framlegg om ei administrativ over-
føring av områdekontora til Fylkesmannen. End-

ringane med ei avvikling av områdestyra og over-
føring av områdekontora til Fylkesmannen tredde 
i kraft frå 1.1.2014. Arbeidet med endringar i den 
offentlege forvaltninga av reindrifta har vore 
arbeidskrevjande og teke mykje tid og ressursar i 
2013.

Post 45 Større utstyrskjøp og vedlikehald

Formål med løyvinga

Løyvinga skal dekkje utgiftene til oppfølging av 
Noreg sitt ansvar for grensegjerda mot Sverige, 
Finland og Russland. Posten skal også dekkje 
utgiftene til effektuering av reinbeiteavtalar i 
Rørosregionen. I tillegg skal posten dekkje even-
tuelle erstatningskrav frå finske styringsmakter i 
samsvar med den gjeldande reingjerdekonven-
sjonen mellom Noreg og Finland. 

Rapportering 2013

SRF har følgt opp vedlikehaldsansvaret sitt for 
gjerde mot Sverige og Finland også i 2013. 

Post 70 Tilskott til fjellstover

Formålet med løyvinga er å halde oppe trygg-
leiken i veglaust terreng for mellom anna reingje-
tarar. Departementet har i dag tre statseigde fjell-
stover og i tillegg kontrakt med fire private aktø-
rar om fjellstovehald. Fjellstovene blir drivne på 
kontrakt med SRF. Fjellstovene har plikt til å halde 
ope heile året. 

Rapportering 2013

Det er gitt tilskott til alle fjellstovene. 

Post 71 Omstillingstiltak i Indre Finnmark

Utfordringa med å nå målet om ei berekraftig 
reindrift har vore og er størst i Finnmark. For-
målet med løyvinga til omstillingstiltak i Indre 
Finnmark er å finansiere ulike tilpassingar og til-
tak for å leggje til rette for ei berekraftig reindrift i 
Finnmark. 

Fram til og med 2013 har løyvinga mellom 
anna dekka utgiftene til forlenga omstillingsløn. 

Reindrifta har store tap, og det er ein stor diffe-
ranse mellom det som det blir søkt om og det som 
blir erstatta som tap av rein til rovdyr. Dette har 
ført til auka konflikt mellom næringa og styres-
maktene om tapsårsaker. Auka kunnskap om pro-
duksjon og tap vil vere viktig, både for å dempe 

konfliktar og for ei berekraftig forvaltning av rein-
driftsnæringa. Utgifter for auka kunnskap om pro-
duksjon og tap i reindrifta blir dekka over denne 
posten. 

Utover dette har formålet med løyvinga vore å 
dekkje ei rekkje tiltak for å følgje opp reindrifts-
lova av 2007, samt enkelte utviklings- og utgrei-
ingskostnader.

Rapportering 2013

Den siste utbetalinga til dei som var på ordninga 
med forlenga omstillingsløn blei effektuert i 2013.

Det er gjennomført offentlege teljingar av rein 
både i Aust-Finnmark reinbeiteområde og i Vest-
Finnmark reinbeiteområde. Der det er avdekka 
underrapportering er det sett i verk økonomiske 
tiltak. 

Overvakningsprogrammet i Finnmark er 
finansiert over denne posten. Med grunnlag i 

oversende satellittbilete frå Northern Research 
Institute (NORUT) har forvaltninga sett i verk 
undersøkingar av lavbeita i delar av Aust-Finn-
mark hausten 2013. 

Post 82 Radioaktivitetstiltak

Staten sitt ansvar for å dekkje kostnader som føl-
gje av radioaktivt nedfall etter Tsjernobyl-ulykka 
har som prinsipielt utgangspunkt det vedtaket 
som regjeringa fatta om økonomisk skadesløyse 
31.7.1986. Regelverket for radioaktivitetstiltak blir 
fastsett etter dei same prosedyrane som forskrif-
tene etter reindriftsavtalen.

Rapportering 2013

Forbruket på post 82 varierer med behovet for 
radioaktivitetstiltak. I 2013 har det vore eit 
avgrensa behov for tiltak.

Kap. 4147 Statens reindriftsforvaltning

Kap. 1148 Naturskade – erstatningar

Post 22 Naturskade, administrasjon

Formål med løyvinga

Stortinget vedtok våren 2014 ny lov om erstatning 
for naturskadar (naturskadeerstatningslova). Lova 
vil erstatte gjeldande naturskadelov med unntak 
av reglane om sikring mot naturskadar og vil tre i 

kraft 1.1.2017. Landbruksdirektoratet vil vere 
ansvarleg myndigheit for statens naturskadeord-
ning. Handsaminga av skadesakene vil skje etter 
ein rein forvaltningsmodell og lova opnar for at 
ein større del av skadane enn etter gjeldande lov 
kan dokumenterast av den skadelidde. Dette vil 
krevje utvikling av nytt sakshandsamingsverktøy 
og løyvinga skal brukast til dette. 

(i 1 000 kr)

Post Nemning Rekneskap 
2013

Saldert 
budsjett 2014

Forslag 
2015

01 Refusjonar m.m. 329 39

16 Refusjon av foreldrepengar 903

18 Refusjon av sjukepengar 303

Sum kap. 4147 1 535 39

(i 1 000 kr)

Post Nemning Rekneskap 
2013

Saldert 
budsjett 2014

Forslag 
2015

22 Naturskade, administrasjon, kan overførast 8 000

71 Naturskade, erstatningar, overslagsløyving 254 000 185 700 161 200

Sum kap. 1148 254 000 185 700 169 200

Budsjettframlegg 2015

Landbruks- og matdepartementet gjer framlegg 
om ei løyving på 8 mill. kroner. Midlane skal gå til 
utvikling av nytt IKT-system for handsaming av 
naturskadesaker etter ny lov. Midlane vil bli til-
delte Landbruksdirektoratet. 

Post 71 Naturskade, erstatningar

Formål med løyvinga

Statens naturskadeordning gir erstatning for dei 
naturskadane det ikkje er mogleg å forsikre seg 
mot gjennom ei alminneleg forsikringsordning. 
Fram til naturskadeerstatningslova trer i kraft vil 
ordninga vere organisert etter dagens lov med eit 
styre og ei ankenemnd. Landbruksdirektoratet er 
sekretariat for styret og ankenemnda. Landbruks-
direktoratet førebur sakene for styret og anke-
nemnda og gjer etterarbeidet som følgjer av ved-
taka. Landbruksdirektoratet har også det admini-
strative ansvaret for ordninga. Styret og Land-
bruksdirektoratet skal sørgje for at krav om 
erstatning for naturskadar blir handsama raskt og 
forsvarleg. Landbruksdirektoratet skal dessutan 
raskt kunne setje inn ein målretta og utvida inn-
sats når naturkatastrofar oppstår. 

Rapportering 2013

I 2013 blei det handsama 2 559 krav om erstatning 
med samla skadetakst på 246,6 mill. kroner. Totalt 
utgjorde utbetalingane 241,5 mill. kroner. I tillegg 
blei det utbetalt 11,3 mill. kroner til dekning av tak-
seringskostnader og FoU-tiltak. Størstedelen av 
erstatningsvedtaka i 2013 skreiv seg frå naturska-
dehendingar i 2011. Dei mest omfattande av desse 
hendingane var flaumen i Oppland og Hedmark, 
flaumen i Sør-Trøndelag og stormane Berit og 
Dagmar som gjorde særleg stor skade langs kysten 
frå Vestlandet og nordover. I 2012 førte flaumen i 
Indre Troms og flaumen i Buskerud og Vestfold i 
samband med ekstremveret Frida til store skadar. 

Budsjettframlegg 2015

Klimaframskrivingar viser at vi i Noreg må rekne 
med meir ekstremvèr dette hundreåret. Med ei 
slik utvikling kan det bli fleire og meir omfattande 
naturskadar i åra framover. Dei som blir råka av 
naturskade har på visse vilkår rett til erstatning 
etter lova. Posten dekkjer erstatningar i samsvar 
med lova. I tillegg blir det dekt rettferdsvederlag, 
utgifter til taksering av mellom anna skadar, og 
nødvendige utgifter til ekstrahjelp og utvikling av 
IKT-system for erstatningsordninga.

Erstatningen blir utbetalt etter at skaden er 
utbetra. Fristen for utbetring er tre år, og dette 
verkar inn på den årlege utbetalinga. Styret skal gi 
ei rask og forsvarleg handsaming av krav om 
erstatning som er heimla i naturskadelova. Land-
bruks- og matdepartementet følgjer opp ordninga 
på bakgrunn av mellom anna styringsdialog, rap-
portar og informasjon om økonomi.

Styret kan totalt gi tilsegn for inntil 2 mill. kro-
ner til forskingsprosjekt, informasjonstiltak og 
andre aktivitetar som bidreg til å redusere skade-
verknadene av framtidige naturulykker, eller å 
auke effekten av dei ressursane som blir nytta på 
naturskadeområdet.

Etter naturskadelova kan det bli sett som vil-
kår for utbetaling av erstatning at skaden blir 
utbetra på ein slik måte at faren for naturskade 
minkar. Dette gjeld både utbetringar på skadeob-
jektet og gjennomføring av mindre sikringstiltak 
som er knytt til skadeutbetringa. For slike sikring-
stiltak kan ein også over denne posten gi tilskott 
på maksimalt 30 000 kroner per sak til den skade-
lidne til dekning av desse meirkostnadene. Løy-
vinga skal dekkje innfriing av både nye tilsegner 
og uteståande tilsegner frå tidlegare år.

Ut frå dette gjer departementet framlegg om ei 
løyving på 161,2 mill. kroner og ei tilsegnsfullmakt 
på 81,5 mill. kroner for 2015, jf. Tabell 2.7 og for-
slag til vedtak IV.



2014–2015 Prop. 1 S 95
Landbruks- og matdepartementet
Kap. 1149 Verdiskapings- og utviklingstiltak i skogbruket

Post 51 Tilskott til Utviklingsfondet for 
skogbruket

Formål med løyvinga

Bakgrunnen for opprettinga av Utviklingsfondet 
for skogbruket var ein avtale mellom Finansde-
partementet og Skogbrukets Arbeidsgiverforen-
ing om kompensasjon for opphevinga av refusjon 
for bensinavgift ved bruk av motorsag i skogbru-
ket.

Vedtektene for Utviklingsfondet for skogbru-
ket blei fastsette ved kgl. res. datert 25.2.1977, 
med endringar sist av 16.12.2002. Fondet skal 
støtte opp om forsking, utvikling, informasjon og 
opplæring innanfor skogbruket. I styret for fondet 

er offentleg forvaltning og private organisasjonar 
innanfor skogsektoren representerte. Landbruks-
direktoratet er frå 1.7.2014 sekretær for fondet.

Rapportering 2013

I 2013 blei det overført 3,379 mill. kroner til fon-
det. Fondet delte ut tilskott til ti prosjekt og tre rei-
sestipend.

Budsjettframlegg 2015

Departementet gjer framlegg om ei løyving på 
3,595 mill. kroner for 2015. Midlane frå fondet vil i 
første rekkje bli retta mot brukarretta FoU-verk-
semd med klare problemstillingar og mål. Fondet 

Tabell 2.7 Tilsegnsfullmakt naturskadeerstatningar i 2015

(mill. kroner)

Ansvar per 1.1.2014 161,3

+ Forventa tilsegn i 20143 198,0

= Sum 359,3

- Forventa erstatningsutbetalingar 2014 231,6

= Ansvar per 31.12.2014 127,7

+ FoU-tilskott, takseringskostnader o.a. 7,0

+ Forventa nye tilsegn i 2015 108,0

= Sum 242,7

Forslag til løyving i 2015 161,2

Tilsegnfullmakt i 2015 81,5

(i 1 000 kr)

Post Nemning Rekneskap 
2013

Saldert 
budsjett 2014

Forslag 
2015

51 Tilskott til Utviklingsfondet for skogbruket 3 379 3 497 3 595

71 Tilskott til verdiskapingstiltak i skogbruket,  
kan overførast 26 595 33 866 42 444

72 Tilskott til auka bruk av tre, kan overførast 22 589 25 980 19 980

73 Tilskott til skog-, klima- og energitiltak,  
kan overførast 49 363 13 470 3 970

74 Tiltak for industriell bruk av trevirke, kan overførast 5 000 2 665

Sum kap. 1149 101 926 81 813 72 654

skal bidra til prosjekt som utviklar og styrkjer 
skogbruket som ei rasjonell, økonomisk og bere-
kraftig næring.

Post 71 Tilskott til verdiskapingstiltak i 
skogbruket

Formål med løyvinga

Regjeringa vil leggje til rette for å styrkje bidraget 
frå skogen til verdiskaping i heile landet og utvikle 
dei positive nærings-, energi- og klimabidraga frå 
skogen. Dette føreset at ein større del av det pro-
duktive skogarealet som kan drivast lønsamt, blir 
teke aktivt i bruk, med omsyn til mellom anna 
auka hogst, hausting av biobrensle og oppbygging 
av ny skog. Ein hensiktsmessig infrastruktur, frå 
skog til industri og vidare til marknadene, er 
avgjerande for at skogsektoren skal kunne drive 
konkurransedyktig næringsverksemd, og på 
denne måten vidarefører sektoren som ei viktig 
næring for distrikta og landet. Løyvinga skal bidra 
til modernisering og vidareutvikling av infrastruk-
tur for transport, samt andre verdiskapingstiltak i 
skogbruket. 

Rapportering 2013

Det blei i 2013 sett i gang eit arbeid for å utarbeide 
ein strategi for auka konkurranseevne i skogsek-
toren – Skog22. Den skal mellom anna ta for seg 
forsking og utvikling, jf. nærare omtale under kat. 
15.30. Strategien skal bidra til å realisere potensia-
let for verdiskaping i skogsektoren og bidra til 
utvikling av ein meir bærekraftig økonomi. 

Det er ei overordna målsetjing å flytte ein 
større del av godstransporten frå veg til bane og 
båt. Over ordninga blei det i 2013 løyvd totalt 25 
mill. kroner i tilskott til fem tømmerkaiar. Desse 
er lokalisert til Mosjøen i Nordland, Skodje i Møre 
og Romsdal, Sogndal i Sogn og Fjordane, Lindås i 
Hordaland og Mandal i Vest-Agder.

Budsjettframlegg 2015

Frå posten vil det bli gitt tilskott til verdiskaping-
stiltak i skogbruket med vekt på tiltak som kan 
bidra til å redusere transportkostnadene i skog-
sektoren. 

Behova for investeringar i infrastruktur er 
store over heile landet, men utfordringane er ulike 
i kyst- og innlandsfylka. Mykje av den skogen som 
i dag er hogstmoden eller eldre produksjonsskog, 
står langt frå veg eller i bratt og vanskeleg tilgjen-
geleg terreng. Dette gjeld særleg i mange av kyst-

fylka. I innlandsfylka er rundt 75 pst. av skogs-
vegane meir enn 25 år gamle. Mange av desse 
vegane, med mellom anna bruer og snuplassar, 
treng sårt oppgradering for å tene dei transport-
behova og dei krava som moderne transportutstyr 
stiller i dag. Kommunale hovudplanar for skogsve-
gar er eit godt verkty for å vidareutvikle skogsveg-
nettet. Tilskott til investeringar i nybygging og 
ombygging av skogsvegnettet er eit målretta og 
prioritert tiltak for ein aktiv skogforvaltning, auka 
hogst og meir kostnadseffektiv tømmertransport 
på større delar av det produktive skogarealet. 
Desse investeringane vil også bidra til betre kli-
matilpassing av skogbrukets vegnett, gjennom til-
tak som reduserer faren for flom, erosjon og laus-
masseskred i tilknyting til kraftige nedbørsepiso-
dar. 

Endringar i avsetnaden av virke og markna-
dene for tømmer og treprodukt dei siste åra har 
gjort tilgangen til kai og sjøtransport viktig, også i 
etablerte skogområde på Sør- og Austlandet. Ein 
tenleg kaistruktur langs kysten er avgjerande for 
å sikre både kostnadseffektive leveransar av tre-
virke til foredlingsindustri i Noreg og produktflyt 
til marknader nasjonalt og internasjonalt. Dette vil 
gi positive sysselsetjings- og verdiskapingseffek-
tar. Satsinga på infrastrukturtiltak er i tråd med 
mellombelse tilrådingar frå Skog22 for å effektivi-
sere transportarbeidet og styrkje konkurranse-
krafta i skognæringa. 

Departementet vil styrkje satsinga på infra-
struktur i skogbruket ytterlegare, og gjer fram-
legg om ei løyving på denne posten på 42,444 mill. 
kroner for 2015.

Post 72 Tilskott til auka bruk av tre

Formål med løyvinga

Meld. St. 9 (2011–2012) Landbruks- og matpolitik-
ken og St.meld. nr. 39 (2008–2009) Klimautfordrin-
gene – landbruket en del av løsningen held fram 
auka bruk av tre som eit viktig tiltak. Dette er 
grunna god tilgang på ressursar, verdien for lokal, 
regional og nasjonal næringsverksemd og at det 
er eitt av fleire tiltak som kan redusere den samla 
klimabelastninga. Målet om auka bruk av tre blir 
understøtta i Meld. St. 21 (2011–2012) Norsk 
klimapolitikk og Meld. St. 28 (2011–2012) Gode 
bygg for eit betre samfunn.

For at tre i aukande grad skal brukast i byar og 
tettstadar, er det behov for auka produktutvikling 
og kompetansebygging som gjer det rasjonelt og 
sikkert å byggje trehus i fleire etasjar. Slik bruk av 
tre krev utvikling av nye industrielle løysingar. 

Utvikling av konkurransedyktige løysingar på 
dette området kan gi auka verdiskaping og energi- 
og klimagevinstar. Også innan samferdsel og 
næringsbygg er det eit stort potensial for å auke 
bruken av tre.

Endringar og strengare krav i forskrifter knytt 
til tekniske løysingar og energikrav, gjer at det er 
eit stort behov for utvikling og tilpassing av treløy-
singar til desse endringane.

Rapportering 2013

Det viktigaste området i 2013 var bedriftsretta og 
bransjeretta prosjekt for utvikling av nye produkt 
og nye løysingar for bruk av tre i byggmarknaden, 
og utgjorde over 70 pst. av prosjekta som fekk stø-
nad. Nye, industrielle konsept som kan realisere 
auka bruk av tre innanfor samferdsel, forretnings-
bygg og urbant byggeri, har vore sentrale arbeids-
område. Potensialet for auka bruk av tre er vur-
dert å vere størst innanfor desse segmenta. 

Løyvinga til programmet var på 27 mill. kroner 
i 2013. I tillegg blei det løyvd 15 mill. kroner i sam-
band med revidert nasjonalbudsjett og overført 
midlar frå tidlegare år, slik at det totale løyva belø-
pet i 2013 blei 46,1 mill. kroner, fordelt på meir 
enn 80 prosjekt. 

Programmet har også i 2013 halde fram med å 
utvikle det regionale nettverket av drivarar. Saman 
med næringa og det regionale partnarskapet er 
det no etablert «drivarfunksjonar» som skal 
fremme auka bruk av tre regionalt. Programmet 
bidreg med nødvendig fagleg støtte og til å koor-
dinere drivarane. Desse drivarane hjelper trebe-
drifter til å tenkje nytt og utvikle seg vidare. Sam-
arbeidet mellom dei regionale drivarane er vidare-
utvikla i 2013.

Samarbeidet mellom Trebasert innovasjons-
program i Innovasjon Noreg og Noregs forskings-
råd (NFR) sitt program BIONÆR er ført vidare, 
mellom anna gjennom koordinering av søknader 
mellom dei to institusjonane. Dette har blitt ein 
effektiv og god arena for å samordne verksemda. 
Prosjekta blir i tillegg koordinerte med Skogtil-
taksfondet, Utviklingsfondet for skogbruket og 
skogbruket sitt verdiskapingsfond. 

Løyvinga over denne posten blei også brukt til 
utviklingsprosjekt som kunne nyttast som føre-
bilete for bruk av tre i kombinasjon med anna 
materiale. Eit døme på dette er studentbustader i 
massivtre som er konkurransedyktig med omsyn 
til pris, er vel dokumentert med omsyn til sikker-
heit og effektivitet som byggsystem. Arkitektane 
har vore ein viktig samarbeidspartnar for å fremje 
tre som materiale, mellom anna gjennom utdan-

ningsinstitusjonar som Arkitekthøgskulen i Oslo 
og nærings- og fagorganisasjonar som Norske 
Arkitekters Landsforbund og Arkitektbedriftene. 

Budsjettframlegg 2015

Hovudmålsetjingane for programmet er auka 
bruk av tre og auka lønsemd i heile verdikjeda. 
For å nå måla er det behov for å finne og utvikle 
bedrifter som har retta seg mot marknader og 
bidrege til utvikling og innovasjon i bruk av tre. 
Ein føresetnad for god måloppnåing er at nye kop-
lingar mellom produkt og marknad blir tekne i 
bruk. I strategiane som ligg til grunn for arbeidet, 
er det lagt vekt på å stimulere til kompetanseutvik-
ling, stimulere til leverandør- og produktutvikling, 
utvikle pionerprosjekt, initiere og bidra til rasjo-
nell logistikk og arbeide for auka kvinnemedverk-
nad. 

Trebasert innovasjonsprogram har sidan eta-
bleringa i 2006 bygd opp under næringspolitiske, 
miljøpolitiske og distriktspolitiske målsetjingar, 
og er eit element i departementet sin heilskaplege 
strategi for næringsutvikling knytt til landbruket. 
Synleggjering av miljøeigenskapane til trevirke er 
ein viktig del av innhaldet i programmet.

Landbruks- og matdepartementet ser det som 
viktig at programmet bidreg til å styrkje kompe-
tansen når det gjeld bruk av tre i relevant høgare 
utdanning, og legg til rette for samhandling mel-
lom utdanningsinstitusjonane og næringa.

Departementet gjer framlegg om ei løyving på 
19,980 mill. kroner for 2015.

Post 73 Tilskott til skog-, klima- og 
energitiltak

Formål med løyvinga

Regjeringa vil styrkje dei klimapolitiske målsetjin-
gane i forvaltninga av skog. Skogtiltaka i klimafor-
liket samsvarer godt med konklusjonane kring 
skog i klimapanelet sin siste hovudrapport. Sko-
gen i Noreg har eit årleg opptak av CO2 som sva-
rar til meir enn halvparten av dei samla norske 
utsleppa av klimagassar. Med bakgrunn i klima-
forliket legg regjeringa opp til å føre ein aktiv 
berekraftig skogpolitikk gjennom tiltak som skal 
bidra til å auke karbonlageret i skogen. Skogplan-
ting, gjødsling av skog og skogplanteforedling vil 
ha direkte innverknad på framtidig opptak og lag-
ring av karbon i norske skogar. Samstundes skal 
skogressursane bli nytta til å produsere meir for-
nybar energi og byggjemateriale av tre for å redu-
sere utsleppa av klimagassar. Skogtiltak er blant 

dei mest kostnadseffektive klimatiltaka, og har 
samstundes ein positiv næringsmessig effekt. 

Rapportering 2013

Det blei gitt ei ekstraløyving på 4 mill. kroner til 
Det norske Skogfrøverk for å styrkje skogplante-
foredlinga for å betre tilpassing til endringar i 
klima og for å auke lageret av karbon i norske sko-
gar. Av desse midlane gjekk om lag 1 mill. kroner 
til langsiktige foredlingsoppgåver i samarbeid 
med Norsk institutt for skog og landskap. 

Regjeringa beslutta i 2013 å avvikle tilskottet til 
uttak av skogsvirke til energiformål. 2013 var 
såleis siste året for denne ordninga. I 2013 blei det 
utbetalt i underkant av 37 mill. kroner i tilskott frå 
skogsflisordninga. Av dette beløpet var 5 mill. kro-
ner omfordelt frå Bioenergiprogrammet under 
Landbrukets utviklingsfond (LUF), jf. kap. 1150, 
for å sikre at alle som søkte innan fristen fekk til-
skott ettersom ordninga skulle bli avvikla. Nesten 
90 pst. av tilskottet gjekk i 2013 til uttak av virke 
frå kulturlandskap, vegkantrydding og lauvskog-
hogst, mens 6 pst. gikk til uttak av hogstavfall 
(GROT). Totalt blei det gitt tilskott til eit volum på 
0,9 mill. lauskubikkmeter. Totalt over alle år er det 
produsert 3,1 mill. kubikkmeter skogsflis. Det har 
vore størst aktivitet i Hedmark og Oppland. 
Troms har også nytta ordninga godt. Her har det 
vore betydeleg utbygging av varmeanlegg som 
nyttar skogsflis som råstoff. 

Det blei også løyvd 2 mill. kroner til skogkul-
tur over denne posten, jf rapportering på kap 
1150, post 50. 

Budsjettframlegg 2015

Det norske Skogfrøverk skal sikre forsyninga av 
skogfrø i Noreg. Frøforsyning i tilstrekkeleg 
mengde og av god nok kvalitet er viktig for opp-
bygginga av ny skog. Skogfrøverket har førebudd 
arbeidet med nødvendig fornying av skogfrøplan-
tasjar etablert på 1960/70-talet gjennom etable-
ring av andre generasjon frøplantasjar basert på 
det beste materialet frå plantasjane. Forsking 
viser at bruk av slikt materiale kan auke karbon-
opptaket i skogen med meir enn 20 pst. Fornying 
av skogfrøplantasjar dei neste 10 åra er avgje-
rande for å halde oppe produksjonen av foredla 

frø som i dag. Det er også ønskjeleg at større 
delar av landet blir dekt med foredla frø gjennom 
etablering av nye frøplantasjar. Departementet vil 
difor vidareføre arbeidet med langsiktig skogplan-
teforedling.

Departementet gjer framlegg om ei løyving på 
denne posten på 3,970 mill. kroner for 2015. Løy-
vinga må sjåast i samanheng med framlegget om 
løyving av forvaltningsmidlar til Det norske Skog-
frøverk jf. kap. 1139, post 71.

Post 74 Tilskott til industriell bruk av 
trevirke

Formål med løyvinga

Det er behov for å sjå skog- og trenæringa som ein 
heilskap, og departementet ser nytta av å setje i 
verk tiltak retta mot treforedlingsindustrien for å 
leggje til rette for auka aktivitet i skogbruket i tråd 
med måla for skogpolitikken. 

Gjennom avansert teknologi kan mykje av det 
som i dag blir produsert av olje, også lagast av for-
nybar biomasse, til dømes trevirke og landbruks-
produkt. Departementet ser eit særleg stort 
potensial i alternativ bruk av trevirke med sikte på 
utvikling av nye produkt og produksjonsmetodar. 
Ved å leggje til rette for ny næringsverksemd 
basert på skogressursane, vil ein finne nye mark-
nader for trevirke og auke verdien av tømmeret.

Budsjettframlegg 2015

Det blei i 2013 oppretta eit program i Innovasjon 
Noreg for industriell bioraffinering. Programmet 
har som mål at fleire norske bedrifter skal ta mar-
knadsposisjonar innan prosessering av fornybare 
bioråvarer til ingrediensar, materialar og kjemika-
liar.

Bioraffineringsprogrammet kan bidra til å 
lette kommersialiseringa og kan gi større økono-
misk utbytte av dei investeringane som er gjort i 
forsking i seinare år. Programmet skal gi tilskott 
til å utvikle teknologi, demonstrasjonsanlegg, pro-
dukt, nettverk og marknadskunnskap og kunne 
tilby risikoavlastning. 

Departementet gjer framlegg om ei løyving på 
2,665 mill. kroner for 2015.

Kap. 1150 Til gjennomføring av jordbruksavtalen m.m.

Formål med løyvingane

Kap. 1150 og kap. 4150 om jordbruksavtalen er 
basert på at jordbruket har forhandlingsrett med 
staten om prisar, tilskott og andre reglar for pro-
duksjon og omsetnad innanfor jordbruket. Ord-
ningane under jordbruksavtalen er nokre av dei 
viktigaste verkemidla for å følgje opp måla og ret-
ningslinene i landbrukspolitikken. 

For mange av postane er det underpostar der 
løyvinga er styrt av satsar per eining og omsøkt 
volum. Volumet på dei enkelte underpostane vil 
variere frå år til år. Difor ser departementet det 
som naturleg at eit auka behov for midlar på ein 
underpost kan dekkjast inn med unytta midlar på 
ein annan underpost under løyvinga på same pos-
ten. 

I samband med handsaminga av Meld. St. 9 
(2011–2012) Landbruks- og matpolitikken gav Stor-
tinget støtte til ein ny målstruktur for landbruks- 
og matpolitikken. Departementet legg til grunn at 
dei same 4 hovudmåla står fast, men legg opp til 
ein betydeleg reduksjon i talet på delmål. For meir 
om måla i jordbrukspolitikken for kommande 
budsjettperiode, sjå omtalen av dette i innleiinga i 
denne proposisjonen.

Fleire faktorar, som klima, topografi, at pro-
duksjonen etter internasjonale mål skjer i ein små-
skalastruktur og norsk pris- og kostnadsnivå 
generelt, bidreg til at jordbruket i Noreg har eit 
høgt kostnadsnivå. Difor er mange av dei økono-
miske verkemidla retta inn mot å sikre lønsam 
produksjon over heile landet, og for å stimulere til 

god agronomi og berekraftig produksjon. Mange 
av tilskottsordningane verkar mot fleire av måla 
samstundes. Det gjeld mellom anna tilskott som 
skal sikre det økonomiske grunnlaget for produk-
sjon og velferd for næringsutøvarane. Verkemid-
del som er meir målspesifikke vil også kunne 
påverke andre mål. Dette gjer at resultatmåling 
som følgje av eit konkret tiltak eller tilskott ikkje 
gir nokon fullgod informasjon. 

Tilpassing til økonomiregelverket i staten

Av både budsjettekniske omsyn og av omsyn til 
verkemåten til dei ulike økonomiske verkemidla, 
kan ein ikkje vurdere hovudmåla post for post på 
budsjettkapitlet. Difor er det heller ikkje mogleg å 
ha ei isolert særeigen resultatrapportering på 
enkelte ordningar. Verkemidla under jordbruksav-
talen skal samla sett gje rammevilkår som gir ei 
god måloppnåing både for næringa og samfunnet. 

Det er behov for tilpassingar når det gjeld nor-
mal prosedyre for tilskottforvaltning. I omtalen 
under dette kapitlet gjer departementet årleg 
greie for hovudtrekka i tilpassingane for ulike ord-
ningar, samt bruken av ulike aktørar i forvaltninga 
av ordningane. 

Marknadsregulering og pristilskott/frakttilskott 

Tilskott til produsert volum, til marknadsregule-
ring og til frakt blir dekte over fleire ordningar 
under kap. 1150, postane 70 og 73, i nokon grad 
også under post 77. Satsane er baserte på fastsette 

(i 1 000 kr)

Post Nemning Rekneskap 
2013

Saldert 
budsjett 2014

Forslag 
2015

01 Driftsutgifter 1 818 2 500 12 500

50 Fondsavsetningar 1 446 479 1 190 653 1 205 653

70 Marknadsregulering, kan overførast 206 650 290 800 256 500

71 Tilskott til erstatningar m.m., overslagsløyving 81 275 72 000 49 100

73 Pristilskott, overslagsløyving 2 232 807 2 539 550 2 500 607

74 Direkte tilskott, kan overførast 8 307 336 8 442 400 8 421 110

77 Utviklingstiltak, kan overførast 219 745 275 790 263 080

78 Velferdsordningar, kan overførast 1 566 672 1 601 754 1 597 754

Sum kap. 1150 14 062 783 14 415 447 14 306 304

kriterium, som produktgruppe, levert volum, dis-
trikt m.m. Grunnlaget for tilskotta som blir utbe-
talte til produsentane via eit omsetnadsledd, vil 
normalt vere det same som grunnlaget for oppgje-
ret mellom omsetnadsledd og produsent. Ordnin-
gane utgjer ein del av avtalesystemet med fleire 
mål og verkemiddel som verkar samstundes mot 
dei same måla. Resultatrapporteringa skjer difor 
samla basert på rapportering frå Budsjettnemnda 
for jordbruket i samband med den årlege proposi-
sjonen om jordbruksavtalen. Rapporteringa blir i 
tillegg supplert av vurderingsrapportar og sta-
tusnotat frå heile forvaltninga som grunnlag for å 
vurdere korleis dei enkelte ordningane verkar. 

Tilskott som blir utbetalte via eit omsetnads-
ledd avvik også frå normalprosedyren ved at til-
skottsmottakarane normalt ikkje søkjer om til-
skottet. Storleiken på tilskotta er ei direkte følgje 
av levert vare til omsetnadsleddet. Omsetnads-
ledda gjer ikkje eigne vurderingar ved forvalt-
ninga av tilskotta. Dei blir difor ikkje rekna som 
tilskottsforvaltarar, men som medhjelparar. 
Vidare blir det ikkje sendt eigne tilskottsbrev til 
produsentane. Tilskottsbeløpet går normalt fram 
av avrekninga for kvar leveranse. Det blir heller 
ikkje kravd rapport, og det blir ikkje utført kon-
troll hos tilskottsmottakarane (produsentane) 
fordi tilskottet blir gitt mot levert vare. Nødvendig 
kontroll blir sikra ved kontroll hos omsetnads-
ledda som leverer grunnlaget for utbetalingane og 
som formidlar tilskottet til den enkelte produsen-
ten. Samla sett verkar dette til ei kostnadseffektiv 
forvaltning av ordningane.

Direkte tilskott og tilskott til velferdsordningar m.m.

Desse ordningane ligg under jordbruksavtalen 
kap. 1150, postane 74 og 78. Også under post 77 
har ein slike ordningar. Dei direkte tilskotta er 
baserte på objektive kriterium som talet på dyr, 
areal, produksjonstype, mengd og distrikt. Sat-
sane står i forhold til løyvd beløp og prioriteringar 
mellom ulike produksjonstypar, produksjonsom-
fang og lokalisering av driftseiningane. Velferds-
ordningane består i hovudsak av refusjon av utgif-
ter til avløysing for sjukdom og ferie/fritid. Ein 
står her overfor same problemstillinga når det 
gjeld målformulering og kriterium for måloppnå-
ing som for tilskott til marknadsregulering, pris 
og frakt, sjå ovanfor. For ordningane med direkte 
tilskott og velferdsordningar, vil resultatrapporte-
ringa også i hovudsak finne stad i rapporteringa i 
samband med proposisjonen om jordbruksoppgje-
ret. Det er heller ikkje for denne gruppa av ord-
ningar aktuelt å hente inn rapport frå tilskottsmot-

takarane. Det gjelder også ordninga med tilskott 
til veterinære reiser der tilskott blir utbetalt etter 
søknad om refusjon av utgifter som allereie er pål-
øypt. Det kan da ikkje stillast vilkår for kva mid-
lane skal nyttas til, eller krevje rapportering om 
bruken av midla.

Kollektive overføringar

På enkelte område er det administrativt meir 
effektivt å overføre tilskott samla frå departemen-
tet og/eller Landbruksdirektoratet og direkte til 
ein felles mottakar framfor først å utbetale tilskott 
til kvar produsent som igjen betalar inn til same 
sluttmottakar. Den auka godtgjersla i sjukepenge-
ordninga for bønder er finansiert gjennom ei kol-
lektiv overføring frå jordbruksavtalen til folke-
trygdfondet. Ei anna kollektiv overføring er innbe-
taling av omsetnadsavgift for frukt og grønt på 
post 70. Oppfølginga av desse ordningane vil vere 
å føre over løyvde beløp til rett mottakar. I tillegg 
må ein med mellomrom vurdere om ordningane 
verkar som føresett, og om overføringane gir eit 
rett uttrykk for reelle utgifter. 

Tilskott til skogkultur og miljøtiltak

Tilskott til skogkultur og miljøtiltak som skal 
utbetalast med heimel i forskrift om nærings- og 
miljøtiltak i skogbruket, blir utbetalte som ein 
refusjon av dokumenterte utgifter basert på ein 
søknad sendt kommunen etter at tiltaket er gjen-
nomført. Det blir ikkje søkt om tilsegn på føre-
hand, og kommunens tilskottsbrev inneheld ikkje 
spesifikke vilkår om kva tilskottet skal nyttast til 
eller om rapporteringskrav.

Kommunane utarbeider retningsliner for prio-
ritering av tilskotta. Årlege kunngjeringar inne-
held informasjon om kva for tiltak som er rett-
komne for tilskott og om den maksimale delen av 
tiltaket som tilskottet dekkjer. Kontroll av at til-
skottet skjer ved søknadshandsaminga. Ved 
begrensa løyvingssramme kan tilskottsdelen bli 
redusert. Den delen av tiltakskostnaden som ikkje 
blir dekt av tilskott kan dekkast av skogfonds-
midla til skogeigaren. Det dreier seg årleg om 
mange tusen tiltak, og tilskottsbeløpa er ofte rela-
tivt små. Rapporteringskravet blir dekt ved at spe-
sifiseringa av tiltaket er registrert i Landbruks-
direktoratets fagsystem for skogtiltak

Forvaltning

Hovuddelen av tilskottsforvaltninga er delegert til 
Landbruksdirektoratet. Størsteparten av dei 

administrative kostnadane til forvaltning av til-
skottsordningane blir direkte dekte innanfor løy-
vingane over kap. 1142, til fylkesmennene over 
Kommunal- og moderniseringsdepartementets 
kap. 525 og til kommunane gjennom rammetil-
skottet frå Kommunal- og moderniseringsdeparte-
mentet. Frå 2013 blei det etablert ei særskilt løy-
ving på kap. 1150, post 01 som skal dekkje kostna-
der i samband med utgreiingar i arbeidsgrupper 
og evalueringar. For å kunne ha nødvendig fleksi-
bilitet, kan det likevel fortsett vere aktuelt å trek-
kje nokre uviklings- og utgreiingskostnader på 
enkelte av tilskottsordningane. 

På nokre område skjer forvaltninga av tilskott 
gjennom organ som ikkje er ein del av statsforvalt-
ninga. Dette gjeld særleg Innovasjon Noreg. Kom-
munane er førstelinjemyndighet for dei fleste øko-
nomiske verkemidla på landbruks- og matområ-
det, og omsetnadsledda har som nemnt ovanfor, ei 
medhjelparrolle i utbetalinga av tilskott til produ-
sentane. I samband med ikkje-statleg tilskottsfor-
valtning har departementet klargjort ansvar og 
oppgåver for desse aktørane. På nokre område er 
det fastsett at eit oppnemnd styre, utval eller råd, 
skal tildele tilskottsmidlar, mens Landbruksdirek-
toratet er sekretariat og har ansvar for alle dei 
andre forvaltningsoppgåvene. I desse samanhen-
gane er det departementet si vurdering at til-
skottsforvaltninga framleis skjer innanfor statsfor-
valtninga.

Departementet og forvaltninga arbeider kon-
tinuerleg med å få eit så robust kontrollsystem 
som mogleg. Det blir arbeidd med å styrkje fyl-
kesmennene sin kontrollfunksjon på landbruks-
området, og det blir mellom anna stilt krav til 
fylkesmannsembeta om at det kvart år skal utar-
beidast ein risikobasert kontrollplan og bli gjen-
nomført forvaltningskontroll av kommunar og 
føretakskontroll. Når det gjeld kompetanse i 
landbruksforvaltninga, har fylkesmannen og 
Landbruksdirektoratet ein kontinuerleg oppføl-
ging gjennom rettleiing og rådgiving, kommune-
besøk, særskilde kommunesamlingar og kompe-
tansetiltak retta mot dei landbruksansvarlege i 
kommunane. 

Samla sett har det målretta arbeidet med kon-
troll og oppfølginga av kontroll dei siste fem åra 
gitt gode resultat, men det er framleis utfordrin-
gar knytt til kontroll og vidareutvikling av kon-
trollsystema i landbruket, spesielt rundt å sikre at 
kommunane har tilstrekkeleg kompetanse og res-
sursar og at fylkesmannen og kommunane får ein 
meir systematisk oppfølging av avvik. Departe-
mentet legg til grunn at det er eit kontinuerleg 
behov for forbetring av kontrollsystema.

Riksrevisjonen har i fleire samanhengar peika 
på svakheiter knytt til systemet for kontroll med 
utbetalingar av tilskott over jordbruksavtalen og 
kommunane si rolle i tilskottsforvaltninga. Land-
bruks- og matministeren deler Riksrevisjonen si 
uro på området, og vil følgje opp dette framover. 

Rapportering 2013

Dei fire hovudmåla for norsk landbruks- og mat-
politikk er matsikkerheit, landbruk over heile lan-
det, auka verdiskaping og berekraftig landbruk. 
Ved sidan av å produsere varer og tenester for ein 
marknad, er norsk landbruks- og matsektor leve-
randør av ei rekkje fellesgode, dvs. gode som 
ikkje kan omsettast i ein marknad. Dei fire hovud-
måla blir nådd gjennom at landbruket bidreg med 
produksjon av varer og tenester for ein marknad i 
kombinasjon med produksjon av fellesgode.

Mål vil i stor grad verke inn på kvarandre gjen-
nom å vere samanfallande og forsterke kvarandre, 
eller å vere motstridande på kort eller lang sikt. 
For å oppnå hovudmåla for politikken er mange av 
dei økonomiske verkemidla retta inn mot å sikre 
lønsam produksjon over heile landet, og for å 
påverke måten produksjonen skjer på. Mange av 
tilskottsordningane er horisontale ordningar, dvs. 
at dei verkar inn på fleire av måla samstundes. Det 
gjeld mellom anna tilskott som skal sikre det øko-
nomiske grunnlaget for produksjon og velferd for 
næringsutøvarane. Verkemiddel som er meir 
målspesifikke vil også kunne påverke andre mål. 
Dette gjer at tradisjonell resultatmåling som følgje 
av eit konkret tiltak eller tilskott ikkje gir fullgod 
informasjon.

Av både budsjettekniske omsyn og av omsyn 
til verkemåten til dei ulike økonomiske verke-
midla, kan ein difor ikkje vurdere hovudmåla post 
for post på budsjettkapittelet. Difor er det heller 
ikkje mogleg å ha ei isolert spesifikk resultatrap-
portering på dei enkelte ordningane. Verkemidla 
under jordbruksavtalen skal samla sett gi ramme-
vilkår som gir ei god måloppnåing både for 
næringa og samfunnet. 

I tilknyting til måla for landbrukspolitikken, 
som omtalt mellom anna i innleiinga, finst det 
verkemiddel for å nå fleire av desse, både over 
jordbruksavtalen og på andre kapittel i budsjet-
tet. Dette omfattar mellom anna økonomiske til-
tak retta mot næringsutvikling, busetjing og sys-
selsetjing, samt verkemidla for mattryggleik 
m.m. Produksjon av trygg mat er ein grunn-
leggjande føresetnad også for næringspolitikken 
i jordbruket, men dei spesifikke verkemidla er i 
stor grad av ikkje-økonomisk karakter, og dei 

matpolitiske verkemidla ligg utanfor avtalen. Det 
finst også fleire juridiske verkemiddel som kan 
verke mot same mål som dei økonomiske. 
Saman med at dette er tiltak og rammer for sjølv-
stendige næringsutøvarar, gjer dette at målopp-
nåinga ikkje kan bli målt på enkelttiltak, men må 
gjerast på indikatorar som viser utviklingstrekka 
i næringa samla sett. For denne resultatrapporte-
ringa, sjå del III.

Jordbruksoppgjeret 2014

Det blei ikkje oppnådd einigheit om ny jordbruks-
avtale mellom avtalepartane ved jordbruksoppgje-
ret 2014. Partane blei einige om å utarbeide ein 
teknisk jordbruksavtale på grunnlag av Stortinget 
si handsaming av jordbruksoppgjeret, jf. Innst. 
285 S (2013–2014). 

Den tekniske jordbruksavtalen 2014–2015 
som blei inngått mellom staten og jordbruket den 
30.6.2014, omfattar målprisane for perioden 
1.7.2014 til 30.6.2015 samt tilskott som blir utbe-
talte i 2015. Det blei i samsvar med framlegget i 
Prop. 106 S om jordbruksoppgjeret også gjort 
omdisponeringar av tidlegare løyvde midlar i 
2014. Avtaleverket for jordbruket har til formål å 
regulere tiltak som er eigna til å fremje fastlagte 
mål for jordbruket, og som ikkje er uttømmande 
regulert ved lov, stortingsvedtak eller forskrift. 
Som følgje av brottet i forhandlingane om ny jord-
bruksavtale blei tilbodet til staten i jordbruksopp-
gjeret med forslaga til endringar i jordbruksavta-
len for 2014–2015 lagt fram for Stortinget i Prop. 
106 S (2013–2014). Dette tilbodet hadde ei ramme 
på 150 mill. kroner fordelt med 340 mill. kroner i 
auka målprisar, 60 mill. kroner overført frå 2013 
og ei reduksjon i løyvingane over statsbudsjettet 
på 250 mill. kroner. Stortinget handsama jord-
bruksoppgjeret 17.6.2014, jf. Innst. 285 S (2013–
2014). I denne handsaminga vedtok Stortinget å 
auke løyvinga på fleire postar med til saman 250 
mill. kroner slik at det blei same nivå på løyvin-
gane i 2015 som i 2014. Stortinget gjorde også eit 
vedtak som gav Landbruks- og matdepartementet 
fullmakt til å setje i verk tiltak som er knytte til løy-
vingar i 2015.

Budsjettframlegg 2015

I jordbruksoppgjeret blei den samla løyvinga på 
kap. 1150 oppretthaldt på same nivå som i 2014. 
Postane 71 og 73 er overslagsløyvingar der satsar 
og volum styrer løyvingsbehovet. Over desse ord-
ningane er det lagt til grunn eit redusert volum 
som inneber at den samla løyvinga på kap. 1150 

blir redusert med 108,2 mill. kroner i forhold til 
saldert budsjett 2014. Samla løyving blir etter det 
14 307,2 mill. kroner, mot 14 415,4 i saldert bud-
sjett 2014.

Post 01 Driftskostnader

Formål med løyvinga

Posten var ny frå 2013. Formålet med løyvinga er 
å kunne ha finansiering av kostnader knytt til eva-
lueringar og arbeidsgrupper sett ned av avtalepar-
tane eller vedteke av Stortinget der kostnadene 
ikkje er direkte relatert til konkrete tilskottsord-
ningar. 

Rapportering 2013

Det blei sett av 2,5 mill. kroner til driftskostnader, 
utgreiingar og evalueringar i 2013. Midlane har 
blitt brukt til gjennomføring av:
– Evaluering av miljøplankrava
– Evaluering av ordninga med tilskott til innfrakt 

av slakt
– Evaluering av tilskott til økologisk landbruk
– Ekstern utgreiing av distriktspolitiske verke-

middel for ei arbeidsgruppe nedsett av partane 
i jordbruksoppgjeret 2012

Budsjettframlegg 2015

I Stortinget si handsaming av jordbruksoppgjeret 
var det fleirtal for at det skal gjennomførast fleire 
særskilde utgreiingar fram til jordbruksoppgjeret 
i 2015. Posten skal mellom anna finansiere føl-
gjande utgreiingar: 
– Ei heilskapleg utgreiing av miljøverkemidlane 

under miljøprogramma til jordbruksoppgjeret 
2015 med sikte på målretting og forenkling for 
miljø, næring og forvaltning, redusere talet på 
støtteordningar og auke formålseffektiviteten 
ved verkemiddelbruken

– Evaluering av ordningane tilskott til avløysing 
ved sjukdom m.m. og tilskott til sjukepengar, 
med sikte på forenkling

– I Prop. 106 S (2013–2014) har departementet 
gjort greie for arbeidet med å utforme ein ny 
IKT-plattform for produksjonstilskott mellom 
anna som ein del av arbeidet med å forenkle 
forvaltninga av søknadsprosessane. Det blei 
der gjort framlegg om å setje av 5 mill. kroner 
frå jordbruksavtalen til dette prosjektet i 2014, 
og 10 mill. kroner i 2015 som blir løyvd over 
denne posten. Departementet gjer framlegg 
om ei løyving på 12,5 mill. kroner i 2015.

Post 50 Fondsavsetningar

Formål med løyvinga

I tråd med vedtektene til Landbrukets Utviklings-
fond (LUF) kan fondsmidla nyttast til tiltak som tek 
sikte på å styrkje og å byggje ut næringsgrunnlaget 
på dei enkelte landbruksføretaka. Ordningane 
under LUF omfattar verkemiddel knytt til nærings-
utviklings- og miljøtiltak, irekna tilskottsordningar, 
program og utviklingsmidlar. Auka verdiskaping er 
eit av hovudmåla for landbruks- og matpolitikken, 
og fleire av verkemidla over LUF skal bidra til løn-
sam utnytting av dei samla ressursane på garden. 
For ordningane som forvaltast av Innovasjon 
Noreg er målsetjingane om fleire gode gründerar, 
fleire vekstkraftige bedrifter og fleire innovative 
næringsmiljø sentrale.

Frå 2013 blei ein større del av verkemidla for-
valta regionalt, og det blei oppretta regionale 
bygdeutviklingsprogram for å synleggjere dei 
regionale prioriteringane i verkemiddelbruken. 
Regionale bygdeutviklingsprogram inneheld regi-
onale næringsprogram, regionale miljøprogram 
og regionalt skog- og klimaprogram.

Rapportering 2013

Departementet viser til Prop. 106 S for ei detaljert 
omtale av dei enkelte ordningane som er finansi-
ert over Landbrukets Utviklingsfond. Ordningane 
det er gitt støtte til kan grovt sett delast inn i ni 
område:
– Bedriftsretta midlar til investering og utvikling 

(BU-midlar)
– Tilrettelegging for næringsutvikling
– Rekrutterings- og kompetansetiltak
– Forskingsmidlar
– Mat- og reiselivssatsing og støtte til Matmerk
– Skogbruk og bioenergi
– Helse- og utviklingstiltak for sau og geit 
– Sametingets midlar til næringsutvikling og 

midlar til konfliktførebyggjande tiltak jord-
bruk/reindrift

– Verkemiddel innan miljø og økologisk jord-
bruk

Bedriftsretta midlar til investering og utvikling  
(BU-midlar)

Gode investeringsordningar er nødvendige for å 
få ein meir robust og framtidsretta landbrukspro-
duksjon over heile landet. Investeringsordningane 
skal også bidra til utvikling av ny næringsverk-
semd på landbrukseigedomane, med mål om auka 
sysselsetjing.

Dei fylkesvise BU-midlane har eit todelt mål. 
Dei skal bidra både til utvikling av ny nærings-
verksemd på landbrukseigedomen, og til utvik-
ling og modernisering av landbruket generelt. 
For 2013 blei fylka tildelt til saman 508 mill. kro-
ner i bedriftsretta BU-midlar og 60 mill. kroner i 
BU-midlar til utgreiings- og tilretteleggingstil-
tak. 

I 2013 gjekk om lag 80 pst. av investeringstil-
skotta og nærare 90 pst. av lånerammer for ren-
testøtte over bygdeutviklingsordninga (BU-ord-
ninga) til investeringar innanfor det tradisjonelle 
landbruket. Hensikta med investeringane er som 
oftast å modernisere driftsapparatet, skape rasjo-
nelle driftseiningar og å effektivisere produksjo-
nen. Innovasjon Noreg viser til at BU-midlane 
førte til auka produksjon hos 84 pst. av dei som 
mottok støtte. For å stimulere til utvikling av 
bygdenæringane er det også behov for investe-
ringsstøtte på dette området. Om lag 20 pst. av 
tilskottsmidlane gjekk til investering og utvikling 
innanfor bygdenæringar i 2013. Gjennomsnittleg 
beløp for tilskott var på om lag 316 400 kroner. 
Avslagsprosenten hos Innovasjon Noreg i 2013 
for landet totalt var på 6 pst. Det blir gjort ei 
vesentleg siling av prosjekta på kommunenivå i 
forkant for å utnytte dei avgrensa rammene best 
mogleg.

Innanfor ramma av dei fylkesvise BU-midla 
kan det setjast av midlar til eit taps- og rentestøtte-
fond. Avsetjinga i 2013 var på 5,9 mill. kroner. Ren-
testøtte er og ein del av BU-ordninga. Det blei i 
2013 gitt rentestøtte til ei låneramme på i alt 1 175 
mill. kroner (inkl. overføring av ramme frå tidle-
gare år). 

(i 1 000 kr)

Underpost Nemning Rekneskap 
2013

Saldert 
budsjett 2014

Forslag 
2015

50.11 Tilskott til Landbrukets Utviklingsfond (LUF) 1 446 479 1 190 653 1 205 653

Sum post 50 1 446 479 1 190 653 1 205 653

Tilrettelegging for næringsutvikling

For å leggje til rette for næringsutvikling på regio-
nalt nivå er ein del av BU-midlane avsett til fylkes-
vise utgreiings- og tilretteleggingstiltak. Midlane 
blir ofte brukte i ei tidleg fase for utvikling av land-
bruksbaserte næringar, før det er aktuelt med 
bedriftsretta midlar, og i samfinansiering med 
andre lokale og regionale aktørar. Tiltaka omfattar 
næringsutviklings- og mobiliseringsprosjekt, rei-
seliv og opplevingsproduksjon, rekrutteringstil-
tak, tiltak for auka matproduksjon, Inn på tunet, 
økologisk landbruk, skogbruk, bioenergi, FoU-
verksemd, praktikantordninga m.m. Fylkesman-
nen delte ut totalt 69 mill. kroner i BU-midlar til 
589 utgreiings- og tilretteleggingstiltak i 2013. 

På nasjonalt nivå er det avsett tilretteleggjande 
BU-midlar til prosjektretta verksemd og tiltak av 
landsomfattande karakter. Ramma for dei sentrale 
BU-midlane i 2013 var på 17 mill. kroner. Av mid-
lane blei 8 mill. kroner forvalta av Innovasjon 
Noreg, mens 9 mill. kroner blei disponert av Land-
bruks- og matdepartementet. Av midlane departe-
mentet disponerte blei det løyvd støtte til matpoli-
tiske prosjekt, kompetanse-, rekrutterings- og 
likestillingsprosjekt, skogpolitiske prosjekt, pro-
sjekt knytt til næringsutvikling og til omdømmetil-
tak. Midlane forvalta av Innovasjon Noreg blei 
nytta til bedriftsovergripande utviklingsprosjekt, 
og særskilt til produksjonar utan sterk felleskaps-
organisering og felleskapsøkonomi, som t.d. 
frukt, bær, grøntområdet og Inn på tunet. 

Som eit ledd i ein meir regionalt tilpassa land-
bruks- og matpolitikk har det vore avsett midlar til 
auka utnytting av naturgitte ressursar innanfor 
nokre geografiske område. I 2013 blei det sett av 
3 mill. kroner over jordbruksavtalen for å styrkje 
arktisk landbruk i Nordland, Troms og Finnmark. 
Midlane blir forvalta som ei felles programsatsing 
mellom dei tre fylkesmannsembeta i Nord-Noreg, 
Sametinget, næringsorganisasjonane i landsdelen, 
samt Nordland fylkeskommune. I alt blei det til-
delt i overkant av 6 mill. kroner til ni ulike pro-
sjekt, med hovudvekt på auka verdiskaping knytt 
til mat frå arktisk landbruk, sorts- og produktut-
vikling, merkevarebygging og marknad.

Rekrutterings- og kompetansetiltak

I jordbruksoppgjeret 2010 blei det avsett 4,5 mill. 
kroner til prosjektet Velg Landbruk som blei 
avslutta våren 2014. Målet med prosjektet var å 
styrkje rekrutteringa til landbruksutdanning på 
alle nivå. Det er lagt vekt på omdømmebygging av 
landbruk som yrkesveg og landbruksutdanning 

som ei allsidig utdanning med mange mogleghei-
ter, samt utvikling av rekrutteringsverktøy. På 
regionalt nivå er fylkeskommunane tildelt 20 mill. 
kroner i året til arbeid med rekruttering, likestil-
ling og kompetanseheving i landbruket. I 2013 er 
tilskottsmidla hovudsakleg nytta til tiltak med mål 
å auke rekrutteringa til næringa og til vidare-
gåande opplæring og vaksenopplæring innanfor 
landbruksfag. Ein vesentleg del av midlane er 
brukt til etter- og vidareutdanning for vaksne som 
er på veg inn i næringa (Voksenagronom). Dette er 
eit populært tilbod med god deltaking. Fylkes-
kommunane rapporterer om god gjennomføring 
av prosjekta og god oppslutnad om tiltaka det er 
gitt tilskott til. Dette tyder på at ordninga fungerer 
etter intensjonen.

På nasjonalt nivå forvaltar Matmerk Kompe-
tanseutviklingsprogrammet i landbruket (KIL-
midla). Midlane skal bidra til kompetanseutvik-
ling for yrkesutøvarar innan primærlandbruket, 
eller tilleggsnæringar til primærlandbruket, og 
går til utvikling av kurstilbod med utgangspunkt i 
behova til næringa. Tilbod som blir gjort tilgjenge-
leg i heile eller aktuelle delar av landet, og som 
har potensial til å bli eit tilbod til ein stor del av 
produsentane innan den aktuelle produksjonen, 
blir prioriterte. I 2013 er det gitt støtte til mellom 
anna utvikling av kurstilbod i Kvalitetssystem i 
landbruket (KSL) som styringsverktøy for gards-
drifta, kvalifisering av vaksne søkjarar til agrono-
mutdanning på vidaregåande nivå, fagskole innan 
produksjonsgartnarfag, driftsleiing og økonomi, 
samt nettbasert driftsrettleiar for gardsturisme-
vertar. 

Forsking

Forskingsmidlane over jordbruksavtalen blir for-
valta av eit eige styre samansett av avtalepartane. 
Målet med midlane er å bidra til å dekkje opp av 
behovet til avtalepartane for forsking med hovud-
vekt på anvendt kunnskap. I 2013 blei det sett av 
53 mill. kroner til forskingsmidlar over jordbruks-
avtalen. Tematiske prioriteringar var auka matpro-
duksjon og verdiskaping basert på norske ressur-
sar, råvarekvalitet, mattryggleik og helse, tekno-
logi, biologi, forbrukar og samfunn og bærekraf-
tig og klimatilpassa landbruk. 

Mat- og reiselivssatsing og støtte til Stiftinga 
Matmerk 

Stiftinga Matmerk har som mål å styrkje konkur-
ranseevna til norsk matproduksjon og å styrkje 
omdømme til norske matprodukt hos norske for-

brukarar. Dette skjer gjennom arbeid med kvali-
tetsstyring, kompetanse og synleggjering av nor-
ske konkurransefortrinn og norsk opphav overfor 
forbrukarar, matprodusentar og marknad. Mat-
merk administrerer og vidareutviklar Kvalitetssys-
temet i landbruket (KSL), godkjennings- og mer-
keordninga for Inn på tunet, merkeordningane 
Nyt Norge, Beskytta nemningar og Spesialitet, samt 
Kompetanseutviklingsprogrammet i landbruket, 
generisk marknadsføring av økologisk mat og 
enkelte andre prosjekt.

KSL skal vere eit styrings- og kvalitetssystem 
for den enkelte bonde og dokumentere for forbru-
karane, varekjedene og styresmaktene korleis 
produksjonen på norske gardsbruk går føre seg. I 
2013 blei det gjennomført om lag 5 500 eksterne 
revisjonar. Det blir arbeidd med å integrere HMS-
arbeidet betre i KSL-systemet. Totalt 271 Inn på 
tunet-tilbydarar var godkjende i 2013, og om lag 
300 Inn på tunet-tilbydarar er under godkjenning. 
Arbeid knytt til merkeordningane Nyt Norge og 
Beskytta nemningar har vore konsentrert om å 
auke talet på produkt og kjennskapen til produkta 
hos forbrukarane.

Målet med Utviklingsprogrammet for lokalmat 
og grønt reiseliv er å auke verdiskapinga for pri-
mærleddet, auke kunnskapen om lokalmat og 
regionale konkurransefortrinn og bidra til auka 
vektlegging av kvalitet. På matsida er innsatsen i 
første rekkje retta inn mot ordningane 
mobilisering og bedriftsutvikling, kompetansetiltak 
og omdømmetiltak. Budsjettramma for program-
met var på 70 mill. kroner i 2013. Reiselivssatsinga 
over programmet består i stor grad av omdømme-
aktivitetar og store temakampanjar. 

Innovasjon Noregs Kundeeffektundersøking 
viser gjennomgåande gode resultat for brukarane 
av programmet. Programmet har svært høg addi-
sjonalitet, dvs. at programmet blir sett på som 
utløysande for at prosjekta har blitt realisert. Eit 
stort fleirtal av dei spurde bedriftene oppgjer at 
tenesta som blir tilbydd har middels eller høg 
addisjonalitet. Effekten med omsyn til samarbeid 
er spesielt god. Effekten på innovasjon og omset-
nadsauke ligg godt over snittet for Innovasjon 
Noregs programmer.

Det blei sett av totalt 19 mill. kroner til ulike 
omdømmetiltak over Utviklingsprogrammet i 
2013. Midlane blir for ein stor del forvalta av Inno-
vasjon Noreg. Landbruks- og matdepartementet 
forvalta 5,3 mill. kroner av omdømmemidlane i 
2013. Midlane blir nytta til å synleggjere og profi-
lere norske råvarer og matkultur nasjonalt og 
internasjonalt med sikte på å styrkje omdømmet 
til norsk mat og landbruk. I tillegg stimulerer mid-

lane til ny næringsutvikling i skjeringspunktet 
mellom mat- og reiselivsområdet. Matstreif og 
deltaking på Internationale Grüne Woche (IGW) i 
Berlin er dei to viktigaste omdømmeprosjekta i 
programmet. 

Dei to prosjekta Mat langs nasjonale turist-
veger og Frukt og bær rundt neste sving blei 
avslutta i 2013. Begge prosjekta har hatt som mål 
å stimulere til landbruksbasert næringsutvikling 
innan mat, reiseliv og opplevingar. Evalueringar 
av prosjekta viser at prosjekta har bidrege til auka 
samarbeid mellom bedrifter og ei sterkare kopling 
mellom mat og reiselivsområdet. 

Skogbruk

Løyvinga til skogbruk over LUF var i 2013 på 204 
mill. kroner. Gjennom ordninga for tilskott til 
nærings- og miljøtiltak i skogbruket (NMSK) blei 
det i 2013 avsett totalt 151 mill. kroner. Fordelinga 
går fram av Tabell 2.8.

Innanfor NMSK blei det løyvd 69 mill. kroner 
til vegbygging, taubane m.v. i 2013. Det blei bygd 
og ferdigstilt i overkant av 100 km med nye skogs-
bilvegar og ombygd rundt 330 km med eksiste-
rande skogsbilvegar. I tillegg blei det bygd om lag 
200 km med nye traktorvegar og om lag 60 km 
blei oppgradert. Om lag 90 pst. av skogsbilvegane 
og 30 pst. av traktorvegane blei bygde med til-
skott. Totalt blei det investert 148 mill. kroner på 
skogsbilvegar og 28 mill. kroner på traktorvegar. 

I 2013 blei det i Noreg sett ut om lag 26 mill. 
skogplantar, noko som svarar omtrent til nivået i 
2012. Omfanget av ungskogpleie gjekk ned med 
31 000 dekar (10 pst.), mens markbereiing auka 
med om lag 18 000 dekar (35 pst.) samanlikna 
med 2012.

Det blei løyvd 28 mill. kroner til skogbruks-
planlegging med miljøregistreringar i 2013. I 2013 
blei det avslutta taksering av om lag 1,9 mill. 
dekar. Det er rapportert om 20 mill. dekar. under 
arbeid. Fordi desse prosjekta går over fleire år 
svingar tala for både ferdigstilt areal og areal 
under arbeid frå år til år, og det same vil utbetalin-
gane gjere. 

Skogbruk i kyststroka har særskilde utfordrin-
gar knytt til m.a. låg skogsvegdekning, mykje 
vanskeleg terreng, eigedomsstruktur m.m. Kyst-
skogbruket omfattar kystfylka frå Vest-Agder til 
Finnmark. Desse fylka har betydelege skogres-
sursar. Det er blitt gitt midlar til kystskogbruket 
til m.a. utgreiingar om behov for og lokalisering 
av kaier, taubanedrift og skogsbilvegar.

Kunnskap er avgjerande for å skape ei konkur-
ransedyktig og berekraftig trebasert verdikjede i 

Noreg. Skogbrukets Kursinstitutt (Skogkurs) er 
ein sentral aktør når det gjeld å utvikle og gjen-
nomføre kompetansetiltak på skog- og utmarks-
området, retta mot rettleiingsapparat, og skog-

eigarar, skogsarbeidarar og entreprenørar over 
heile landet. Skogkursserien Aktivt skogbruk er eit 
døme på denne aktiviteten.

Bioenergiprogrammet

Satsinga på bioenergi gjennom Bioenergipro-
grammet bidreg til meir miljøvennlege energiløy-
singar både i landbruket og i andre sektorar, sam-
stundes som det gir moglegheit for auka verdiska-
ping for skogeigarar. Aktiviteten under Bioenergi-
programmet var noko lågare i 2013 enn i 2012, 
noko som først og fremst skuldast låge strømpri-
sar. I 2013 blei det løyvd støtte i om lag 200 saker, 
til eit samla beløp på 50 mill. kroner. Dette er ca. 
10 pst. færre saker enn 2012. Det blei gitt støtte til 
13 varmesalsanlegg i 2013. Det er 7 færre enn i 
2012. Prosjekta har utløyst ein energiproduksjon 
tilsvarande 27 GWh i 2013 mot 30 GWh i 2012.

Det er i 2012 og 2013 gjennomført effekt-
undersøkingar både for varmesalsanlegg og 
gardsanlegg. Varmesalsanlegga viser positive 
driftsresultat. Undersøkinga viser også at varme-
produksjonen frå anlegga er høgare enn planlagt 
(13 pst.). Støttenivået ligg på 8 øre/kWh (til 
samanlikning er støttenivået under el-sertifikat-
ordninga for tida 18 øre/kWh).

Helse- og utviklingstiltak sau og geit 

Dei siste åra har det blitt gitt tilskott til dyresjuk-
domsprosjekta Friskere geiter og Friske føtter (von-
darta fotråte hjå småfe). Målet med prosjekta har 
vore å få kontroll med sjukdomane og dermed 
sikre friske dyr, betre dyrevelferd og betre pro-
dukt. Friskere geiter starta i 2001 og skal etter pla-
nen avsluttast i 2018. Prosjektet har gitt eit løft for 
geitehaldet som har slitt med sjukdomar som er 

svært smittsame og smertefulle og som går 
utover både mjølkeproduksjon og dyrevelferd. 
Prosjektet har vore støtta over jordbruksavtalen i 
mange år, totalt i størrelsesorden 150 mill. kroner, 
inkl. kompensasjon for bortfall av produksjonstil-
skott. Etter 2014 vil all foredla geitemjølk frå TINE 
komme frå sanerte besetningar. 

Sjukdomssaneringsprosjektet Friske føtter er 
gjennomført for å kjempe mot utbrott av vondarta 
fotråte. Fotråte har store konsekvensar for dyre-
velferd og økonomi i småfehaldet. Dei samla kost-
nadene som har blitt dekte frå Omsetningsrådet 
og jordbruksavtalen ligg på høvesvis 26 mill. kro-
ner og 17,6 mill. kroner. Prosjektet er eit samar-
beid mellom husdyrnæringa, Mattilsynet og Vete-
rinærinstituttet. Prosjekteigar reknar med at det 
vil vere mogleg å utrydde sjukdomen i Noreg ved 
effektiv handtering av eit mindre tal på tilfelle i 
nokre få år framover. 2013 var siste året prosjektet 
blei støtta over jordbruksavtalen.

Sametingets midlar til næringsformål og midlar til 
konfliktførebyggjande tiltak jordbruk/reindrift

4 mill. kroner av avsetninga over LUF blei over-
ført til Sametingets midlar til næringsformål i 
2013. Midlane skal stimulere til næringsutvikling i 
landbruket i samiske område og brukast til inves-
terings- og utviklingstiltak av meir varig karakter. 
Totalt tildelte Sametinget 11,1 mill. kroner til 
investeringar og utviklingstiltak innan jordbruket 
i 2013.

Det blei også avsett 1,5 mill. kroner til konflikt-
førebyggjande tiltak mellom jordbruk og reindrift 

Tabell 2.8 Tilskott til skogbruk i perioden 2011–2013. mill. kroner

 2011 2012 2013

Nærings- og miljøtiltak i skogbruket 134 141 151

    Vegbygging, taubane o.a. 66 66 69

    Skogkultur, miljøtiltak o.a. 68 75 82

Kystskogbruket 10 10 10

Skogbruksplanlegging med miljøregistreringar 29 29 29

Kompetansetiltak 11 14 14

Totalt 184 194 204

i 2013. Midla nyttast hovudsakleg til gjerdebyg-
ging. Det blei i 2013 tildelt i overkant av 0,7 mill. 
kroner frå ordninga til 8 prosjekt i fylka Finnmark, 
Troms, Sør-Trøndelag og Hedmark.

Verkemidlar innan miljø og økologisk jordbruk

Miljøsatsinga i jordbruket skal bidra til å redusere 
miljøbelastninga frå jordbruket og bidra til å opp-
retthalde kulturlandskapet. Fleire av verkemidla 
bidreg også til betre agronomi og vil ha positiv 
påverknad på produksjonen.

Spesielle miljøtiltak i jordbruket (SMIL) skal 
bidra til å ivareta natur- og kulturminneverdiane 
og til å redusere forureining frå jordbruket utover 
vanleg jordbruksdrift. Ordninga blir forvalta av 
kommunane, og var i 2013 på 120 mill. kroner. Om 
lag 72 pst. av midlane går til tiltak for å fremje kul-
turlandskap og kulturmiljø, og nær 25 pst. går til 
tiltak for å redusere forureining.

Effektivisering av utmarksbeiting blir styrkt 
gjennom investeringstilskott til planarbeid og 
infrastruktur med prioritet til organiserte beite-
lag. 

Sidan 2008 er det årleg avsett 3 mill. kroner til 
ei eiga satsing i verdsarvområda Vestnorsk fjord-
landskap og Vegaøyan. Klima- og miljødeparte-
mentet bidreg med same sum midlar. 

Utvalde kulturlandskap er ei felles satsing frå 
Landbruks- og matdepartementet og Klima- og 
miljødepartementet for å følgje opp nasjonale mål 
om å ivareta kulturlandskapet. 22 kulturlandskap i 
jordbruket med omfattande kulturhistoriske og 
biologiske verdiar er valt ut, og det blei i 2013 sett 
av til saman 14 mill. kroner til mellom anna skjøt-
selstiltak. Over jordbruksavtalen var det sett av 8 
mill. kroner, mens Klima- og miljødepartementet 
har bidrege med 6 mill. kroner over sitt budsjettet. 

I jordbruksoppgjeret 2012 blei det sett i gang 
eit 3-årig prosjekt, Energieffektivisering i veksthus-
næringen som oppfølging av tilsvarande prosjekt 

frå 2009–2011. Det blei sett av 1 mill. kroner for 
2013.

Klima- og miljøprogrammet skal bidra til å 
oppnå målsetjingane for landbrukspolitikken på 
klima- og miljøområdet gjennom utredningar og 
informasjonstiltak. God overføring av kunnskap 
frå forsking til praktisk jordbruk innan klima- og 
miljøområdet er eit kjerneområde. I 2013 var det 
avsett 18 mill. kroner til satsinga, 6 mill. kroner til 
fylkesvise tiltak og 12 mill. kroner til sentrale til-
tak.

For 2013 blei det sett av 44 mill. kroner til 
utviklingstiltak for økologisk jordbruk. Midlane 
blei prioriterte til prosjekt retta mot salsleddet i 
verdikjeda. Til jordbruksoppgjeret 2013 blei det 
gjennomført ei evaluering av verkemidla som skal 
fremje auka produksjon og forbruk av økologisk 
mat. Evalueringa viste at produksjonstilskotta i all 
hovudsak er innretta på ei fornuftig måte, men at 
forvaltningseffektiviteten til utviklingsmidla kan 
bli betre.

Budsjettframlegg 2015

Underpost 50.11 Tilskott til Landbrukets 
Utviklingsfond (LUF)

Med bakgrunn i Prop. 106 S (2013–2014) 
Jordbruksoppgjøret 2014 og Stortinget si handsa-
ming av denne gjer departementet framlegg om ei 
løyving for budsjettåret 2015 på 1 205,7 mill. kro-
ner under kap. 1150, post 50, underpost 11. LUF 
blir også tilført 110,9 mill. kroner i 2014 gjennom 
omdisponering av udisponerte midlar, jf. Tabell 
2.9. Løyvingsramma blir fastsett ut frå løyvings-
framlegg på kap. 1150, renteinntekter, fondskapi-
talen, rentestøtte og administrative kostnader. 
Tabell 2.9 gir oversikt over kontantstraumane for 
fondet i 2014 og 2015. Det er lagt opp til ei belast-
ning av kapitalen i fondet med 273,7 mill. kroner i 
2015.

1 Prognosane er baserte på Statens landbruksforvaltning sin rekneskapsrapport for LUF 2013, justert med endringar som følgje 
av jordbruksoppgjeret 2014 og Stortinget si handsaming av Prop. 106 S. 

Samla innvilgningsramme i 2015 blir på 1384,5 
mill. kroner ekskl. rentestøtte, jf. Tabell 2.10. 
Dette er ein auke på 65 mill. kroner samanlikna 
med forslaget i Prop. 106 S, og er endringar som 
følgje av avtalen om jordbruksoppgjeret mellom 
samarbeidspartia og Stortinget si handsaming av 
Prop. 106 S der innvilgingsramma på SMIL var 

auka med 40 mill. kroner, innvilgingsramma til 
Bioenergiprogrammet auka med 10 mill. kroner, 
Klima- og miljøprogram blei auka med 3 mill. kro-
ner, innvilgingsramma til biogass auka med 2 mill. 
kroner og innvilgingsramma til Utviklingstiltak 
innan økologisk jordbruk auka med 10 mill. kro-
ner i forhold til Prop. 106 S.

Tabell 2.9 Prognose for kontantstraumar i LUF1

 2014 2015

Finansiering:

Løyving kap. 1150, post 50 m.m. 1190,7 1205,7

overførte udisponerte midlar 110,9

Renteinntekter 24,9 28,0

Andre inntekter 12,0 11,0

Sum finansiering 1338,5 1244,7

Utbetalingar:

Utbetaling av tilskott 1438,2 1382,8

Rentestøtte 62,2 62,3

Auka innvilgingsramme ekskl. rentestøtte samanlikna med opphavleg 
prognose 14,1

Andre kostnader 59,2 59,2

Sum utbetalingar: 1559,6 1518,4

Endring i fondskapital -221,1 -273,7



2014–2015 Prop. 1 S 109
Landbruks- og matdepartementet
1 Avsetninga i 2015 går i sin heilskap til satsinga på fjellandbruket. Avsetninga til Sametinget på 4 mill. kroner vidareførast ikkje. 
Avsetninga til Arktisk landbruk blir avslutta i 2014.

2 Rekruttering, likestilling og kompetanse i landbruket omfattar i 2015 6 mill. kroner til Kompetanseprogrammet i landbruket 
(KIL) i regi av Matmerk, og 20 mill. kroner til fylkeskommunanes tilskottsmidlar til rekruttering, likestilling og kompetanse-
heving i landbruket, og 4. mill. kroner til ei satsing på rekruttering og gründerskap.

3 Frå 2015 er regionale midlar til bioenergiformål i BU-ordninga lagt inn i den nasjonale ramma jf. omtale av dette under Bioener-
giprogrammet. Etter handsaming av Prop. 106 S. i Stortinget er total avsetning til Bioenergiprogrammet auka med 10 mill. kro-
ner samanlikna med forslaget i Prop. 106 S.

4 100 mill. kroner av avsetninga er øyremerka dreneringstilskott. Etter handsaming av Prop. 106 S. i Stortinget er total avsetning 
til SMIL auka med 40 mill. kroner i forhold til forslaget i Prop. 106 S.

5 Etter handsaming av Prop. 106 S. i Stortinget er total avsetning auka med 3 mill. kroner samanlikna med forslaget i Prop. 106 S.
6 Etter handsaming av Prop. 106 S. i Stortinget er total avsetning auka med 2 mill. kroner samanlikna med forslaget i Prop. 106 S.
7 For 2015 blir det føreslått i avsette 6 mill. kroner til ordninga Utvalde kulturlandskap og 3 mill. kroner til Verdsarvområda.
8 Etter handsaming av Prop. 106 S. i Stortinget er total avsetning auka med 10 mill. kroner samanlikna med forslaget i Prop. 106 S.

Tabell 2.10 Oversikt over innvilgingsramme for LUF 2014–2015

Ordning 2014 2015 Endring 
2014–2015

Bedriftsretta midlar til investering og utvikling  
(BU-midlar) 528,0 528,0 0,0

Tilrettelegging for næringsutvikling og verdiskaping

     Utgreiings- og tilretteleggingsmidlar (BU-midlar FM) 67,0 67,0 0,0

     tilskottsmidlar til nasjonale prosjekt (BU-midlar IN) 8,0 0,0 -8,0

     Omdømmemidlar (BU-midlar LMD) 9,0 4,0 -5,0

     Områderetta innsats1 13,0 6,0 -7,0

Rekruttering, likestilling og kompetanse i landbruket2 26,0 30,0 4,0

Forsking 53,0 53,0 0,0

Matmerk 56,0 52,0 -4,0

Utviklingsprogram for lokalmat og grønt reiseliv 66,0 90,0 24,0

Bioenergiprogrammet3 25,0 60,0 35,0

Skogbruk 204,0 214,0 10,0

Friskere geiter- kompensasjonstilskott 19,0 15,0 -4,0

Midlar til konfliktførebyggjande tiltak jordbruk/reindrift 1,5 1,5 0,0

Spesielle miljøtiltak i jordbruket (SMIL)4 225,0 195,0 -30,0

Investeringsstøtte organisert beitebruk 11,0 9,0 -2,0

Klima- og miljøprogram5 18,0 18,0 0,0

Biogass6 2,0 2,0 0,0

Støtte til verdsarvområda og utvalde kulturlandskap7 11,0 9,0 -2,0

Spesialrådgiving energi veksthusnæringen 1,0 1,0 0,0

Utviklingstiltak innan økologisk landbruk8 32,0 30,0 -2,0

SUM innvilgningsramme 1375,5 1384,5 9,0

Rentestøtte – utbetalingar 57,2 62,3 5,1

SUM innvilgningsramme inkl. utbetalingar rentestøtte 1432,7 1446,8 14,1

For ei meir detaljert omtale av dei ulike ordnin-
gane, sjå rapporteringa for 2013, Prop. 106 S (2013–
2014) og Stortinget si handsaming av denne.

Bedriftsretta midlar til investering og utvikling

For å oppnå auka effektivisering av produksjonsap-
paratet og leggje til rette for auka produksjon, gjer 
departementet framlegg om at avsetjinga til 
bedriftsretta tiltak innanfor dei fylkesvise BU-mid-
lane blir sett til totalt 528 mill. kroner i 2015. Den 
tidlegare øyremerka avsetjinga på 35 mill. kroner 
til bioenergitiltak blir overført til Bioenergipro-
grammet. Grensa for maksimalt tilskott til investe-
ringar som tidlegare var på 1 mill. kroner blir opp-
heva på nasjonalt nivå. Maksimal prosentsats for 
tilskott til investeringar vidareførast med inntil 33 
pst. av kostnadsoverslaget for investeringa. Skal vi 
nå målet om auka produksjon, er det viktig å støtte 
opp om dei bedriftene som ønskjer vekst. Støtte til 
investeringsprosjekt som gir auka matproduksjon 
skal difor prioriterast. Lønsemdsvurdering av pro-
sjekta skal liggje til grunn for tildeling av midlar. 
Ulike eigarformer skal vere likestilte ved priorite-
ring av søknader. Det skal leggjast vekt på nye 
krav til dyrevelferd og fornying av driftsapparatet. 
Ordninga med risikolån vidareførast innanfor 
ramma av dei fylkesvise BU-midlane.

Departementet vil innføre ny fordelingsnøkkel 
for dei fylkesvise BU-midlane frå 2015. Det vil bli 
teke utgangspunkt i Notat 2014-1 frå Norsk insti-
tutt for landbruksøkonomisk forsking (NILF) om 
forslag til fordelingsmodell. Arbeidet med ny for-
delingsmodell skal drøftast mellom avtalepartane. 
Forskrift om midlar til bygdeutvikling skal revide-
rast for å innlemme endringar som følgje av jord-
bruksoppgjeret og med tanke på forenkling, tyde-
leggjering og betre målretting av verkemidla.

Utlånsramma for lån med rentestøtte blir vida-
reført med ei ramme på 1 000 mill. kroner også i 
2015. Nivået på rentestøtta blir fastsett årleg for alle 
lån som er inne i ordninga. Rentestøtta blir sett til 
50 pst. av Risikofri rente 3 år stat (ST4X) for føregå-
ande år. Rentestøtta kan ikkje overstige 4 pst. 

Ordningane med lokal forvaltning av BU-mid-
lar i Valdres og Nord-Gudbrandsdalen blir avvikla 
frå 1.1.2015. Oppland vil frå då ha same forvalt-
ningsmodell som resten av landet.

Fylkesvise BU-midlar til utgreiings- og 
tilretteleggingstiltak

Departementet gjer framlegg om at avsetninga til 
fylkesvise BU-midlar til utgreiings- og tilretteleg-
gingstiltak blir vidareført med 67 mill. kroner i 

2015. Det blir lagt til grunn at den strategiske inn-
retninga på bruken av midlane er godt samorda 
med innretninga på dei bedriftsretta verkemidla 
regionalt. Praktikantordninga innanfor utgreiings- 
og tilretteleggingsmidla avviklast.

Sentrale BU-midlar til tilrettelegging for 
næringsutvikling

Departementet gjer framlegg om at avsetninga til 
dei sentrale BU-midlane for 2015 blir sett til 4 mill. 
kroner og forvalta av Landbruks og matdeparte-
mentet i sin heilskap. 

Områderetta innsats – fjellandbruket

Som eit ledd i ein områderetta innsats blei det i 
jordbruksoppgjeret i 2013 sett av 6 mill. kroner 
årleg til ei treårig satsing på fjellandbruket frå 
2014. Departementet gjer framlegg om at satsinga 
blir vidareført med 6 mill. kroner i 2015. 

Rekruttering og gründerskap i landbruket

Det blir avsett 4 mill. kroner til ei fleirårig satsing 
til utvikling av gründerkompetanse i landbruket. 
Det skal utarbeidast eit eige mandat for arbeidet i 
samarbeid med avtalepartane. Målsetjinga er 
auka rekruttering og å løfte fram fleire gode grün-
derar gjennom beste praksis. I samband med 
dette er synleggjering av dei mange alternativa for 
karriere med landbruks- og gartnarutdanninga 
viktig. Satsinga skal gjennomføres i samarbeid 
med Innovasjon Noreg, utdanningsinstitusjonar, 
Ungt Entreprenørskap, Norsk institutt for land-
bruksøkonomisk forsking (NILF), representantar 
frå næringa og andre relevante aktørar. 

Fylkesvise midlar til rekruttering og 
kompetanseheving

Departementet gjer framlegg om at avsetjinga til 
fylkesvise midlar til rekruttering og kompetanse-
heving blir vidareført med ei ramme på 20 mill. 
kroner for 2015. Retningsliner og fordelingsnøk-
kel for midlane skal gjennomgåast før tildeling i 
2015. Prioriterte område for ordninga er tiltak for 
å rekruttere meir kompetanse til landbruket, 
irekna støtte til etter- og vidareutdanningstilbod 
for yrkesutøvarar i landbruket.

Kompetanseutviklingsprogrammet i landbruket 

Stifttinga Matmerk forvaltar Kompetanse-
utviklingsprogrammet i landbruket (KIL). Depar-

tementet gjer framlegg om å vidareføre ramma på 
6 mill. kroner til KIL for 2015. 

Forsking

Forskingsmidlane over jordbruksavtalen skal 
skaffe ny kunnskap som byggjer opp under måla 
for landbruks- og matsektoren, irekna i første rek-
kje auka matproduksjon i heile landet og høgare 
verdiskaping hos bonden. Departementet gjer 
framlegg om at avsetninga til forsking i 2015 blir 
vidareført med 53 mill. kroner.

For 2015 skal forsking som aukar produksjo-
nen av korn, storfekjøtt, frukt og grønt priorite-
rast. I dette ligg mellom anna område som betrar 
agronomi, sortsutvikling, fôrkvalitet og teknologi-
utvikling. Det skal også prioriterast støtte til 
samanliknande studiar av jordbruksbedrifter med 
lik produksjon og ulike resultat, og mellom jord-
bruksbedrifter og andre private bedrifter. 

Avtalemidlane til forsking skal også fremje 
kunnskapsutvikling som bidreg til å sikre trygg 
mat til dyr og forbrukarar og auka innovasjon og 
konkurransekraft i landbruket. For å sikre ei 
effektiv ressursutnytting må disponering av mid-
lane sjåast i samband med Fondet for forskingsav-
gift på landbruksprodukt og programma i Noregs 
forskingsråd. 

Stiftinga Matmerk

Stiftinga Matmerk har som mål å styrkje konkur-
ranseevna til norsk matproduksjon og å skape pre-
feranse for norskprodusert mat. Departementet 
gjer framlegg om at den samla avsetninga til Mat-
merk blir sett til 52 mill. kroner for 2015.

Utviklingsprogram for lokalmat og grønt reiseliv 

Departementet gjer framlegg om at den samla 
avsetjinga til Utviklingsprogrammet for lokalmat 
og grønt reiseliv blir auka til 90 mill. kroner i 2015. 
Auken skal i første rekkje gå til forsterka innsats 
til høvesvis vekstordninga og forpliktande produ-
sentsamanslutningar for matbedrifter, og til ein 
forsterka innsats mot dei små reiselivsaktørane. 
Det treårige pilotprosjektet Mat langs nasjonale 
turistveger blei avslutta i 2013. Det er eit potensial 
for næringsutvikling i samband med dei nasjonale 
turistvegane og det blir lagt til grunn at vidare 
arbeid på dette området skjer med utgangspunkt i 
erfaringar frå pilotprosjektet og innanfor ram-
mene av utviklingsprogrammet. Styringsgruppa 
vurderer eventuelle endringar i innretting av pro-
grammet.

I tråd med Reindriftsavtalen 2014/2015 skal 
Reinprogrammet inkluderast i Utviklingsprogram-
met for lokalmat og grønt reiseliv. For 2015 har 
Reinprogrammet ei ramme på 8,2 mill. kroner, og 
denne avsetjinga kjem i tillegg til avsetninga over 
Utviklingsprogrammet for lokalmat og grønt rei-
seliv. Begge programma blir forvalta av Innova-
sjon Noreg og har tilnærma lik innretning. Det er 
forventa at dette vil gje effektiviseringsvinstar og 
betre målretting. Reinprogrammet blir vidareført 
når det gjeld innretning og satsingsområde. Rein-
drifta blir representert i styringsgruppa for 
utviklingsprogrammet.

Mange av bygdenæringane er i dag komne i 
ein fase som krev auka profesjonalisering for å 
utvikle seg ytterlegare. Verktøyet som er bygd 
opp innanfor utviklingsprogrammet har overfø-
ringsverdiar til andre bygdenæringar. Det ver 
difor gjort framlegg om at målet med utviklings-
programmet utvidast, slik at det i avgrensa form 
kan opnast for finansiering av kompetansebehov 
og bedriftssamarbeid innanfor bygdenæringar 
generelt og Inn på tunet spesielt. 

Skogbruk 

Skogressursane er ei viktig kjelde til fornybar 
energi og til produksjon av tremateriale som 
erstattar meir klimabelastande materialar. Sam-
stundes utgjer skogane eit stort karbonlager, 
som kan aukast gjennom ein aktiv, berekraftig 
skogpolitikk. Regjeringa vil leggje vekt på klima-
politiske målsetjingar i forvaltninga av norske 
skogar.

Eit velfungerande skogsvegnett er avgjerande 
for lønsam skogsdrift. Investeringsnivået ligg 
framleis betydeleg under det som er nødvendig 
for å få tilgang til skogressursane og for nødven-
dig modernisering av vegnettet. 

Kystskogfylka har betydelege skogressursar 
og høg tilvekst. Kystfylka har ein aukande del av 
den hogstmodne skogen i landet. Samtidig har 
desse fylka andre utfordringar enn skogstrøk i 
innlandet, mellom anna med langt dårlegare 
utbygd skogsvegnett og offentleg infrastruktur. 
Kystskogfylka samarbeider godt for å møte dei fel-
les utfordringane. Berekraftig skogbruk krev eit 
godt kunnskapsgrunnlag som gir grunnlag for 
vektingar mellom økonomi og miljø. Halvparten 
av dei trua og nær trua artene lever i skog, og 
skogbruket har utvikla regelverk og standardar 
for å hindre at trua og sårbare arter går tapt. 
Skogbruksplanlegging med miljøregistreringar er 
eit sentralt verkemiddel i miljøarbeidet i skog-
bruket. 

Kompetansehevande tiltak er sentralt for gjen-
nomføringa av skogpolitikken. Skogbrukets Kur-
sinstitutt (Skogkurs) er ein sentral aktør på dette 
feltet, og rettar seg mot både offentleg og privat 
rettleiingsapparat, skogeigarar, skogsarbeidarar 
og entreprenørar over heile landet. 

Avsetjinga til skogbruk over jordbruksavtalen 
er foreslått auka med 10 mill. kroner til 214 mill. 
kroner i 2015. Fordelinga mellom dei ulike verke-
midla vil bli gjort etter drøftingar mellom avtale-
partane i etterkant av jordbruksoppgjeret. 
Næringsorganisasjonane til skogbruket blir også 
invitert til drøftingsmøte.

Bioenergiprogrammet

Auka produksjon av biobrensel og leveransar av 
biovarme frå landbruket gir auka verdiskaping og 
bidreg til å nå måla i klima- og energipolitikken, jf. 
Klimaforliket, Innst. 390 S (2011–2012). 

Delar av verkemidla i Bioenergiprogrammet 
blei overført til dei fylkesvise BU-midlane til 
bedriftsretta tiltak i 2013, mens dei nasjonale pro-
sjekta blei støtta frå det nasjonale bioenergipro-
grammet. Erfaringane med todelinga av forvalt-
ninga av verkemidla er auka administrative kost-
nader, utan at det har ført til auka aktivitet. Frå 
2015 blir heile satsinga igjen samla i Bioenergipro-
grammet nasjonalt.

Departementet gjer framlegg om at avsetninga 
til Bioenergiprogrammet blir sett til 60 mill. kro-
ner i 2015. 

Friskere geiter – kompensasjonstilskott 

Det blir gjort framlegg om at avsetjinga til kom-
pensasjon for bortfall av produksjonstilskott for 
besetningar i prosjektet Friskere geiter blir vida-
reført med på 15 mill. kroner i 2015. Dette er i tråd 
med Landbruksdirektoratets prognoser for for-
bruk for dei produsentane som har gjennomført 
sanering. 

Midlar til konfliktførebyggjande tiltak jordbruk/
reindrift

Frå 2014 blir midlane til konfliktførebyggjande 
tiltak mellom jordbruk og reindrift forvalta av 
Fylkesmannen i Sør-Trøndelag. Departementet 
gjer framlegg om å vidareføre avsetninga til kon-
fliktførebyggjande tiltak mellom jordbruk og 
reindrift med 1,5 mill. kroner i 2015 frå jord-
bruksavtalen. Denne avsetjinga er dermed på 
nivå med tilsvarande avsetjing over reindriftsav-
talen.

Miljøverkemiddel over LUF

Ein stor del av miljøverkemidla over jordbruksav-
talen er finansierte under LUF. Det skal gjennom-
førast ei heilskapleg utgreiing av miljøverkemidla 
i jordbruket fram til jordbruksoppgjeret 2015, 
med sikte på målretting og forenklingar for miljø, 
næring og forvaltning, redusere talet på støtteord-
ningar og ein auke i formålseffektiviteten ved 
verkemiddelbruken.

Spesielle miljøtiltak i jordbruket (SMIL)

I jordbruksoppgjeret 2014 blei det avsett 195 mill. 
kroner for 2015, 100 mill. kroner av desse er øyre-
merka tilskott til drenering. Ordninga blir vidare 
avgrensa til å gjelde for føretak som har rett på 
produksjonstilskott i jordbruket.

Investeringsstøtte til tiltak i beiteområde  
(organisert beitebruk) 

Ordninga stimulerer til effektivt samarbeid mel-
lom dyreeigarar og realisering av nødvendig infra-
struktur for effektiv utnytting av utmarksbeite til 
husdyrproduksjon. Beitebasert næringsdrift har 
utfordringar med ajourføring av samarbeidsfor-
mer til endringar i buskapsstruktur og andre sam-
funnsinteresser. Dette er krevjande prosessar 
som også kan innvilge støtte til prosjektleiing og 
juridisk kompetanse. Det er sett av 9 mill. kroner 
for 2015 til formålet.

Klima- og miljøprogram

Avsetninga til Klima- og miljøprogrammet blir 
vidareført i 2015 med 18 mill. kroner.

Biogass

Frå 2013 er det oppretta tilskott for levering av 
husdyrgjødsel til biogassanlegg. Forskrifta er 
under ferdigstilling. Det er sett av 2 mill. kroner i 
2015. 

Støtte til verdsarvområda og til utvalde 
kulturlandskap

Avsetjinga til verdsarvområda blir vidareført med 
3 mill. kroner i 2014. Klima- og miljødepartemen-
tet bidreg i tillegg med 3 mill. kroner, jf. deira 
Prop. 1 S.

Avsetjinga til utvalde kulturlandskap blir redu-
sert med 2 mill. kroner til 6 mill. kroner i 2015, og 
blir på same nivået som tildelinga frå Klima- og 

miljødepartementet. Midlane til verdsarvområda 
og utvalde kulturlandskap skal sjåast i samanheng 
med midlar på budsjettet til Klima- og miljødepar-
tementet.

Energieffektivisering i veksthusnæringa

Prosjektet Energieffektivisering og redusert klima-
utslipp i veksthusnæringa har ei ramme på 1 mill. 
kroner i 2015. Dette er det siste året for prosjektet.

Utviklingstiltak for økologisk landbruk

Avsetjinga til utviklingstiltak blir redusert med 2 
mill. kroner til 30 mill. kroner i 2015. 

Post 70 Marknadsregulering, kan overførast

Underpost 70.11 Tilskott til marknadstiltak

Formålet med marknadstiltaka er å bidra til å nå 
målprisane for dei ulike jordbruksprodukta, 
jamne ut produsentpris og pris til forbrukarar 
over heile landet, skape avsetjing for produsert 
vare og bidra til å sikre forsyningar i alle forbruks-
område. I grøntsektoren blir kostnadene ved mar-
knadsregulering og faglege tiltak dekte av løy-
vinga til marknadstiltak, mens det blir dekt gjen-
nom omsetnadsavgift for andre produksjonar. I 
jordbruksoppgjeret blei det vedteke å avvikle til-
skott til kadaverhandtering frå 2015. 

I framlegget er det lagt til grunn ei avsetjing 
til opplysningsverksemd og avsetningstiltak 
hagebruk med 3,9 mill. kroner, og kollektiv dek-
king av omsetnadsavgift hagebruk med 20,5 mill. 
kroner.

Departementet gjer framlegg om ei løyving på 
24,4 mill. kroner i 2015.

Underpost 70.12 Tilskott til råvareprisordninga

Formålet med råvareprisordninga (RÅK-ord-
ninga) er å jamne ut skilnader i råvarekostnader 
mellom norske og utanlandske ferdigvarer som 
blir omsette i Noreg, og for norske varer som blir 
eksporterte. Det er viktig at løyvingane over 
denne ordninga er avpassa engrosprisane på 
norskproduserte jordbruksvarer. 

Prisane på verdsmarknaden kan variere mykje 
i løpet av kort tid. Det påverkar løyvingsbehovet 
til RÅK-ordninga. Endringane i målprisar i jord-
bruksoppgjeret påverkar også løyvingsbehovet. 
Dei siste åra har det vore auka prisar på verds-
marknaden, og løyvingsbehovet til RÅK har gått 
ned. Samstundes har målprisane i jordbruksopp-
gjeret blitt auka. Den samla effekten av endringar 
i målprisar og prisar på verdmarknaden reduserer 
løyvingsbehovet med 26 mill. kroner.

Departementet gjer framlegg om ei løyving på 
189,7 mill. kroner i 2015.

Underpost 70.13 Tilskott til prisnedskriving av 
potetsprit og potetstivelse

Formålet med prisnedskrivingstilskottet er å sikre 
avsetning av norsk potetsprit og potetstivelse 
gjennom marknadsordninga for potet. Det blei 
ikkje gjort satsendringar i jordbruksoppgjeret. 

Departementet gjer framlegg om ei løyving på 
42,4 mill. kroner til ordninga i 2015.

Post 71 Tilskott til erstatningar m.m.

Formål med løyvinga

Formålet med løyvinga er å redusere økonomiske 
tap som oppstår ved produksjonssvikt forårsaka 
av klimatiske forhold det ikkje er mogleg å sikre 

(i 1 000 kr)

Underpost Nemning Rekneskap 
2013

Saldert 
budsjett 2014

Forslag 
2015

70.11 Avsetningstiltak 30 400 32 400 24 400

70.12 Tilskott til råvareprisutjevningsordninga m.m. 176 250 216 000 189 700

70.13 Tilskott til potetsprit og potetstivelse 42 400 42 400

Sum post 70 206 650 290 800 256 500

seg mot, og ved katastrofeprega tap av sau på 
beite. 

Posten omfattar følgjande ordningar som føl-
gje av klimatiske årsaker: 
1. erstatning ved avlingssvikt i planteproduksjon 
2. erstatning ved tap av bifolk, og svikt i honning-

produksjon
3. tilskott til reparasjon av vinterskadd eng

I jordbruksoppgjeret 2014 blei det vedteke å avvikle 
ordninga med tilskott ved rognebærmøllskader i 
epleproduksjon og ordninga med erstatning for tap 
av sau på beite. Søknadsfristen for erstatning for tap 
av sau på beite er 31.12.2014, og det vil difor bli 
utbetalt midlar over ordninga også i 2015.

Erstatningsordningane som dekkjer kostnader 
i samband med statlege pålegg blir løyvde utanfor 
jordbruksavtalen, jf. kap. 1142, post 73. 

Rapportering 2013

Dei samla utbetalingane over ordninga i 2013 var 
på 81,3 mill. kroner mot om lag 50 mill. kroner i 

eit normalår. Det skuldast store skader på avlin-
gane i ei rekkje fylke, og særleg i Sogn og Fjor-
dane og Oppland. Det var store overvintring-
skader på eng og bær samt skader som følgje av 
store mengder nedbør på våren. I slike år blir det 
stor saksmengd og krevjande sakshandsaming, 
og store delar av erstatningane for skader i 2013 
blir først utbetalt til produsentane året etter skade-
året. 

Budsjettframlegg 2015

Etter fleire år med store klimaårsaka skader på 
avlingane er løyvinga ved eit normalår prognosert 
om lag 50 mill. kroner. Skader som oppstår i 
avlingsåret 2014 vil påverke løyvinga i 2015 fordi 
mykje av utbetalingane først kjem året etter ska-
den. På det noverande tidspunkt har ikkje depar-
tementet grunnlag for å vurdere at skadeomfan-
get i 2014 vil avvike frå eit normalt år. Departe-
mentet gjer etter dette framlegg om ei løyving på 
49,1 mill. kroner i 2015.

Post 73 Pristilskott, overslagsløyving

Budsjettframlegg 2015

For pristilskotta under jordbruksavtalen blir det 
fastsett satsar per eining. Løyvinga vil difor variere 
som følgje av endra volum under dei enkelte ord-
ningane. For post 73 samla inneber ei volumjuste-

ring av prognosane i 2015 at forbruket på posten vil 
gå ned med 89,1 mill. kroner samanlikna med sal-
dert budsjettet for 2014. Dei justerte satsane i jord-
bruksoppgjeret gir ein auke på 50,2 mill. kroner. 
Samla gir dette ei redusert løyving i 2015 på 38,9 
mill. kroner samanlikna med budsjett 2014.

(i 1 000 kr)

Underpost Nemning Rekneskap 
2013

Saldert 
budsjett 2014

Forslag 
2015

73.11 Tilskott til norsk ull 125 686 132 800 126 400

73.13 Pristilskott mjølk 578 006 609 700 589 907

73.15 Pristilskott kjøtt 656 318 833 050 806 200

73.16 Distriktstilskott egg 7 531 7 200 8 100

73.17 Distrikts- og kvalitetstilskott, frukt, bær,  
grønsaker og potet 76 546 80 100 89 100

73.18 Frakttilskott 321 993 342 700 329 500

73.19 Tilskott til prisnedskriving av norsk korn 385 870 485 400 502 800

73.20 Tilskott matkorn 41 949 48 600 48 600

73.21 Tilskott til prisnedskriving av potetsprit  
og potetstivelse 38 908

Sum post 73 2 232 807 2 539 550 2 500 607

Underpost 73.11 Tilskott til norsk ull

Formålet med tilskottet er å bidra til å nå måla for 
inntekts- og produksjonsutvikling i sauehaldet 
som ikkje i tilstrekkeleg grad kan sikrast gjennom 
marknadspris og andre tilskott. Tilskottet skal 
også bidra til betring av kvaliteten på norsk ull, 
samt å sikre avsetning i marknaden for norsk ull 
av god kvalitet.

I jordbruksoppgjeret blei det ikkje gjort sat-
sendringar på ordninga. Mindre volum gir grunn-
lag for ei redusert løyving på 6,4 mill. kroner.

Departementet gjer framlegg om ei løyving på 
126,4 mill. kroner for 2015.

Underpost 73.13 Pristilskott mjølk

Løyvinga omfattar ordningane med grunntilskott 
til geitmjølk og distriktstilskott for mjølk og 
mjølkeprodukt. 

Formålet med pristilskott til mjølk er å bidra til 
ei inntekts- og produksjonsutvikling i mjølkepro-
duksjonen som bidreg til å oppretthalde busetjing 
og sysselsetjing i heile landet gjennom å jamne ut 
skilnader i lønsemda i produksjonen.

Distriktstilskottet blir gitt med ulike satsar for 
mjølk produsert i vanskelegstilte område i Sør-
Noreg og for all mjølk i Nord-Noreg. Satsane for 
distriktstilskott varierer frå null og opp til 180 øre 
per liter. 

I jordbruksoppgjeret blei distriktsdifferensi-
eringa i tilskottet oppretthalde på same nivå. 
Volumprognosen gir eit redusert løyvingsbehov 
på 19,8 mill. kroner. 

Departementet gjer framlegg om ei løyving på 
589,9 mill. kroner til pristilskott for mjølk for 2014. 
Denne er fordelt med 64,9 mill. kroner til grunntil-
skott geitmjølk, og 525,0 mill. kroner i distriktstil-
skott til all mjølk. 

Underpost 73.15 Pristilskott kjøtt

Ordninga omfattar grunntilskott og distriktstil-
skott for kjøtt samt distriktstilskott for fjørfeslakt. 
I jordbruksoppgjeret blei partane også einige om 
ei ny ordning med kvalitetstilskott for storfekjøtt.

Formålet med distriktstilskotta er å bidra til ei 
inntekts- og produksjonsutvikling i produksjonen 
som bidreg til å oppretthalde busetjing og syssel-
setjing i heile landet gjennom å jamne ut skilnader 
i lønsemda i produksjonen. Distriktstilskott går i 
hovudsak til kjøtt frå grovfôrbaserte produksjonar 
differensiert på 5 soner. Det blir også gitt distrikt-
stilskott til produksjon av gris i Nord-Noreg, 
Agder og Vestlandet unnateke Rogaland. Produk-

sjon av kylling/kalkun i det same området på Vest-
landet får også nokre tilskott.

Formålet med grunntilskottet er å bidra til å 
nå måla for inntekts- og produksjonsutvikling i 
kjøttproduksjonen som ikkje i tilstrekkeleg grad 
kan sikrast gjennom marknadspris. Grunntilskot-
tet skal vidare bidra til rimelegare kjøtt og foredla 
kjøttprodukt til forbrukaren. Grunntilskottet for 
kjøtt blir berre gitt til slakt av sau/lam og geit/kje.

Volumprognosen for 2015 viser ein viss ned-
gang i produksjonen av storfe, sau og lam tilsva-
rande om lag 27 mill. kroner redusert pristilskott 
til kjøtt. 

Departementet gjer framlegg om ei løyving på 
806,2 mill. kroner i 2015. Av dette utgjer grunntil-
skottet 89 til sau/lam og geit/kje 82,5 mill. kroner, 
kvalitetstilskottet til storfekjøtt 164,7 mill. kroner 
og distriktstilskottet 558,6 mill. kroner.

Underpost 73.16 Distriktstilskott egg

Formålet med ordninga er å bidra til ei inntekts- 
og produksjonsutvikling i eggproduksjonen som 
bidreg til å oppretthalde busetjing og sysselsetjing 
i heile landet gjennom å jamne ut skilnader i løn-
semda i produksjonen. Tilskottet omfattar Vest-
landet, Trøndelag og Nord-Noreg. I jordbruks-
oppgjeret blei satsen i Nord-Noreg auka med 0,15 
øre/kg eller 0,3 mill. kroner for å kompensere for 
at ordninga med tilskott til kadaverhandtering blei 
teke bort. I tillegg er det prognosert ein volum-
auke tilsvarande 0,6 mill. kroner.

Departementet gjer framlegg om ei løyving på 
8,1 mill. kroner i 2015.

Underpost 73.17 Distriktstilskott, frukt, bær, 
grønsaker og potet

Formålet med ordningane er å betre inntekta for 
yrkesprodusentane innan grøntsektoren og bidra 
til ein geografisk spreidd produksjon. Tilskottet 
skal stimulere til kvalitetsproduksjon og ordna 
omsetnadforhold. 

Ordninga heitte tidlegare distrikts- og kvali-
tetstilskott til frukt, bær og veksthusgrønsaker og 
distriktstilskott for potetproduksjon i Nord-Noreg. 
I ordninga er det ikkje lenger andre formelle krav 
til kvalitet enn at produkta skal vere omsett gjen-
nom godkjend omsetnadsledd som mat, og ikkje 
vere kassert. Også frukt og bær som går til indu-
striformål kan få tilskott.

Distriktsdifferensieringa følgjer dei same 
sonene som tilskott til areal- og kulturlandskap. 

I jordbruksoppgjeret blei taket per føretak på 
kor mykje frukt og bær som kan gi tilskott, fjerna. 

For veksthusgrønsakene salat, agurk og tomat 
blei avgrensinga av tilskott per føretak teke bort, 
mens det enno er ei volumavgrensing per føretak. 
Satsane blei tilpassa innanfor om lag same løy-
vingsramme.

Det er prognosert med auka volum tilsvarande 
om lag 9 mill. kroner. 

Departementet gjer framlegg om ei løyving på 
89,1 mill. kroner i 2015.

Underpost 73.18 Frakttilskott

Ordninga omfattar tilskott til frakt av kjøtt, egg, 
korn, kraftfôrråvarer og kraftfôr. Frakttilskotta 
skal bidra til å jamne ut prisane til produsent og 
forbrukar. Frakttilskott for egg blir berre gitt til 
produksjon i Nord-Noreg, mens dei andre ordnin-
gane er baserte på at produsentane må dekkje ein 
eigendel av kostnadane. 

I jordbruksoppgjeret blei det ikkje gjort end-
ringar frakttilskotta for 2015. Volumprognosen gir 
ei redusert løyving på om lag 13 mill. kroner som i 
hovudsak skuldast mindre norsk kornproduksjon.

Departementet gjer framlegg om ei løyving på 
329,5 mill. kroner i 2015, fordelt med 130,0 mill. 
kroner til kjøtt, 8,5 mill. kroner til egg og 191,0 
mill. kroner til korn og kraftfôr.

Underpost 73.19 Tilskott til prisnedskriving av 
norsk korn

Formålet med prisnedskrivingstilskottet er å sikre 
avsetjing av norskprodusert korn, erter og oljefrø 

gjennom marknadsordninga, og å skrive ned pri-
sen på råvarer til matmjøl og kraftfôr. For å fremje 
avsetjinga av økologisk korn og erter, blir det der 
gitt høgare satsar. 

I jordbruksoppgjeret blei målprisane på korn 
auka med 5 øre/kg og prisnedskrivinga like 
mykje for å unngå prisauke på kraftfôret. Dette gir 
eit auka løyvingsbehov på knapt 50 mill. kroner, 
mens volumprognosane gir eit redusert løyvings-
behov på om lag 32 mill. kroner.

Departementet gjer framlegg om ei løyving på 
502,8 mill. kroner for 2015.

Underpost 73.20 Tilskott til matkorn

Formålet med ordninga er å gi grunnlag for ein 
rekningssvarande pris norsk matkorn og samtidig 
halde prisen på matmjøl på eit nivå som kan sikre 
konkurransekrafta til norskprodusert matmjøl og 
bakevarer i forhold til import. Tilskottet blir gitt til 
norske matmjølprodusentar på grunnlag av for-
bruk av norskprodusert matkorn. Tollsatsen på 
import av matkorn blir administrert ned til det 
same nivået som prisen på norsk matkorn minus 
prisnedskriving.

I jordbruksoppgjeret blei det ikkje gjort end-
ringar i satsane.

Departementet gjer framlegg om ei løyving på 
48,6 mill. kroner i 2015.

Post 74 Direkte tilskott, kan overførast

(i 1 000 kr)

Underpost Nemning Rekneskap 
2013

Saldert 
budsjett 2014

Forslag 
2015

74.11 Driftstilskott, mjølkeproduksjon og  
kjøttfeproduksjon 1 358 304 1 374 200 1 353 300

74.14 Tilskott til husdyr 2 419 832 2 512 900 2 585 210

74.16 Beitetilskott 742 021 784 600 788 700

74.17 Areal- og kulturlandskapstilskott 3 241 273 3 212 200 3 149 200

74.19 Regionale miljøprogram 423 845 448 500 436 500

74.20 Tilskott til økologisk landbruk 110 209 110 000 108 200

74.22 Tilskott til miljøvennlege spreiemåtar av  
husdyrgjødsel 11 852

Sum post 74 8 307 336 8 442 400 8 421 110

Ordningane under denne posten blir gjerne 
omtalt som produksjonstilskotta. Det er 2 søk-
nadsomganger per år. Jordbruksoppgjeret i 2014 
ligg til grunn for søknaden i august 2014 som blir 
betalt ut i februar 2015, og søknaden i januar 2015 
som blir betalt ut i juni 2015. I jordbruksoppgjeret 
blei det varsla endringar i forskrifta om produk-
sjonstilskott etter ei ordinær høyring hausten 
2014. Det gjeld mellom anna justering av grunnvil-
kåra for å kunne få desse tilskotta og fjerning av 
dei særskilde reglane knytt til samdrifter i mjølke-
produksjon. I kombinasjon med at kravet til 
avgiftspliktig omsetnad blir fjerna, blei også botn-
frådraget i produksjonstilskotta auka frå 3 000 kro-
ner til 6 000 kroner per år. Isolert sett gir dette ei 
innsparing i løyvinga på 127 mill. kroner. 

Underpost 74.11 Driftstilskott, mjølke-
produksjon og kjøttfeproduksjon

Formålet med driftstilskottet i mjølkeproduksjo-
nen er å styrkje økonomien i mjølkeproduksjonen 
og å jamne ut skilnader i lønsemd mellom føretak 
av ulik storleik og mellom bruk i Sør-Noreg og 
Nord-Noreg og mellom Jæren og resten av Sør-
Noreg. Formålet med driftstilskottet i spesialisert 
kjøttfeproduksjon er å styrkje økonomien i spesia-
lisert kjøttfeproduksjon. 

I jordbruksoppgjeret blei satsane for driftstil-
skott til mjølkeproduksjon auka med 3 000 kroner 
per føretak. Dette utgjer ei auka løyving svarande 
til om lag 29 mill. kroner. Driftstilskott til kjøttfe-
produksjon blei auka med 25 kroner per ku eller 
1 000 kroner for føretak med meir enn 40 kyr. Det 
svarar til ei auka løyving på knapt 1,5 mill. kroner. 

For underposten samla inneber reduksjonen i 
talet på føretak ei innsparing på 51 mill. kroner. 
Departementet gjer framlegg om ei løyving på 
1 353,3 mill. kroner for 2015. 

Framlegget fordeler seg med 196,4 mill. kro-
ner til kjøttfeproduksjon og 1 156,9 mill. kroner til 
mjølkeproduksjon.

Underpost 74.14 Tilskott til husdyr

Tilskottet skal bidra til å styrkje og jamne ut inn-
tektene til føretak med ulike husdyrproduksjonar 
og etter storleiken på husdyrhaldet. Ordninga 
skal også støtte birøkt og husdyrhald med dyr av 
storferasar som er definert som verneverdige.

Tilskottet blir gitt per dyr/slakt/bikube. Sat-
sane per dyreslag blir avtrappa med aukande 
dyretal per føretak. I jordbruksoppgjeret blei det 
gjort justeringar i satsane mellom anna så det 
ikkje lenger er nullsats for dei høgaste dyretala. I 

tillegg blei maksimalgrensa i utbetaling per føre-
tak og år auka frå 280 000 kroner til 560 000 kro-
ner. Vidare blei det gjort tekniske forenklingar for 
tilskott til utegangarsau, og det blei flytta midlar 
frå tilskott til vinterfôra sau til tilskott til lamme-
slakt. Dette vil gi ei sterkare stimulering av pro-
duksjon. 

Dei samla endringane på ordninga aukar løy-
vinga med 107 mill. kroner, mens tilpassing av løy-
vingsbehovet til dyretalet reduserer løyvingsbe-
hovet med 34,5 mill. kroner.

Departementet gjer framlegg om ei løyving på 
2 585,2 mill. kroner i 2015. Av dette utgjer tilskot-
tet til verneverdige storferasar 5,4 mill. kroner og 
birøkt 10,5 mill. kroner.

Underpost 74.16 Beitetilskott

Ordninga består av eit tilskott for dyr som beitar i 
utmark, og eit tilskott for dyr som beitar i kultur-
landskapet (innmark og/eller utmark). Det er 
krav til minimum beitetid for å få rett til tilskotta, 
og dei som får tilskott for dyr som beitar i utmark 
kan også få det generelle beitetilskottet for dei 
same dyra. Formålet med ordningane er å stimu-
lere til pleie av kulturlandskap, samt å oppnå ei 
god utnytting av utmarksbeiteressursane. Beiting 
har også ein positiv effekt på dyrevelferda. 

I jordbruksoppgjeret blei det gjort ein liten 
reduksjon i satsen for beitetilskott til storfe, mens 
tilskottssatsane elles blei haldne på uendra nivå. 
Tilpassing av løyvingsbehovet aukar løyvinga med 
om lag 8 mill. kroner.

Departementet gjer framlegg om ei løyving på 
788,7 mill. kroner i 2015, som fordeler seg med 
380 mill. kroner til dyr på utmarksbeite og 408,7 
mill. kroner i generelt beitetilskott. 

Underpost 74.17 Areal- og kulturlandskaps-
tilskott

Ordninga består av eit kulturlandskapstilskott 
med den same satsen per dekar til alt jordbruks-
areal som fyller vilkåra for arealtilskott, og eit 
arealtilskott der satsane per dekar er differensiert 
ut frå type produksjon, kvar i landet produksjonen 
skjer og storleiken på areala av dei enkelte pro-
duksjonane per føretak. Formålet med tilskottet 
er å bidra til å skjøtte, vedlikehalde og utvikle kul-
turlandskapet gjennom aktiv drift, og til å halde 
jordbruksareal i drift i samsvar med gjeldande 
landbrukspolitiske mål. Tilskottet er ein del av det 
nasjonale miljøprogrammet, og må kunne doku-
mentere oppfølging miljøkrav knytt til produk-
sjonen for å oppnå maksimalt tilskott. 

Som eit viktig tiltak for å nå målet om aktivt 
jordbruk over heile landet, blir det i tillegg gitt til-
skott per dekar til grovfôr, korn, potet, frukt, bær 
og grønsaker og hagebruksvekstar med varie-
rande satsar etter produksjon og geografisk plas-
sering. Dette skal bidra til å styrkje og jamne ut 
inntektene mellom ulike produksjonar, mellom 
ulik storleik på føretaka og mellom distrikta. 

Ein svært stor del av jordbruksarealet er i dag 
leigejord, og det er vanskeleg for forvaltninga å 
kontrollere kva for føretak som reelt sett driv are-
ala. Mange leiger hjelp til dei viktigaste arbeidsope-
rasjonane på areala. Det er lite målretta å ha arealtil-
skott som er differensiert på struktur. Alle satsane 
blei difor flata ut i jordbruksoppgjeret. Samla effekt 
av alle satsendringar gir ei auka løyving på om lag 
57 mill. kroner, mens tilpassing av løyvinga til area-
let gir ei innsparing på om lag 37 mill. kroner.

I jordbruksoppgjeret kom ein auke i arealtil-
skottet til poteter på 15 kroner/dekar. Elles blei 
det ikkje gjort endringar. Tilpassing av løyvinga til 
den gjeldande arealfordelinga gir ei innsparing på 
37 mill. kroner.

Departementet gjer framlegg om ei løyving på 
3 149,2 mill. kroner i 2015. Dette fordeler seg med 
om lag 1 664,0 mill. kroner i kulturlandskapstil-
skott og 1 485,2 mill. kroner i arealtilskott.

Underpost 74.19 Regionale miljøprogram

Formålet med ordninga er å sikre miljøkvalitetar 
og kulturlandskap og å hindre erosjon og avren-
ning av næringssalt til vatn gjennom regionalt og 
lokalt tilpassa regelverk for økonomisk støtte. 

Ordninga opnar for at fylka kan støtte dei til-
taka som er mest målretta i sitt område, og vil 

bidra til å hindre gjengroing og stimulerer beiting 
og auka opplevingskvalitetar i kulturlandskapet. 
Rapportering tyder på stor aktivitet omkring 
arbeidet i fylka, og at det gir auka målretting og 
differensiering av miljøarbeidet.

Regionale miljøprogram har bidrege til gjen-
nomføring av mange regionalt tilpassa miljøtiltak. 
Dette gir betre måloppnåing fordi miljøutfordrin-
gane varierer frå fylke til fylke. 

Det blei gjort ei tilpassing av løyvinga til prog-
nosane for 2015 gir ei redusert løyving med 12,0 
mill. kroner. 

Departementet gjer framlegg om ei løyving på 
436,5 mill. kroner i 2015.

Underpost 74.20 Tilskott til økologisk landbruk

Ordninga omfattar omleggingstilskott, ekstra are-
altilskott og husdyrtilskott til økologisk produk-
sjon.

Formålet med posten er å stimulere til at ein 
større del av jordbruksproduksjonen skjer i form 
av økologisk produksjon. 

I jordbruksoppgjeret blei satsane for tilskott til 
økologisk husdyrproduksjon auka med om lag 8 
mill. kroner. Tilpassing av løyvinga til det omsøkte 
volumet gir ei innsparing på 10 mill. kroner. Til-
skottet til omlegging blei avvikla i 2013, men det 
blir løyvd tilskott til det arealet som var under 
omlegging før endringa.

Departementet gjer framlegg om ei løyving på 
108,2 mill. kroner i 2015. Dette fordeler seg med 
5,0 mill. kroner i tilskott til omlegging, 65,2 mill. 
kroner i husdyrtilskott og 38,0 mill. kroner i areal-
tilskott.

Post 77 Utviklingstiltak, kan overførast

(i 1 000 kr)

Underpost Nemning Rekneskap 
2013

Saldert 
budsjett 2014

Forslag 
2015

77.11 Tilskott til dyreavl m.m. 87 915 90 670 84 900

77.12 Tilskott til frøavl m.m. 7 847 13 520 13 720

77.13 Tilskott til rådgiving 52 000 82 500 82 500

77.14 Tilskott til pelsdyrfôrlag 23 200 23 200 17 800

77.15 Tilskott til kvalitetstiltak 37 783 52 900 51 160

77.17 Tilskott til fruktlager 11 000 13 000 13 000

Sum post 77 219 745 275 790 263 080

Underpost 77.11 Tilskott til dyreavl m.m.

Tilskott til dyreavl m.m. skal bidra til avlsmessig 
framgang og populasjonar av friske og sunne hus-
dyr tilpassa miljøet. Ordninga skal også sikre 
genetisk variasjon i populasjonane og byggje på 
berekraftige prinsipp basert på ein tilstrekkeleg 
stor effektiv avlspopulasjon og inkludering av 
funksjonelle eigenskapar i avlsmålet.

Løyvinga skal sørgje for at kostnadene med 
inseminering av ku og svin kan haldast på om lag 
same nivå i heile landet og bidra til å jamne ut 
kostnadene mellom husdyrbrukarar som nyttar 
veterinærtenester. I jordbruksoppgjeret blei det 
vedteke å gjere innstrammingar i ordninga med 
tilskott til veterinærreiser tilsvarande 2 mill. kro-
ner. Det er også prognosert ei innsparing på vel 3 
mill. kroner.

For 2015 er det prognosert 30,7 mill. kroner i 
tilskott til semintenester, 40,0 mill. kroner til vete-
rinærreiser og 14,2 mill. kroner til avlsorganisa-
sjonar.

Departementet gjer framlegg om ei løyving på 
om lag 84,9 mill. kroner for 2015. 

Underpost 77.12 Tilskott til frøavl m.m.

Formålet med ordninga er å fremje frøforsyning 
av gras, belgvekstar, rotvekstar og grønsaker med 
klimatilpassa sortar. Det kan nyttast tre ulike 
typar tilskott under ordninga; pristilskott, arealtil-
skott og lagringstilskott. For å sikre tilgang av 
klimatilpassa såvare blir det også gitt tilskott til 
overlagring av såkorn mellom kornsesongar. 
Såvarelageret av korn er under oppbygging, og 
det er prognosert ei auka løyving i 2015 med uen-
dra satsar på 0,2 mill. kroner.

Departementet gjer framlegg om ei løyving på 
13,72 mill. kroner for 2015.

Underpost 77.13 Tilskott til rådgiving

Formålet med ordninga er å bidra til kunn-
skapsoppbygging hos bøndene ved å leggje eit 
økonomisk grunnlag for drift i dei lokale rådgi-
vingseiningane hos Norsk Landbruksrådgiving 
(NLR). Rammevilkåra og utfordringane for land-
bruket krev både næringspolitiske tilpassingar, 
produksjonstilpassingar og faglege tilpassingar. 
Løyvinga over jordbruksavtalen er med på å sikre 
eit likeverdig rådgivingstilbod over heile landet. 

Rådgivingseiningane utgjer eit fagleg binde-
ledd mellom landbruksforskinga og landbruket, 
og NLR si verksemd er viktig for å utvikle god 
agronomi og auka kompetanse i næringa. NLR 

har kjernekompetanse på god agronomi og gir 
råd innan planteproduksjon, maskin- og byggtek-
nikk, næringsutvikling, føretaksøkonomi, økolo-
gisk landbruk, miljøtiltak og HMS.

HMS-rådgiving blei ein del av dei ordinære 
oppgåvene til NLR etter samanslåinga med Land-
brukets HMS-teneste (LHMS) frå 1.1.2014. Arbei-
det med HMS-rådgiving skal vidareførast på 
dagens nivå. Minst 14 mill. kroner av dei tildelte 
midlane skal gå til dette formålet, og inntil 1 mill. 
kroner kan nyttast til å avslutte samanslåingspro-
sessen mellom NLR og LHMS. Utover dette blir 
rådgivingsaktiviteten i NLR oppretthalde på same 
nivå som i dag innan alle rådgivingsområda NLR 
har ansvaret for.

Departementet gjer framlegg om ei løyving på 
82,5 mill. kroner for 2015. 

Underpost 77.14 Tilskott til pelsdyrfôr

Ordninga omfattar tilskott til pelsdyrfôrlag og til-
skott til pelsdyrfôr (fôrrefusjon). Formålet med til-
skott til pelsdyrfôrlag er å bidra til utjamning av 
fraktkostnadene ved innfrakt av råstoff til fôrkjøk-
ken og utfrakt av ferdig fôr til pelsdyrfarmane. 
Ordninga skal fremje ei rasjonell omsetnad av fôr 
til pelsdyr og bidra til geografisk utjamning av pro-
duksjonskostnader.

Produksjon av pelsdyrskinn har ikkje noko 
grensevern, og pelsdyrfôrprodusentane har fått 
ein refusjon av fôrkostnader knytt til meirkostna-
der som følgje av det norske grensevernet på 
korn og kornsubstitutt. Refusjonsordninga har 
bidrege til at fôrkostnadene i næringa blir likestilt 
med fôrkostnadene på verdsmarknaden. Formålet 
har vore å gi norskproduserte pelsdyrskinn like-
verdige konkurranseforhold med andre land.

I jordbruksoppgjeret blei det vedteke å fjerne 
refusjonen av fôrkostnader frå denne ordninga, og 
innføre administrativ tollnedsetjing på råvarer til 
pelsdyrfôr etter same modell som for fôr til opp-
drettsfisk. Dette gir ei innsparing på ordninga 
med 5,4 mill. kroner.

Departementet gjer framlegg om ei løyving på 
17,8 mill. kroner i 2015. 

Underpost 77.15 Tilskott til kvalitetstiltak

Ordninga skal bidra til å gjere norske jordbruks-
produkt meir konkurransedyktige på heimemark-
naden og på eksportmarknadene.

Formålet med framavlsarbeidet og det offent-
lege engasjementet i dette er å skaffe den norske 
potet- og grøntnæringa plantemateriale som er 
kontrollert for bestemte skadegjerarar, og med 

definerte eigenskapar tilpassa norske forhold. 
Formålet med å gi tilskott til statskontrollert sette-
potetavl er å stimulere til auka bruk av settepote-
ter av høg kvalitet. 

Formålet med Handlingsplan for redusert 
risiko ved bruk av plantevernmiddel er todelt: 
1. Redusere avhengigheta av kjemiske plante-

vernmiddel
2. Redusere risikoen for helse og miljø ved bruk 

av kjemiske middel 

Ei arbeidsgruppe med representantar frå partane 
i jordbruksoppgjeret er sett ned for å følgje opp 
handlingsplanen. 

Departementet gjer framlegg om ei løyving på 
51,16 mill. kroner i 2015 som er fordelt på føl-
gjande tilskottsordningar:

Løyvinga for å følgje opp handlingsplanen for 
redusert risiko ved bruk av plantevernmiddel blir 
tildelt basert på konkrete prosjektbeskrivelser. 
For 2015 vil midlane bli fordelte slik: Mattilsynet 
blir tildelt 2,5 mill. kroner til vidareføring av 
enkelte prosjekt over Handlingsplan for redusert 
risiko ved bruk av plantevernmiddel. Mattilsynet 
blir også tildelt 0,4 mill. kroner til arbeidet med 
utarbeiding av en ny Handlingsplan. Det er avsett 
1,2 mill. kroner til oppfølging av tiltak og prosjekt 
som kjem i ein ny Handlingsplan. Midlane vil for 
2015 bli kanaliserte via Mattilsynets budsjett. Bio-
forsk blir tildelt 3,5 mill. kroner til vidareføring av 
enkelte prosjekt over Handlingsplan for redusert 
risiko ved bruk av plantevernmiddel. Norsk land-
bruksrådgiving blir tildelt 1,4 mill. kroner til 
vidareføring av eit prosjekt over Handlingsplan for 
redusert risiko ved bruk av plantevernmidel.

Underpost 77.17 Tilskott til fruktlager

Formålet med tilskottet til fruktlager er å fremje 
eit forpliktande samarbeid om felles lagring, sor-
tering, pakking og omsetnad av frukt som bidreg 
til å sikre forbrukarane tilgang på norsk kvalitets-
frukt. Det blei ikkje gjort endringar i jordbruks-
oppgjeret. 

Departementet gjer framlegg om ei løyving på 
13 mill. kroner til ordninga i 2014.

Post 78 Velferdsordningar, kan overførast

Underpost 78.11 Tilskott til avløysing for ferie/
fritid

Formålet med ordninga er å leggje til rette for at 
husdyrbrukarar skal kunne ta ferie og få ordna fri-
tid og hjelp til avlasting gjennom å bidra til finansi-
ering av innleie av arbeidskraft.

Tilskottet blir rekna ut på grunnlag av satsar 
per dyr. Satsane er differensierte etter dyreslag 
og dyretal på føretaka. Tilskottet blir gitt for fak-
tiske lønsutgifter etter rekneskap og løns- og 
trekkoppgåver. 

I jordbruksoppgjeret blei satsane auka med 
2,1 pst., og det maksimale tilskottet per føretak 

Utvikling av plantemateriale 
– oppformering 11,00 mill. kroner

Utvikling av plantemateriale 
– Graminor 22,46 mill. kroner

Utvikling av plantemateriale 
– «Pre-breeding« 1,20 mill. kroner

Kvalitetstiltak settepotetavl 7,5 mill. kroner

Handlingsplan plantevern-
middel 9,00 mill. kroner

(i 1 000 kr)

Underpost Nemning Rekneskap 
2013

Saldert 
budsjett 2014

Forslag 
2015

78.11 Tilskott til avløysing for ferie/fritid 1 154 644 1 174 119 1 188 919

78.12 Tilskott til avløysing for sjukdom m.m. 165 792 186 400 165 600

78.14 Tilskott til sjukepengeordninga i jordbruket 88 000 88 000 88 000

78.15 Tilskott til landbruksvikarordninga 72 946 62 000 64 000

78.16 Tilskott til tidlegpensjonsordning for  
jordbrukarar 85 291 91 235 91 235

Sum post 78 1 566 672 1 601 754 1 597 754

blei auka med 1 500 kroner til 73 500 kroner per 
føretak. Det gir ei auka løyving på om lag 34 mill. 
kroner, mens reduksjon i talet på dyr og i talet på 
føretak gir ei innsparing på 19 mill. kroner.

Departementet gjer framlegg om ei løyving på 
1 188,9 mill. kroner for 2015.

Underpost 78.12 Tilskott til avløysing for  
sjukdom m.m.

Formålet med ordninga er å bidra til å finansiere 
avløysing på føretak med husdyrproduksjon, hon-
ningproduksjon eller heilårs veksthusproduk-
sjon, og til føretak med planteproduksjon i onne-
periodar, når brukaren på grunn av sjukdom eller 
andre særlege grunnar ikkje kan ta del i arbeidet 
på bruket. 

Tilskottet til husdyrbrukarar blir fastsett ut frå 
utrekna maksimalt tilskott i ordninga med tilskott 
til avløysarutgifter for ferie og fritid. For veksthus-
produsentar blir tilskottet fastsett ut frå veksthus-
arealet. Ut frå dette grunnlaget blir det rekna ut 
maksimale dagsatsar for tilskottet. Tilskottet blir 
gitt for faktiske utgifter til avløysing, opp til maksi-
mal dagsats for det enkelte bruk. 

Dagsatsen på 1 500 kroner blei ikkje endra i 
jordbruksoppgjeret. Redusert utnytting av ord-
ninga gir likevel grunnlag for ei redusert løyving 
på 20,8 mill. kroner.

Departementet gjer framlegg om ei løyving på 
165,6 mill. kroner for 2015.

Underpost 78.14 Tilskott til sjukepengeordninga 
i landbruket

Den kollektive innbetalinga over jordbruksavtalen 
til sjukepengeordninga dekkjer tilleggspremien 

for auke av sjukepengane frå 65 pst. til 100 pst. av 
inntektsgrunnlaget for sjukdom utover 16 dagar. 
Ordninga er rekna som kollektiv forsikring som 
ikkje gir rett til frådrag ved likninga. Løyvinga blir 
rekna ut med utgangspunkt i samla næringsinn-
tekt for dei jordbrukarane som går inn under ord-
ninga. Midlane blir overførte sentralt til Folke-
trygda.

Departementet gjer framlegg om ei løyving på 
88 mill. kroner til ordninga for 2015.

Underpost 78.15 Tilskott til landbruksvikar-
ordninga

Formålet med landbruksvikarordninga er å 
sikre at primærprodusentane over heile landet 
har tilgang på arbeidshjelp når dei treng det ved 
akutt sjukdom eller i andre krisesituasjonar. Det 
er eit mål at ordninga vil nå eit omfang på 240 
årsverk. Maksimal støtte per årsverk er 270 200 
kroner. 

Auka utnytting av ordninga gir ei prognose 
som er 2 mill. kroner høgare enn i 2014.

Departementet gjer framlegg om ei samla løy-
ving på 64 mill. kroner for 2015.

Underpost 78.16 Tilskott til tidlegpensjons-
ordning for jordbrukarar

Formålet med ordninga er å bidra til lettare gene-
rasjonsskifte for dei som har hatt hovuddelen av 
inntektene sine frå jordbruk/gartneri og skog-
bruk. Redusert utnytting av ordninga gjer eit 
prognosert forbruk over ordninga på 82 mill. kro-
ner. 

I tråd med Innst. 285 S gjer departementet 
framlegg om ei løyving på 91 mill. kroner for 2015.

Kap. 4150 Til gjennomføring av jordbruksavtalen m.m.

Post 85 Marknadsordninga for korn

Formål med løyvinga

Ordninga har som formål å sikre tilnærma like 
konkurransevilkår mellom korn og andre råvarer 

i kraftfôr til husdyr. I jordbruksavtalen blir det 
rekna ut målprisar for protein og feitt som gir om 
lag den same råvareprisen for energien i desse 
varene som for norsk korn. Råvarer som til dømes 
soya blir ikkje pålagt toll når dei blir importert til 
mat. Den delen av dette som blir brukt til produk-

(i 1 000 kr)

Post Nemning Rekneskap 
2013

Saldert 
budsjett 2014

Forslag 
2015

85 Marknadsordninga for korn 2 59 520 30 000

Sum kap. 4150 2 59 520 30 000

sjon av kraftfôr til husdyr blir da pålagt ei prisut-
jamning. Posten omfattar inntektene frå prisutjam-
ningsbeløp på kraftfôrråvarer.

Rapportering 2013

Verdsmarknadsprisane på protein og feitt til kraft-
fôr var i heile året høgare enn norsk målpris. Det 
blei difor ikkje kravd inn prisutjamningsbeløp. 

Budsjettframlegg 2015

Prisauke på norsk korn i jordbruksoppgjeret gir 
auka målpris på protein og høgare prisutjamnings-

beløp. Prisutjamningsbeløpet er også påverka av 
prisane på verdsmarknaden. Prisane på verdmark-
naden for feitt, og proteinråvare til kraftfôr har i 
fleire år vore så høg at det no ikkje blir innkravd 
prisutjamningsbeløp. Prognoser for prisutvik-
linga på verdmarknaden er usikker, og departe-
mentet har lagt til grunn ein reduksjon i løyvinga 
på 30 mill. kroner samanlikna med budsjett for 
2014. 

Departementet gjer framlegg om ei løyving i 
2015 på 30,0 mill. kroner.

Kap. 1151 Til gjennomføring av reindriftsavtalen

Formålet med løyvinga

Kapittelet omfattar løyvingar til gjennomføring av 
reindriftsavtalen.

Reindriftsavtalen er, ved sida av reindriftslova, 
det viktigaste verkemiddelet for å følgje opp måla 
og retningslinene i reindriftspolitikken. I forhand-
lingane om reindriftsavtalen blir dei sentrale øko-
nomiske verkemidla drøfta, mellom anna ut frå dei 
behova og utfordringane næringa til ei kvar tid 
står overfor.

For nærare omtale av mål og strategiar i rein-
driftspolitikken, og resultata frå dei ulike tiltaka 
som sorterer under reindriftsavtalen, sjå omtale 
under kat. 15.30, Prop. 108 S (2013–2014) 
Reindriftsavtalen 2014/2015 og Innst. 282 S 
(2013–2014). Nærare omtale av målsetjingane for 
dei enkelte ordningane på kapittelet går fram av 
budsjettframlegg for 2015.

Tilpassing til økonomiregelverket i staten

Tilsvarande som for tilskottforvaltninga under 
kap. 1150, er det også behov for tilpassingar til dei 
normale prosedyrane for ordningar under kap. 
1151. Kostnadssenkande og direkte tilskott under 
post 75 og velferdsordningar under post 79 er 
baserte på fastsette kriterium. Ordningane utgjer 
ein del av avtalesystemet med fleire mål og ei rek-
kje verkemiddel som verkar samstundes mot dei 
same måla. Resultatrapporteringa skjer difor 
samla basert på rapportering frå Økonomisk utval 
for reindrifta i forkant av dei årlege forhandlin-
gane om reindriftsavtalen. Rapporteringa blir i til-
legg supplert av vurderingsrapportar og statusno-
tat frå forvaltninga som grunnlag for å vurdere 
korleis dei enkelte ordningane verkar. For ordnin-
gane under postane 75 og 79 er det ikkje aktuelt å 
hente inn rapport frå tilskottsmottakarane. 

Hovuddelen av tilskottsforvaltninga er frå 
1.7.2014 delegert til Landbruksdirektoratet Stør-
steparten av dei administrative kostnadene til for-
valtning av tilskottsordningane blir direkte dekte 

(i 1 000 kr)

Post Nemning Rekneskap 
2013

Saldert 
budsjett 2014

Forslag 
2015

51 Tilskott til Utviklings- og investeringsfondet 28 297 33 100 33 700

72 Tilskott til organisasjonsarbeid 6 100 6 100 6 100

75 Kostnadssenkande og direkte tilskott,  
kan overførast 51 866 67 700 69 100

79 Velferdsordningar, kan overførast 1 768 2 600 2 600

Sum kap. 1151 88 030 109 500 111 500

innanfor løyvingane over kap. 1142. For å kunne 
ha nødvendig fleksibilitet, vil det likevel vere aktu-
elt å trekkje nokre uviklings- og utgreiingskostna-
der på nokre av tilskottsordningane. Det same 
gjeld store evalueringar. På enkelte område skjer 
forvaltninga av tilskott gjennom Innovasjon 
Noreg. I samband med dette har departementet 
klargjort ansvar og oppgåver for Innovasjon 
Noreg. Vidare er det på ein del område eit styre 
som forvaltar ordningar. Dette styret er partssa-
mansett. Styret skal tildele tilskottsmidlar, mens 
Landbruksdirektoratet er sekretariat for styret. 

Rapportering 2013

Reindriftslova av 2007 skal gi grunnlag for ei god 
indre organisering og forvaltning av reindrifta. I 
tillegg skal reindriftsnæringa etter lova, gjennom 
internt sjølvstyre, sjølv spele ei aktiv rolle og ha 
ansvaret for at reindrifta er berekraftig. Eit sen-
tralt verktøy i denne samanhengen er bruksre-
glane. Dei siste åra har styresmaktene sitt arbeid 
vore prega av bistand og tett oppfølging av 
næringa sitt arbeid med å utarbeide bruksreglar. 
Sjå kap. 1147 for nærare omtale. 

Tal frå rekneskapen i totalkalkylen viser ein 
nedgang i resultatoppnåinga frå 2011 til 2012. Det 
totale vederlaget for arbeid og eigenkapital er 
redusert frå 136,0 mill. kroner til 90,0 mill. kroner. 
Denne reduksjonen skuldast i hovudsak ein ned-
gang i kjøttinntektene og i tilskotta. Førebelse tal 
viser ei meir positiv utvikling i 2013. Hovudårsaka 
til dette er ein auke i slakteuttaket og i gjennom-
snittsprisen til reineigar, samt ein auke i statstil-
skotta. 

Marknadssituasjonen for reinsdyrkjøtt er god. 
Alt av kjøtt på lager er bortimot seld ved inngan-
gen til sommaren 2014. I motsetning til i 2010 og 
2011 inneber dette at reineigarane ikkje har pro-
blem med å få levert rein til slakteri. 

Budsjettframlegg 2015

18.2.2014 kom staten og Norske Reindriftsamers 
Landsforbund (NRL) fram til ein avtale for 2014/
2015. Reindriftsavtalen for 2014/2015 har ei ordi-
nær ramme på 111,5 mill. kroner. Dette er ein 
auke på 2,0 mill. kroner samanlikna med rein-
driftsavtalen 2013/2014.

Hovudmålet med reindriftsavtalen 2014/2015 
er å leggje til rette for å utvikle reindriftsnæringa 
som ei rasjonell marknadsorientert næring som er 
berekraftig i eit langsiktig perspektiv. Reindrifts-
avtalen 2014/2015 gjeld i det same tidsrommet 
som det siste året av den treårsperioden som 

Reindriftstyret har sett for gjennomføring av 
reduksjonen av talet på rein. I denne samanhen-
gen har det vore viktig å oppretthalde hovudli-
nene i dagens tilskottsystem der dei direkte til-
skotta er knytte til verdien av det som blir produ-
sert. Dette skaper stabilitet og føreseielege vilkår 
om ordningane over reindriftsavtalen. Samstun-
des inneber reindriftsavtalen 2014/2015 ei foren-
kling av gjeldande regelverk og ordningar. I dette 
ligg det at enkelte ordaningar blir avvikla og tidle-
gare øyremerkingar blir oppheva.

Tilpassing av talet på rein krev eit auka uttak 
av slakterein. Med dette som utgangspunkt, har 
avtalepartane sett det som viktig at reindriftsavta-
len 2014/2015 serleg prioriterer tiltak som bidreg 
til auka slakting og omsetnad av reinkjøtt. I dette 
arbeidet er det serleg viktig at verkemidla over 
reindriftsavtalen blir samordna slik at ein på ein 
mest mogeleg effektiv måte når dei fastsette måla. 

Infrastrukturen i reindrifta blir styrkt. Reinei-
garane blir stimulerte til auka slakteutak gjennom 
ein ekstraordinær auke av dei produksjonsretta 
tilskotta. Samstundes blir tilrettelegginga for 
Marknadsutvalet sitt arbeid vidareført. 

Som eit viktig tiltak og verktøy i arbeidet med 
å sikre reindrifta sine areal, blir det sett i gang eit 
pilotprosjekt med formål å etablere digitale kart-
verktøy som synleggjer og gir ein samla oversikt 
over gjennomførte utbyggingstiltak innanfor det 
enkelte reinbeitedistrikt. Utover den ekstraordi-
nære auken av det produksjonsretta tilskottet, blir 
dei direkte tilskotta vidareførte. Denne vidarefø-
ringa legg til rette for auka slakting og produk-
sjon, samstundes som den skaper føreseielegheit 
for den enkelte reineigaren. 

Den framforhandla avtalen forsterkar ytterle-
gare den næringsretta merksemda og stør opp om 
forvaltninga av reindrifta som ei næring. Ved at 
avtalen legg til rette i alle ledd i verdikjeda for 
auka slakting og omsetnad av reinkjøtt, gir avtalen 
grunnlag for ein positiv utvikling og auka innte-
ning hjå den enkelte reineigaren. Samstundes 
underbyggjer den framforhandla avtalen den drei-
inga ein har hatt i reindriftsavtalen sine virkemid-
del dei siste åra, med ei tilrettelegging for dei rein-
driftsutøvarane som har reindrift som hovudverk-
semd.

Departementet gjer framlegg om løyvingar 
under kap. 1151 for 2015 i samsvar med Stortinget 
si handsaming av reindriftsavtalen for 2014/2015, 
jf. Innst. 282 S (2013–2014). I omtalen av dei 
enkelte postane er det gjort kort greie for formål 
og innhald i dei ulike ordningane. Nærare omtale 
finst i Prop. 108 S (2013–2014) og Innst. 282 S 
(2013–2014). 

Post 51 Tilskott til Utviklings- og 
investeringsfondet

Reindriftas Utviklingsfond (RUF) skal gjennom 
bruk av økonomiske verkemiddel bidra til å 
utvikle reindriftsnæringa i samsvar med dei rein-
driftspolitiske måla. Frå fondet blei det gjort føl-
gjande avsetjingar:
– 1,45 mill. kroner til konfliktførebyggjande til-

tak,
– 8,2 mill. kroner over RUF til Reinprogrammet
– 2,0 mill. kroner til vidareføring av fagbrevord-

ninga,
– 5,0 mill. kroner til ulike marknadsføringstiltak,
– 5,3 mill. kroner til pramming av rein,
– 0,1 mill. kroner Lærings- og omsorgsbaserte 

tenester

– 1,0 mill. kroner til SANKS prosjektet 
Reindriftens hverdag

Avsetjingane over midlane til RUF utgjer totalt 
33,7 mill. kroner. Dette er ein auke på 0,6 mill. 
kroner samanlikna med Reindriftsavtalen 2013/
2014. 

Post 72 Tilskott til organisasjonsarbeid

Dei store utfordringane reindriftsnæringa står 
overfor krev ei aktiv deltaking frå næringa sjølv. 
Organisasjonstilskottet til Norske Reindriftsa-
mers Landsforbund (NRL) er sett til 6,1 mill. kro-
ner, av dette 200 000 kroner til HMS-tiltak i rein-
drifta.  

Post 75 Kostnadssenkande og direkte tilskott, kan overførast

Tilskotta skal bidra til å fremje berekraft, kvalitet 
og produktivitet i reindrifta, heve inntekta og 
verke utjamnande mellom einingar i næringa. 
Regjeringa gjer framlegg om ei samla løyving 
under posten på 69,1 mill. kroner for 2015, jf. 
omtalen nedanfor.

Underpost 75.11 Frakttilskott

Formålet med frakttilskottet er å bidra til å jamne 
ut prisane på reinkjøtt til reineigarane i ulike dis-
trikt og å bidra til utjamning av fraktkostnader til 
marknaden. Regjeringa gjer framlegg om ei løy-
ving på 3,0 mill. kroner.

Underpost 75.12 Tilskott til siidaandelar og  
tamreinlag

Dette tilskottet er inndelt i følgjande ordningar:
Produksjonspremie: Formålet med produk-

sjonspremien er å premiere innsats, produksjon 
og vidareforedling i næringa. Produksjonspre-
mien til siidaandelane blir rekna med 35 pst. av 

avgiftspliktig sal av kjøtt og biprodukt frå rein. 
Vidare blir det utbetalt produksjonspremie for 
andre avgiftspliktige inntekter frå vidareforedla 
produkt frå reinen. Det blir ikkje utbetalt produk-
sjonspremie for avgiftspliktig inntekt som overstig 
0,6 mill. kroner per siidaandel og 1 mill. kroner 
per tamreinlag. Produksjonspremien blir utbetalt 
til eigaren av siidaandelen. For tamreinlaga vil års-
rekneskapen danne grunnlaget for utrekninga av 
produksjonspremien. Det er sett av 32,7 mill. kro-
ner til produksjonspremie.

Etableringstilskott: Ordninga med tilskott ved 
overdraging av siidaandel blir vidareført med ein 
sats på 80 000 kroner det første året, deretter blir 
satsen sett til 65 000 kroner dei to påfølgande åra. 
Det er sett av 2,2 mill. kroner til etableringstil-
skott. 

Særskilt driftstilskott til ungdom: Det blir gitt eit 
særskilt driftstilskott på 25 000 kroner til leiar av 
siidaandelar som er under 30 år per 1.1.2015. Der 
er sett av 1,3 mill. kroner til ordninga med sær-
skilt driftstilskott til ungdom. 

(i 1 000 kr)

Underpost Nemning Rekneskap 
2013

Saldert 
budsjett 2014

Forslag 
2015

75.11 Frakttilskott 1 596 3 000 3 000

75.12 Tilskott til driftseiningar og tamreinlag 40 305 54 400 55 800

75.13 Distriktstilskott 9 964 10 300 10 300

Sum post 75 51 866 67 700 69 100

Kalveslaktetilskott: Satsen for tilskottet er 350 
kroner pr kalv. Det er sett av 17,8 mill. kroner til 
ordninga med kalveslaktetilskott.

Ektefelletillegg: Ordninga med tillegg til siida-
andelar der begge ektefellane eller sambuarane 
driv aktiv reindrift er fastsett med ein sats på 
30 000 kroner. Det er sett av 1,8 mill. kroner til 
ordninga med ektefelletillegg.

Totalt blir det gjort framlegg om ei løyving på 
55,8 mill. kroner.

Underpost 75.13 Distriktstilskott

Formålet med distriktstilskottet er å bidra til at 
reinbeitedistrikta skal kunne ta auka ansvar for 
utvikling av næringa i ei berekraftig retning. Dette 
inneber å få talet på rein i balanse med beite-
grunnlaget, sikring av areala til reindrifta, auka 
lønsemd og tilrettelegging for kriseberedskap. 
Unnateke tilskott til Femunden reinbeitedistrikt 
blir det gjeldande regelverket vidareført. 

For Femunden reinbeitedistrikt vil det bli gjen-
nomført ei avkorting i distriktstilskottet dersom 
distriktet ikkje følgjer dei gitte vilkåra for utøving 
av reindrift innanfor distriktet sine grenser. 

Regjeringa gjer framlegg om ei løyving på 10,3 
mill. kroner.

Post 79 Velferdsordningar

Det er sett av 1,0 mill. kroner til ordninga med tid-
legpensjon. Satsen for einbrukarpensjon er 
100 000 kroner per år, og tobrukarpensjon er sett 
til 160 000 kroner. Posten omfattar ordninga med 
medlemsavgift til folketrygda og sjukepengeord-
ninga. Det gjeldande regelverket og dei gjeldande 
satsane blir førde vidare.

Det er sett av 1,0 mill. kroner til ordninga med 
særskilt tilskott for leigd hjelp ved svangerskap/
fødsel. Tilskottet skal bidra til å styrkje stillinga til 
kvinner i reindrifta. Det gjeldande regelverket og 
dei gjeldande satsane blir førde vidare. 

Det er sett av 0,6 mill. kroner til sjukepenge-
ordninga. Den kollektive innbetalinga over rein-
driftsavtalen til sjukepengeordninga dekkjer til-
leggspremien for ei auke av sjukepengane frå 65 
pst. til 100 pst. av inntektsgrunnlaget for sjukdom 
utover 16 dagar. Fødselspengar blir også gitt med 
100 pst. av inntektsgrunnlaget. Løyvinga er rekna 
ut med utgangspunkt i samla næringsinntekt for 
dei utøvarane i reindrifta som går inn under ord-
ninga. Midlane blir overførte sentralt til folke-
trygda.

Regjeringa gjer framlegg om ei løyving på 2,6 
mill. kroner.

Kap. 1161 Myndigheitsoppgåver og sektorpolitiske oppgåver på statsgrunn

Post 70 Tilskott til Statskog SFs 
myndigheitsoppgåver og sektorpolitiske 
oppgåver

Formål med løyvinga

Posten omfattar tilskott til Statskog SF sitt arbeid 
med dei oppgåvene som er omtalte i avtale mel-
lom Statskog SF og Landbruks- og matdeparte-
mentet om delegerte myndighetsoppgåver og 
sektorpolitiske oppgåver.

Statskog SF skal syte for at dei rettane bruks-
rettshavarar og andre har på eigedommane, blir 

sikra i samsvar med lover, forskrifter og politiske 
retningsliner. Føretaket skal arbeide for ei areal- 
og ressursdisponering som er tenleg for samfun-
net, for dei distrikta der eigedommane ligg og for 
staten som eigar. Innanfor skogbruket følgjer opp-
gåvene av lov om skogsdrift i statsallmenningar, 
og oppgåvene er særleg knytte til virkesutvising i 
statsallmenningar til dekking av bruksrettar. I til-
legg inngår arbeid med salsvirke til inntekt for all-
menningsfonda. 

Vidare utfører Statskog SF offentlegrettslege 
oppgåver der føretaket handlar som offentleg 
styresmakt, handsamar saker og gjer vedtak i 

(i 1 000 kr)

Post Nemning Rekneskap 
2013

Saldert 
budsjett 2014

Forslag 
2015

70 Tilskott til Statskog SFs myndigheitsoppgåver og 
sektorpolitiske oppgåver 13 091 13 549 13 926

75 Tilskott til oppsyn i statsalmenningar 9 603 9 939 8 149

Sum kap. 1161 22 694 23 488 22 075

samsvar med fjellova og lov om skogsdrift m.v. i 
statsallmenningane. Statskog SF sine utgifter til 
tilskottsforvaltninga for post 75 Oppsyn i statsall-
menningar blir også dekte av denne posten. 

I tillegg til dei lovpålagde oppgåvene, har 
Statskog SF ei rekkje oppgåver som har grunnlag 
i pålegg og retningsliner frå departementet. Stats-
kog SF skal vere til stades på eigedommane og ha 
oppsyn og kontakt med brukarar av areala. Stats-
kog SF har eit eige feltapparat for naturoppsyn og 
forvaltning av statleg grunn i Nordland og Troms. 
Tenesta skal gjennom informasjon og rettleiing, 
overvaking, skjøtsel og tilrettelegging bidra til å 
sikre naturverdiar og bevaring av biologisk mang-
fald. Tenesta omfattar eit geografisk areal på 
knapt 40 mill. dekar. Fjelltenesta sel tenester til 
fleire oppdragsgivarar, mellom anna miljøvern-
styresmaktene. Statskog SF har inngått ein samar-
beidsavtale med Statens naturoppsyn (SNO) om 
at Fjelltenesta skal utføre offentlegrettsleg 
naturoppsyn for SNO.

Statskog SF skal leggje til rette for at folk flest 
skal kunne drive eit aktivt friluftsliv på føretaket 
sine areal. Som ledd i dette arbeidet held føretaket 
opne husvære i fjellet, merkar stiar og løyper og 
byggjer og driv vedlikehald av bruer, klopper, ras-
teplassar og fiskebrygger. Tiltaka har ofte innslag 
av kulturminnevern. Statskog SF har eit nært 
samarbeid med miljøvern-, landbruks- og helse-
styresmakter og dei frivillige organisasjonane i 
dette arbeidet.

Rapportering 2013

På post 70 er det i 2013 rekneskapsført 13,1 mill. 
kroner, som er i samsvar med løyvinga. Rekneska-
pen viser at det er nytta 1,8 mill. kroner på skog-
bruksverksemd i statsallmenningane i 2013. Dette 
er på same nivået som året før. Om lag 26 000 m3

tømmer og ved er utvist til bruksrettshavarane 
eller seld til inntekt for allmenningsfonda. Totalt 
utgjer avverka kvantum i 2013 om lag 47 pst. av 
balansekvantum. Det blei brukt 0,4 mill. kroner til 
offentlegrettslege oppgåver der føretaket har 
handla som offentleg styresmakt.

Vidare viser rekneskapen at det i 2013 blei 
brukt 4,7 mill. kroner til oppsyn, og dette er på 
same nivå som året før. Oppsynet rettar seg mot 
førebyggjande verksemd, ordinært oppsyn, ved-
likehald og skjøtsel av areala. I 2013 har mykje av 
oppsynet retta seg mot fjerning av søppel, riving 
av ulovlege bygg og opprydding. 

Til arbeidet med friluftsliv blei det i 2013 brukt 
om lag 5 mill. kroner, ein auke på om lag 0,6 mill. 
kroner i forhold til 2012. Prioriterte tiltak i 2013 

omfattar tilsyn og vedlikehald av etablerte anlegg 
som bruer, turvegar, rasteplassar og opne buer, i 
tillegg til informasjonsarbeid. Tiltaka er utførte i 
samsvar med føretaket sin eigen Handlingsplan 
for friluftslivet 2013–2015. 

Grunneigarfondet

Statskog SF har ansvaret for forvaltninga av 
grunneigarinntektene frå statsallmenningane. 
Inntektene går inn på eit eige fond, 
Grunneigarfondet. Hovuddelen av inntektene er 
frå festekontraktar i statsallmenningane, i tillegg 
kjem inntekter frå fallretter, eiendomsutvikling og 
andre grunndisponeringstiltak. Bruken av Grunn-
eigarfondet er regulert i § 12 i fjellova. Inntektene 
skal nyttes til dekning av utgifter til admini-
strasjon av statsallmenningane og til stønad til ein 
fellesorganisasjon for fjellstyra (Noregs Fjellstyre-
samband). Fondet skal også nyttast til tiltak i stats-
allmenningane, med sikte på verdiskaping og løn-
same arbeidsplassar. Slike tiltak skal gjennom-
førast i samråd med Noregs Fjellstyresamband.

Behaldninga i Grunneigarfondet var per 
31.12.2013 på 4 mill. kroner. Dette er ein nedgang 
på om lag 1,3 mill. kroner samanlikna med 2012. 
Inntektene var på 18,6 mill. kroner, og kostnadene 
på 20 mill. kroner. Resultatet for 2013 var eit 
underskott på 1,3 mill. kroner. Underskottet er 
grunna arbeidet med Statskog i matrikkelen. Øko-
nomien i Grunneigarfondet er viktig for omfanget 
av og kvaliteten på Statskog SF sin administrasjon 
og forvaltning og føretaket si moglegheit for å 
bruke midlar til tiltak. Tilskottet til Noregs Fjell-
styresamband var i 2013 på 2,4 mill. kroner. Til-
skottet blir fastsett for to år av gangen, og er i 
2015 fastsett til 2,6 mill. kroner. 

Statskog SF og Noregs Fjellstyresamband utar-
beidde i 2011 ein rapport om økonomien i statsall-
menningane. Rapporten presenterte tiltak for å 
styrkje økonomien i Grunneigarfondet. Departe-
mentet har teke rapporten til orientering, og føre-
set at partane følgjer opp dei tiltaka som ikkje krev 
ekstern finansiering eller endring av lovverket. 

Allmenningsfonda var per 31.12.2013 på 84,3 
mill. kroner. Fonda skal saman med avsett skog-
fond på opp mot 1 mill. kroner nyttast til investe-
ringar i skogbruket i den enkelte allmenningen. 

Budsjettframlegg 2015

Departementet gjer framlegg om ei løyving på 
13,926 mill. kroner.

Statskog SF sine oppgåver knytte til skogbruk 
i statsallmenningar omfattar planlegging og gjen-

nomføring av arbeidet med utvising av virke til dei 
med bruksrett, skogbruksplanar, miljøregistrerin-
gar i skog, landskapsplanar med vidare.

Statskog SF skal i 2015 prioritere å utvide sitt 
verktøy for planlegging for skogbruket til også å 
omfatte statsallmenningar med fond. Dette vil gi 
eit betre grunnlag for planlegging av verksemda 
og sikring av miljøverdiar. 

Det vil i 2015 vere behov for å føre tilsyn med 
Statskog SF sine areal for å ivareta staten sine ret-
tar som grunneigar. Fjelltenesta ivaretek dette på 
statsgrunn i Nordland og Troms gjennom oppsyn, 
nærvær og brukarkontakt. 

Statskog SF skal i 2015 halde fram arbeidet 
med å leggje til rette for allmenta si bruk av og til-
gang til areala. Innsatsen skal i hovudsak rettast 
mot kvalitetssikring og vedlikehald av eksiste-
rande anlegg og tilbod som fremjar sikkerheit og 
vern av kulturminne, og informasjon om tilboda. 
Det er behov for vedlikehald av opne husvære for 
allmenta. Mange av desse blei tidlegare nytta i 
næringsverksemd, og er viktige kulturelement 
som bør haldast i stand så langt som mogleg. 
Statskog SF er no i ferd med å selje ein del av 
desse husværa, men det vil framleis vere utfor-
dringar knytt til vedlikehald av damanlegg, hus-
være o.a. som treng opprusting. Statskog SF vil 
vere ein viktig aktør i markeringa av Friluftslivets 
år 2015. Departementet ber Statskog SF om å 
samarbeide med andre aktørar for å bidra til auka 
merksemd om friluftsliv og allmentas omfattande 
moglegheiter for friluftsliv i statsallmenningane 
og på anna statsgrunn.

Statskog må også i 2015 prioritere arbeid med 
forvaltningsplanar for Statens kulturhistoriske 
eigedommar (SKE). 

Post 75 Tilskott til oppsyn i 
statsallmenningar

Formål med løyvinga

Posten dekkjer tilskott til fjellstyra sine oppsyns-
ordningar i statsallmenningane i samsvar med 
§ 36 i fjellova. Fjellstyra kan tilsetje oppsynsmenn 
til å føre tilsyn med statsallmenningen. Oppsyns-
menn blir lønte av fjellkassa. Når tilsetjinga av 
oppsynsmenn er skjedd i samsvar med oppsyns-
ordninga som departementet har godkjent, har 
fjellstyra krav på å få refundert halvparten av løns-
utgiftene frå denne posten. Ordninga skal leggje 
til rette for å ivareta samfunnsinteresser, oppsyn 
og tilrettelegging der staten som grunneigar har 
eit spesielt ansvar. Fjellstyret gir ein instruks for 

oppsynstenesta, som blir godkjend av Statskog SF. 
Forvaltninga av tilskottsordninga er delegert til 
Statskog SF.

Statsallmenningane i Sør- og Midt-Noreg 
utgjer om lag 27 mill. dekar, tilsvarande 11 pst. av 
alt utmarksareal i Noreg. Dette er viktige område 
for befolkninga sin rekreasjon og lokal næringsut-
vikling. Fjelloppsynet har til oppgåve å bidra til 
berekraftig bruk av statsallmenningane. Dei skal 
førebyggje miljøkriminalitet og bidra til at offent-
legrettslege vedtak blir overhaldne, utføre oppgå-
ver for grunneigaren (Statskog SF) m.m. Som eit 
ledd i dette arbeidet, driv fjelloppsynet informa-
sjon, tilrettelegging, skjøtsel, naturovervaking og 
kontroll. Oppsynsmenn kan bli gitt politifullmakt 
etter politilova § 20. 

Rapportering 2013 

I 2013 blei det gitt 9,6 mill. kroner i tilskott til fjell-
styra for oppsynsordningar i statsallmenningane. 
Statskog SF har fordelt midlane på grunnlag av 
fjellstyra sine budsjett, rekneskap og rapportering 
og etter ein nøkkel som tilgodeser små fjellstyre. 
Noko under halvparten av tilskottet er brukt på 
feltarbeid knytt til oppsyn og skjøtsel, mens dei 
resterande midlane er brukte til sakshandsaming 
og anna innearbeid som gir rett til tilskott. Saman-
likna med 2012 er det kun ein liten auke i innear-
beidet og ein tilsvarande nedgang i utearbeidet, 
noko som truleg skuldast aukande krav til saks-
handsaming og medverknad i offentleg planleg-
ging, verneplanar med meir. For 2013 er det rap-
portert om 7 375 kontrollar. Det er knytt noko 
usikkerheit til tala, då rapporteringa ikkje har 
vore heilt lik frå år til år. Det er rapportert om 107 
ulovlege forhold. Dette er ei dobling av ulovlege 
forhold samanlikna med 2012, men er framleis 
lågt samanlikna med situasjonen tidleg på 2000-
talet.

Budsjettframlegg 2015

Departementet gjer framlegg om ei løyving på 
8,149 mill. kroner. Fjelloppsynet omfattar i dag om 
lag 60 årsverk. Løyvinga på posten gir grunnlag 
for eit synleg oppsyn i statsallmenningane og rom 
for vidare tilrettelegging for friluftslivet.

Oppsyn i statsallmenning skjer både gjennom 
fjelloppsynet og det offentlegrettslege oppsynet 
SNO driv. Fjelloppsynet si lokale forankring og 
kunnskap er eit viktig bidrag i det samla oppsynet. 
Det er nødvendig med eit godt samarbeid mellom 
fjelloppsynet og SNO. 

Kap. 4162 Statskog SF – forvaltning av statleg eigarskap

Post 90 Avdrag på lån

Budsjettframlegg 2015

Departementet legg til grunn at auka eigenkapital 
frå inntektene frå arronderingssalet som starta 
hausten 2011, blir nytta til avdrag på det statlege 
lånet Statskog SF fekk i samband med oppkjøpet 

av Borregaard Skoger AS, Borregaard Vafos AS 
og Børresen AS frå Orkla ASA, jf. Prop. 11 S 
(2010–2011) Kapitalforhøyelse og statlig lån til 
Statskog SF. Føretaket står fritt til å betale avdrag 
utover årleg minimumsavdrag på 10 mill. kroner. 
Med utgangspunkt i prognosane for salet i 2015 er 
forventa avdrag sett til 10 mill. kroner. 

Kap. 5576 Sektoravgifter under Landbruks- og matdepartementet

Post 71 Totalisatoravgift

Under posten blir det ført inntekter frå avgift på 
totalisatorspel.

I 2013 var den samla omsetnaden på totalisa-
torspel 3 775 mill. kroner. Dette var noko lågare 
enn året før. For 2015 er det budsjettert ut frå ei 
samla omsetnad på om lag 3 400 mill. kroner. 
Departementet gjer framlegg om ei løyving under 
posten på 125 mill. kroner. Det er i framlegget lagt 

til grunn ein uendra avgiftssats på 3,7 pst. av 
omsetnaden. 

For å hindre uønskt reklame er det fastsett 
reglar for å avgrense marknadsføringa av lovlege 
spel. Lotteri- og stiftingstilsynet har fått oppgåva å 
kontrollere alt spel i Noreg. Dette inneber også 
ansvaret for kontroll med at totalisatorspelet er i 
samsvar med det spelereglementet som er god-
kjent av Landbruks- og matdepartementet.

(i 1 000 kr)

Post Nemning Rekneskap 
2013

Saldert 
budsjett 2014

Forslag 
2015

90 Avdrag på lån 200 000 50 000 10 000

Sum kap. 4162 200 000 50 000 10 000

(i 1 000 kr)

Post Nemning Rekneskap 
2013

Saldert 
budsjett 2014

Forslag 
2015

71 Totalisatoravgift 140 378 125 000 125 000

Sum kap. 5576 140 378 125 000 125 000

Programkategori 15.40 Forretningsdrift

Inntekter under programkategori 15.40 fordelte på kapittel

Kap. 5651 Aksjar i selskap under Landbruks- og matdepartementet

Post 85 Utbytte

Landbruks- og matdepartementet med underlig-
gjande verksemder forvaltar den statlege eigar-
skapen i Veterinærmedisinsk oppdragssenter AS 
(VESO), Graminor AS, Intrumenttjenesten AS, 
ITAS Eierdrift AS, Staur Gård AS og Kimen Såva-
relaboratoriet AS. I 2015 blir det budsjettert med 
eit utbetalt utbytte på 5 mill. kroner frå VESO, 
mens det ikkje blir budsjettert med utbytte frå dei 
andre selskapa.

Det er eit mål for den statlege eigarskapen at 
selskapa oppnår langsiktig avkastning på den 
investerte kapitalen. For selskap der staten har 
forretningsmessige mål med eigarskapen er slik 
avkastning det sentrale omsynet i eigarskapsfor-
valtninga, jf. Meld. St. nr. 27 (2013–2014) Et mang-
foldig og verdiskapende eierskap der regjeringa 
sine forventningar til utbytte og avkastning er 
omtalte under pkt. 8.3.1.

Statleg investering i selskapa under Land-
bruks- og matdepartementet er ikkje gjort av for-
retningsmessige grunnar, men med andre formål 
enn avkastning og utbytte til eigarane. Sentralt for 
dei fleste selskapa er at dei kan tilby gode varer og 
tenester til sektoren. Det har difor ikkje vore sett 
nærare på avkastningskrav eller utvikla ein eigen 
utbyttepolitikk for desse selskapa, bortsett frå for 
Graminor AS, som har utarbeidd ein strategi 
basert på at ein stor del av det årlege overskottet 
skal haldast tilbake til finansiering av plantefored-
lingsaktivitet.

I Meld. St. nr. 27 (2013–2014) går det fram at 
staten ikkje bør vere ein langsiktig eigar av VESO. 
I tråd med dette, ber departementet om fullmakt 
til å selje aksjane sine i VESO heilt eller delvis i 
2015, jf. framlegg til vedtak VI.

 

(i 1 000 kr)

Kap. Nemning Rekneskap 
2013

Saldert 
budsjett 2014

Forslag 
2015

Pst. endr. 
14/15

5651 Aksjar i selskap under Landbruks- og 
matdepartementet 11 053 5 000 5 000 0,0

5652 Statskog SF – Renter og utbytte 37 404 125 700 45 588 -63,7

Sum kategori 15.40 48 457 130 700 50 588 -61,3

(i 1 000 kr)

Post Nemning Rekneskap 
2013

Saldert 
budsjett 2014

Forslag 
2015

85 Utbytte 11 053 5 000 5 000

Sum kap. 5651 11 053 5 000 5 000

Graminor AS

Graminor AS driv planteforedling, sortsrepresen-
tasjon og oppformering for å sikre at norsk jord- 
og hagebruk får tilgang på klimatilpassa, variert 
og sjukdomsfritt plantemateriale. Selskapet mot-
tek lisens- og foredlaravgift ved omsetnad av sjuk-
domsfritt plantemateriale i marknaden, forskings-
midlar frå jordbruksavtalen og tilskott, jf. omtale 
under kap. 1150, post 77.

Staten eig 34 pst. av aksjane i selskapet. Av 
dette forvaltar departementet 28,2 pst., mens Bio-
forsk forvaltar 5 pst. og Noregs miljø- og biovit-
skaplege universitet 0,8 pst. Dette skal sikre eigar- 
og samfunnsinteressene i planteforedling og opp-
formering av plantemateriale i Noreg.

Graminor AS hadde i 2013 ein omsetnad på 
56 mill. kroner og eit resultat etter skatt på 1,6 
mill. kroner. Det blei ikkje utbetalt utbytte for 
2013. 

Graminor AS har utarbeidd ein strategi for 
verksemda, og den er lagt til grunn for budsjettet 
for 2015. I strategien blir verksemda skissert som 
ei forretningsmessig verksemd basert på plante-
foredling, representasjon og prebasisproduksjon, 
samt planteforedling på vegne av staten. I strate-
gien til verksemda er det lagt til grunn ein langsik-
tig utbyttepolitikk basert på stabilitet og på at ein 
stor del av det årlege overskottet skal haldast til-
bake til finansiering av planteforedlingsaktivitet. 
Det blir difor ikkje budsjettert med utbetalt 
utbytte i 2015.

Instrumenttjenesten AS

Instrumenttjenesten AS blei etablert i 1991 for å 
levere datatenester til seks forskingsinstitusjonar 

som også var eigarar. Kundeforholdet til eigarane 
blei i 2010 overført til ITAS Eierdrift AS.

Instrumenttjenesten AS leverer tenester, sys-
tem og utstyr til forskingsinstitusjonar, næringsliv 
og forvaltning for bruk innanfor miljøovervaking, 
meteorologi, hydrologi og geoteknikk. Statens for-
mål med eigarskapen er å leggje til rette for effektiv 
forsking og utvikling i sektoren. Staten eig heile 
selskapet. Verksemder under Landbruks- og mat-
departementet forvaltar 60 pst. av aksjane, mens 
verksemder under Kunnskapsdepartementet for-
valtar dei resterande 40 pst.

Instrumenttjenesten AS hadde i 2013 ein 
omsetnad på 21,1 mill. kroner og eit resultat etter 
skatt på minus 0,8 mill. kroner. Det blir ikkje bud-
sjettert med utbytte i 2015.

ITAS Eierdrift AS

ITAS Eierdrift AS blei etablert i 2009 og driftar 
sentrale datasystem og system og utstyr for kli-
mamålingar for eigarane. Slike tenester blei før 
2010 utført av Instrumenttjenesten AS.

Staten eig heile selskapet. Verksemder under 
Landbruks- og matdepartementet forvaltar 76 pst.
av aksjane, mens verksemder under Kunnskaps-
departementet forvaltar dei resterande 24 pst. 

ITAS Eierdrift AS hadde i 2013 ein omsetnad 
på 9,4 mill. kroner og eit resultat etter skatt på 0,2 
mill. kroner. Det blir ikkje budsjettert med utbytte 
i 2015.

Kimen Såvarelaboratoriet AS

Kimen Såvarelaboratoriet AS blei skilt ut frå Mat-
tilsynet i 2004. Selskapet er kompetansesenter på 
frøkvalitet og frøanalysar, og har status som nasjo-

Tabell 2.11 Oversikt over aksjeselskap under Landbruks- og matdepartementet

(i 1000 kroner)

Eigardel 
31.12.2013

Resultat 
2013

Utbytte 
utbetalt 2014

Venta utbytte 
utbetalt 2015

Graminor AS 34,0 % 1 605 0 0

Instrumenttjenesten AS 100,0 % 798 0 0

ITAS Eierdrift AS 100,0 % -206 0 0

Kimen såvarelaboratoriet AS 51,0 % 1 000 383 0

Staur gård AS 100,0 % 210 0 0

Veterinærmedisinsk oppdragssenter AS 34,0 % 25 474 2 550 5 000

Sum 28 881 2 933 5 000

nalt referanselaboratorium på såvareanalysar. Sel-
skapet rettar verksemda si mot såvarebransjen og 
forvaltninga. Sal av laboratorieanalysar og tenes-
ter, mellom anna til Mattilsynet, og rettleiing og 
opplæring i såvarespørsmål, er av hovudopp-
gåvene til selskapet. Staten eig 51 pst. av selska-
pet. I tillegg eig Felleskjøpet Agri BA 34 pst. og 
Strand Unikorn AS 15 pst.

Selskapet hadde i 2013 ein omsetnad på 12,4 
mill. kroner og eit overskott etter skatt på 1,0 mill 
kroner. Det blei utbetalt 750 000 kroner i utbytte, 
og det resterande overskottet blei lagt til annan 
eigenkapital. 

Det er ikkje eit mål for staten som medeigar i 
selskapet at det skal utbetalast størst mogleg 
utbytte. Selskapet er på fleire område eine-
rådande, og det er ikkje ønskjeleg at høge prisar 
på tenestene reduserer talet på analysar. Forventa 
framtidig reduksjon i oppdragsmengda gjer også 
at overskott i hovudsak bør leggjast til eigenkapi-
talen. Det blir ikkje budsjettert med utbetalt 
utbytte i 2015.

Staur gård AS

Staur gård AS har ansvar for å drive eigedommen 
Staur i Stange. Eigedommen er eigd av staten. 
Staur gård AS har, i samarbeid med andre aktørar, 
eit ansvar for forskings- og forsøksverksemd i 
jordbruket. Av dei viktigaste funksjonane på gar-
den er teststasjonen for storfe, seminstasjonen for 
sau og korn- og planteforsøk i regi av Graminor 
AS. Selskapet driv også gjestegarden på Staur, 
som særleg er retta mot lokale og nasjonale sam-
funnsinstitusjonar. Eigedommen Staur gård AS 
driv er spesiell og eigenarta, og fleire bygningar, 
hagen og parkanlegget er freda av Riksantikvaren. 
Selskapet har til oppgåve å drive eigedommen på 
ein rasjonell måte innanfor ramma av desse 
omsyna. Det har dei siste åra blitt gjort vesentlege 
utbetringar ved eigedommen.

Staur gard AS hadde i 2013 ein omsetnad på 
om lag 8,9 mill. kroner, ein auke på 6 pst. frå 2012, 
og eit overskott på om lag 0,2 mill. kroner. Det blei 
ikkje teke ut utbytte. Auken i omsetnaden i 2012 
var i hovudsak knytt til verksemda på gjestegar-

den, der omsetnaden auka med 12 pst. Departe-
mentet ventar at selskapet presenterer positive tal 
i same storleik også for 2014.

Det blir ikkje budsjettert med utbetalt utbytte i 
2015.

Veterinærmedisinsk oppdragssenter AS

Departementet ber i framlegg til vedtak VI om 
fullmakt til å selje aksjane sine i VESO i 2015. Bak-
grunnen er at målet med staten sin eigarskap i 
VESO i dag ikkje er anna enn forretningsmessig 
og at det ikkje er andre særlege grunner til at sta-
ten bør vere en langsiktig eigar av verksemda. 
Departementet vil gjennomføre forretningsmes-
sige vurderingar, mellom anna av selskaps- og 
markedsspesifikke forhold, som grunnlag for 
eventuell utnytting av fullmakta.

VESO er ei kunnskapsbedrift med fagleg fun-
dament i norske veterinærmedisinske miljø og lik-
nande miljø. Selskapet er i dag den leiande gros-
sisten og distributøren av veterinære legemiddel i 
den norske marknaden, og driv eit av dei leiande 
kliniske smittelaboratoria for fisk.

I tillegg eig selskapet Akvaforsk Genetics Cen-
ter AS, som er eit av dei leiande selskapa i utfor-
ming av avlsprogram innanfor akvakultur. Selska-
pet sin forretningsidé er å tilby produkt og tenes-
ter som bidreg til ei god dyre- og fiskehelse og 
gjennom det bidra til auka effektivitet og berekraft 
i akvakultur- og husdyrproduksjon. 

Selskapet arbeidar i ein konkurranseutsett og 
sterkt skiftande marknad som mellom anna svin-
gar i takt med utviklinga av fiskesjukdommar og 
fiskeparasittar.

Selskapet sin omsetnad av legemiddel til alle 
typar dyr har auka betydeleg dei siste åra. Samla 
omsetnad i 2013 var 540,6 mill. kroner, ein reduk-
sjon på 9 pst. frå 2012, mens resultatet etter skatt 
sank med vel 17 pst. til 25,5 mill. kroner. Det blei 
utbetalt eit utbytte på 7,5 mill. kroner. Av dette 
blei 2,550 mill. utbetalt til Landbruks- og matde-
partementet. 

Departementet budsjetterer med eit utbetalt 
utbytte på 5 mill. kroner for 2015.

Kap. 5652 Statskog SF – renter og utbytte

Mål og strategiar

Statskog SF forvaltar om lag ein femdel av landa-
realet i Noreg. Statskog SF er den største skogei-
garen i landet med om lag 7 pst. av det samla sko-
garealet. Resten er fjell- og utmarksareal, for det 
meste i Troms og Nordland. I Sør-Noreg er ein 
stor del av arealet (om lag 27 000 km2) statsall-
menning, der lokalbefolkninga har ulike bruks-
rettar (tømmer, ved, beite med vidare). 

Statskog SF er med sin kompetanse og si erfa-
ring innanfor skog- og utmarksområdet, ein sen-
tral aktør i ei berekraftig forvaltning av dei norske 
skog- og utmarksressursane. Føretaket er også 
viktig for å løyse oppgåver knytt til skog- og 
utmarksspørsmål. Statskog SF skal ut frå vedtek-
tene forvalte, drive og utvikle statlege skog- og 
fjelleigedommar med tilhøyrande ressursar, det 
som står i samband med dette og anna naturleg til-
grensande verksemd. Innanfor ramma av målset-
jinga kan Statskog SF også drive andre eigedom-
mar og yte andre former for tenester. Statskog SF 
skal leggje vekt på å oppnå eit tilfredsstillande 
økonomisk resultat, drive aktivt naturvern og ta 
omsyn til friluftsinteresser. Ressursane skal utnyt-
tast balansert.

Skogbruk er det viktigaste forretningsområ-
det til Statskog SF. Etter kjøpet av skogeigedom-
mane frå Orkla ASA, jf. Prop. 11 S (2010–2011) 
Kapitalforhøyelse og statlig lån til Statskog SF, har 
den samla hogsten til Statskog SF auka frå om lag 
150 000 m3 til 400 000 m3. Statskog har som mål å 
utnytte skogproduksjonen som grunnlag for 
verdiskaping og høge skogverdiar, og føretaket 
har ambisjon om å vere den dyktigaste industri-
elle skogeigaren i landet. Skogbruket i Statskog 
SF rettar seg mellom anna etter Norsk PEFC 
skogstandard for eit berekraftig skogbruk. 

Statskog SF har i ei årrekkje satsa på utvikling 
av fornybar energi basert på ressursane på eige-
dommane. Regjeringa si vurdering er at Statskog 
SFs investeringar i fornybar energi ikkje er innan-

for føretakets kjerneverksemd og -kompetanse, 
og at dei inneber auka risiko og usikker gevinst. 
Storparten av inntektene frå kraftproduksjon vil 
komme frå sal og utleige av fallrettar, og føretaks-
møtet har difor vedteke at Statskog SF skal 
avgrense verksemda til dette.

Departementet si styring, oppfølging og kontroll 
av Statskog SF

Departementet sin styrings- og kontrollfunksjon 
overfor Statskog SF følgjer reglane i lov om stats-
føretak og vedtektene til føretaket. Alle avgjerder 
frå eigaren som er bindande for føretaket sitt 
styre, skjer som vedtak i føretaksmøte. Det ordi-
nære føretaksmøtet i Statskog SF er i juni, og 
utover dette blir det kalla inn til ekstraordinært 
føretaksmøte ved behov. 

Spørsmål om korleis føretaket handsamar 
myndigheita som er delegert gjennom fjellova og 
allmenningslova, ligg utanfor sjølve eigarstyringa, 
og blir handtert gjennom eigne kontaktmøte og 
tildelingsbrev, jf. kap. 1161.

Departementet har kontakt med og får infor-
masjon frå føretaket i aktuelle saker. For å styrkje 
eigarstyringa blei det i 2011 innført regelmessige 
kontaktmøte mellom departementet og Statskog 
SF knytt til mellom anna Statskog SF si framleg-
ging av kvartalsresultat. Økonomien i verksemda 
og viktige hendingar blir gjennomgått på kontakt-
møta og på ordinært føretaksmøte.

Departementet ventar at Statskog, som andre 
statleg eigde verksemder, innarbeider sosiale og 
miljømessige omsyn i den daglege drifta og over-
for interessentane sine.

Ny utbyttepolitikk i Statskog SF

Etter den gjeldande utbyttepolitikken for Statskog 
SF blir utbyttet frå føretaket sett til 75 pst. av års-
resultatet etter skatt inntil beløpet tilsvarar staten 
si innlånsrente multiplisert med bokført eigen-

(i 1 000 kr)

Post Nemning Rekneskap 
2013

Saldert 
budsjett 2014

Forslag 
2015

80 Renter 8 704 4 700 5 588

85 Utbytte 28 700 121 000 40 000

Sum kap. 5652 37 404 125 700 45 588

kapital. Staten si innlånsrente blir fastsett årleg på 
grunnlag av gjennomsnittleg rente på 5-årige 
statsobligasjonar.

Med føretaksmøtet sitt vedtak om å avgrense 
energiverksemda til sal og utleige av fallrettar er 
det ikkje lenger naudsynt å holde tilbake så store 
delar av resultatet til nye investeringar i verk-
semda som tidlegare. Regjeringa foreslår difor å 
fjerne taket på utbyttet, slik at utbyttepolitikken 
blir en fast sats av årsresultatet etter skatt. For at 
føretaket skal ha tilstrekkeleg likviditet for å tilba-
kebetale det statlege lånet meiner regjeringa at 
utbyttesatsen bør settes til 40 pst. for perioden 
2014–2016, for deretter å auke til 75 pst.

Rapportering 2013

Resultatet etter skatt var på 18 mill. kroner i 2013. 
Resultatet er 100 mill. kroner lågare enn i 2012, 
noko som i hovudsak skyldas bortfall av eingongs-
inntekter og store eingongskostnader knytt mel-
lom anna til ny pensjonsordning for føretaket. Den 
underliggande drifta gav også eit noko lågare 
resultat enn forventa grunna svak utvikling i tøm-
mermarknaden.

Arronderingssalet, som er ein del av oppføl-
ginga av Statskog SF sitt skogkjøp i 2010, kom i 
gang i 2011, og det er seld eigedommar i dei fleste 
fylka der føretaket er grunneigar. Salet skal etter 
planen gjennomførast innan 2017. Regjeringa vil 
styrkje det private skogbruket ved å selje areal frå 
Statskog SF tilsvarande det Statskog SF har kjøpt 
dei siste åra, jf. Sundvolden-erklæringa. Regje-
ringa vil vurdere ulike modellar for privatisering 
av Statskog SFs skogverksemd. Dette omfattar 
vidareføring og eventuelt også utviding av arron-

deringssalet. Det kan også vere aktuelt å vurdere 
andre former for privatisering av Statskog SF sin 
skogverksemd. Det skal kartleggjast korleis all-
mentas tilgang og vilkår for jakt, fiske og friluftsliv 
kan påverkast av privatiseringa og korleis ein kan 
sikre at de ikkje blir dårlegare.

Post 80 Renter

I samband med at Statskog SF kjøpte selskapa 
Borregaard skoger AS, Borregaard Vafos AS og 
Børresen AS frå Orkla ASA, fekk føretaket eit stat-
leg lån på 475 mill. kroner, jf. Prop. 11 S (2010–
2011). I 2013 blei det betalt 8,704 mill. kroner i 
renter på lånet. Saldo på lånet var på 175 mill. kro-
ner 31.12.2013. 

Post 85 Utbytte

Utbyttet til staten for 2013 blei fastsett til 70,1 mill. 
kroner, av dette var 56,6 mill. kroner ekstraordi-
nært utbytte, jf. Prop. 93 S (2013–2014). 

Budsjettframlegg 2015

Forslaget til ny utbyttepolitikk for Statskog SF 
inneber at utbyttet frå føretaket for 2014 blir sett 
til 40 pst. av årsresultatet etter skatt. Det blir bud-
sjettert med eit ordinært utbytte for 2014 på 40 
mill. kroner. Endeleg forslag til ordinært utbytte 
vil bli fastsett når årsresultatet for 2014 føreligg, 
og vil bli lagt fram i den ordinære budsjettproses-
sen. Vedtak om utbytte blir gjort på ordinært føre-
taksmøte første halvår 2015. Rentene på lånet vil 
vere på om lag 5,588 mill. kroner i 2015. Avdrag på 
lånet er omtala under kap. 4162.





Del III
Rapportering på dei landbruks- 

og matpolitiske måla

3  Nærare om dei ulike måla

I samband med handsaminga av Meld. St. 9 (2011–
2012) Landbruks- og matpolitikken gav Stortinget 
støtte til ein ny målstruktur for landbruks- og mat-
politikken. Departementet legg til grunn at dei 
same fire hovudmåla i meldinga – matsikkerheit, 
landbruk over heile landet, auka verdiskaping og 
berekraftig landbruk – står fast, men legg opp til 

ein betydeleg reduksjon i talet på delmål for å for-
enkle målstrukturen. Arbeidet under dei ulike 
hovudmåla skal no prioriterast inn mot totalt 12 
delmål, mot tidlegare 39. Det er vidare lagt opp til 
tverrgåande mål for forvaltning, forsking og inter-
nasjonalt arbeid, som er føresetnader for at dei 
andre måla skal bli nådde. 

Figur 3.1 Målstruktur for Landbruks- og matdepartementet

Matsikkerheit Landbruk over heile landet Berekraftig landbruk Auka verdiskaping 

Produsere og sikre tilgang til
maten forbrukarane etterspør  
 
 
Sikre forbrukarane trygg mat 
 
 
 
God dyre- og plantehelse samt
god dyrevelferd   

 
 

 
 

Konkurransedyktig
råvareproduksjon og
næringsmiddelindustri   
 
Lønsam utnytting av gardens
samla ressursar  
 
 
Berekraftig skogbruk og
konkurransedyktige skog- 
og trebaserte verdikjeder  

Ivareta landbrukets
kulturlandskap  
 
 
Berekraftig bruk av og vern 
om landbrukets areal og
ressursgrunnlag    
 
Redusert utslepp av klimagassar,
auka lagring av karbon og gode
klimatilpassingar   
 

Balansert geografisk utvikling 
i landbruket  
 
 
Robust og effektivt landbruk 
 
 
 
Ei økologisk og økonomisk
berekraftig reindrift  
 
 

Ei effektiv landbruks- og matforvaltning  

Forsking, innovasjon og kompetanse skal bidra til at hovudmåla i landbruks- og matpolitikken blir nådde   

Ivareta norske interesser og sikre framgang i internasjonale prosessar 

4  Hovudmål: Matsikkerheit

Produsere og sikre tilgang til maten 
forbrukarane etterspør

Regjeringa vil stimulere til auka matproduksjon 
med intensjon om auka sjølvforsyning m.a. av 
omsyn til norske forbrukarar og av omsyn til 
beredskap. Hovudoppgåva til jordbruket er mat-
produksjon, og verkemidla skal innrettast slik at 
dei bidreg til auka produksjon. 

Sjølvforsyningsgraden seier kor stor del av 
matvareforbruket på engrosnivå, rekna på energi-
basis, som kjem frå norsk produksjon av jord-
bruksprodukt eller fisk. Importerte innsatsvarer 
og eksport av t.d. fisk blir halde utanfor ved berek-
ning av sjølvforsyningsgraden. Den gir først og 
fremst eit bilete på delen av heimemarknaden 
målt i energi som er produsert i Noreg. Den kan, 
per definisjon, ikkje overstige 100 pst. 

Sjølvforsyningsgraden for varer som er produ-
serte i jordbruket, varierer ein del med vêret. 
Sjølvforsyningsgraden er gjennomgåande høg for 
husdyrprodukt, og klart lågare, og fallande, for 
planteprodukt. Frå 2005 til 2013 blei den redusert 
frå 52 til 46 pst., særleg som følgje av redusert 
matkornproduksjon. 

Av det totale fôrbehovet (grovfôr og kraftfôr) 
er om lag 20 pst. importerte råvarer. Bruken av 
norsk korn i kraftfôr er avhengig av vêret. Krav til 
energi- og proteininnhald i kraftfôret gjer at delen 
karbohydrat blir redusert. Av dei tre hovudføre-
komstane i kraftfôr, er delen norskprodusert sær-
leg redusert for feitt- og proteinfraksjonen, som 
m.a. heng saman med forbod mot bruk av kjøtt-
beinmjøl og fiskemjøl.

Næringsmiddelindustrien sin del av heime-
marknaden, målt på verdibasis, har falt frå 86 pst. 
i 2005 til om lag 80 pst. nå. Importen av land-
bruksvarer (inkl. fiskefôr) auka med 9 pst. frå 
2012 til 2013, til eit nivå på 47,3 mrd. kroner. Det 
er underskott av norsk storfekjøtt, lam og korn 
og i grøntsektoren, men overskott av egg. Mark-
naden for svinekjøtt er hausten 2014 i balanse 
etter fleire år med overskott. Det er ein tendens 
at sentrale jordbruksområde aukar sin del av 
produksjonen, særleg innanfor kjøttproduk-
sjonen.

Matmerk administrerer og utviklar Kvalitets-
system i landbruket (KSL), merkeordningane Nyt 
Norge, Beskytta nemningar og Spesialitet og har 
ansvaret for generisk marknadsføring av økolo-
gisk mat. 

KSL ligg til grunn for alle merkeordningane 
Matmerk forvaltar. Det er gjennomført 5 557 
eksterne KSL- revisjonar i 2013 mot 4 375 i 2012. 

Ved utgangen av 2013 var 2 040 produkt frå 52 
verksemder godkjente for Nyt Norge-merket, ein 
auke på 332 produkt frå 15 nye verksemder sidan 
2012. Våren 2013 blei det lansert ei ny, oppgradert 
heimeside for merkeordninga Nyt-Norge, og 
besøkstala per veke har auka frå 1 900 i november 
2012 til 12 000 i november 2013. 

Totalt har 202 mat- og drikkeprodukt Spesiali-
tets-merket i 2013 og av desse er 17 produkt nye. 
Merket blir tildelt for tre år av gangen og ein del 
produkt har i løpet av 2013 mista merket eller valt 
å ikkje søkje om fornying. Totalt 48 verksemder 
nyttar no Spesialitets-merket. Ni verksemder var 
nye i 2013. Beskytta nemningar hadde 23 god-
kjente produkt og ingen tilvekst i 2013. 

Det er eit mål at 15 pst. av matforbruket og 
matproduksjonen skal vere økologisk i 2020. Det 
blir lagt vekt på at satsinga skal bidra til balanse 
mellom produksjon og etterspørsel. Samla for alle 
produktgrupper auka omsetnaden av økologiske 
produkt i daglegvarehandelen med 16 pst. i 2013 
samanlikna med i 2012. Totalt blei det omsett øko-
logiske matvarer for om lag 1,35 mrd. kroner i 
2013. Dette utgjer 1,1 pst. av totalmarknaden.

Omsetnaden av lokalmat har auka jamt dei 
siste åra. Mykje av omsetnaden går gjennom kana-
lar som Bondens marknad og direkte sal frå produ-
sent. Av den totale omsetnaden av daglegvarer 
gjennom daglegvarekjedene i 2013, som inklude-
rar meir enn mat, var 1,7 pst. matspesialitet/lokal-
mat. 

Sikre forbrukarane trygg mat

All mat som blir omsett i Noreg skal vere trygg. 
Trygg mat er viktig for Noreg som matnasjon. 
Produksjon av trygg mat skapar tillit og sikrar 
avsetnad av varer og legitimitet for eit levande 

landbruk og næringsmiddelindustri. Godt utval av 
sunn og helsefremjande mat er viktig for at for-
brukarane kan velje eit kosthald i tråd med tilrå-
dingar frå helsestyresmaktene.

Infeksjon gjennom næringsmiddel er framleis 
eit stort helseproblem internasjonalt. Noreg har 
generelt ein gunstig situasjon samanlikna med 
mange andre land når det gjeld smittestoff i mat. 

Ein stor del av dei melde tilfella av matborne 
infeksjonar skuldast smitte i utlandet. Førekom-
sten av smittestoff i husdyr og mat produsert i 
Noreg, er på eit lågt nivå samanlikna med dei 
fleste andre land, sjølv om enkelte smittestoff har 
eit reservoar også blant norske husdyr.

Tabell 4.1 gir ein oversikt over næringsmiddel-
borne infeksjonar der smitta har skjedd i Noreg.

1 Inkluderer EHEC, EPEC, ETEC og EIEC
2 Auken i 2006 og i 2009 skuldast utbrott
3 Auken skuldast eit utbrott forårsaka av sukkererter frå Kenya
4 Auken skuldast eit utbrott der basilikum frå Israel var smittekjelda og eit utbrott knytt til ein salatbar
Kjelde: Årsrapporten til Mattilsynet for 2013

For å oppretthalde den gode statusen, blir det lagt 
vekt på kontinuerleg overvaking, slik at tiltak kan 
setjast inn i tide. Faktorar som verkar inn på føre-
komsten av matborne infeksjonar i Noreg, er mel-
lom anna, auka internasjonal handel med mat, nye 
matvanar og nye produksjonsrutinar. 

Sjølv om mattryggleiken i Noreg generelt er 
god, opplever vi kvart år fleire større og mindre 
utbrott av matborne infeksjonar. Talet på varsla 
utbrott har vore ganske stabilt dei siste åra. I 2013 
blei Folkehelseinstituttet varsla om 62 utbrott der 
det var mistanke om smitte gjennom mat eller 
vatn. 

Utbreidd bruk av overflatevatn som råvass-
kjelde, mange små vassverk med varierande grad 
av handtering av vatn og dårleg leidningsnett, gjer 
at drikkevatn sannsynlegvis er ei større og vikti-
gare smittekjelde i Noreg enn i land vi kan saman-
likne oss med. 

Tilstanden er god med omsyn til framandstoff 
og restar av legemiddel i mjølk, kjøtt og fisk og 
når det gjeld restar av plantevernmiddel i vegeta-
bilsk mat. Det er ei særleg utfordring med sal av 

kosttilskott som inneheld udeklarerte og ulovlege 
ingrediensar eller som er tilsett legemiddel. Bruk 
av slike kosttilskott kan føre til alvorleg helse-
skade. Det er også ei utfordring knytt til produkt 
som blir omsett over internett og postordre.

God dyre- og plantehelse samt god dyrevelferd

God plante- og dyrehelse er viktig for mattrygg-
leik, kostnadseffektivitet og ein langsiktig og 
berekraftig matproduksjon. Ein stor del av det glo-
bale potensialet for matproduksjon blir ikkje 
utnytta i dag på grunn av skadegjerarar i plante-
produksjon og dyresjukdommar. Klimaendringar 
og auka ferdsel over landegrenser er risikofakto-
rar for både plante- og dyrehelsa. 

Plantehelsa er generelt god i Noreg saman-
likna med mange andre europeiske land, sjølv om 
det kvart år er tilfelle av skadegjerarar i frukt- og 
potetproduksjonen.

Helsesituasjonen i norske husdyrpopulasjonar 
er god. Det er svært få tilfelle av salmonellainfek-
sjon blant norske husdyr samanlikna med mange 

Tabell 4.1 Oversikt over næringsmiddelbårne infeksjonar der smitta har skjedd i Noreg

Diagnose 2005 2006 2007 2008 2009 2010 2011 2012 2013

Campylobacteriose 1228 1110 1175 1127 1280 1019 1175 1114 1131

E. coli-enteritt1 13 70 32 38 183 151 137 164 138

– av dette EHEC 7 412 17 12 752 33 25 55 64

Listeriose 13 19 45 27 25 19 19 26 18

Salmonellose 263 394 391 259 225 229 313 260 235

Shigellose 11 26 14 15 463 22 664 11 17

Yersiniose 83 56 44 34 35 27 33 22 31

Totalt 1611 1675 1701 1500 1794 1467 1743 1597 1570

andre land. Smitte til menneske frå norskprodu-
sert kjøtt og kjøttprodukt er difor uvanleg. 

I 2013 blei LA-MRSA (dyreassosierte methicil-
linresistente Staphylococcus aureus – bakteriar) 
påvist i to separate utbrott som ramma 24 grisebe-
setningar. Det er også funne antibiotikaresistente 
tarmbakteriar (ESBL-produserande og kinolinre-
sistente E. coli) i norsk fjørfe og fjørfekjøtt. Det 
blir nesten ikkje brukt antibiotika i norsk slakte-
kyllingproduksjon. Antibiotikaresistens hos fjørfe 
følgjer med importen av avlsmateriale og er i 
hovudsak eit internasjonalt problem. Dette må 
løysast med forsking og dialog med utanlandske 
leverandørar og styresmakter.

Antibiotikabruken i norsk husdyrhald er svært 
låg i internasjonal samanheng. Antibiotikabruken 
har blitt redusert samtidig som det har vore ein 

auke i gjennomsnittleg storleik på besetningane. 
For norske mjølkekubesetningar viser statistik-
ken mindre bruk av antibiotika i store besetningar 
enn i små. Dyktige og ansvarsbevisste bønder, 
ansvarsfulle veterinærar og eit godt samarbeid 
mellom næringa og styresmaktene er avgjerande 
faktorar for den gode situasjonen i Noreg. 

God dyrevelferd er eit mål i seg sjølv, og er i til-
legg eit gode for samfunnet og eit konkurranse-
fortrinn for norsk mat.

Generelt er dyrevelferda i Noreg god saman-
likna med mange andre land. Det er stor offentleg 
merksemd på dyrevelferd. Sjølv om dyrevelferda 
generelt er god, er det framleis utfordringar 
knytte til dyrevelferd i enkelte produksjonar og 
hos enkelte eigarar av både produksjonsdyr, 
sports- og familiedyr. 

5  Hovudmål: Landbruk over heile landet

Balansert geografisk utvikling i landbruket

Regjeringa vil leggje til rette for landbruk over 
heile landet. Dette krev framleis differensiering av 
verkemidla. I perioden 1979–1999 auka det regis-
trerte jordbruksarealet med 8,2 pst. I perioden 
1999–2013 er det estimert ein reduksjon i totalt 
jordbruksareal på om lag 5 pst. Registrert totala-
real var på sitt største i 1998. Nedgangen i jord-
bruksareal skjer i all hovudsak innanfor åker og 
hage. Frå 2005 har nytt digitalt kartgrunnlag vore 
i bruk som kontrollgrunnlag ved søknad om pro-
duksjonstilskott. Basert på kommunane som har 
godkjent kartgrunnlag, viser tal frå Landbruks-
direktoratet at det nye kartverket i perioden 2005–
2013 innebar ein reduksjon i arealet på om lag 3 
pst. Effekten av nytt kartverk kan både vere ein 

følgje av meir nøyaktige målingar. Det kan også 
vere ein følgje av at endringar som har skjedd 
over tid først blir fanga opp når eit nytt kartverk 
blir teke i bruk.

Reduksjonen i totalt jordbruksareal i drift frå 
2005 til 2013 har først og fremst skjedd på Vest-
landet, i Agder-fylka og i Nord-Noreg, som har 
hatt ein reduksjon på mellom 6 og 9 pst. I alle 
landsdelar går totalt jordbruksareal ned, men 
Rogaland har berre hatt ein reduksjon på 1 pst. 
Delen av fulldyrka jordbruksareal går ned i alle 
landsdelar, med minst nedgang på Austlandet og 
i Trøndelag. Arealet med anna eng og beite har 
auka mest på Austlandet og hatt størst reduksjon 
på Vestlandet og i Nord-Noreg. Sjå Figur 5.1 for 
utviklinga i arealet i dei ulike landsdelane i åra 
2005–2013. 

Figur 5.1 Utvikling i areal fordelt på landsdelar, 2005–2013. Pst. 

Fordelinga av jordbruksareal i drift og produk-
sjonsvolumet av mjølk og grasbaserte kjøttslag er 
analysert etter BA-sentralitet. BA-sentralitet 
består av data på kommunenivå aggregert til bu- 
og arbeidsmarknadsregionar som så er delte inn i 
fem regiontypar: 1) Storbyregionar, 2) Mellom-
store byregionar, 3) Småbyregionar, 4) Småsen-
terregionar, 5) Område med spreidd busetjing. 

Arealet med fulldyrka eng og beite har auka 
mest i sentrale område. Arealet med anna eng og 
beite har auka meir i perifere enn i sentrale 
område. For dei grasbaserte produksjonane har 
produksjonen vore stabil, og det har vore relativt 
små endringar i den geografiske produksjonsfor-
delinga. Oppland, Rogaland og Nordland har auka 
sin del, mens Møre og Romsdal og Sør-Trøndelag 
har litt lågare del. Småsenterregionar aukar sin 
del på kostnad av storbyregionar og regionar med 
spreidd busetjing. I perioden 1999–2010 hadde 
alle landsdelar bortsett frå Rogaland ein reduk-
sjon i mjølkeproduksjonen. Frå 2010 til 2013 auka 
mjølkeproduksjonen i alle landsdelar med unntak 
av Nord-Noreg. Den største prosentvise auken var 
på Austlandet. Austlandet har også størst mjølke-
produksjon totalt sett, og landsdelen stod i 2013 
for om lag 25 pst. av totalproduksjonen av mjølk i 
landet. Når det gjeld produksjon av storfekjøtt har 
det vore ein reduksjon i alle landsdelar sidan 1999. 
Austlandet har auka sin del noko frå 1999 til 2013, 
mens Vestlandet har hatt ein tilsvarande reduk-

sjon i sin del. Alle landsdelar hadde ein liten auke i 
produksjonen av saue- og lammekjøtt det siste 
året, men frå 2010 til 2013 har det vore ein reduk-
sjon i alle regionar unnateke Trøndelag. Produk-
sjonen har vore nokså stabil når det gjeld forde-
ling mellom landsdelar, sjølv om Rogaland har 
auka sin del og Vestlandet har redusert sin del 
noko. 

Jord- og skogbruk står for i alt 4,1 pst. av den 
samla sysselsetjinga i Noreg. Totalt var det om 
lag 43 300 sysselsette personar i jordbruket og 
reindrifta og om lag 6 800 sysselsette i skogbru-
ket i 2012, sjå Tabell 5.1. Samstundes var om lag 
38 500 sysselsette i jordbruksbasert matindustri 
og i om lag 17 000 sysselsette i skogbruksbasert 
industri.

Ser ein regionvis fordeling av sysselsetjinga i 
jordbruket over tid, så går delen ned på Vestlan-
det, i Trøndelag og Nord-Noreg, mens den går 
opp på Austlandet og i Rogaland. Delen går opp i 
mellomstore byregionar og storbyregionar på 
kostnad av regionar med spreidd busetjing og 
småsenterregionar.

Landbruksnæringa betyr relativt sett meir for 
sysselsetjinga i område med spreidd busetjing og 
småsenterregionar enn i meir sentrale område av 
landet. Områda med spreidd busetjing og småsen-
terregionar har hatt ein større og meir vedva-
rande nedgang i sysselsetjinga enn andre regio-
nar. 

Robust og effektivt landbruk

For å nå målet om eit robust og effektivt landbruk 
med m.a. auka matproduksjon, må produksjons-
grunnlaget (areal og struktur) vere innretta på ein 
teneleg måte. I 2012 hadde over halvparten (61 
pst.) av jordbruksverksemdene mellom 100 og 
499 dekar jordbruksareal i drift viser tal frå Statis-
tisk sentralbyrå (SSB). Om lag 8 pst. av jordbruks-
verksemdene hadde meir enn 500 dekar jord-
bruksareal i drift. Frå 2009 til 2012 har jordbruks-
verksemder med mellom 100 og 199 dekar jord-
bruksareal i drift hatt størst nedgang (1 363 frå 
2009 til 2012), mens talet på jordbruksverksemder 
med meir enn 500 dekar jordbruksareal i drift 
fortset å auke (315 frå 2009 til 2012). I år 2000 
hadde 2,5 pst. av jordbruksverksemdene meir enn 
500 dekar jordbruksareal i drift og i 2012 var dette 
talet i overkant av 8 pst. 

Om lag 69 pst. av jordbruksverksemdene ligg i 
ulike former for byregionar. Vidare viser tala 
størst del jordbruksverksemder i småbyregionar 
(26 pst.) og minst del i område for spreidd buset-
nad (9 pst.). Tala for småbyregionar viser også at 
desse områda hadde flest dekar jordbruksareal i 
drift (om lag 2,6 mill. dekar) og mest leigd jord-
bruksareal i drift (i overkant av 1,1 mill. dekar). 

Figur 5.2 Jordbruksverksemder etter jordbruks-
areal i drift. År 2012.

Kjelde: SSB 

Det er i dag eit stort omfang av leigejord. Over 
halvparten av jordbruksverksemdene driv land-
bruksproduksjon både med leigd og eigd jord-
bruksareal. Om lag 31 pst. av jordbruksverksem-
dene driv produksjonen berre på jordbruksareal 
som er eigd av verksemdene. 8 pst. driv land-
bruksproduksjon berre med jordbruksareal som 
er leigd, sjå Figur 5.2 som viser jordbruksverk-
semdene fordelte etter jordbruksarealet i drift. 
Det eigde jordbruksarealet i drift på jordbruks-
verksemdene var i overkant av 5,6 mill. dekar i 
2012. Det leigde jordbruksarealet var på 4,2 mill. 
dekar. Gjennomsnittsarealet i drift per jordbruks-
verksemd har auka frå 216 i 2010 til 221 i 2012 
(fordelt på 126 dekar eigd areal og 95 dekar leigd 
areal). Av jordbruksarealet i drift var totalt 43 pst. 
leigejord i 2012.

Regjeringa vil leggje til rette for ein variert 
eigedomsstruktur der bonden sin rett til å dispo-
nere over eigen eigedom er i tråd med eigne val 
og prioriteringar. I 2012 var det registrert om lag 
186 700 landbrukseigedommar i landbruksregis-
teret. Dette er landbrukseigedommar som består 
av minst 5 dekar jordbruksareal, og/eller minst 25 
dekar produktiv skog. Mange av eigedommane 
har lite jordbruksareal, viser ei gruppering av 
landbrukseigedommar etter storleiken på det 
eigde jordbruksarealet. Hovudtyngda (71 pst.) av 
eigedommane hadde mellom 5 og 100 dekar eigd 
jordbruksareal. Desse tala viser omtrent same for-
deling som i 2010. Om lag 17 pst. hadde over 100 
og under 500 dekar eigd jordbruksareal. Litt 
under éin pst. hadde eigd jordbruksareal på 500 
dekar og meir. 7 pst. av eigedommane var regis-
trert utan eigd jordbruksareal. 

Tal frå KOSTRA i 2013 viser at om lag 14 pst. 
av dei som søkte om samtykke til å dele ein land-
brukseigedom, ønskte å selje jorda som tillegg-
sjord til annen landbrukseigedom dvs. at areal frå 
555 eigedommar blei fordelt som tilleggsjord til 
annan landbrukseigedom i 2013. Tala frå 2009–
2011 viser ein prosentfordeling på om lag 11 pst. 
og 12 pst. for året 2012. 

Av dei 186 700 registrerte landbrukseigedom-
mane har 165 270 eigedommar (89 pst.) minst 5 
dekar eigd jordbruksareal. Av desse har om lag 50 
pst. av landbrukseigedommane jordbruksareal 
som berre blir drive ved bortleige. Dette jord-
bruksarealet er det andre enn eigar av jorda som 
driv. Om lag 23 pst. av eigedommane blir drive 
berre ved hjelp av eige jordbruksareal der eigaren 
sjølv også er brukar av arealet, sjå Figur 5.3 som 
viser landbrukseigedommar med minst 5 dekar 
eigd jordbruksareal etter arealbruk. 

Figur 5.3 Landbrukseigedommar med minst  
5 dekar eigd jordbruksareal. År 2012.

Kjelde: SSB Landbrukseigedommar

Om landbrukseigedommane med minst 5 dekar 
eigd jordbruksareal blir fordelte etter BA-sentrali-
tet, viser tala frå SSB at 66 pst. av landbrukseige-
dommane ligg i ulike former for byregionar. 
Vidare viser tala størst del eigedommar i småby-
regionar (28 pst.) og minst del i område for 
spreidd busetnad (11 pst.). Tala for småbyregio-
nar viser også at desse områda hadde flest eige-
dommar med jordbruksareal som berre blir drive 
ved bortleige (der andre enn eigar driv jorda) (14 
pst.) og flest eigedommar der eigar sjølv også er 
brukar av areala (6 pst.). Blant regionane var det 
også småbyregionane som hadde flest landbruk-
seigedommar utan registrert jordbruksaktivitet i 
2012. 

Investeringsbehovet i landbruket er stort. Inn-
anfor det tradisjonelle landbruket er det særskilt 
behov for modernisering av driftsapparatet og 
investeringar for å auke effektiviseringa av pro-
duksjonen. Dette kombinert med auka investe-
ringskostnader for bygningar og generell pris-
vekst gjer det nødvendig å ha merksemd på det 
framtidige investeringsbehovet i næringa for å 
oppnå ein effektivt og robust landbruksproduk-
sjon. 

Investeringsvolumet nådde sit lågaste nivå i 
2002 etter opptrappinga på 1970-talet. Fram til 
2006 auka investeringsvolumet, og har sidan det 
vore på om lag same nivå. Samla bruttoinvesterin-
gar i jordbruket var i følgje Totalkalkylen for jord-
bruket på om lag 7,3 mill. kroner i 2013. 

Tabell 5.2 gir ei oversikt over gjennomsnittleg 
bruttoinvestering per bruk innanfor driftsgran-
skingane i jordbruket for 2012 fordelt på regionar 
(for 2012 omfattar driftsgranskingane i jordbruket 
870 enkeltbruk). Ettersom tala baserer seg på alle 
deltakarar i driftsgranskingane, vil det innanfor 
kvar region også vere bruk som ikkje investerte i 
2012. Talet for investeringsnivå må difor sjåast i 
lys av dette. Storleiken på investeringsnivået for 
det enkelte bruk vil elles m.a. vere avhengig av 
produksjonstype og bruksstorleik. Med utgangs-
punkt i tal frå driftsgranskingane finn ein dei stør-
ste bruttoinvesteringane per bruk på Jæren, mens 
Vestlandet har noko lågare gjennomsnittleg inves-
teringsnivå enn dei andre regionane. 

Dei største investeringane blir gjort i driftsbyg-
ningar. I SSB si landbruksundersøking frå 2012 er 
det berekna at om lag 15 pst. av jordbruksbedrif-
tene investerte i driftsbygningar i 2011. Gjennom-
snittleg investert beløp per bruk for desse var på 
531 000 kroner. Vestlandet hadde lågast del jord-
bruksbedrifter som investerte i driftsbygningar i 
2011 med 11 pst. 

Tabell 5.2 Gjennomsnittleg bruttoinvestering per 
bruk innanfor driftsgranskingane i jordbruket 2012 
fordelt på regionar

(1 000 kroner)

Regionar Bruttoinvestering per bruk

Austlandet

    Flatbygder 332,4

    Andre bygder 286,0

Agder og Rogaland

    Jæren 427,8

    Andre bygder 210,9

Vestlandet 197,7

Trøndelag

    Flatbygder 285,6

    Andre bygder 372,2

Nord-Noreg 384,3

For eit robust og effektivt jordbruk er det vik-
tig å få tilgang til nye plantesortar som kan gi meir 
avling, som er meir motstandsdyktige mot skade-
gjerarar, og som er betre tilpassa dei ulike form-
ene for dyrking og dyrkingsforhold. I nokre til-
felle gir nye plantesortar også avling av betre kva-
litet. Å dyrke fleire plantesortar er også positivt 
for biologisk mangfald, mellom anna fordi det sik-
rar ein breiare genetisk basis i moderne plantes-
ortar. I 2013 blei ti nye plantesortar som er foredla 
for norske forhold godkjent for norsk sortsliste.

Ei økologisk og økonomisk berekraftig reindrift

Regjeringa vil sikre økonomisk berekraft i rein-
drifta gjennom auka slakteuttak og betre lønsemd. 
Tilgangen på slaktedyr er avhengig av kalvetilgan-
gen, tap av dyr og kor mange dyr reineigaren set 
til livdyr. Slaktevolumet dei tre siste åra har gått 
ned samanlikna med det svært høge slaktevolu-
met i 2010. I 2013 var uttaket 68 722 rein på liste-
førde slakteri mot 64 360 rein i 2012. I 2010 var 
uttaket på 80 855. Dette utgjorde 1 515 tonn i 2013, 
1 455 tonn i 2012 og 1 764 tonn i 2010. Slaktevek-
tene for alle dyrekategoriane har blitt reduserte 
frå driftsåret 2011/2012 til 2012/2013. Gjennom-

snittleg slaktevekt på okse 1-2 år er redusert frå 
28,1 kg til 27,8 kg, simler eldre enn to år er redu-
sert frå 29,9 kg til 29,1 kg og slaktevekta på kalv er 
redusert frå 19,3 kg til 18,8 kg. 

Produktivitet samanlikna med talet på rein kan 
fortelje mykje om korleis tilpassinga mellom rein 
og beite er i eit område. Ein høg totalproduksjon 
per livrein vil ofte innebere god kalvetilgang, lite 
tap og gode slaktevekter. Totalproduksjonen per 
livrein varierer mykje mellom reinbeiteområda og 
mellom distrikta i det enkelte område. Sidan drift-
såret 09/10 er den samla produksjonen redusert 
frå 8,0 kg per livrein til 5,4 kg per livrein.

Tal frå totalkalkylen for reindrifta viser ein 
nedgang i resultatoppnåinga dei siste åra. Reduk-
sjonen skuldast i hovudsak ein nedgang i kjøttinn-
tektene grunna ein reduksjon i produsentprisen 
og redusert slakteuttak. I tillegg har det vore ein 
vesentleg auke i kostnadene dei siste åra. Veder-
laget for arbeid og eigenkapital blei redusert frå 
136 mill. kroner i 2011 til 90 mill. kroner i 2012. 
Målt per årsverk er vederlaget til arbeid og eigen-
kapital redusert frå 126 560 kroner i 2011 til 
85 700 kroner i 2012, og målt per siidaandel er 
vederlaget til arbeid og eigenkapital redusert frå 
221 203 kroner i 2011 til 141 957 kroner i 2012.

6  Hovudmål: Auka verdiskaping

Konkurransedyktig råvareproduksjon og 
næringsmiddelindustri

Landbrukspolitikken skal leggje til rette for ein 
kostnadseffektiv matproduksjon. Regjeringa vil 
styrkje landbruket gjennom forenkling av lover, 
reglar og støtteordningar og sikre landbruket 
føreseielege rammevilkår som kan bidra til at 
næringa si samla lønsemd kan bli betre i åra som 
kjem. 

Det siste tiåret har samla produksjonsvolum i 
jordbruket auka med om lag 3 pst. Produksjonen 
av husdyrprodukt har auka med om lag 8,5 pst., 
mens produksjonen av planteprodukt har falt med 
12 pst. Det er særleg det kraftfôrbaserte husdyr-
haldet som har auka, under dette fjørfekjøtt med 
105,5 pst. i perioden, jf. Figur 6.1. For det grovfôr-

baserte husdyrhaldet er det nedgang i nesten alle 
produksjonane, med unntak av produksjon av 
kumjølk som er stabil. Produksjonen av fjørfe-
kjøtt, saue- og lammekjøtt samt geitemjølk er 
redusert med 9 til 10 pst.

Produksjonen har også falle for korn, frukt, 
poteter, bær, grønsaker og blomar det siste tiåret. 
For korn er dette grunna både redusert areal og 
svak utvikling i avling knytt til dårleg vêr. Produk-
sjonen av grønsaker er redusert med 2 pst., og 
fruktproduksjonen er redusert med om lag 7,5 
pst. I grøntsektoren har marknadsforholda vore 
ustabile både grunna nasjonale forhold og import-
konkurranse. Årsaka til redusert produksjon av 
blomar er særleg at snittblomar mister marknads-
delar til import. Samla sett er det marknadsmog-
legheiter for auka planteproduksjon. 

Figur 6.1 Endring i produksjonsvolum frå 2005 til 2014, i følgje normalisert rekneskap.

Kjelde: Budsjettnemnda for jordbruket

Hovudinntrykket er at for produksjonar med 
vekst, så kjem veksten i meir sentrale område. 
Produksjonen elles flyttar seg i mindre grad. 
Endringar i den geografiske fordelinga må bli 
sett i samanheng med produksjonsutviklinga. 
Den sterke produksjonsauken av kylling har 
først og fremst komme i Trøndelag, Rogaland og 
på Austlandet. Det har likevel også vore vekst i 
kyllingproduksjonen i område med mindre pro-
duksjon. I Nord-Noreg blir det ikkje produsert 
fjørfekjøtt. I Trøndelag har eggproduksjonen 
auka betydeleg, mens den har vore relativt stabil 
i andre område. Veksten i produksjon av grønsa-
ker på friland har komme på Austlandet. Veksten 
i svinekjøttproduksjonen har i størst grad 
komme i Rogaland, men også i Nord-Noreg har 
produksjonen auka noko. For utvikling i geo-
grafisk fordeling innan grasbaserte produksjo-
nar, sjå rapporteringa under hovudmålet Land-
bruk over heile landet. 

I følgje Nasjonalrekneskapen var bruttopro-
duktet i jordbruk og skogbruk i faste 2005-prisar 
14,7 mrd. kroner i 2013. Dette inneber ein auke på 
1,2 pst. frå 2012. Produktivitetsveksten i jordbru-
ket er høg. Jordbrukssektoren har dei siste 10 åra 
hatt ein vekst i brutto arbeidsproduktivitet på 4,6 
pst. per år. Talgrunnlaget indikerer at produktivi-
tetsveksten har vore mindre dei siste åra enn tid-
legare i perioden. Tilsvarande produktivitetsmål 
for norsk industri (bruttoprodukt per timeverk) 
viser ein gjennomsnittleg årleg vekst på 2 ½ pst. 
dei siste ti åra, i følgje det tekniske berekningsut-
valet for inntektsoppgjera. Gjennomsnittleg vekst 
i Fastlands-Noreg var 1,4 pst. 

Regjeringa vil sikre landbruket føreseielege 
rammevilkår som kan bidra til at næringa si samla 
lønsemd kan bli betre i åra som kjem. Det er 
avgjerande at utøvarane i landbruket skal kunne 
ha ei inntektsutvikling og sosiale vilkår på line 
med andre grupper. Innanfor desse rammevilkåra 
har utøvarane i landbruket, som sjølvstendige 
næringsdrivande, sjølve ansvar for si eiga inntekt. 
Regjeringa vil styrkje bruk som har ressursgrunn-
lag til å vere heiltidsbruk. På knapt halvparten av 
bruka blir det utført meir enn eitt årsverk, og 
desse bruka står for meir enn 80 pst. av produk-
sjonen.

Frå 2012 til 2014 har bruttoinntektene i jord-
bruket auka med 2,3 mrd. kroner, mens kostna-
dene, inkludert realrentekostnaden, har auka med 
1,6 mrd. kroner. Frå 2012 til 2013 er det berekna 
ein auke i vederlag til arbeid og eigenkapital på 
2,4 pst., eller 6 700 kroner per årsverk. Frå 2013 til 
2014 blir det budsjettert med ein auke på 7,5 pst., 
tilsvarande 21 400 kroner per årsverk.

Departementet vil føre vidare arbeidet med 
forenkling av dei landbruks- og matpolitiske ver-
kemidla. Det er gjennom mange år gjennomført 
endringar av større og mindre karakter i systema 
og rutinane for å følgje opp endringar i regelver-
ket for tilskottsordningane. IKT-løysingane skal 
bidra til ein enklare kvardag både for innbyggjarar 
og næringsdrivande, og bidra til ei effektiv forvalt-
ning. Det er lagt ned ein stor ressursinnsats på 
IKT-området i Landbruksdirektoratet dei siste åra 
for å gjere det enklare for bønder, skogeigarar og 
næringsmiddelindustri å kommunisere med verk-
semda. Denne satsinga har også gjort det mogleg 
for fylkesmannen og kommunane å forvalte dei 
landbrukspolitiske verkemidla meir effektivt. Sta-
dig fleire av tenestene til Landbruksdirektoratet 
har blitt gjort tilgjengelege digitalt. Ei ny system-
løysing for Regionale miljøprogram blei etter eit 
omfattande utviklingsarbeid teke i bruk hausten 
2013. Løysinga har gjort det enklare for dei 
næringsdrivande å søkje om tilskott og har effekti-
visert sakshandsaminga av søknadene.

Som oppfølging av Meld. St. 9 (2011–2012) 
Landbruks- og matpolitikken er det gjort endringar 
i odelslova, jordlova og det er vedteke ei ny jord-
skiftelov. Endringane i jordlova gjer det enklare å 
få samtykke til å dele frå areal som skal brukast 
som tilleggsjord, og å dele frå tomter til bustadfor-
mål. Endringane i odelslova styrkjer odelsretten 
til dei som har odelsrett, og frigjer ressursar i dei 
offentlege organa som no ikkje lenger handsamar 
søknader om odelsfrigjering. Den nye jordskifte-
lova erstattar jordskiftelova av 1979. Lova vil vere 
ein viktig reiskap i arbeidet til jordskifterettane 
har med å skape meir tenlege og nyttige eigedom-
mar, og løyse tvistar om grenser og rettar på fast 
eigedom. Det har også vore endringar i reindrift-
slova, der hensikta er å få ei meir oversiktleg og 
effektiv forvaltning. 

Lønsam utnytting av dei samla ressursane på 
garden

Det er heilt sentralt for landbruks- og matpolitik-
ken at dei ulike verkemidla bidreg til lønsam 
utnytting av dei samla ressursane på garden. 

Dei fleste bedriftsretta verkemidla over Land-
brukets utviklingsfond (LUF) er forvalta av Inno-
vasjon Noreg, der måla om fleire gode gründerar, 
fleire vekstkraftige bedrifter og fleire innovative 
næringsmiljø er sentrale. Samstundes er det viktig 
å vere klar over at dei offentlege verkemidla ver-
kar saman med fleire andre faktorar, og det er 
difor svært krevjande å måle utvikling i lønsemd, 
produktivitet og omsetnad som følgje av tildelin-

gar. Ettersom dei fleste landbrukskundane hos 
Innovasjon Noreg er enkeltpersonforetak eller 
personkundar, er det soleis ikkje tilgjengeleg 
rekneskapstal på same måten som for aksjesel-
skap. Dette gjeld særskilt for mottakarar av BU-
midlar. Departementet vil i samarbeid med Inno-
vasjon Noreg jobbe vidare med korleis å få ei 
betre resultat- og effektmåling av dei bedriftsretta 
verkemidla som Innovasjon Noreg forvaltar på 
landbruksområdet.

Tilgang til investeringsverkemidlar er ein vik-
tig føresetnad for fornying av produksjonsappara-
tet i landbruket og framtidig vekst og utviking i 
landbruksbaserte næringar. BU-midlane er Land-
bruks- og matdepartementets viktigaste verke-
middel for å fremje investeringstiltak i landbruket. 
Det er det stor etterspørsel etter investeringsver-
kemiddel, og det er nødvendig å gjere ei omfat-
tande siling av prosjekta på kommunenivå i for-
kant for å utnytte rammene best mogleg. Knapt 80 
pst. av tilskottsmidlane og over 90 pst. av låne-
ramma for rentestøtte går til fornying av produk-
sjonsanlegg for tradisjonelt landbruk, dvs. knytt til 
delmålet om vekst i bedrifter. Ein betydeleg del av 
dei vel 20 pst. som går til bygdenæringar er knytt 
til delmål om fleire gode gründerar. Innanfor 
Utviklingsprogrammet for lokalmat og grønt rei-
seliv er etterspørselen etter vekstkapital og til-
skott til forpliktande nettverk dobla får 2012 til 
2013. Ei rekneskapsanalyse gjennomført av Inno-
vasjon Noreg blant matbedrifter organiserte som 
aksjeselskap som har fått finansiering over pro-
grammet dei siste sju åra, viser ein auke i resultat 
før skatt på om lag 700 pst. Ei undersøking blant 
bedrifter som fekk vekststøtte i 2009, viser ein 
omsetnadsauke frå 10 til 35 pst. per år. Innova-
sjonsnivået på prosjekta ligg nokså stabilt, og er 
for dei fleste av verkemidla på landbruksområdet 
hovudsakleg knytt til innovasjon på bedriftsnivå. 
For Trebasert innovasjonsprogram ligg delen inn-
ovasjon på eit høgt nivå nasjonalt og internasjo-
nalt. Det er også ein høg grad av addisjonalitet på 
dei ulike ordningane, dvs. at ordningane blir sett 
på som utløysande for at prosjekta har blitt reali-
serte.

Bygdenæringar er ein felleskarakteristikk på 
all næringsverksemd utanom tradisjonelt land-
bruk med basis i ressursane i landbruket. Drifts-
granskingane til Norsk institutt for landbruksøko-
nomisk forsking (NILF) er ei viktig kjelde til 
kunnskap om utvikling og lønsemd innanfor byg-
denæringane. Av dei 870 bruka som var med i 
driftsgranskingane i 2012 hadde 83 pst. omsetnad 
i bygdenæringar, ein auke på 2 pst. frå 2011. 59 
pst. av bruka hadde ein omsetnad på over 20 000 

kroner. Gjennomsnittleg omsetnad på bygdenæ-
ringar per bruk i utvalet var 185 500 kroner, ein 
auke på 12 400 kroner frå 2011. Gjennomsnittleg 
overskott frå bygdenæringar utgjorde 6 pst. av 
samla inntening. Prosentdelen bruk med tilleggs-
næring av vesentleg omfang var størst på Austlan-
det og minst på Vestlandet og i Nord-Noreg. Til-
leggsnæringane spelte minst rolle i Nord-Noreg, 
med 4 pst. av total inntening, og størst i Agder og 
Rogaland, utanom Jæren, med 11 pst. Det er 
større driftsoverskott blant dei bruka som driv 
med tenesteyting enn med vareproduksjon. Drifts-
granskingane viser likevel at bidraget frå byg-
denæringane til familieøkonomien samla sett er 
lite. Det er krevjande å få god statistikk over utvik-
linga innanfor bygdenæringane. Departementet 
vil jobbe vidare med sikte på å utvikle et betre sys-
tem for resultatmåling på området.

Landbruks- og matdepartementet støtta i 
perioden 2008–2013 eit femårig inkubatorprogram 
for mat- og naturbaserte næringar i regi av Inno-
vasjon Noreg og Selskapet for industrivekst SF 
(SIVA). Formålet har mellom anna vore å prøve ut 
inkubasjon i landbruks- og matsektoren. 
Inkubatorane skal vere ei fødestove for nye bedrif-
ter, og gjennom deltaking i satsinga får gründerar 
tett oppfølgjing av personar med lang erfaring frå 
etablering av nye bedrifter. Om lag 110 nyeta-
blerte bedrifter har delteke i satsinga. Nordlands-
forskning har evaluert programmet og konkludert 
med at satsinga har gitt gode resultat.

Berekraftig skogbruk og konkurransedyktige 
skog- og trebaserte verdikjeder

Skogbruket og trebasert industri hadde ein 
samla omsetnad på 43 mrd. kroner og skogindus-
trien sysselsette i underkant av 17 000 årsverk i 
2012. Bruttoproduktet for skogbruket og tenester 
knytt til skogbruket var på mest 4,6 mrd. kroner 
og sysselsette rundt 6 800 årsverk i 2012. Totalt 
var om lag 24 000 årsverk sysselsett i skognæ-
ringa. Skognæringa sin del av brutto nasjonalpro-
dukt (BNP) for Fastlands-Noreg var på rundt 0,5 
pst. i 2012. Verdiskapinga i trelast- og trevarein-
dustrien, med unntak av møblar, held seg betre 
oppe enn i treforedlingsindustrien og utgjer 
rundt 48 pst. av skognæringsverksemda i skog-
sektoren. 

Noreg eksporterte tømmer og trebaserte 
varer, for det meste papirvarer og cellulose, til ein 
verdi av litt over 10 mrd. kroner i 2012. Dette var 
ein nedgang på nær 1,7 mrd. kroner frå 2011, 
noko som skuldast nedbygging av papir- og cellu-
loseindustrien i Noreg. 

I 2013 blei det eksportert om lag 2,6 mill. m3

tømmer, fordelt på rundt 1,85 mill. m3 massevirke 
og 0,78 mill. m3 sagtømmer. Dette var over 1 mill. 
m3 meir enn i 2012 og det høgaste eksportkvantu-
met av tømmer som er registrert dei siste 25 åra. 
Årsakene til dette er endringar i industristruktu-
ren i Noreg, og etterspørsel etter tømmer og beta-
lingsvilje for tømmer i marknaden. 

Det blei totalt avverka om lag 9 mill. m3 tøm-
mer for sal til industrien i 2013, det høgaste talet 
på fleire år. Hogsten er likevel under halvparten 
av den årlege nettotilveksten for all skog, som i 
perioden 2008–2012 var på 24 mill. m3. 

Det blei sett ut 26,3 mill. skogplanter i 2013 på 
totalt 153 000 dekar. Dette er litt høgare enn året 
før og det høgaste plantetalet som er registrert dei 
siste ti åra. I 2013 blei areala med ungskogpleie, 
nyplanting og markbreiing på høvesvis 264 000 

dekar, 153 000 dekar og 68 000 dekar, som er ein 
nedgang på 31 000 dekar (10,5 pst.) for ungskogs-
pleie, ein auke på 2 400 dekar (1,6 pst.) for plan-
ting, og ein auke i markbreiing på 17 700 dekar 
(35,4 pst.) i forhold til 2012.

I 2013 blei det bygd 82 km nye skogsbilvegar 
og 195 km med nye traktorvegar. Same året blei 
det ombygd 314 km med eksisterande skogsbilve-
gar og 58 km med traktorvegar. I forhold til 2012, 
blei det bygd 11 pst. mindre nye skogsvegar, men 
ombygd nesten 20 pst. meir. For traktorvegar 
auka nybygginga litt, mens ombygginga blei redu-
sert med over 25 pst. Totalt blei det ferdigstilt 
skogsvegar for 178 mill. kroner i 2013. Dette er 
rundt 5 mill. kroner meir enn i 2012. Offentlege 
tilskott dekte 63 mill. kroner av dei totale bygge-
kostnadene. 

7  Hovudmål: Berekraftig landbruk

Norsk landbruk forvaltar store delar av norsk 
natur gjennom jordbruk, skogbruk, reindrift og 
annan aktivitet. Landbruket skapar økonomiske 
verdiar, mat, trevirke og andre miljøgode av ulike 
slag. Kulturlandskapet er eit produkt av eit aktivt 
landbruk. For å sikre at befolkninga i dag og fram-
tidige generasjonar har tilgang til nok og trygg 
mat, tømmer og treprodukt, energi og andre varer 
og tenester, må landbruket ha eit langsiktig per-
spektiv for vern og berekraftig bruk av areal og 
ressursgrunnlaget i landbruket. Gjennom meto-
dar for berekraftig produksjon skal landbruket 
bidra til redusert forureining og utslepp av klima-
gassar, leggje til rette for auka binding av klima-
gassar og for nødvendig tilpassing av produksjo-
nen til klimaforholda i framtida. 

Ivareta landbruket sitt kulturlandskap

Det er eit mål å ta vare på og utvikle landbruket 
sitt kulturlandskap. I perioden 1999–2012 er det 
estimert ein reduksjon i totalt jordbruksareal på 
om lag 4 pst. 

Landbruks- og matdepartementet samar-
beidde med Klima- og miljødepartementet om 22 
utvalde kulturlandskap i jordbruket i 2013, der 
oppgåvene har vore å ta vare på viktige miljøver-
diar gjennom istandsetjing og skjøtsel. Til saman 
blei det løyvd 14 mill. kroner til satsinga i 2013. 
Det er inngått over 300 avtalar om skjøtsel, og 
meir enn 400 grunneigarar/drivarar har motteke 
tilskott frå satsinga.

Dyrka jord er ein grunnleggjande ressurs for å 
kunne produsere mat, og for å sikre matforsy-
ninga både på kort og lang sikt. Det registrerte 
jordbruksarealet i drift i 2013 utgjorde 9,832 mill. 
dekar, ein nedgang på knapt 1 pst. frå året før.

Beiting i utmark er viktig for å ivareta kultur-
landskap og for mange plante-, sopp- og dyrear-
tar. Dei ulike dyreslaga har ulik innverknad på 
naturmangfaldet, og det er difor behov for at 
både storfe, geit og sau er på beite. Det har vore 
ein nedgang på 5 pst. i talet dyr på beite sidan 
2000. I 2013 var det totalt om lag 2,2 mill. beite-
dyr i utmark Samanlikna med 2012 er dette ein 
auke for storfe, men ein svak reduksjon for sau 

og geit. 28 pst. av alle storfe gjekk på utmarks-
beite i 2013.

Berekraftig bruk av og vern om landbruket sine 
areal og ressursgrunnlag

Omdisponering av areal

Det har vore eit mål å avgrense omdisponeringa 
av dyrka jord (fulldyrka jord, overflatedyrka jord 
og innmarksbeite) til under 6 000 dekar per år. 
For 2013 viser KOSTRA-tala frå Statistisk sentral-
byrå (SSB) at det blei omdisponert 5 620 dekar 
dyrka jord til andre formål enn landbruk. 

Talet på dekar godkjent nydyrka mark har hatt 
ein jamn auke gjennom fleire år. Etter eit par år med 
nedgang i areal godkjent nydyrka mark på landsba-
sis, auka godkjent nydyrka mark til 14 557 dekar i 
2013. I alt blei 644 søknader handsama i 2013. Sidan 
2007 er det nydyrka 15 163 dekar per år i snitt.

Tiltak for å avgrense forureining

Reduksjon av vassforureininga (avrenning av 
næringsstoff og plantevernmiddel) er viktig for at 
vatn skal oppnå god, økologisk tilstand, jf. Vassfor-
skrifta. Trass i omfattande tiltaksgjennomføring i 
jordbruket over fleire år kan ein ikkje sjå tydelege 
forbetringar i sårbare vassdrag. I følgje Bioforsk 
har meir nedbør og ustabile vintrar gitt auka avren-
ning, noko som kan maskere effekten av tiltak som 
er sett i verk. Årlege tilskott til tiltak for å redusere 
vassforureininga frå jordbruket blir i hovudsak gitt 
gjennom regionale miljøprogram (RMP), der det 
viktigaste tiltaket er redusert jordarbeiding om 
hausten. Om lag 1,187 mill. dekar låg i stubb (inga 
haustpløying) hausten 2013, dette utgjorde om lag 
40 pst. av kornarealet. Samanlikna med hausten 
2012 er det i 2013 gjennomført tiltak på 10 pst. min-
dre del av kornarealet. Det er for tidleg i prosessen 
å rapportere på kva slags verknad dette har for 
betra status i vassførekomstar som følgje av tiltak 
som allereie er sette i gang. Ein føresetnad for ein 
målretta og effektiv verkemiddelbruk er at innsat-
sen blir sett inn på rett stad. 

Salet av plantevernmiddel varierer mellom år 
mellom anna grunna klimatiske forhold. Det er 

difor vanskeleg å seie noko sikkert om risikout-
viklinga på kort sikt. I dei siste åra har det vore ei 
dreiing mot bruk av preparat med lågare helse- og 
miljørisiko. Basert på omsetnad av plantevernmid-
del, er berekna helserisiko for 2013 redusert til 79 
pst. av 1996/97-nivå, og berekna miljørisiko redu-
sert til 80 pst av 1996/97-nivå. 

Økologisk jordbruksareal og husdyrproduksjon

Økologisk areal utgjorde 473 000 dekar i 2013, om 
lag 4,8 pst. av det totale jordbruksarealet (med-
rekna karensareal (areal under omlegging) er 
andelen 5,3 pst.). Areal i karens hadde ein sterk 
vekst frå 2007 til 2009, men har dei siste åra hatt ein 
tydeleg nedgang, noko som vil påverke veksten i 
økologisk drivne areal i åra som kjem. Husdyr i 
økologisk driftsform utgjer førebels ein liten del av 
det totale tal husdyr i Noreg. Frå 2012 til 2013 var 
det ein auke i talet på dyr som storfe, gris, geit og 
verpehøner. Tal på økologisk storfe utgjer 3,7 pst. 
av storfehaldet, mens sau og lam utgjer 4,7 pst.

Skogbruksplanlegging og miljøregistrering

I 2013 blei det avslutta og godkjent skogbrukspla-
nar med miljøregistreringar (MiS) for om lag 2,3 
mill. dekar skog. Fordi desse prosjekta går over 
fleire år svingar tala for ferdigstilte areal frå år til 
år, og det same vil utbetalingane gjere. Det økono-
misk drivverdige skogarealet er på i underkant av 
70 mill. dekar. I overkant av 80 pst. av dette arealet 
er kartlagd med MiS-registreringar. Det er no 
starta opp nye skogbruksplanprosjekt i område 
der det er miljøregistreringar frå tidlegare. Før 
eksisterande data blir ført vidare i nye planar, blir 
dei kvalitetssikra og reviderte. Det blir då vurdert 
om det er behov for nye miljøregistreringar.

Med grunnlag i skogbruksplanlegging med 
miljøregistreringar set skogeigarane til side livs-
miljø der det blir teke særleg omsyn til miljøverdi-
ane. I 2012 var det totalt sett til side meir enn 
100 000 livsmiljø med eit samla areal på omkring 
500 000–600 000 dekar. Denne miljøinnsatsen frå 
det private skogbruket sikrar god miljødokumen-
tasjon og gode miljøomsyn i næringsverksemda 
og bidreg mellom anna til å redusere behovet for 
offentlege vernevedtak.

Delen av landbruket sine potensielle verdifulle 
genressursar som er sikra

Genmangfaldet innanfor landbruket er viktig for 
tilgangen til mat i verda og for at husdyr, matplan-
ter og skogstre skal kunne tilpassast nye og endra 

dyrkings- og driftsforhold og nye krav til sluttpro-
dukta. Å sikre berekraftig bruk og bevaring av 
gamle husdyrrasar, plantesortar og variasjonen 
innanfor artene av skogstre er naudsynt for at 
ikkje potensielt verdifulle genressursar skal gå 
tapt. Av dei 37 husdyrrasane som er rekna som 
nasjonale i Noreg er 19 i kategorien Kritisk trua i 
2014. Fire av storferasane og tre hesterasar er 
blant desse. Ytterlegare 8 rasar blir rekna som 
Trua. Det er sett i verk tiltak som skal sikre dei 
trua og kritisk trua rasane for framtida. For dei 
store avlspopulasjonane ligg det føre tal for effek-
tiv populasjonsstorleik, som gjer greie for talet på 
dyr som bidreg med gen i neste generasjon. Ein 
effektiv populasjonsstorleik på over 100 blir rekna 
for å vere berekraftig. For 2013 er dette talet for 
NRF 212, norsk kvit sau 91, spælsau 200, norsk 
sjeviot 68, norsk mjølkegeit 98 og for norsk lands-
vin 119.

I 2013 blei det totalt teke opp 9 bevaringsver-
dige eldre plantesortar på den norske sortslista. 
Det er også oppretta bruksgenbankar for gamle 
sortar innan korn og potet, der interesserte bøn-
der kan få materiell for utprøving. Nasjonalt er 
det etablert 22 klonsamlingar for grønsaker, 
poteter, urter, frukt, bær, staudar og roser. 
Noreg samarbeider med dei andre nordiske 
landa om nordisk genbank for frø som ligg til 
Nordisk genressurssenter (NordGen) under 
Nordisk ministerråd. 

I upløgde og permanente enger har viktige 
engvekstar fått utvikle seg over lang tid og tilpassa 
seg til klima og andre vekstvilkår. Dette har resul-
tert i stor genetisk variasjon i viktige eigenskapar. 
Det er 501 slike in situ bevaringslokalitetar med 
genressursar i kulturlandskap som blir halde ved 
like etter skjøtselsplan og avtalar. Brorparten av 
engene inngår i Handlingsplan for slåttenger hos 
Direktoratet for naturforvaltning. Dei andre er 
stort sett resultat av initiativ i fylke der ymse støt-
teordningar bidreg til at tradisjonell skjøtsel og 
drift held fram.

Innanfor skogbruket er gran det treslaget som 
er best karakterisert genetisk. Per 31.12.2013 var 
3176 individ utprøvd i skogplanteforedlinga på 
gran. Desse dannar grunnlaget for å velge ut dei 
beste individa for produksjon av foredla frø i 
frøplantasjar, og velge ut neste generasjon fored-
lingspopulasjon, jf. målsetjingar i Strategi for 
skogplanteforedling 2010–2040. For å bevare 
genetiske ressursar in-situ, er det oppretta genres-
sursreservat for skog i nokre verneområde. 
Desse bidreg til å sikre den potensielle tilgangen 
til genetisk materiale frå ulike klima og veksesta-
dar. Det er oppretta 23 genressursreservat for 

skog, som omfattar 10 ulike treslag (under dette 
alm, ask, barlind, bøk, kristtorn, lind, sommareik, 
spisslønn, vintereik og gran).

Svalbard globale frøhvelv er i dag det største 
sikkerheitslageret i verda for biologisk mangfald 
innanfor vekstar og er eit norsk tiltak av stor verdi 
for den globale matforsyninga. Dette spesialbygde 
fryselageret husar sikkerheitskopiar av frø frå 
nasjonale og internasjonale frøsamlingar. Ved slut-
ten av 2013 har i alt 56 institusjonar til saman 
deponert 801 000 frøprøvar i frøhvelvet. Det var 
ein auke i samlinga på 4 pst. frå 2012. 1/3 av alt 
mangfaldet av matplanter som i følgje FNs organi-
sasjon for ernæring og landbruk (FAO) ligg lagra 
i frøsamlingar verda over er med dette sikra i Sval-
bard globale frøhvelv. 

God agronomi

God agronomi vil kunne medverke til auka hus-
dyrproduksjon og avling, og kan og gi betre kvali-
tet i produksjonen. Auka kunnskap knytt til betre 
agronomi, klimatilpassingar og miljøomsyn hos 
den enkelte bonde og i heile apparatet rundt 
norsk matproduksjon er nødvendig for å nå måla 
som regjeringa set for berekraftig produksjon av 
nok og trygg mat, og for å kunne auke den landba-
serte produksjonen av mat i tråd med etterspørse-
len til den veksande befolkninga. Kompetanse-
auken på desse områda blir kombinert med auka 
kunnskap om korleis klimagassutslepp, som føl-
gje av matproduksjon, kan haldast så låge som 
mogleg.

Forsking på matområdet har hatt høg prioritet 
i Landbruks- og matdepartementet, noko som blir 
reflektert i forskingsløyvingane. Berekningar frå 
Noregs forskingsråd syner at løyvingane frå 
departementet retta mot matområdet har lege på 
omkring det same høge nivået dei siste tre åra. 
Kvaliteten på forskinga er generelt god, og Noreg 
ligg i den internasjonale kunnskapsfronten på 
enkelte område, til dømes innanfor avl, teknologi-
utvikling og reduksjon av klimagassar. Gjennom 
løyvingar til BIONÆR-programmet i Noregs for-
skingsråd har Landbruks- og matdepartementet 
støtta opp under nærings- og forvaltningsretta for-
sking knytt til den landbruksbaserte verdikjeda – 
frå råvareproduksjon og fram til forbrukar. Resul-
tata frå forskinga skal komme til nytte både hos 
næringsutøvarar og forbrukarar.

God dyre- og plantehelse er avgjerande for 
berekraftig produksjon av trygg mat. Klimaend-
ringar med auka fare for introduksjon av nye ska-
degjerarar og sjukdommar vil krevje ny kunnskap 
på dette området. Fleire prosjekt finansiert gjen-
nom Noregs forskingsråd har støtta opp under 
forsking for å sikre god dyre- og plantehelse.

Innan området agronomi blei det lagt vekt på 
utfordringane norsk jordbruk står overfor knytt til 
forventningane om auka matproduksjon, opprett-
halding av norsk sjølvbergingsgrad og landbruk i 
heile landet. Det blei starta opp eit stort prosjekt, 
AGROPRO. Prosjektet er eit samarbeid mellom 
NMBU og Bioforsk, med eit samla budsjett på 40 
mill. kroner over 4 år.

Reduserte utslepp av klimagassar, auka lagring av karbon og gode klimatilpassingar 

1 CO2-utsleppa blir rapporterte under sektoren energi/transport

Tabell 7.1 Klimagassutslepp i landbruket fordelt på utsleppsområde og klimagassar

Klimagassar
Utslepp frå landbruket, 

mill. tonn CO2-ekv.
Totale utslepp, 

mill. tonn CO2-ekv
Landbruket sin del av 

dei totale utsleppa, pst.

2011 2012 2011 2012 2012

CO2 
1 0,50 0,49 44,5 44,1 1

Lystgass (N2O) 2,3 2,3 3,2 3,2 72

Metan (CH4) 2,2 2,2 4,3 4,2 52

Totale utslepp 4,5 4,5 53,3 52,7 9

CO2-opptak skog og 
andre areal 27,7 26,7 - -

Karbonlagring i skog og jord 

Regjeringa vil leggje større vekt på klimapolitiske 
mål i forvaltninga av norske skogar. Nettooppta-
ket av CO2 i skog var ved siste rapportering til 
Klimakonvensjonen på 30,7 mill. tonn CO2 ekviva-
lentar for 2012. Korrigert for dei andre arealkate-
goriane (mellom anna dyrka myr og åkerland) blir 
nettoopptak for skog og andre areal (LULUCF 
sektor) 26,7 mill. tonn CO2-ekvivalentar i 2012 
(alle karbonlager – tilskoging, avskoging, areal-
bruksendringar, gjødsling, skogbrannar med 
vidare). Den samla klimaeffekten frå skogsekto-
ren må vurderast ved å sjå netto skogopptak i 
samanheng med klimatenestene fornybart sko-
gråstoff bidreg til ved substitusjon av fossile 
utslepp i form av trebruk i byggsektoren og bio-
energi. 

Netto karbonopptak i skog er eit resultat av 
forholdet mellom hogst og netto tilvekst. Sidan 
tømmerhogsten i Noreg har vore på eit temmeleg 
stabilt nivå rundt 10 mill. kubikkmeter årleg, har 
omfanget av forynging av skog mykje å seie for 
skogen sin tilvekst og karbonopptak. I 2013 blei 
det sett ut 26,3 mill. skogplanter over eit areal på 
153 000 dekar. Dette er den høgaste planteaktivi-
teten som er registrert dei siste ti åra.

Omfang av bruk av tre i varige konstruksjonar 

Tre som bygningsmateriale har klare miljømes-
sige fortrinn, og Noreg har store uutnytta skog-
ressursar. Bruk av tre legg grunnlaget for lokal og 
regional næring. Forbruket i 2013 var 0,51 kubikk-
meter per person, ein liten nedgang sidan 2012. 
Tresatsinga til regjeringa blir forvalta av Innova-

sjon Noreg gjennom Trebasert Innovasjonspro-
gram. Programmet har gjennom fleire år hatt høg 
aktivitet og bidrege til utvikling av fleire store tre-
prosjekt. 

Produksjon og bruk av bioenergi

Landbrukssektoren er leverandør av råstoff til 
bioenergi til andre sektorar og brukar av bio-
energi internt i næringa. Landbruks- og matdepar-
tementet medverkar til auka produksjon og bruk 
av bioenergi. Bioenergiprogrammet gir mellom 
anna støtte til investering i gardsvarmeanlegg og 
anlegg for sal av biovarme. Programmet bidreg 
såleis til meir miljøvennlege energiløysingar både 
i landbruket og i andre sektorar. Støtta over bio-
energiprogrammet utgjer under det halve saman-
likna med elsertifikatordninga målt i kroner per 
kilowatttime. I 2013 blei det ein nedgang i energi-
leveransar frå programmet i forhold til 2012, på 
om lag 10 pst, frå 30 GWh til 27 GWh. Det var 
først og fremst færre prosjekt innanfor området 
varmesalsanlegg. I programmet si levetid er det 
totalt etablert nær 1300 gardsvarmeanlegg, 25 
anlegg i veksthus og 140 varmesalsanlegg. 

Klimatilpassing

Klimaendringane vil påverke landbruket i stor 
grad, og vil mellom anna endre føresetnadene for 
planteproduksjon. God tilpassing til eit klima i 
endring blir viktig for å redusere sårbarheit og for 
å utnytte moglegheitene som følgjer med klima-
endringane. Planteforedling er eit viktig tiltak for 
klimatilpassing, og departementet bidreg til å 
styrkje skogplanteforedlinga. 

8  Ei effektiv landbruks- og matforvaltning

Landbruks- og matforvaltninga har samfunnsopp-
gåver som er viktige for enkeltmenneske og 
næringsliv over heile landet. Forvaltninga skal 
vere organisert slik at ho har god gjennomførings-
kraft, løyser sentrale oppgåver og legg til rette for 
auka verdiskaping i næringslivet.

Landbruks- og matforvaltninga har ein desen-
tralisert struktur med arbeidsplassar over heile 
landet. Oppgåveløysinga er såleis fordelt mellom 
nasjonalt, regionalt og lokalt nivå. Landbruks- og 
matdepartementet har seks underliggjande verk-
semder, og skal setje mål og gi rammer, rettleie og 
følgje opp resultata i verksemdene i samsvar med 
gjeldande lover, reglar og politiske retningsliner. 
Direktorats- og tilsynsoppgåver er lagt til Mattilsy-
net og Landbruksdirektoratet (tidlegare Statens 
landbruksforvaltning og Statens reindriftsforvalt-
ning). I dag ligg det fire forskingsinstitutt under 
Landbruks- og matepartementet, Veterinærinsti-
tuttet (VI), Bioforsk, Norsk institutt for landbruks-
økonomisk forsking (NILF) og Norsk institutt for 
skog og landskap. Frå 1.7.2015 vil dei tre sist-
nemnde institutta fusjonerast til eitt, sjå nærare 
omtale nedanfor. Institutta er organiserte som for-
valtningsorgan med særskilt fullmakt. Sjå nærare 
omtale under kat. 15.10, 15.20 og 15.30.

Fylkesmannen har ansvar for oppfølging av 
nasjonal landbruks- og matpolitikk både regionalt 
og lokalt. Fylkesmannen forvaltar juridiske og 
økonomiske verkemiddel innanfor sektoren, og er 
pådrivar for utvikling innan landbruket. Fylkes-
mannen er administrativt underlagt Kommunal- 
og moderniseringsdepartementet, mens Land-
bruks- og matdepartementet har det faglege 
ansvaret for arbeidet til embeta på landbruks- og 
matområdet.

Fylkeskommunane har, gjennom rolla som regi-
onal utviklingsaktør på landbruks- og matområ-
det, ansvar for oppgåver innanfor verdiskaping, 
klima, samfunnsplanlegging, rekruttering og 
kompetanseheving i landbruket. Samarbeidet i 
dei regionale partnarskapa legg til rette for å styr-
kje utnyttinga og målrettinga av verkemidla innan-
for landbruks- og matsektoren.

Innovasjon Noreg forvaltar bygdeutviklings-
midlar, programstøtte og rentestøtte til tradisjo-

nelt landbruk og bygdenæringar. Innovasjon 
Noreg er organisert som eit særlovsselskap, og er 
eigd av staten ved Nærings- og fiskeridepartemen-
tet og fylkeskommunane i fellesskap. Selskapet 
utfører tenester for Landbruks- og matdeparte-
mentet med bakgrunn i dei føringane som blir gitt 
i det årlege oppdragsbrevet frå departementet. 

Kommunane er førstelinestyresmakt for for-
valtning av landbrukslovgivinga og dei fleste øko-
nomiske verkemidla i landbruket, og har ei sen-
tral rolle som nærings- og samfunnsutviklar. 
Finansiering av oppgåvene inngår i inntektssyste-
met for kommunane. Gjennom den regionale part-
narskapen skal fylkeskommunane, fylkesmen-
nene og Innovasjon Noreg styrkje kommunane 
sitt arbeid på landbruks- og matområdet.

Ei enkel og brukarvennleg forvaltning med god 
kvalitet

Regjeringa vil oppnå ein mest mogleg effektiv bruk 
av ressursane til fellesskapet. I forvaltningsarbeidet 
er det viktig at dei landbruks- og matpolitiske ver-
kemidla blir utvikla på ein slik måte at dei blir enkle 
å bruke for næringsdrivande, forvaltninga og sam-
funnet elles, og arbeidet med å stadig finne mogleg-
heiter for forenkling vil halde fram. 

Forenkling

Forenkling er eitt av dei viktigaste satsingsom-
råda til regjeringa. Kommunal- og modernise-
ringsdepartementet og Direktoratet for forvalt-
ning og IKT (Difi) er prosessdrivarar i eit større 
arbeid som har som mål å avdekkje såkalla 
tidstjuvar i statlege verksemder. Når tidstjuvane er 
identifiserte skal desse, om mogleg, fjernast frå 
arbeidskvardagen. Slike tidstjuvar handlar ofte 
om tid som går unødig med til ulike oppgåver og 
aktivitetar. Tidstjuvar kan ha opphav i forhold som 
verksemda og verksemdsleiinga sjølv rår over, 
som til dømes tungvinte arbeidsrutinar. Tidstjuvar 
kan også dukke opp grunna forhold som ein ikkje 
har kontroll over, som til dømes lover, regelverk, 
innrapporteringskrav og prosedyrar fastsette av 
andre styresmakter. 

Landbruks- og matdepartementet vil arbeide 
for at dei digitale tenestene som forvaltninga og 
instituttsektoren tilbyr skal vere effektive, 
moderne, framtidsretta og tilpassa både næringsliv, 
organisasjonar, offentleg sektor og andre aktørar. 

I dei underliggjande verksemdene til departe-
mentet blir det jobba med forenklingar. 
Mattilsynet har i 2013 lagt vekt på å forenkle regel-
verk og å forbetre prosessen med å utvikle regel-
verk, dette for å unngå unødige byrder og heller 
leggje til rette for effektivt tilsyn. Brukar-
perspektivet står sentralt i dette arbeidet. Utvik-
ling av tilsynsmetodar som skal leggje til rette for 
auka effektivitet og produktivitet er sett i gang. 

Innanfor forskrifts- og lovarbeid er det også 
pågåande arbeidsprosessar. Etter ein gjennomgang 
av nasjonale forskrifter er ti eldre forskrifter opp-
heva. Eitt anna døme er lov om erstatning for natur-
skade (naturskadeerstatningslova) som blei ved-
teke i Stortinget 16.6.2014, og som vil tre i kraft 
1.1.2017. Lova inneber ei meir effektiv sakshandsa-
ming av saker som gjeld naturskade. Det skal utvi-
klast nytt IKT-system for ordninga der brukarvenn-
legheit vil stå sentralt. 

Før sommaren la departementet fram eit fram-
legg til endringar i konsesjonslova for å oppheve 
priskontrollen innanfor landbrukseigedommar, jf. 
Prop. 124 L (2013–2014). Dette er eitt steg i arbei-
det med å forenkle situasjonen for bønder som 
ønskjer å utvikle si eiga verksemd. 

Ein politikk som set gjennomføringskraft og 
forenkling i høgsete må bli gjenspegla i jord-
bruksavtalen som regulerer sektoren. Jord-
bruksoppgjeret i 2014 kan vise til 26 konkrete 
forenklings- og strukturtiltak. Dette er første 
steg i ny retning innanfor jordbrukspolitikken, 
der målet er å gi dei som ønskjer å leve av gar-
den på heiltid betre inntektsmoglegheiter og at 
det skal bli enklare å takle dei mange regulerin-
gane i sektoren. Landbruket skal styrkast ved 
forenkling av lover, reglar og støtteordningar. 
Støttestrukturen er allereie forenkla, og arbeidet 
med dette vil fortsetje. Departementet vil gjen-
nomgå konsesjonar, kvoteordningar og differen-
sieringa av tilskottssatsane i jordbruket. Stortin-
get har også vedteke at det skal leggjast fram ei 
ny melding om landbrukspolitikken. Der vil for-
enkling og auka effektivitet i ressursbruken vere 
sentrale tema.

Organisasjonsendringar

Det har blitt utført og det ligg føre fleire større 
organisasjonsendringar som tiltak i arbeidet med 
å modernisere og effektivisere offentleg sektor. 

Frå 1.7.2014 var det nye Landbruksdirektoratet 
ein realitet. Direktoratet er eit resultat av ei 
samanslåing av Statens landbruksforvaltning og 
Statens reindriftsforvaltning. Etableringa av Land-
bruksdirektoratet er eit sentralt tiltak for å foren-
kle byråkratiet og gjere landbruksforvaltninga 
meir effektiv. Det nye direktoratet har fått forvalt-
ningsansvaret for eit breitt spekter av fagområda 
innan landbrukssektoren, slik som jordbruk, rein-
drift, skogbruk og andre aktivitetar basert på res-
sursane i landbruket. Formålet med opprettinga 
av Landbruksdirektoratet er å leggje til rette for 
eit breiare fagleg miljø og å styrkje kompetansen i 
den framtidige forvaltninga av reindrifta og land-
bruket elles. Samstundes vil ein oppnå effektivise-
ringsgevinstar gjennom samanslåing av felleste-
nester. 

Regjeringa har vedteke å slå saman Bioforsk, 
Norsk institutt for landbruksøkonomisk forsking 
og Norsk institutt for skog og landskap frå 
1.7.2015 til eitt institutt med hovudkontor på Ås. 
Formålet med fusjonen er å etablere eit fagleg og 
økonomisk robust forskings- og utviklingsmiljø. 
Meir ressursar skal brukast på utvikling av ny 
kunnskap, innovasjonsretta arbeid og forvalt-
ningsstøtte, og mindre ressursar skal gå til 
administrasjon, drift og vedlikehald. Sjå omtale i 
innleiinga og under kat. 15.20.

Også i Mattilsynet skjer det organisasjonsend-
ringar. For å leggje til rette for ei enklare, meir 
einskapleg og effektiv forvaltning sendte departe-
mentet ut eit høyringsnotat om ei endring av orga-
nisasjonsstrukturen til Mattilsynet. For å kunne 
endre organiseringa av Mattilsynet, der talet på 
organisatoriske nivå blir redusert frå tre til to, 
krev det ei endring av matlova. Endringa vil føre 
til meir robuste kompetansemiljø og leggje til 
rette for betre utnytting av ressursane. Sjå også 
omtale under kap. 1115.

Styring av underliggjande verksemder

Forvaltninga er eit verktøy for utøving av sektor-
politikk og tenesteyting, og denne skal vere bru-
kartilpassa og formåls- og kostnadseffektiv. Land-
bruks- og matdepartementet har delegert mykje 
av gjennomføringa av politikk til underliggjande 
verksemder. Slik fridom er viktig for å kunne sikre 
handlekraft i underliggjande verksemder til å rea-
lisere sentrale mål. Samstundes er det viktig at 
departementet gir klare mål og tydelege priorite-
ringar i styringsdialogen med underliggjande 
verksemder. 

På det administrative området legg departe-
mentet særleg vekt på at verksemdene skal 

utvikle den interne verksemdsstyringa, og at land-
bruks- og matforvaltninga oppfyller dei krava som 
økonomiregelverk i staten pålegg alle statlege 
verksemder. Departementet har difor merksemd 
på internkontroll og risikostyring i underliggjande 
verksemder. 

Departementet har justert målstrukturen på 
landbruks- og matområdet, mellom anna gjennom 
ein reduksjon i talet på delmål. Prioriteringane 
skal vere tydelegare og rapporteringa skal gi vik-
tig informasjon om samanhengen mellom mål og 
resultat. Målsystemet blir lagt til grunn for sty-
ringa i departementet og for styringsdialogen 
med dei underliggjande verksemdene som rap-
porterer til Landbruks- og matdepartementet. 
Departementet har identifisert og teke i bruk 
resultatindikatorar som kan seie noko om resultat-
oppnåinga i sektoren. I mange tilfelle vil saman-
hengane vere så komplekse at det ikkje blir fagleg 
rett å fokusere berre på enkelte og målbare resul-
tatindikatorar. Slike resultatindikatorar må difor 
ofte supplerast med kvalitative analysar for å få 
fram eit dekkjande bilete av utviklinga. 

IKT og digitalisering

Digitalisering av offentlege tenester og interne 
arbeidsprosessar er viktig for å fornye, forenkle 
og forbetre forvaltninga. Verksemdene i land-
bruks- og matsektoren skal tilby fleire og meir 
brukarretta digitale tenester. Digitale tenester 
bidreg til å gi ein enklare kvardag for innbyggjarar 
og næringsdrivande, samstundes som det legg til 
rette for at stat og kommune kan løyse oppgåvene 
meir effektivt. Vidare skal digitale tenester bidra 
til å skape grunnlag for verdiskaping, kvalitet i 
offentlege tenester, demokratisk deltaking og 
inkludering. Verksemdene skal arbeide for at digi-
tal kommunikasjon skal vere hovudregelen for 
kontakt med forvaltninga.

Målet til Landbruksdirektoratet er å tilby elek-
troniske tenester som er enkle og effektive for 
brukarane, og som skal gi mest mogleg effektiv 
og korrekt forvaltning. I tillegg er det viktig med 
høg informasjonstryggleik og data av god kvalitet. 
I 2013 søkte over 80 pst. elektronisk om produk-
sjonstilskott. Dette førte igjen til at kommunane 
fekk 30 000 færre papirsøknader å handsame. Ein 
slik reduksjon i talet på søknader gjer at kommu-
nane frigjer viktig tid til kjerneoppgåver. Søkja-
rane fekk også ein enklare jobb med forhandsut-
fylte grunnopplysningar og mindre risiko for feil. 
Eit anna viktig døme på effektiv og brukarretta 
teneste er det nye elektroniske systemet (eStil) 
for regionalt miljøprogram som er teke i bruk av 

forvaltning og brukarar. Søknadsskjemaet er 
understøtta av ei avansert elektronisk kartteneste 
for innteikning av tiltak det blir søkt om tilskott 
for. Karttenesta er den første i Noreg med slik 
funksjonalitet. Systemet er godt motteke av for-
valtninga og 65 pst. av søkjarane leverte søknad 
elektronisk. Dette er 25 pst. fleire enn det som var 
sett som mål. Det er difor eit svært godt samsvar 
mellom mål og resultat. 

Det er gjort tiltak for å auke bruken av elektro-
niske søknader i Statens reindriftforvaltning (SRF, 
no Landbrukdirektoratet). Ein overgang til elek-
tronisk handsaming av søknader har effektivisert 
handsaminga av dei direkte tilskotta. I 2013 blei 
det sett i gang eit arbeid i verksemda med forbe-
tring av innrapportering av tal frå slakteri. Dette 
er ferdig hausten 2014. For å bidra til auka forstå-
ing og tillit mellom forvaltninga og næringa, har 
SRF bidrege med informasjonsverksemd om aktu-
elle problemstillingar knytte til reindrift i møte 
med reinbeitedistrikta, Norske Reindriftssamers 
Landsforbund, andre offentlege institusjonar og 
andre som har interesse. Dette arbeidet vil halde 
fram i 2014. 

IKT er ein nødvendig føresetnad for å utvikle 
betre og meir effektive tenester i Mattilsynet. I 
2013 blei det utvikla eit målbilete for digitalisering 
av verksemda. Tilsynssystemet til Mattilsynet 
(MATS) står sentralt i arbeidet til verksemda. Det 
blir arbeidd kontinuerleg med å forbetre syste-
met. Målet er å leggje til rette for at brukarar får 
løyst oppgåvene sine i systemet på enklast mogleg 
måte. Dette vil vere eit viktig grunnlag for det 
vidare arbeidet med å effektivisere arbeidsproses-
sar og forbetre tenestetilbodet. 

Mattilsynet lanserte i februar 2013 nye nettsi-
der. Desse nettsidene skal medverke til dialog 
med brukarane og sikre effektiv oppgåveløysing 
for brukarane. Eitt døme på dette er kjæledyrkal-
kulatoren, som er ei hjelp til å finne fram i regel-
verk når ein skal reise over landegrensa med kjæ-
ledyr. Tenesta var den mest brukte på mattilsy-
net.no i 2013, med nærare 120 000 besøk.

Også institutta i landbruks- og matforvaltninga 
har merksemd på IKT og digitalisering, mellom 
anna i form av ulike varslingstenester, kalkulato-
rar og andre informasjonstenester. 

Kommunikasjon med omverda

Landbruks- og matdepartementet skal bidra til 
offentleg merksemd på landbruks- og matpoli-
tiske spørsmål og problemstillingar. Ny kunnskap 
og informasjon på aktuelle saksområde skal raskt 
gjerast lett tilgjengeleg mellom anna på nettsidene 

til departementet og i eit tett samarbeid med dei 
underliggjande verksemdene til departementet. 

Departementet arbeider kontinuerleg med 
vidareutvikling av dei ulike kanalane for kommu-
nikasjon, mellom anna nettsidene på 
www.regjeringen.no/lmd. Kvar dag får over 
10 000 abonnentar på departementet si nyhen-
deteneste informasjon frå fag- og politikkområdet. 
Dette er ein vesentleg del av innsatsen for å pre-
sentere informasjon som skapar interesse, har 
høg truverde og aukar kunnskapen om land-
bruks- og matpolitikken. Saker på høyring og 
offentleg postjournal blir lagde ut på nettsida til 
departementet. Dette gir allmenta høve til å få 
informasjon og kunnskap om fag- og politikkom-
råda til departementet.

Årsverk i landbruks- og matforvaltninga

Tabell 8.1 gir ei oversikt over utviklinga i års-
verka i landbruks- og matforvaltninga. Forvalt-
ningsorgan med særskilt fullmakt; Bioforsk, 
Norsk institutt for landbruksøkonomisk forsking 
(NILF), Veterinærinstituttet og Norsk institutt 
for skog og landskap er også ein del av land-
bruks- og matforvaltninga. Desse verksemdene 
hentar delar av inntekta si frå oppdrag i markna-
den, og vil såleis ikkje vere eigna til bli tekne 
med i årsverkoversikta under som gjeld forvalt-
ningsverksemder som får inntekta si frå statlege 
løyvingar. For nærare omtale av forvaltnings-
organ med særskilt fullmakt, sjå kategori 15.10, 
15.20 og 15.30.

1 I samband med omorganiseringa av den statlege reindriftsforvaltninga i 2014 blei 32 årsverk overførte frå Statens reindriftsfor-
valtning til Fylkesmannen. Samla har den statlege reindriftsforvaltninga vakse med 2 årsverk, svarande til 3,6 pst., i perioden.

Fylkesmannen si landbruksavdeling blir finansi-
ert over kap. 525 under Kommunal- og moderni-
seringsdepartementet, mens fylkesmannen som 
regional reindriftsstyresmakt blir finansiert over 
kap. 1147 i 2014 og 1142 i 2015. I tillegg til verk-
semdene i Tabell 8.1 er det også forvaltnings-
oppgåver på landbruks- og matområdet som er 
lagt til Innovasjon Noreg, som er finansiert over 
kap. 2421 under Nærings- og fiskeridepartemen-
tet, og til forskingsinstitutta under Landbruks- 
og matdepartementet, jf. kapitla 1112, 1137 og 
1141. 

Det var totalt 148 årsverk i Landbruks- og mat-
departementet per 1.1.2014. Dette er ein reduksjon 
på 11 årsverk sidan 2010. Dei seinare åra har det 
vore ein auke i oppgåvemengda på det internasjo-
nale arbeidet, arbeidet med klimautfordringar i 
sektoren og på matområdet. Departementet har 
effektivisert verksemda for å ta høgde for auka 

oppgåvemengde, samstundes som årsverka er 
reduserte.

Talet på årsverk i Mattilsynet har vore relativt 
stabilt dei siste åra, men frå 2013 til 2014 var det 
ein reduksjon på 10 årsverk. 

Talet på årsverk i Statens landbruksforvaltning
har vore stabilt. Det er lagt ned ein stor ressur-
sinnsats på IKT-området i verksemda dei siste åra 
for å gjere det enklare for bønder, skogeigarar og 
næringsmiddelindustri å kommunisere med verk-
semda. Denne satsinga har også gjort det mogleg 
for Fylkesmannen og kommunane å forvalte dei 
landbrukspolitiske verkemidla meir effektivt. 

Det har vore større endringar i organiseringa 
av den offentlege forvaltninga av reindrifta. Frå og 
med 1.1.2014 blei områdestyra avvikla og oppgå-
vene overførte til Fylkesmannen. Samstundes blei 
det gjennomført ei administrativ overføring av 
områdekontora til Fylkesmannen. Talet på års-

Tabell 8.1 Årsverkutvikling i den statlege landbruks- og matforvaltninga per 1.1. 2010–2014

2010 2011 2012 2013 2014 2010–2014, 
endring i pst.

Landbruks- og matdepartementet 159 153 148 144 148 -6,9

Mattilsynet 1 320 1 326 1 328 1 329 1 319 -0,1

Statens landbruksforvaltning 186 188 188 189 192 3,2

Statens reindriftsforvaltning 55 55 55 54 25 1

Fylkesmannens landbruksavdeling 336 333 326 322 314 -6,6

Fylkesmannen som regional reindriftsstyresmakt 32 1

Sum 2 056 2 055 2 045 2 038 2 030 -1,3

verk ved hovudkontoret i Alta har vore stabilt 
sidan 2009.

Talet på årsverk i landbruksforvaltninga i 
kommunane har over fleire år gått ned. Kompe-
tanse- og kapasitetssituasjonen på landbruks- og 
matområdet i kommunane blir følgt opp mellom 
anna gjennom dialogen med fylkesmennene. 
Departementet har også kartlagt utgiftsbehovet i 
kommunane på landbruks- og matområdet gjen-
nom ei ekstern utgreiing, og inngått eit samarbeid 
med Kommunal- og moderniseringsdepartemen-
tet og Klima- og miljødepartementet for å sjå kor-

leis ein kan styrkje kompetanse og kapasitet i 
kommunane innanfor områda landbruk, miljø og 
plan. 

Mattilsynet, Statens landbruksforvaltning, Sta-
tens reindriftsforvaltning, landbruksavdelinga hos 
Fylkesmannen og Fylkesmannen som regional 
reindriftsstyresmakt utgjer per 1.1.2014 til saman 
1 882 årsverk. Av desse er om lag 78,2 pst. av års-
verka lokaliserte utanfor Oslo, jf. Tabell 8.2. For-
valtninga av reindriftsoppgåver er ulikt organisert 
hos dei fem nordlegaste embeta.

1 Berekna årsverksfordeling er basert på registrert tidsbruk i 2013. 
2 I hovudsak finansiert over kap. 525 Fylkesmannsembeta under Kommunal- og moderiniseringsdepartementet.
3 Eitt felles fylkesmannsembete for Oslo og Akershus.

Tabell 8.2 Årsverk, geografisk/fylkesvis fordeling for Mattilsynet, Statens landbruksforvaltning, Statens rein-
driftsforvaltning og fylkesmannen per 1.1.2014

Fylke Mattilsynet1 Statens landbruks-
forvaltning

Statens reindrifts-
forvaltning

Fylkesmannen2

Oslo 218 192

Akershus 110 203

Østfold 45 15

Hedmark 120 23

Oppland 33 22

Buskerud 40 15

Vestfold 32 12

Telemark 29 15

Aust-Agder 13 12

Vest-Agder 13 13

Rogaland 135 25

Hordaland 91 19

Sogn- og Fjordane 38 18

Møre- og Romsdal 56 20

Sør-Trøndelag 85 24

Nord-Trøndelag 61 26

Nordland 108 26

Troms 43 17

Finnmark 49 25 25

Sum årsverk 1 319 192 25 347

I Tabell 8.3 og Tabell 8.4 er årsverka i Mattilsynet, 
Statens landbruksforvaltning, Statens reindrifts-
forvaltning og Fylkesmannen sine oppgåver på 
landbruksområdet splitta opp på ulike fagområde. 
Dei merkantile ressursane er fordelte på dei ulike 
fagområda. Det er skilt på dei fagområda Statens 

landbruksforvaltning, Statens reindriftsforvalt-
ning og Fylkesmannen rapporterer på, og dei fag-
områda Mattilsynet rapporterer på. Bakgrunnen 
for dette er karaktertrekk ved oppgåvene, og at 
Mattilsynet har ansvaret for oppgåver frå fleire 
sektorar.

1 Fordelinga av årsverk på dei ulike fagområda baserer seg på den prosentvise fordelinga frå 2012.

1 Talfesta årsverksfordeling er basert på registrert tidsbruk i 
2013. Mattilsynet sin mål- og tiltaksstruktur blei ikkje utvi-
kla med tanke på å dokumentere tidsbruk på fagområde. 
Enkelte tiltak rettar seg difor mot fleire fagområde. I desse 
tilfella er aktiviteten ført til fagområdet som blir vurdert 
som mest aktuelt. Aktivitetar som ikkje direkte kan førast til 
fagområde, er fordelte forholdsmessig.

Innanfor fagområdet landbruk driv Mattilsynet 
mellom anna med tilsyn med plantehelse, dyre-
helse, dyrevelferd, plantevernmiddel og fôr til 
landdyr, og med overvakingsprogram rundt dyre-
helse. 30 pst. av årsverka i Mattilsynet er innretta 

mot dette fagområdet. Innanfor fagområdet akva-
kultur og sjømat driv Mattilsynet mellom anna til-
syn med sjømatverksemder, fiskehelse og fis-
kefôr, og overvakingsprogram rundt fiskehelse og 
sjømat. 

Innanfor fagområdet næringsmiddel, med 
unntak av sjømat, driv Mattilsynet tilsyn retta mot 
mellom anna næringsmiddel, næringsmiddel-
industri inkl. serveringsbedrifter og drikkevatn, 
og overvakingsprogram rundt zoonosar. 

Gode system for samfunnstryggleik og 
beredskap

Landbruks- og matdepartementet har ansvar for 
samfunnstryggleik og beredskap i eigen sektor. 
Ansvaret er hovudsakleg knytt til matproduksjon 
og mattryggleik, sjå omtale under del II program-
kategori 15.10 Matpolitikk og kap. 1115 Mattilsy-
net. Landbruks- og matdepartementet er føre-
budd på å møte kriser i eigen sektor og på å yte 
bistand til andre departement i kriser som involve-
rer fleire sektorar. Viktige element i arbeidet med 
samfunnstryggleik og beredskap er å sikre perso-
nell og kritisk infrastruktur på best mogleg vis, 

Tabell 8.3 Anslag for årsverk fordelt på fagområde for Statens landbruksforvaltning, Statens reindrifts-
forvaltning og fylkesmannen si landbruksavdeling og fylkesmannen som regional reindriftsstyresmakt  
per 1.1.20141

Fagområde Statens landbruks-
forvaltning

Statens reindrifts-
forvaltning

Fylkesmannen Sum årsverk

Areal- og samfunnsplanlegging 20 62 82

Miljøretta arbeid 14 45 59

Tradisjonelt jordbruk 74 91 165

Tilleggsnæring/anna næring 60 60

Omsetnad, marknadstiltak og 
importvern 74 74

Skogbruk 10 57 67

Reindrift 25 32 57

Sum årsverk 192 25 347 564

Tabell 8.4 Årsverk per fagområde for Mattilsynet  
per 1.1.20141

Fagområde Årsverk

Landbruk 398

Akvakultur og sjømat 174

Næringsmiddel 672

Internasjonalt arbeid og regel-
verksutvikling 75

Sum årsverk 1 319

slik at departementet og underliggjande verksem-
der i størst mogeleg grad kan drive si verksemd 
vidare, uavhengig av uønskte hendingar og kriser. 
Dette omfattar til dømes fysisk tryggleik, informa-
sjonstryggleik og personelltryggleik. Arbeidet 
med samfunnstryggleik og beredskap skal vere 
sporbart og integrert i departementet sitt plan-
verk, styringssystem og i styringsdialogen med 
underliggjande verksemder. 

Departementet legg vekt på høg leiarmerk-
semd i og styring av samfunnstryggleiks- og 
beredskapsarbeidet. Ein overordna risiko- og sår-
barheitsanalyse for departementet sitt myndig-
heitsområde inngår i departementet sitt arbeid 
med tryggleik og beredskap elles.

I styringsdialogen med underliggjande verk-
semder får arbeidet med samfunnstryggleik og 
beredskap systematisk merksemd, mellom anna 
gjennom formidling av krav til områda i tildelings-
brev og i verksemdsinstruksane, og i den ordi-
nære styringsdialogen.

Mattilsynet er ein beredskapsetat som ressurs-
messig og organisatorisk er utrusta til å handtere 
små og store hendingar. Handtering av reelle hen-
dingar i tillegg til øvingar, dannar grunnlaget for 
kontinuerlege forbetringar i planverk og kompe-
tanse. Mattilsynet samarbeider tett med andre 
beredskapsetatar og næringsaktørar, og med 
kunnskapsstøtteinstitusjonane når det gjeld fagleg 
rådgiving. 

Mattilsynet skal alltid ha høg prioritet på 
beredskap retta mot mattryggleik og utbrott av 
alvorlege plante- og dyresjukdommar og zoono-
sar. Departementet forventar at Mattilsynet har 

høg merksemd på haldningar og kultur for risiko-
erkjenning, gjennomføringsevne, samhandling, 
IKT-utnytting og resultatorientert leiarskap. 
Beredskapsplanar skal justerast med jamne mel-
lomrom, og dersom alvorlege hendingar oppstår. 

I 2013 gjennomførte Mattilsynet i alt 50 
beredskapsøvingar. Formålet med den nasjonale 
øvinga Stella Polaris var å vurdere evna til Mattil-
synet til å handtere eit mogleg matbore utbrott. 
Sentrale element i øvinga var mellom anna å øve 
varslingsrutinar, kommunikasjon, pasientinter-
vju, sporing av smittekjelde, og vurdering av prø-
vetaking og iverksetjing av tiltak. 

Det blei ikkje sett nasjonal eller regional stab 
for noka hending i 2013, men forsterka line blei 
etablert for å handtere nokre hendingar.

Landbruksdirektoratet har også viktige bered-
skapsoppgåver innan samfunnstryggleik og 
beredskap. Dette omfattar handtering av hendin-
gar og kriser innan matforsyning, skog, natur- og 
avlingsskadar. Beredskapsplanverket skal sørgje 
for at Landbruksdirektoratet er i stand til å opp-
retthalde sine funksjonar i ein krisesituasjon. 
Verksemda nyttar i stor grad IKT i forvaltninga, 
og ein viktig del av beredskapsplanverket er tiltak 
for å kunne handtere kritiske hendingar på IKT-
området. Beredskapsplanverk er gjennomgått i 
2013 og verksemda har gjennomført ei øving i å 
setje stab. Tidlegare Statens landbruksforvaltning 
deltok også i ei nasjonal varslingsøving, der målet 
var å øve offentlege etatars evne til å ta i mot, 
handsame og sende vidare varsel om truande hen-
dingar. 

9  Forsking, innovasjon og kompetanse skal bidra til at 
hovudmåla i landbruks- og matpolitikken blir nådde

Forsking og forskingsbasert innovasjon er eitt av 
dei viktigaste verkemidla for å nå hovudmåla i 
norsk landbruks- og matpolitikk – matsikkerheit, 
landbruk over heile landet, auka verdiskaping og 
berekraftig landbruk. Regjeringa legg difor til 
rette for ein kontinuerleg høg kunnskapsproduk-
sjon. I denne rapporteringa vil innsats og resultat 
på utvalde område bli omtalt innanfor dei tre del-
måla for landbruks- og matforskinga:
– Målretta bruk av midlar til forsking og innova-

sjon
– Kunnskap og kompetanse er tilgjengeleg for 

næring og forvaltning
– Ein effektiv og robust instituttsektor i samspel 

med andre

Målretta bruk av midlar til forsking og 
innovasjon

Regjeringa ønskjer at løyvingane til forsking blir 
brukt mest mogleg målretta for å nå hovudmåla i 
landbruks- og matpolitikken. 

Det er nødvendig med ein omfattande for-
skingsinnsats på matområdet for å nå måla som 
regjeringa set for berekraftig produksjon av nok 
og trygg mat, og for å kunne auke den landba-
serte produksjonen av mat i tråd med etterspørse-
len til den veksande befolkninga. På sikt vil det 
vere eit særleg behov for å auke kunnskapen 
knytt til betre agronomi, klimatilpassingar og mil-
jøomsyn, og forsking som fremjar auka innovasjon 
og konkurransekraft i næringsmiddelindustrien. 
Forsking på desse områda må kombinerast med 
auka kunnskap om korleis klimagassutslepp som 
følgje av matproduksjon, kan haldast så låge som 
mogleg. 

Kvaliteten på forskinga er generelt god, og 
Noreg ligg i den internasjonale kunnskapsfronten 
på enkelte område, til dømes innanfor avl, tekno-
logiutvikling og reduksjon av klimagassar.

Gjennom løyvingar til BIONÆR-programmet i 
Noregs forskingsråd har Landbruks- og matde-
partementet støtta opp under nærings- og forvalt-
ningsretta forsking knytt til den landbruksbaserte 
verdikjeda – frå råvareproduksjon til forbrukar. 

Resultata frå forskinga skal komme til nytte både 
hos næringsutøvarar og forbrukarar.

Matsikkerheit 

Stortinget har sett seg som mål å auke den land-
baserte produksjonen av mat i tråd med etterspør-
selen til den veksande befolkninga. Forsking på 
matområdet har høg prioritet i Landbruks- og 
matdepartementet, noko som blir reflektert i for-
skingsløyvingane. Berekningar frå Noregs for-
skingsråd syner at løyvingane frå departementet 
retta mot matområdet har lege på omkring det 
same høge nivået dei siste åra. 

Sikre forbrukarane trygg mat

For å sikre at maten som kjem fram til forbrukar 
er trygg, er det avgjerande å sjå heile verdikjeda 
under eitt. Det er starta opp fleire prosjekt innan 
førebygging og overvaking av sjukdomsframkal-
lande bakteriar. Det er mellom anna undersøkt 
korleis mikroorganismar reduserer haldbarheita 
av ulike næringsmiddel, og det er utvikla metodar 
som gjer det enklare å finne smittekjelda ved 
e.coli-utbrott. I tillegg har forskinga gitt oss auka 
kunnskap om korleis muggsopp dannar biofilm på 
produksjonsutstyr og i produksjonslokale. Noregs 
miljø- og biovitskaplege universitet (NMBU) og 
Nofima AS opna i 2013 eit nytt pilotanlegg for mat-
vareprosessering på Campus Ås. Anlegget er 
finansiert gjennom Infrastrukturmidlar frå 
Noregs forskingsråd og vil vere sentralt i framti-
dige forskingsprosjekt knytt til mattryggleik.

Løyvingar frå Landbruks- og matdepartemen-
tet har finansiert forskingsprosjekt som har gitt 
auka forståing for korleis maten kan gjerast sun-
nare og meir haldbar, og kunnskap om kva som 
styrer matvala til forbrukarane. Forsking på dette 
området har mellom anna gitt kunnskap om kor-
leis dyrkingsteknikk og lagringsforhold verkar 
inn på kvalitet og næringsinnhald i bær, frukt og 
grønsaker. Forskinga har også gitt kunnskap om 
korleis saltinnhaldet i omarbeidde matvarer kan 
reduserast. Vidare har ein nyutvikla kjølemetode 

gjort det mogleg å auke haldbarheita av ferskt 
kjøtt og fisk med fleire dagar, og ein ny type indi-
kator gjer det mogleg med meir nøyaktig indika-
sjon på haldbarheit ved å måle både tida og tempe-
raturen vara blir utsett for. Det blir også arbeidd 
med å utvikle eit enkelt og hendig instrument som 
kan brukast til rask screening av oksidasjon/
harskning på mat. Dei sistnemnde prosjekta er 
viktige bidrag for å redusere mengda av matavfall. 

God dyre- og plantehelse og god dyrevelferd

God dyre- og plantehelse er avgjerande for bere-
kraftig produksjon av trygg mat. Det har vore ein 
auke i ressursinnsatsen innan husdyrforsking dei 
siste åra. Ser vi nokre år tilbake, har dyrehelse og 
dyrevelferd vore vektlagt i husdyrforskinga, i tråd 
med føringane til departementet. Antibiotikaresis-
tens er eit aukande problem globalt og krev ny 
kunnskap. Klimaendringar med auka fare for 
introduksjon av nye skadegjerarar og sjukdom-
mar krev også ny kunnskap på dette området. 
Fleire prosjekt finansierte gjennom Noregs for-
skingsråd har støtta opp under forsking for å sikre 
god dyre- og plantehelse. Dei siste åra har det 
komme mykje ny kunnskap om plantesjukdom-
mar, sortsutvikling og klimatilpassing, til dømes 
korleis vinterherdigheit blir utvikla i plantane. 
Forsking innan dyre- og plantehelse kan ha stor 
påverknad på og grenseflater inn mot mattrygg-
leik. Dette er difor område som bør bli sett i 
samanheng.

Auka verdiskaping

Forsking for innovasjon og konkurranseevne skal 
bidra til auka verdiskaping i landbruks- og mats-
ektoren. Landbruks- og matdepartementet bidreg 
til å vidareutvikle ein kunnskapsbasert landbruks- 
og matsektor i heile landet ved å stimulere nærin-
gane i sektoren til å forske meir og til å nytte seg 
av andre si forsking, både nasjonalt og internasjo-
nalt. Departementet har innretta forskingsmid-
lane slik at dei støttar opp under innovasjonsaktivi-
tetar i næringane, gjennom tydelege forskingspri-
oriteringar i verdikjeda og god dialog med for-
skingsfinansierande aktørar.

Mange av verdikjedene innan matområdet har 
liten tradisjon for eiga forsking. Dette kan delvis 
forklarast ved strukturen i primærnæringane, 
med mange mindre føretak og stor geografisk 
spreiing. Offentleg finansiering av forsking er 
difor svært viktig, og næringsretta forskingsinn-
sats innan landbruksnæringa blir finansiert gjen-

nom Fondet for forskingsavgift på landbrukspro-
dukt (FFL).

Brukarstyrt og innovasjonsorientert forsking 
har høg prioritet. Høg forskingsaktivitet er ein 
føresetnad for å oppretthalde og styrkje konkur-
ranseevna i skog- og næringsmiddelindustrien. 
Brukarstyrt innovasjonsarena (BIA), og tematisk 
innretta program som BIONÆR og Store pro-
gram som ENERGIX, har vore viktige verkemid-
del for å mobilisere næringslivet til å investere 
meir i FoU. Det blir også sett i verk tiltak for å 
betre forskings- og innovasjonssamarbeidet mel-
lom blå og grøn sektor. Nofima AS har ein viktig 
funksjon i arbeidet med å hente ut synergiar frå 
eit slikt samarbeid.

Konkurransedyktig råvareproduksjon og 
næringsmiddelindustri 

Det har dei siste åra vore aukande bruk av ressur-
sar på forsking retta mot konkurransekraft i 
næringsindustrien. Dette inkluderer i stor grad 
forsking knytt til prosessering, produksjonstekno-
logi, haldbarheit og kvalitet av næringsmiddel. 

Utnytting av biprodukt og resirkulering av 
avfall krev ny kunnskap og tverrfaglege tilnær-
mingar. I prosjektet CYCLE skal industri og for-
skarar arbeide saman om å utnytte mat som ikkje 
når fram til butikkhyllene i dag. Alle ledd, frå pro-
duksjon til prosessering, skal optimaliserast slik at 
alle ressursane kan utnyttast. Resultat frå prosjek-
tet kjem til å bli viktig sett frå både eit økonomisk 
og eit miljø- og samfunnsmessig perspektiv. 

Næringsmiddelindustrien har vore involvert i 
fleire av prosjekta på matområdet. Samarbeidet 
mellom næringsmiddelindustrien og forskings-
miljøa er styrkt, og fleire bedrifter har innført ny 
teknologi basert på dei forskingsresultata som er 
produkt av samarbeidet. Samarbeid og forskings-
basert innovasjon er viktig for å auke konkur-
ransekrafta i næringsmiddelindustrien. Støtte til 
forskingsbasert innovasjon i næringsmiddel-
industrien blei prioritert i budsjettet til Land-
bruks- og matdepartementet i 2013. Løyvinga frå 
departementet la mellom anna grunnlag for ei 
målretta satsing for auka konkurransekraft og inn-
ovasjon i norsk landbruksbasert næringsmiddel-
industri. 

Berekraftig skogbruk og konkurransedyktige skog- og 
trebaserte verdikjeder 

Forskingsprogramma BIONÆR og ENERGIX føl-
gjer opp overordna politiske føringar for å levere 



164 Prop. 1 S 2014–2015
Landbruks- og matdepartementet
kunnskap om skog- og trebasert næringsverk-
semd.

Det blir arbeidd målretta med å etablere store 
tverrfaglege prosjekt som på brei basis analyserer 
skogen si rolle i klimasamanheng. Dette arbeidet 
dekkjer heile livsløpet, frå etablering, skjøtsel og 
avverking, til livsløpsanalysar innanfor verdikjeda 
tremekanisk industri, papirindustri og bioenergi. 
Det er eit komplekst samspel mellom primærpro-
duksjon, hausting og bruken av trebaserte pro-
dukt i samfunnet. Dette gjer tverrfaglege tilnær-
mingar og eit tett samarbeid mellom næringsliv, 
forsking og forvaltning heilt nødvendig. Ei utfor-
dring for forskinga er å bidra med kunnskap til 
arbeidet med å balansere auka innsats for klimatil-
tak i skog, økonomisk avkastning i skogbruket, 
og som samtidig tek omsyn til miljøverdiar og bio-
logisk mangfald.

Innan området bioenergi har erfaringa med å 
byggje ut varmemarknaden vore positiv, og framti-
dig lokal utbygging vil kunne vere knytt til små 
kombinerte varme-/kraftanlegg. Gjennom det 
kompetansebyggjande prosjektet KRAV (Ena-
bling small scale biomass CHP in Norway) er det 
hos SINTEF/NTNU og næringsaktørane i pro-
sjektet bygd opp vesentleg kompetanse på små-
skala kombinert kraft- og varmeløysingar (CHP) 
for norske forhold. CHP utnyttar energien mykje 
betre samanlikna med separat kraft- og varmepro-
duksjon, og gjer det mogleg å få til ein distribuert 
og fleksibel kraftproduksjon frå kortreist bio-
masse.

CHP frå rimelege biomassefraksjonar i Noreg 
er ein realitet allereie i dag, men det er eit stort 
potensial for å utnytte større biomasseressursar til 
dette, og å auke verknadsgrader. Spesielt restfrak-
sjonar frå jordbruket er eigna, primært via anaero-
bisk nedbryting og konvertering til biogass. For-
sking på metodar for å auke biogassutbytet frå 
ulike restfraksjonar og å auke verknadsgrader, 
kan auke effektiviteten.

Det har dei siste åra blitt lagt stort vekt på 
auka bruk av tre. Det har vore eit nært samarbeid 
med Innovasjon Noreg, som er viktig for å kunne 
styrkje implementeringa av forskingsresultata. 
Haldbarheit og auka levetid for trefasadar er sen-
trale utfordringar. To prosjekt har utvikla nye 
metodar for fastsetjing av fargesoppar og råtesop-
par på behandla og ubehandla fasadar. Arbeidet 
gir grunn til å tru at ein lettare kan berekne lang-
tidseffektane av overflatebehandling av trevirke, 
for på denne måten å kunne redusere vedlike-
haldskostnader. Nye innovative løysingar for store 
byggverk i tre (også trebruer), og renovering av 
gamle bygg ved hjelp av ferdigisolerte trebaserte 

fasadeelement er allereie tekne i bruk av nærings-
livet.

Det er utlyst fleire forskingsprosjekt innanfor 
trebyggeri. Eit stort tverrfagleg prosjekt har 
ambisjon om å bidra til auka bruk av tre ved byg-
ging i urbane strøk. Eit konsortium samansett av 
bygningsentreprenørar, arkitektar og forskings-
miljø innanfor bygg, materialkunnskap og arkitek-
tur samarbeider om å utvikle løysingar for tre-
bygg i fem til åtte etasjar i byområde. Eit anna pro-
sjekt, ved Norsk Treteknisk Institutt, arbeider 
vidare med problemstillingar knytte til bygging 
med tre og energieffektivitet, utslepp og helseef-
fektar knytte til byggjemetode og materialval.

Innanfor temaet skoghandsaming og karbon-
lagring er det sett i gang eit stort tverrfagleg for-
skarprosjekt for å undersøkje kva for rolle skogen 
har i klimasamanheng, med sikte på optimal bruk 
av skogen for karbonlagring, tømmerutnytting og 
bioenergi. Prosjektet vil gi svar på problemstillin-
gar omkring optimal hogstalder for karbonlagring 
i skog og utvikle modelleringsapparat for optimal 
bruk av skog vurdert ut frå ulike mål.

Berekraftig landbruk

Det er eit mål å auke den landbaserte produksjo-
nen av mat i tråd med etterspørselen til den vek-
sande befolkninga. Samtidig skal det takast 
omsyn til miljø og klima. For å nå dette målet er 
det avgjerande at dei ressursane vi har til rådig-
heit blir utnytta på ein best mogleg måte. Avlsar-
beid for størst mogleg produksjon av friske og 
sunne dyr, og sortutvikling som sikrar eit plante-
materiale tilpassa klimaforholda, vil vere viktig i 
denne samanhengen. Løyvingar frå Landbruks- 
og matdepartementet finansierer fleire prosjekt 
på dette området, og fleire av desse har brei med-
verknad frå brukarar. Norsk avlsarbeid er leiande 
internasjonalt, og kan by på store moglegheiter 
for samarbeid innanfor forsking og næring. Det er 
mellom anna sett på modellar for avlsframgang og 
utvikla ein ny metodikk for inkludering av nye 
eigenskapar av økonomisk tyding i avlsmåla. Avls-
organisasjonane innanfor alle husdyrartar var 
med på dette prosjektet. Kunnskap som sikrar 
berekraftig og klimatilpassa produksjon av mat, 
derunder kunnskap knytt til betre agronomi, vil få 
endå større plass i tida framover.

For å nå målet om at Noreg på ein berekraftig 
måte skal auke matproduksjonen i takt med 
befolkningsveksten i landet, blei det i 2013 sett i 
gang eit omfattande, tverrvitskapleg forskingspro-
sjekt innan temaområdet agronomi, som involve-
rer ei rekkje aktørar frå ulike forskingsinstitutt og 

næringsliv. Prosjektet heiter AGROPRO – agro-
nomi for auka matproduksjon.

Redusert utslepp av klimagassar, auka lagring av 
karbon og gode klimatilpassingar 

Det er eit mål å redusere utsleppa til luft og vatn 
og samstundes ta vare på eller auka karbonlagra i 
skog og jord for å skape eit meir berekraftig land-
bruk.

Produksjon og bruk av fornybar energi er ein 
viktig del av bidraget frå landbruket til å redusere 
utsleppa av klimagassar. Hovudsatsinga på energi-
forsking skjer gjennom programmet ENERGIX i 
Noregs forskingsråd. Programmet dekkjer alt frå 
grunnleggjande forsking og utvikling til nærings-
retta forsking. Prosjekta er i hovudsak retta mot 
utvikling av nye og meir effektive konverterings-
prosessar frå råstoff til energi, medrekna både 
varme og elektrisk straum. Miljø og klima, 
hausting av skog til produksjon av varme og driv-
stoff, og biogass frå husdyrgjødsel og matavfall, 
har vore sentrale område i støtta frå departemen-
tet til bioenergiforsking.

Auka satsing på bioenergi kan medføre at ein 
også får utnytta lågverdig biomasse som GROT, 
tynningsvirke og rydningsvirke. Departementet 
støttar forsking knytt til økologiske og miljømes-
sige verknader av dette auka uttaket med sikte på 
å leggje grunnlaget for berekraftig hausting og 
produksjon.

Utvikling av berekraftige og lønsame verdikje-
der som kan levere fleire typar kvalitetsbrensel, er 
ein viktig del av energiforskinga innanfor landbru-
ket. Verdikjeder må kunne styre ressursar til ulike 
verdikjeder; biovarme, kombinert varme/kraft, 
pellets, bio-olje, papir og ny bruk av fiber. Til 
dømes pågår det viktige FoU-prosessar i Ringe-
rike-regionen, der det blir arbeidd med optimal 
bruk av heile treet, i motsetnad til tradisjonell 
utnytting der berre tømmerstokken blir brukt. 
Slike prosessar samlar forskingsmiljø, skogaktø-
rar, industri, energiselskap og styresmakter om 
felles tiltak og mål. Det er stor merksemd på å 
kombinere ressursar frå både landbruk og energi 
på nye måtar.

Innanfor biovarme har departementet støtta 
prosjekt som fremjar samarbeid mellom biolo-
giske og teknologiske miljø. Sintef Energi AS er 
eit sentralt forskingsmiljø innanfor viktige for-
skingsområde, som til dømes betre forbrenning 
og reduserte driftskostnader i bioenergianlegg. 
Selskapet har også vidareutvikla samarbeidet med 
vedbransjen, særleg ovnsprodusentane. Utvikling 
av nye produkt og varmeløysingar har bidrege til 

at bruken av ved har blitt meir berekraftig og ein 
viktig del av norsk bioenergibransje.

Biogassproduksjon basert på gjødsel, avløps-
slam og ulike typar avfall har eit vesentleg poten-
sial for å redusere utsleppet av klimagassar. For-
sking på biogass vil gjere det mogleg å utnytte 
organisk avfall til energi og plantegjødsel, anten 
avfallet kjem frå bustadar, gardsbruk, industri 
eller frå skogen. Dermed blir behovet for mineral-
gjødsel redusert og utsleppa av metan, karbon-
dioksid og lystgass vil gå ned.

På eit overordna nivå er viktige innsatsområde 
for forsking på biogass mellom anna teknologiut-
vikling og optimal drift og organisering knytt til 
produksjon. Dette skal gi reduserte kostnader og 
auka lønsemd. Forskingssamarbeid mellom land-
bruket og andre sektorar om kunnskaps- og tek-
nologiutvikling er viktig på biogassområdet.

Kunnskapsmiljøa på Ås er sentrale i landbru-
ket si satsing på biogass, mellom anna realisering 
av eit eige biogasslaboratorium. Her er det eta-
blert moderne laboratoriefasilitetar som raskt har 
komme i aktiv bruk av forskingsmiljø og nærings-
aktørar. Sentralt i dette arbeidet er Norsk senter 
for bioenergiforsking, der departementet mellom 
anna støttar prosjekt innanfor bruk av husdyrgjød-
sel til biogass. Her blir det utvikla kunnskap om 
reaktorteknologi for småskalaproduksjon, sam-
handsaming av fleire ressursar (gjødsel, matavfall, 
slakteavfall, fiskeensilasje, alger, lignocellulose) 
og bruk av biorest til jordbruksgjødsel.

Eit lovande prosjekt utviklar ein heilt ny pro-
sess der ligninet i bjørk kan gi biogass gjennom 
anaerob fermentering. Oppdaginga kan komme til 
å gjere det mogleg å produsere mykje meir bio-
gass enn med dagens råstoffbase. Eit anna pro-
sjekt ser ut til å ha nådd ein viktig milepæl i arbei-
det med å utvikle reinare og meir effektiv forhand-
saming av våtorganisk avfall. I programmet 
ENERGIX er det avslutta eit biogassprosjekt som 
studerte gardsbaserte moglegheiter med omsyn 
til råstoff, logistikk, produksjon, avtale- og eigar-
forhold og biorest til gjødsel. Dette har vore eit 
samarbeid mellom primærnæringa og Bioforsk, 
og har bidrege til eit betydeleg kompetanseløft 
blant aktørane.

Det er eit behov for meir kunnskap om opptak 
av CO2 i skog. I den samanheng er det starta opp 
eit stort samarbeidsprosjekt leia av Norsk institutt 
for skog og landskap. Dette skal prøve å gi svar på 
kva for skoghandsamingsstrategiar knytte til bruk 
av tømmer og biomasse, som kan gi optimal lang-
siktig karbonlagring. I tillegg er det viktig at det 
blir teke omsyn til den samfunssmessige og øko-
nomiske betydinga av skogen.

Næringslivet si deltaking i forskingsprosjekt på 
departementet sitt område

Landbruks- og matforskinga skal bidra til at 
næringslivet styrkjer sin eigen forskingsinnsats, 
og i større grad nyttiggjer seg forskingsbasert 
kunnskap. I tillegg til forskingsaktiviteten i 
næringslivet i form av eigne forskingsavdelingar 
eller oppdragsforsking, bidreg næringslivet også 
som medfinansiør inn i ulike typar næringsretta 
prosjekt løyvt gjennom Forskingsrådet. Desse 
prosjekta krev bidrag frå næringslivet i større 
eller mindre grad. Midlane frå Landbruks- og mat-
departementet til forsking går i stor grad til 
næringsretta prosjekt som har krav om medverk-
nad frå næringa, og ein stor del av prosjekta krev 
også medfinansiering frå næringslivet. Krav om 
medverknad frå næringa bidreg til å gjere for-
skinga meir relevant og løysingsorientert når det 
gjeld problemstillingar i landbruks- og matnæ-
ringa. I perioden 2012 – 2014 har offentlege for-
skingsmidlar utløyst næringsbidrag inn i for-
skingsprosjekt på anslagsvis 339 mill. kroner. 
Bidraget har vore størst på matområdet med totalt 
112 mill. kroner. For husdyrforsking har nærings-
bidraget vore 68 mill. kroner, bioenergi 64 mill. 
kroner, planteproduksjon 61 mill. kroner, trebruk 
13 mill. kroner og skogbruk 12 mill. kroner. Dei 
resterande 9 mill. kroner fordeler seg på andre 
tematiske område. I tillegg kjem næringsbidrag 
gjennom prosjekta til FFL og Skogtiltaksfondet. 

Verksemda i Virkemiddel for regional innova-
sjon (VRI) og dei regionale representantane er 
retta mot meir forsking i næringslivet. VRI-pro-
grammet stimulerer til auka samarbeid med regio-
nale partnarskap, FoU-miljø og andre relevante 
utviklingsaktørar for å stimulere til læring, innova-
sjon og verdiskaping i bedrifter med liten FoU-
erfaring. Auka merksemd på erfarings- og kunn-
skapsutveksling mellom regionalt og nasjonalt 
nivå har medført ein tett samarbeidsstruktur mel-
lom dei regionale representantane og dei sentrale 
næringsretta programma i Forskingsrådet. 

SkatteFUNN har ingen direkte løyvingar frå 
departementa, men er likevel eit viktig verkemid-
del for innovasjon og verdiskaping i næringslivet. 
Aktiviteten ligg på eit høgt nivå, noko som indike-
rar at dette er eit treffande verkemiddel for inno-
vasjon i landbruks- og matsektoren.

Internasjonal forskingsaktivitet

Dei norske forskingsinstitutta har eit stort inter-
nasjonalt engasjement. Norsk landbruks- og mat-
forsking er mellom anna godt representert i inter-

nasjonalt samarbeid gjennom ulike ERA-nett og 
fellesprogram (JPI, Joint Programming Initiati-
ves). Norske forskingsmiljø har også hatt ei rela-
tivt god deltaking innanfor landbruks- og matom-
rådet i EUs 7. rammeprogram (7RP), hovudsake-
leg under matdelen i Tema 2: Food, Agriculture 
and Fisheries, and Biotechnology (KBBE). 

EUs nye rammeprogram for forsking og inno-
vasjon, Horisont 2020, opnar for auka deltaking frå 
norske landbruks- og matforskingsmiljø. Mellom 
anna er spørsmål knytte til matsikkerheit og klima 
høgst aktuelle forskingsområde i Horisont 2020. 
Internasjonalt forskingssamarbeid på desse 
områda er viktig for å løyse globale utfordringar, 
for å heve kvaliteten og fornye norsk forsking, for 
å kunne forstå og nytte forskingsresultat frå andre 
land. I tillegg er det viktig for at Noreg skal kunne 
ta sin del av ansvaret for den internasjonale kunn-
skapsoppbygginga på sentrale område. Det er vik-
tig å leggje til rette for best mogleg utnytting av 
samarbeidet.

Horisont 2020 har ei sterkare kopling mot dei 
ulike fellesprogramma (JPI, Joint Programming 
Initiatives). På landbruks- og matområdet er det 
sett i gang to JPI’ar, av dette er ein knytt til land-
bruk, matsikkerheit og klimaforandringar (JPI-
FACCE, Agriculture, Food security and Climate 
change), og ein til området mat og helse (JPI – A 
healthy Diet for a healthy life). 

Kunnskap og kompetanse er tilgjengeleg for 
næring og forvaltning

Som grunnlag for innovasjon og utvikling er det 
viktig å få ei god spreiing av relevant kunnskap frå 
universitet og institutt. For å få dette til må det leg-
gjast til rette for at fleire aktørar saman kan bidra i 
formulering av kunnskapsbehov og finansiering. 

Effektiv kommunikasjon og formidling av for-
skingsbasert kunnskap på landbruks- og matom-
rådet er ein grunnstein for institutta. Dei fem land-
bruksfaglege forskingsinstitutta har ei betydeleg 
publiserings- og formidlingsverksemd, også utan-
for dei vitskaplege kanalane. Forskarar frå insti-
tutta held foredrag og presentasjonar av paper, og 
har levert bidrag til fagbøker, lærebøker, allmenn-
tidsskrift og andre sjølvstendige publikasjonar. 
Institutta publiserer ei stor mengd rapportar, lei-
arartiklar, kommentarartiklar, omtalar og kronik-
kar. Institutta medverkar som arrangør ved konfe-
ransar og seminar. Norsk Landbruksrådgiving og 
Skogbrukets Kursinstitutt er viktige for å sikre at 
resultata som blir presenterte i vitskaplege arti-
klar og fagbøker, og at konferansar kjem til nytte 
for primærprodusentane. I tillegg bidreg populær-

vitskapleg presentasjon av forskingsresultat i 
bransjetidskrift og andre fagtidskrift til at ny opp-
datert kunnskap kjem ut til brukarane.

Dei fem landbruksfaglege forskingsinstitutta 
har i 2013 gjort ein stor innsats innan den vitska-
pelege publiseringa, og har halde vedlike eit høgt 
nivå. Talet på vitskapelege publikasjonar var like-
vel lågare enn toppåret 2012. Det samla talet på 
publikasjonspoeng sank med 3 pst., og som ei føl-
gje sank også vitskapeleg publisering per forska-
rårsverk. Også den populærvitskapelege formid-
linga var stor for alle institutta i 2013, med mange 
aviskronikkar, intervju og foredrag.

Over lengre tid har det vore ei utvikling i vit-
skapeleg publisering. I perioden 2009–2010 var 
det ein publiseringsintensitet på i snitt 0,41 publi-
kasjonspoeng per forskarårsverk og denne har 
auka til i snitt 0,58 publikasjonspoeng per forskar-
årsverk for perioden 2011–2013. Dette viser ein 
meir effektiv bruk av forskarårsverka med tanke 
på vitskapeleg publisering.

Søkning til yrkesfag og høgare utdanning i landbruks- 
og matfaga

God rekruttering av fagpersonar med rett kompe-
tanse er viktig for å sikre robust landbruk og mat-
industri.

Søkjartalet til yrkesfag i naturbruk i vidaregå-
ande skoler har vore stabilt, men på eit for lågt 
nivå i fleire år. Det har vore ein nedgang frå 1 569 
søkjarar i 2013 til 1 536 i 2014. Rekruttering av fag-
personar med matfagleg utdanning til industrien 
er ei utfordring. Talet på søkjarar til restaurant- og 
matfag har gått ned med 14 pst. sidan 2007. Det er 
for få søkjarar vidare til vg2 matfag som skal gi 
fagarbeidarar matindustrien treng. Dei fleste 
innan restaurant- og matfag søkjer vidare på vg2 
kokk og servitør. 

Søkjartala til bachelorstudiane i produksjons-
retta landbruksfag viser ein liten auke frå 2013 til 
2014. Det er framleis behov for auka rekruttering, 
dette er grunna ein mindre auke i søkjartalet til 
landbruksfaga enn til høgare utdanning generelt. 

Søkning til etter- og vidareutdanning

Rapportane frå fylkeskommunane på bruken av 
midlar over jordbruksavtalen til rekruttering, like-
stilling og kompetanse viser at desse midlane 
utløyser stor aktivitet i etter- og vidareutdanning 
for næringsdrivande i landbruket. Det er stor 
etterspørsel etter praktisk retta kompetansetiltak 
for dei som er på veg inn i landbruksnæringa.

Rekruttering til næringsliv og forsking

Rekruttering, både til næringa og til forskings-
miljøa, representerer ei stor utfordring for å sikre 
forskingskvaliteten i framtida. Særleg innanfor dei 
tradisjonelle landbruksfaga er lågt studenttal dei 
siste åra i ferd med å gjere det vanskelegare å 
rekruttere kvalifiserte PhD-studentar til for-
skingsprosjekt. For å oppnå auka rekruttering må 
det stimulerast til auka samarbeid både internt i 
sektoren og på tvers av sektorane. 

Ein effektiv og robust instituttsektor i samspel 
med andre

Ein økonomisk robust instituttsektor er ein viktig 
føresetnad for at den skal vere i stand til å bidra til 
at ein når hovudmåla i landbruks- og matpolitik-
ken. Dei fem forskingsinstitutta under Landbruks- 
og matdepartementet sitt ansvarsområde – Bio-
forsk, Bygdeforskning, Norsk institutt for skog og 
landskap, Norsk institutt for landbruksøkonomisk 
forsking og Veterinærinstituttet – omsette førre år 
for 1075 mill. kroner og utførte 1047 årsverk, og 
av desse var 507 forskarårsverk. Av dei tilsette 
hadde 406 doktorgrad. Sjå også kap. 1137, post 51.

Institutta må vere økonomisk robuste

Dei økonomiske resultata har dei seinare åra vist 
ein negativ trend, med eit samla negativt drifts-
resultat på 12 mill. kroner i 2013. I følgje 
Forskingsrådet tyder mykje på at svake drifts-
resultat for det enkelte institutt kan forklarast med 
nedgang i inntekter frå Forskingsrådet, færre opp-
drag frå offentleg forvaltning og frå næringslivet, 
og auka kostnader knytte til pensjon, under-
dekning i EU- prosjekt og ein tendens til auke i 
talet på små prosjekt. 

Om lag ein tredel av driftsinntekta til dei fem 
institutta er knytt til forvaltningsoppgåver som 
blir finansierte av mellom anna Landbruks- og 
matdepartementet. Hovuddelen (om lag fire fem-
delar) av forvaltningsoppgåvene er kunnskaps-
utviklingsmidlar som Landbruks- og matdeparte-
mentet prioriterer direkte gjennom tildelings-
breva til institutta for å sikre kunnskapsutvikling, 
kunnskapsformidling, statistikk, analyse, politisk 
beslutningsstøtte og beredskap for landbruks- og 
matsektoren. God forvaltningsstøtte er avhengig 
av solid forsking i botn samtidig som forskinga 
trekker på arbeidet for forvaltninga.

Basisløyvinga, som utgjer om lag ein seksdel 
av driftsinntektene, blir tildelt Forskingsrådet, 
som både fastset og utbetalar basisløyving til insti-

tutta på primærnæringsarenaen. Forskingsrådet 
lyser også ut midlar gjennom forskingspro-
gramma. Desse konkurrerer institutta om, både 
når det gjeld kvalitet og relevans. Internasjonale 
inntekter utgjer om lag 4 pst.

I tillegg konkurrerer institutta om oppdrags-
inntekter i marknaden som utgjer om lag 12 pst. 
av driftsinntektene. Nivået på den nasjonale etter-
spørselen er ei hindring for å utvikle denne delen 
av aktiviteten, og verksemda vurderer kontinuer-
leg moglegheitene for å etablere aktivitet innanfor 
nye marknader.

Samspel nasjonalt og internasjonalt

Samspel med andre aktørar er nødvendig for fag-
leg utvikling, for å byggje nettverk og for å vere i 
stand til å hente og ta i bruk kunnskap utvikla 
internasjonalt.

Difor er internasjonalisering av forskinga 
svært viktig for å byggje opp instituttsektoren. 
Både innanfor europeiske fellesprogram (JPIar) 
og samarbeid mellom Europeisk program-til-pro-
gram samarbeid (ERA-nett) på matsektoren, blir 
det i aukande grad krevd god nasjonal samord-
ning og effektivt samspel med dei europeiske sat-
singane. Bilateralt samarbeid er viktig for å heve 
kvalitet og relevans på norsk utdanning og for-
sking. Dei landbruks- og matfaglege forskingsin-
stitutta sin internasjonale innsats er også omtala 

under delmål 1 Målretta bruk av midlar til forsking 
og innovasjon. 

Forsking gjennom programaktivitet som skal 
dekkje landbruks- og matområdet, bidreg til å 
sikre relevant forsking for sektoren. Innsatsen 
skjer gjennom forskingsprosjekt og tiltak direkte 
retta mot næringslivet. Dette er sentrale verke-
middel for å nå målet om høg kvalitet og relevans i 
forskinga. Basisløyvingane til instituttsektoren og 
sentersatsingane er også viktige reiskapar for å 
sikre forsking med høg kvalitet og relevans.

Forskingsrådet peikar på at fleire aktørar frå 
næringsliv og instituttsektor samarbeider godt 
innanfor denne type prosjekt. Viktige aktørar inn-
anfor sektoren har godt gjennomslag på dei opne 
arenaene som ikkje har finansiering frå Land-
bruks- og matdepartementet. Nokre av dei største 
aktørane i næringslivet har i ein femårsperiode 
vore Borregaard AS, Norske Skogindustrier ASA, 
Nortura, Tine og GENO.

Dei fem forskingsinstitutta under Landbruks- 
og matdepartementet sitt ansvarsområde har 
mest samarbeid med NMBU og Nofima AS. Det 
er også eit betydeleg samarbeid med mellom anna 
NTNU, SINTEF, UiO, UiS, UiB, UiT, Høgskolen i 
Hedmark, Transportøkonomisk institutt (TØI), 
Norsk institutt for luftforsking (NILU), CICERO, 
Forsvarets forskingsinstitutt (FFI), Norsk rekne-
sentral og Statens arbeidsmiljøinstitutt.

10  Ivareta norske interesser og sikre framgang 
i internasjonale prosessar

På landbruksområdet har Noreg slutta seg til ei 
rekkje internasjonale avtalar som dekkjer mellom 
anna handel, plante- og dyrehelse, skog og klima. 
Mange avtalar og mykje regelverk blir fornya med 
jamne mellomrom. Noreg kan ha særeigne nasjo-
nale interesser som må inkluderast i avtaleverket. 
Dette kan vere særskilde løysingar som er tilpassa 
dei naturgitte forholda (plante- og dyrehelse) eller 
kostnadsnivået (importvernet), og som er nødven-
dige for å kunne oppfylle måla for landbrukspoli-
tikken.

Dei sentrale avtalane for handel med land-
bruksvarer er WTO-avtalen, EØS-avtalen og 
EFTA sine frihandelsavtalar. Innanfor EØS-avtalen 
blei det sett i verk ein ny artikkel 19-avtale 
1.1.2012. Dette førte til auka gjensidig marknad-
stilgang for landbruksvarer der ost og kjøtt er 
særleg viktige. Hausten 2014 startar det opp for-
handlingar om ein ny artikkel 19-avtale mellom 
Noreg og EU. For foredla landbruksvarer, jf. pro-
tokoll 3 til EØS-avtalen, gjeld avtalen som blei sett 
i verk 1.11.2014. EFTA forhandlar med ei rekkje 
land om å inngå handelsavtalar, mellom andre 
India, Malaysia, Indonesia og Vietnam. Desse for-
handlingane omfattar handel med både uforedla 
og foredla landbruksvarer. Noreg har inngått 25 
slike frihandelsavtalar, som omfattar i alt 35 land.

I WTO-forhandlingane var det i 2013 fram-
gang i den breie forhandlingsrunden som starta 
opp på ministerkonferansen i Doha i 2001. På 
ministerkonferansen på Bali i desember 2013 
blei det på landbruksområdet semje om minister-
vedtak om tollkvoteadministrasjon og matsikker-
heit for utviklingsland, og ei ministererklæring 
om å vere tilbakehalden i bruken av alle former 
for eksportstøtte. Vidare vedtok ministrane at 
det i løpet av 2014 skal utarbeidast eit arbeids-
program for dei vidare forhandlingane. I dette 
ligg også vidare forhandlingar om kjerneområda 
i Doha-runden som marknadstilgang, landbruks-
støtte og eksportstøtte. Grunna at medlemslanda 
i WTO ikkje klarde å bli samde om gjennomfø-
ring av ministervedtaket om handelsforenkling 
innan fristen 31.7.2014, er det no skapt usikker-
heit om oppfølging av alle vedtaka frå minister-

konferansen i desember 2013, også på land-
bruksområdet. 

I sum utgjer dei internasjonale avtalane for 
handel eit omfattande sett av forpliktingar Noreg 
må overhalde når det gjeld importvern, omfang 
og innretting av landbruksstøtte og omfanget av 
eksportstøtte. Verkemiddelbruken i landbrukspo-
litikken må tilpassast slik at Noreg held seg innan-
for dei avgrensingane vi har for bruk av land-
bruksstøtte. Forpliktingane inneber også omfat-
tande årleg rapportering til WTO og Noreg sine 
bilaterale handelspartnarar. Noreg legg stor vekt 
på å ha eit ope handelssystem, som synleggjer 
oppfølginga av handelsforpliktingane våre. 

Importvernet må heile tida sjåast i samanheng 
med utviklinga i landbrukssektoren. Det er eit 
mål at landbrukspolitikken skal stimulere til auka 
matproduksjon med intensjon om auka sjølvforsy-
ning. Det er difor viktig å ha det importvernet som 
er nødvendig for auka produksjon og lønsemd i 
norsk landbruk. På sikt vil endringane i landbruk-
spolitikken gi eit meir effektivt landbruk og styr-
kje konkurransekrafta for norske jordbrukspro-
dukt. Styrkt konkurransekraft vil kunne gi mog-
legheit for å senke importvernet. Dette vil vere til 
fordel for forbrukarane ved at det blir lagt til rette 
for eit breiare produktutval i butikkane.

Omfattande handel med innsatsvarer, planter, 
dyr og mat over landegrenser krev eit sterkt inter-
nasjonalt samarbeid om regelverk og tilsyn. Dette 
er nødvendig for å sikre trygg mat som møter 
krav frå forbrukarane og for å fremje god plante- 
og dyrehelse. Aktiv deltaking i internasjonalt 
arbeid er nødvendig for å påverke utviklinga av 
standardar og regelverk, for å ivareta norske syns-
punkt og for å bidra til utveksling og utvikling av 
kunnskap. 

Krava på matområdet blir i stor grad utforma i 
samsvar med internasjonal utvikling. Hovuddelen 
av det norske regelverket på matområdet er EØS-
basert. Matområdet er i følgje NOU 2012:2 Utenfor 
og innenfor, det kvantitativt største området under 
EØS-avtalen, med om lag 40 pst. av rettsaktene. 
Regjeringa legg vekt på ein aktiv europapolitikk. 
Som ein del av oppfølginga utarbeider Nærings- og 

fiskeridepartementet, Helse- og omsorgsdeparte-
mentet og Landbruks- og matdepartementet, som 
alle har fagansvar på matområdet, felles prioriterin-
gar for arbeidet retta mot EU. 

Noreg tek aktivt del i internasjonalt arbeid 
mellom anna i Codex Alimentarius Commission 
(FNs organisasjon for ernæring og landbruk 
(FAO) og Verdas helseorganisasjon (WHO) sin 
organisasjon for matvarestandardar), Verdas dyre-
helseorganisasjon (OIE) og Verdas plantehelseor-
ganisasjon (IPPC). Desse organisasjonane utvi-
klar standardar som blir lagde til grunn i WTO/
SPS-avtalen for handel, og som også legg premis-
sar for regelverket i EU. 

Matsikkerheit står høgt på dagsorden globalt, 
mellom anna i forhandlingane i FN om nye bere-
kraftsmål som skal erstatte Tusenårsmåla. Erklæ-
ringa frå Toppmøtet i Rio i 2012 slår fast at matsik-
kerheit og ernæring er ei global utfordring, og at 
matproduksjonen må auke på ein meir berekraftig 
måte. Tilgang til nok, trygg og næringsrik mat 
blei stadfesta som ein menneskerett. Erklæringa 
legg vekt på behovet for å utvikle landbrukssekto-
ren, særleg i utviklingsland. Det blei understreka 
at kvinner har ei sentral rolle i å fremje mattrygg-
leik og ernæring. Vidare peikar erklæringa på ei 
rekkje sentrale område for betre matsikkerheit 
som mellom anna forsking, velfungerande mark-
nader og redusert svinn i matkjeda.

Omgrepet matsikkerheit fekk ein breiare defi-
nisjon enn tidlegare i FAO sin statusrapport om 
matsikkerheit og svolt for 2013. Den nye definisjo-
nen er basert på fire sentrale dimensjonar ved 
matsikkerheit – nok mat tilgjengeleg i markna-
den, økonomisk og fysisk tilgang på mat for den 
enkelte, berekraftig bruk av produksjonsressur-
sane og stabilitet over tid. I 2013 var det 842 mill. 
menneske som var kronisk undernærte og utan 
moglegheit til å føre aktive liv. Matsikkerheit kan 
best realiserast gjennom ein heilskapeleg politikk, 
noko som krev innsats langs heile verdikjeda for 
mat. 

Noreg deltek aktivt i forhandlingane i FN om 
dei nye og universelle berekraftsmåla. Dei nye 
måla skal etter planen gjelde frå 2015. Matsikker-
heit og berekraftig forvaltning av naturressursane 
vil stå sentralt i dei nye måla. 

Innsatsen for bevaring og godedeling av gene-
tiske ressursar er viktig for departementet og blei 
følgt opp i FAOs kommisjon for genetiske ressur-
sar og på det femte møtet i styringsorganet til den 
internasjonale plantetraktaten for mat og land-
bruk i 2013. 

Landa i Europa starta i 2012 forhandlingar om 
ein juridisk bindande europeisk skogavtale etter 

eit vedtak på ministerkonferansen i regi av Forest 
Europe i Oslo i juni 2011. Formålet med arbeidet 
er å sikre eit meir forpliktande politisk samarbeid 
for ei berekraftig skogforvaltning. Det har vore 
forhandlingar i 2012 og 2013, men det er ikkje 
semje om ein avtale. Arbeidet skal leggjast fram 
for ministrane i Forest Europe på ein ministerkon-
feranse hausten 2015. Landa i Europa samarbei-
der framleis i Forest Europe og vil utvikle dette 
samarbeidet vidare.

FNs skogforum UNFF er ein viktig aktør i 
arbeidet med å fremje forståinga av berekraftig 
skogforvaltning globalt. Den 10. sesjonen av 
UNFF blei halden i 2013. Der blei det vedteke eit 
mandat for ei evaluering av UNFF og ei vurdering 
av den framtidige rolla til forumet.

I utforminga av eit nytt strategisk rammeverk, 
arbeidsplan og budsjett for organisasjonen har 
departementet særleg lagt vekt på mandatet FAO 
har innan skogforvaltning. FAO har ei særleg vik-
tig rolle i samarbeidet med land om ressursover-
sikter og kartlegging av utviklinga i forvaltning av 
skogressursane. FAO arbeider med å fremje 
kunnskap om rolla skogen har når det gjeld mat-
sikkerheit. FAO leier og koordinerer samarbeidet 
mellom dei ulike organa i FN og andre institusjo-
nar som er engasjerte i skogspørsmål, det såkalla 
Collaborative Partnership on Forests. FAO har 
hatt ei viktig rolle som sekretariat for arbeidet 
med forhandlingane om ein rettsleg bindande 
europeisk skogavtale. 

Noreg samarbeider også med European 
Forest Institute (EFI), som er eit forskingsnett-
verk basert på ein mellomstatleg konvensjon der 
Noreg er part. Instituttet forskar mellom anna på 
utviklinga av skognæringa i Europa og gjer et 
omfattande arbeid knytt til rammevilkår for sekto-
ren. EFI produserer eit viktig kunnskapsgrunnlag 
for europeiske styresmakter innanfor økonomi, 
rammevilkår og internasjonal konkurranse i 
skognæringa.

På partskonferansen for FNs rammekonven-
sjon for klima i Durban 2011, blei regelverket for 
arealbruk, endringar i arealbruk og skog avgjort 
for neste avtaleperiode under Kyotoprotokollen. 
Sistnemnde blei vedteke i Doha i 2012. Regelver-
ket byggjer på prinsippa frå den første avtaleperio-
den, men inneber nokre viktige endringar. I Dur-
ban blei det også vedteke at det skal gjerast eit 
eige arbeid for jordbruk og klima i regi av vit-
skapskomiteen (SBSTA). Arbeidet etter dette har 
dreidd seg om å førebu ein ny global klimaavtale 
som seinast skal vedtakast på partskonferansen i 
Paris i 2015.

Ministerrådet for fiskeri, jordbruk, nærings-
middel og skogbruk (MR-FJLS) har heilt sidan 
Nidarosdeklarasjonen blei vedteke på minister-
møtet i Trondheim i 2012, arbeidd for å følgje opp 
intensjonen deklarasjonen har på samarbeid for 
auka berekraftig og konkurransedyktig produk-
sjon i sektorane mat, fôrmiddel, bygnings- og kon-

struksjonsvirke, bioenergi og innovative produkt 
frå land, hav og vatn. Til dels det svenske for-
mannskapsprogrammet i 2013 og særleg det 
islandske i 2014, har gjennom bioøkonomisat-
singa og det treårige programmet NorBio fylgd 
opp tilrådingane frå deklarasjonen.

11  Sektorovergripande klima- og miljøpolitikk

Mangfaldige skogar

I skogbruket står mellom anna arbeidet med 
skogbruksplanlegging, miljøregistrering i skog 
(MiS-prosjektet) og Landsskogtakseringa, samt 
FoU knytt til skogbruk og biologisk mangfald, 
sentralt. Årleg blir det produsert om lag 3 mill. 
kubikkmeter ny daud ved i dei norske skogane. 
Samarbeid med miljøstyresmaktene om frivillig 
vern og vidareutvikling av miljøstandardar i skog-
bruket er to viktige tilnærmingar til å ta vare på 
naturmangfaldet i skogen. Norsk skogbruk er 
ISO 14001-sertifisert etter dei krava som blei ned-
felte i Levande Skog-standarden i 2006.

I 2013 blei det avslutta og godkjent skogbruk-
splanar med miljøregistreringar (MiS) på om lag 
2,3 mill. dekar. Det økonomisk drivverdige skog-
arealet er på i underkant av 70 mill. dekar. I over-
kant av 80 pst. av dette arealet er kartlagt med 
MiS-registreringar. Det er no starta opp nye skog-
bruksplanprosjekt i område der det er miljøregis-
treringar frå førre runde. Før eksisterande data 
blir førte vidare i nye planar blir dei kvalitetssikra 
og reviderte. Det blir då vurdert om det er behov 
for ny kartlegging.

For å lette tilgangen til skogbruks- og miljø-
data, har departementet teke initiativ til å samle 
relevant dokumentasjon i ein årleg rapport om 
berekraftig skogbruk – næring og miljø. Den før-
ste rapporten kom våren 2014. Rapporten doku-
menterer skogen sitt store ressurspotensial, vik-
tigheita i klimasamanheng og resultata av mil-
jøomsyn som har blitt innførte dei seinaste tiåra.

Verdifulle kulturminne og kulturlandskap

Gjengroing og nedbygging av kulturlandskapet er 
eit trugsmål mot naturmangfaldet, særleg i arts-
rike naturtypar som slåttemyr, slåttemark og bei-
telandskap. Landbruket sitt kulturlandskap og 
verdifulle naturverdiar skal sikrast gjennom eit 
aktivt landbruk, og det skal leggjast til rette for at 
verkemidla i naturmangfaldlova kan verke saman 
med verkemidla i landbruks- og matpolitikken. 
Systema som er bygde opp med nasjonale og regi-
onale miljøprogram (RMP), spesielle miljøtiltak i 

landbruket (SMIL) og obligatorisk miljøplan, 
bidreg til dette. I tillegg kjem verkemiddel knytte 
til Utvalde kulturlandskap i jordbruket, dei norske 
verdsarvområda, kulturminne, bevaring av land-
bruket sine genetiske ressursar mv. 

Klima- og miljøprogrammet blei innført i 2013, 
og er ei samanslåing av det tidlegare klimapro-
grammet og ordninga informasjons- og utviklings-
tiltak, miljø. Klima- og miljøprogrammet omfattar 
klimagassutslepp, klimatilpassing og vassmiljø, 
samt kulturlandskap og naturmangfald, under 
dette genetiske ressursar.

Beiting i utmark er viktig for å vareta kultur-
landskap og for mange plante-, sopp- og dyrearter. 
Ein større andel av tilskotta er dei seinaste åra 
blitt retta inn mot beiting. Dei ulike dyreslaga har 
ulik innverknad på naturmangfaldet, og det er 
difor behov for at både storfe, geit og sau er på 
beite. Det var registrert om lag 2,2 mill. beitedyr i 
utmark i 2013. Det blei registrert ein nedgang i 
antall sau og geit og ein auke i antall storfe på 
beite i utmark sammenlikna med 2012. Prinsippet 
om differensiert forvaltning i rovdyrforliket frå 
2011 vil påverke utmarksbeite for sau i prioriterte 
rovdyrområde. 

Jordbruket sitt kulturlandskap inneheld eit 
stort mangfald av kulturminne og kulturmiljø, frå 
gravhaugar og rydningsrøyser til bygningar, veg-
far og steingjerde. Landbruket er ein viktig kultur-
berar gjennom vidareføring av kunnskap om tradi-
sjonell byggeskikk, materialbruk og tradisjonell 
handverkskompetanse, mattradisjonar og andre 
kulturhistoriske verdiar. Delar av jordbruksdrifta, 
som til dømes pløying, grøfting og nydyrking, kan 
vere eit trugsmål mot kulturminne. Dette gjeld 
spesielt automatisk freda kulturminne, både dei 
som ligg over og under bakkenivå. Landbruks-
bygningar representerer store ressursar, men 
også vesentlege utfordringar knytte både til sik-
ring og ein auke i bruken, det å finne gode løysin-
gar ved endringsbehov og sikre nødvendig ved-
likehald.

Eit godt samarbeid mellom kulturminnesekto-
ren og landbrukssektoren er avgjerande for å 
bevare kulturminne i jordbruket. Ivaretaking av 
kulturminne er ei prioritering for SMIL- og RMP-

midlane, og det finst eigne midlar til Utvalde kul-
turlandskap i jordbruket som bidreg til bevaring 
og bruk av kulturminne.

Genetiske ressursar

Genetiske ressursar er ein vesentleg del av det 
biologiske grunnlaget for matsikkerheita i verda. 
Landbruks- og matdepartementet bidreg til beva-
ring og berekraftig bruk av dei genetiske ressur-
sane i landbruket gjennom internasjonalt og nor-
disk samarbeid, kontakt med næringsaktørar og 
tiltak for å stimulere næring, bønder og frivillige 
aktørar til å ta i bruk dette mangfaldet. For å 
sikre tilgang av funksjonelle husdyr til klima-
soner og produksjonsformer som ein har i dag, 
og som ein kan få i framtida, er det viktig å ta 
vare på stor variasjon innanfor og mellom hus-
dyrrasar. Norsk Genressurssenter og Genres-
sursutvalget for husdyr har vurdert dei gamle 
husdyrrasane i Noreg. Landbruks- og matdepar-
tementet har også ansvaret for Svalbard Globale 
Frøhvelv. Der var det ved utgangen av 2013 lagra 
om lag 800 000 frøprøver.

Jordvern

Det er no om lag 10 år sidan Bondevik II-regje-
ringa lanserte det såkalla halveringsmålet. Det ser 
ut til at merksemd på jordvern gjennom mange år 
har gitt resultatar.

Det har vore eit mål å avgrense omdispone-
ringa av dyrka jord (fulldyrka jord, overflatedyrka 
jord og innmarksbeite) til under 6 000 dekar per 
år. For 2013 viser KOSTRA-tala frå Statistisk sen-
tralbyrå (SSB) at det blei omdisponert 5 620 dekar 
dyrka jord til andre formål enn landbruk. Nydyr-
kingspotensialet er stort, men først og fremst i 
mindre produktive område. Talet på dekar god-
kjent nydyrka mark har hatt ein jamn auke gjen-
nom fleire år. Etter eit par år med nedgang i areal 
godkjent nydyrka mark på landsbasis, auka god-
kjent nydyrka mark til 14 557 dekar i 2013. I alt 
blei 644 søknader handsame i 2013. Sidan 2007 er 
det nydyrka 15 163 dekar per år i snitt.

Berre 3 pst. av arealet i Noreg er jordbruksa-
real. Nye tal viser ein tilbakegang i totalt jord-
bruksareal dei siste åra. Det registrerte totalarea-
let var på det høgaste i 1998. I perioden 1999–2012 
er det registrert ein reduksjon i totalt jordbruks-
areal på om lag 4 pst. Denne nedgangen kjem i 
stor grad både av at areal har gått ut av drift i den 
aktuelle perioden, og av at eit nytt kartgrunnlag 
gir eit meir oppdatert og meir nøyaktig areal enn 
tidlegare. Sidan nydyrkinga er større enn den 

varige omdisponeringa, bidreg det til ein auke i 
totalarealet.

Aktivt friluftslliv

Landbruksareala utgjer ein stor del av arealet i 
landet og har store verdiar knytt til natur og kul-
turarv. Skogen, utmarksareala, vegane og stiane i 
kulturlandskapet er viktige for ferdsel, friluftsliv 
og grønt reiseliv. Grønt reiseliv er landbruket sitt 
bidrag til oppfølginga av reiselivsstrategien til 
regjeringa, Destinasjon Norge. Landbruks- og mat-
departementet har fleire reiselivsrelaterte satsin-
gar. 

Giftfritt miljø

Tidlegare utsleppsproblem frå gjødselslager og 
siloar er i stor grad løyst, og fosforbruken i land-
bruket er langt betre tilpassa plantenes opptak no 
enn tidlegare. Avrenning av næringsstoff frå jord-
bruksareala er framleis ei utfordring for vasskvali-
teten i utsette vassdrag og kystområde. Mildare 
vintrar med kortare frostperiodar har bidrege til å 
auke utfordringa knytt til avrenning. 

I tråd med målet i vassforskrifta om god økolo-
gisk tilstand, arbeider landbruksforvaltninga på 
nasjonalt, regionalt og lokalt nivå med å følgje opp 
sektoransvaret, mellom anna ved å setje i verk 
nødvendige tiltak i landbruket. Det blir også gjort 
ein innsats for å kvalitetssikre kunnskapen med 
omsyn til effektar og kostnader av tiltak innanfor 
landbrukssektoren. Det er behov for å utforme eit 
felles system for korleis effektar av tiltaka skal 
dokumenterast og overvakast i vassdrag som er 
påverka av jordbruket. Landbruks- og matdepar-
tementet og Klima- og miljødepartementet har gitt 
Miljødirektoratet og Landbruksdirektoratet i opp-
drag å komme med forslag til eit slikt system. Rap-
porten førelegg, og den tek for seg korleis dette 
blir gjort i nokre andre land. 

Plantevern 

Kjemiske plantevernmiddel kan ha uønskte effek-
tar på helse og miljø. Handlingsplan for redusert 
risiko ved bruk av plantevernmiddel (2010–2014) 
vidarefører målsetjingane om redusert bruk og 
risiko ved plantevernmiddel, og vektlegg mellom 
anna auka kunnskap om rett bruk av plantevern-
middel, alternativ til kjemiske tiltak mot skadegje-
rarar, ei vidareføring av eit godt godkjenningssys-
tem for plantevernmiddel, samt eit differensiert 
avgiftssystem som stimulerer til val av preparat 
med låg risiko for helse og miljø. 

Økologisk mat 

Det er eit mål at 15 pst. av matforbruket skal vere 
økologisk i 2020. Satsinga på dette området skjer 
med utgangspunkt i Landbruks- og matdeparte-
mentet sin handlingsplan Økonomisk, agronomisk 
– økologisk! Rettleiing og kompetanseutvikling i 
heile verdikjeda er viktig for å styrkje økologisk 
produksjon. Areal i økologisk drift utgjer 4,8 pst. 
av det totale jordbruksarealet i Noreg (medrekna 
karensareal er delen 5,3 pst.). Omsetnaden av 
økologiske matvarer i norsk daglegvarehandel var 
rekordstor i 2013. Samla for alle produktgrupper 
auka omsetnaden av økologiske produkt i dagleg-
varehandelen med 16 pst. frå 2012–2013. Totalt 
blei det omsett for om lag 1,35 mrd. kroner i 2013, 
svarande til 1,1 pst. av totalmarknaden.

Stabilt klima

I 2009 la regjeringa fram St. meld. nr. 39 (2008–
2009) Klimautfordringene – landbruket en del av 
løsningen. Meldinga synleggjer korleis landbruks- 
og matsektoren må tilpasse seg klimaendringar og 
bidra til å redusere klimagassutslepp. Regjeringa 
sine ambisjonar frå St. meld. nr. 39 (2008–2008) blir 
følgt opp vidare av Meld. St. 21 (2011–2012) Norsk 
klimapolitikk. Meldinga blei vedteke av eit breitt 
fleirtal på Stortinget, med enkelte tillegg gjennom 
klimaforliket. Regjeringa vil føre ein offensiv 
klimapolitikk og forsterke klimaforliket, jf. samar-
beidsavtalen (Sundvollenerklæringa).

Klimagassutsleppa frå jordbruket er først og 
fremst metan og lystgass frå husdyrhald, gjøds-
ling og jordarbeiding. Utsleppa frå norsk jordbruk 
utgjorde om lag 8,5 pst. av dei samla nasjonale kli-
magassutsleppa i 2013 (4,5 mill. tonn CO2-ekviva-
lentar av totalt 52,8 mill.er tonn). Det utgjer ein 
auke på 0,3 pst. sidan 2012. Sidan 1990 er utsleppa 
frå jordbruket reduserte med om lag 9 pst. Land-
bruket gir også positive klimabidrag, ved karbon-
lagring i skog og jord, mellom anna biokol, som 
leverandør av bioenergi, og gjennom å produsere 
trevirke til erstatning for mindre miljøvennlege 
materiale.

Optimal utnytting av husdyrgjødsel bidreg til å 
redusere klimagassutsleppa, reduserer behovet 
for handelsgjødsel og betrar vassmiljøet. Nasjo-
nalt pilotprosjekt for meir miljøvennleg handte-
ring av husdyrgjødsel har vore i gang sidan 2008. 
Ordninga omfattar 170 000 dekar i ei rekkje 
utvalde område, og har hatt positive resultat. 
Endra jordarbeiding er eit sentralt tiltak innanfor 
Regionale miljøprogram som både reduserer 
klimagassutsleppa og betrar vassmiljøet. Delen av 

jordbruksarealet med åker i stubb har gått noko 
ned det siste året. Auka merksemd mot sopps-
mitte i åkeren og meir målretta tiltak kan vere fak-
torar som forklarer denne utviklinga.

I dag er det nokre få gardsbaserte biogassan-
legg i drift i Noreg. Dette tilsvarar bruk av om lag 
1 pst. av gjødsla. Gjennom utviklingsprogrammet 
for klimatiltak, Forskingsrådets program Bionær 
og Renergi og Innovasjon Noregs bioenergipro-
gram, blir det arbeidd aktivt med å utvikle løysin-
gar for å auke biogassproduksjonen og dermed 
redusere klimagassutsleppa frå norsk jordbruk. 

Meir nedbør som følgje av klimaendringar vil 
kunne vere til skade for avlingar og føre til auka 
erosjon. Med eit varmare og våtare klima vil dess-
utan nye sjukdommar og skadegjerarar etablere 
seg i Noreg. Desse vil kunne gjere stor skade i 
plantedyrking og påverke skog, kulturlandskap og 
naturmangfald. Eit aukande problem med sjuk-
dom og skadegjerarar kan føre til auka bruk av 
plantevernmiddel som gir negative effekter på 
helse og miljø. Generelt ligg Noreg i den regionen 
av Europa der klimaendringane vil kunne medføre 
dei største positive moglegheitene for landbruket. 
Tilpassing av landbruket til klimaendringane er 
avgjerande for å førebyggje og avgrense skadane 
frå både ekstremvêr og gradvise endringar, samti-
dig som moglege produksjonsgevinstar av eit 
endra klima skal kunne takast ut. Ein føresetnad 
for dette er at det blir teke i bruk planter og sortar 
som kan utnytte auka veksttid. Høgare temperatur 
og lengre veksttid kan også gi grunnlag for nye og 
meir varmekrevjande produksjonar, som til 
dømes meir haustsådd korn og matkornproduk-
sjon i område der kort veksttid hindrar dette i 
dag. Lengda på dagen vil likevel avgrense mogleg-
heitene for planteproduksjon utan bruk av kunstig 
lys, sjølv om ein temperaturauke opnar for ein len-
gre vekstsesong. Betydninga av denne avgren-
singa er størst i Nord-Noreg. I område der redu-
sert sommarnedbør ikkje gjer underskott på mar-
kvatn, vil ein lengre vekstsesong i kombinasjon 
med auka CO2-innhald i lufta gi grunnlag for auka 
tilvekst av skog. 

Skog og klima 

Avverkinga i norske skogar har dei siste åra vore 
på rundt 40 pst. av tilveksten på om lag 15 mill. 
kubikkmeter, og svarar til eit netto CO2-opptak på 
mellom 27 og 36 mill. tonn CO2-ekvivalentar årleg. 
Bioenergi frå skogbruket er eit viktig bidrag til 
regjeringa sitt mål om inntil 14 TWh fornybar 
energi innan 2020. Auka avverking vil mellom 
anna krevje meir hogst av lauvtre og furu i 

område med lågare økonomisk avkastingsevne. 
Mykje av skogen som kan avverkast i dei næraste 
40-50 åra ligg i område med manglande vegdek-
ning og vanskelege driftsforhold. Eit lønsamt 
skogbruk og satsing på bioenergi er avhengig av 
god infrastruktur tilpassa moderne driftsutstyr. 

Miljø- og samfunnsansvar i offentlege 
anskaffingar

Landbruks- og matdepartementet har i samsvar 
med handlingsplanen for miljø og samfunnsan-
svar i offentlege anskaffingar innført eit miljølei-
ingssystem i departementet med sikte på å få ei 
EMAS-registrering. EMAS står for Eco Manage-
ment and Audit Scheme og er EU sin frivillige fel-

lesskapsordning for miljøstyring og miljørevisjon. 
Ordninga starta i 1993 og er eit tilbod til føretak 
og statlege, fylkeskommunale og kommunale eta-
tar som ønskjer å programfeste mål for å ivareta 
miljøet i produksjon og tenesteyting. Gjennom 
EØS-avtalen kan også norske verksemder delta. 
Tryggings- og serviceorganisasjonen til departe-
menta leiar eit arbeid med å få til ei felles registre-
ring/sertifisering for alle departementa. Hovudut-
fordringane for departementet er knytte til anskaf-
fingar av varer og tenester, transport og forbruk 
av energi og papir. Til hjelp i dette arbeidet er det 
utarbeidd ei miljøhandbok og ein mål- og hand-
lingsplan. Tiltaka i handlingsplanen skal vere 
implementerte i løpet av 2014, og ei felles EMAS-
registrering skal vere utført hausten 2014.

12  Likestilling

Næringslivet er avhengig av nyskaping og at 
mangfaldet av ressursar blir utnytta. Det er eit 
uttrykt mål i landbrukspolitikken at kvinner og 
menn skal ha dei same moglegheitene til å drive 
næringsverksemd innanfor landbruk og i tilknytta 
næringar.

Kvinner har i fleire år blitt prioriterte ved tilde-
ling av midlar til bygdeutvikling. Landbruks- og 
matdepartementet har bede Innovasjon Noreg 
arbeide vidare for å auke delen kvinner i styrer og 
leiing for verksemder som mottek støtte, og syn-
leggjere statistikk knytt til utviklinga innanfor 
aktuelle program og tenester. 

Det har vore ei positiv utvikling i delen eta-
blerartilskott og midlar til bygdeutvikling som går 
til kvinner dei seinare åra. I 2013 mottok kvinner 
49 pst. av dei fylkesvise bygdeutviklingsmidlane 
mot 52 pst. i 2012. Delen av tal innvilga søknader 
til kvinner sank frå 53 pst. i 2012 til 52 pst. i 2013. I 
2013 var del av midlane til kvinner over utviklings-
programmet for lokalmat og grønt reiseliv 32 pst. 
og del av tal innvilga søknader var 48 pst. I 2012 
var tala for det tidlegare verdiskapingsprogram-
met for mat 34 pst. og 63 pst. Del av midlane til 
kvinner som fekk støtte over trebasert innova-
sjonsprogram var 35 pst og del av tal innvilga 
utgjorde 28 pst. i 2013, mot 16 pst. og 20 pst. i 
2012.

I 2013 gjekk 79 pst. av etablerarstipenda frå 
BU-midlane til kvinner. Det totale tilsegnsbeløpet 
utgjorde 13,4 mill. kroner (2012: 15,5 mill.) der 
11,2 mill. kroner gjekk til kvinnelege etablerarar 
(83 pst). Tilsvarande tal for 2012 var 79 pst. for 
talet på tiltak og 84 pst. for beløp. 

Departementet har støtta Norges Bonde- og 
småbrukarlag sitt prosjekt Kvinner, demokrati og 
deltaking (2012–2014) over sentrale bygde-
utviklingsmidlar. Målet med prosjektet er å auke 
delen kvinner i landbruket gjennom auka medvit 
om kvinnelege bønder blant menn og kvinner 
inne i næringa, faglaga og forvaltninga og kva 
slags verkemiddel som gir effekt på rekruttering 
og likestilling. Det skal stimulerast til nettverks-
bygging og profilering av kvinnelege førebilete.

Som eit resultat av det nasjonale pilotprosjek-
tet Likestilling og mangfald i Steinkjerlandbruket 

2011-13 er det laga ein nettbasert rettleiar som 
skal hjelpe rådgivingsapparat og landbruksforvalt-
ninga til å auke involvering, engasjement og delta-
king frå kvinner. 

Kvinner eig i dag 25 pst. av alle landbruksei-
gendommar, og driv og eig ofte dei mindre gards-
bruka. Landbruksteljinga frå 2010 viser at menn 
eig 80,4 pst. av jordbruksverksemdene, mens 13,5 
pst. er eigd av kvinner. Andre eigarformer er uper-
sonlege og utgjer 6 pst. av jordbruksverksem-
dene. For skogareal er tendensen om lag den 
same. Menn eig 61,2 pst. av det produktive area-
let, mens 17,8 pst. er eigd av kvinner og 21,1 pst. 
er upersonlege eigarar.

Som ein del av satsinga på å rekruttere ung-
dom inn i næringa, blei det sett av 4,5 mill. kroner 
til eit treårig nasjonalt prosjekt Velg landbruk i 
jordbruksavtalen 2010. Prosjektet blir avslutta i 
2014. Prosjektet skal arbeide for å styrkje rekrut-
tering til landbruksutdanning på alle nivå. Pro-
sjektansvar og -sekretariat er lagt til Noregs Bon-
delag. 

Fylkeskommunane er tildelt 20 mill. kroner til 
arbeid med rekruttering, likestilling og kompetan-
seheving i landbruket. Ordninga skal tilpassast 
regionale utfordringar på området innan både tra-
disjonelt landbruk og bygdenæringar. I 2013 er til-
skottsmidlane i hovudsak brukte til kompetanse-
hevande kurs og tiltak av kortare varigheit. Det er 
også tildelt midlar til tiltak med formål om å auke 
rekrutteringa til næringa og til vidaregåande opp-
læring og vaksenopplæring innanfor landbruks-
fag. Det har vore fylkesovergripande samarbeid 
om fleire prosjekt. 

Arbeidet med likestilling i reindrifta krev inn-
sats frå fleire aktørar. Dette gjeld både frå det 
offentlege ved utforming av verkemiddel, frå 
næringa sjølv og frå næringsorganisasjonane. I 
2012 var det til saman 65 kvinnelege innehavarar 
av siidaandelar. Dette utgjer 12 pst. av totalen på 
538 siidaandelar. Kvinnene som står oppførte 
med rein i melding om reindrift eig 25 pst. av det 
totale reintalet. Avtalepartane ser det som viktig 
at ein nyttar ulike verkemiddel for å oppnå auka 
likestilling i reindrifta. Sjølv om eit slikt arbeid 
må bli sett i eit meir langsiktig perspektiv, er det 

viktig at det blir arbeidd kontinuerleg med mål-
retta tiltak. 

Norske reindriftsamars landsforbund (NRL) 
og staten ved Landbruks- og matdepartementet 
er samde om at det over reindriftsavtalen ikkje 
lenger skal øyremerkast midlar til kvinneretta til-
tak. Begge partar er samde om at dette ikkje er 
ei avvikling av dei kvinneretta tiltaka, og hindrar 
dermed ikkje reindriftskvinnene å søkje Rein-
drifta sitt utviklingsfond (RUF) om prosjektmid-
lar, eller at NRL som organisasjon søkjer om mid-
lar til utviklingsprosjekt. NRL har utarbeidd ein 
strategi for likestilling i reindrifta med konkrete 
oppfølgjingspunkt. Framover vil det vere sentralt 
at NRL arbeider aktivt og målretta med strate-
gien, og at NRL føretek ei prioritering av dei 
ulike tiltaka. Serleg blir det vist til kor viktig det 
er at NRL legg til rette for auka kvinnedel i eigen 
organisasjon. Dette gjeld både NRL sitt styre og i 
lokallaga. 

Retningslinene for kvinnemidlar over RUF går 
ut ved utgangen av 2014. Det skal utarbeidast nye 
retningsliner for kvinneretta tiltak over RUF; eit 
arbeid som NRL skal bli involvert i. 

Likestilling og mangfald i Landbruks- og 
matdepartementet

Likestillingslova, diskrimineringslova, diskrimine-
rings- og tilgjengelegheitslova og arbeidsmiljølova 
inneheld krav til offentlege myndigheiter og verk-
semder om å gjere greie for likestilling i verk-
semda. 

Rapporteringa skjer i tråd med rettleiaren til 
Kommunal- og moderniseringsdepartementet for 
likestillingsutgreiinga til verksemdene etter aktivi-
tets- og rapporteringsplikta. 

For omtale av dei underliggjande verksem-
dene, sjå dei respektive årsrapportane. Det er 
ikkje avdekka barrierar mot likestilling i verksem-
dene, anten det gjeld kjønn, nedsett funksjons-
evne, annan etnisitet eller religion.

Landbruks- og matdepartementet har ei rela-
tivt jamn kjønnsfordeling mellom dei tilsette. 
Kvinnene utgjer om lag 61 pst. av arbeidsstokken. 
Kvinnene utgjer eit fleirtal av dei tilsette i saks-
handsamargruppa, mens det er like mange kvin-
nelege og mannlege leiarar. Departementet har 
over lang tid hatt stor merksemd på kjønnsmessig 
balanse i dei ulike leiargruppene og i dei ulike stil-
lingskategoriane.

Det er ikkje avdekka barrierar mot likestilling 
i departementet, anten det gjeld kjønn, nedsett 
funksjonsevne, annan etnisitet eller religion.

Rekruttering 

I stillingsannonsane til Landbruks- og matdepar-
tementet blir departementet sitt ønskje om 
mangfald reflektert. Kvalifiserte søkjarar med 
innvandrarbakgrunn og søkjarar som synleggjer 
at dei har nedsett funksjonsevne blir kalla inn til 
intervju.

Løns- og arbeidsforhold

I tillegg til å ha merksemd på god kjønnsbalanse 
innanfor stillingsgruppene, har departementet 
merksemd på lønsskilnader innanfor dei enkelte 
gruppene. Kvinner sin del av menn si løn i gruppa 
seniorrådgivar og spesialrådgivar har auka, og i 
mellomleiargruppa ligg kvinner over menn løns-
messig.

Kvinner sin del av menn si løn i toppleiinga har 
gått opp frå 2012 til 2013. Dette skuldast dels at 
ein for 2013 også har rekna inn det individuelle til-
legget.

Departementet har reglar og praksis som sik-
rar at ein ikkje får utilsikta skilnadshandsaming 
ved fordeling av arbeidsoppgåver, avansement og 
løn. Fleksible arbeidstidsordningar og ulike ord-
ningar for arbeid heimanfrå skal leggje til rette for 
fleksibilitet i ulike livsfasar for tilsette av begge 
kjønn ved behov.

Utvikling

Landbruks- og matdepartementet har ein open 
rekrutterings- og avansementpolitikk prega av for-
mell orden, medverknad frå dei tilsette og like-
handsaming. I 2011 fastla departementet eit nytt 
verdigrunnlag. Mellom anna med utgangspunkt i 
dette blei det i 2013 utarbeidd ein ny kompetanse-
strategi for departementet. I 2013 blei det gitt 4 
kompetansestipend, av desse gjekk til 2 kvinner. 
Totalt fekk kvinner 73 pst. av det totale stønadsbe-
løpet. 

Avtale om Inkluderande arbeidsliv

Det er inngått ny sentral IA-avtale. Departementet 
tek sikte på å ha på plass ny lokal IA-avtale i løpet 
av 2014.

Oversikter over kjønnsbalanse og lønsfordeling

Tabellane under er baserte på tal frå Statens sen-
trale tenestemannsregister per 1.10.2013 og frå 
sjukefråværsstatistikk for 4. kvartal 2013.

1 Departementsråd, ekspedisjonssjef, kommunikasjonssjef
2 Avdelingsdirektør, underdirektør, arkivleiar
3 Prosjektleiar, spesialrådgivar, seniorrådgivar
4 Rådgivar, førstekonsulent
5 Seniorkonsulent, konsulent

Tabell 12.1 Stillingar og løn etter kjønn i Landbruks- og matdepartementet 2011–2013 per oktober

Kjønnsbalanse Løn, kvinner 
i % av menn

M % K % Total

Totalt i verksemda 2011 44.6 55.4 157 89.4

2012 40.6 59.4 160 89.4

2013 39.2 60.8 158 88.4

Toppleiing1 2011 50.0 50.0 8 89.2

2012 57.2 42.8 7 90.0

2013 57.2 42.8 7 98.3

Mellomleiing2 2011 59.3 40.7 27 96.7

2012 50.0 50.0 26 96.8

2013 48.0 52.0 25 103.2

Kategori 13 2011 51.7 48.3 60 72.7

2012 42.3 57.7 78 72.4

2013 43.0 57.0 79 90.9

Kategori 24 2011 37.5 62.5 48 100.2

2012 38.9 61.1 36 95.3

2013 31.4 68.6 35 98.2

Kategori 35 2011 7.1 92.9 14 107.2

2012 7.7 92.3 13 105.7

2013 8.3 91.7 12 102.1

Tabell 12.2 Deltid, mellombels tilsetjing, foreldrepermisjon og legemeldt sjukefråvær etter kjønn i Landbruks- 
og matdepartementet, 2011–2013

Deltid Mellombels 
tilsetjing

Foreldre-
permisjon

Legemeldt 
sjukefråvær

M % K % M % K % M % K % M % K %

2011 1.4 10.3 2.9 4.6 1.4 2.3 4.7 6.8

2012 3.0 9.5 3.1 6.3 1.5 2.1 1.9 6.0

2013 8.5 12.9 3.4 8.6 3.2 7.3 2.0 5.3

13  Oppmodingsvedtak

Utreiing av behovet for ei ordning med 
kornlager

Vedtak nr. 34, 26. november 2013:

«Stortinget ber regjeringen utrede behovet for 
en ordning med kornlager.»

Opppmodingsvedtaket blei vedteke av Stortinget 
som del av budsjettavtalen mellom regjeringa, 
Kristeleg Folkeparti og Venstre om statsbudsjet-
tet for 2014, jf. Prop. 1 S (2013–2014), Prop. 1 S 
Tillegg 1 (2013–2014) og Innst. 2 S (2013–2014). 
Oppmodinga blei oversendt Landbruks- og mat-
departementet for oppfølging.

På bakgrunn av oppmodingsvedtaket bad 
Landbruks- og matdepartementet i brev av 5.3.14 
Norsk institutt for landbruksøkonomisk forsking 
(NILF) om å utgreie behovet for ei ordning med 
kornlager.

Landbruks- og matdepartementet mottok 
11.6.14 rapporten Notat 2014-12 Marked før regule-
ring: Vurdering av statlige lagringstiltak for sikker 
matkornforsyning frå NILF. Hovudkonklusjonen i 
rapporten er: 

«Norge har i dag høy sikkerhet på forsyning 
av matkorn. Norsk forsyningssikkerhet er 
basert på velfungerende verdensmarkeder for 
korn. Det må imidlertid regnes med økende 
prisrisiko i globale markeder, og det kan ten-
kes at markedene i korte perioder kan ha ned-
satt funksjonsevne. De norske verdikjedene 
for matkorn, mel og bakervarer kan håndtere 
slik risiko. Statlig regulert lagring av matkorn 
kan vanskelig styrke den norske forsynings-
sikkerheten merkbart, men kan i stedet 
svekke markedsaktørenes motiv for egen 
risikohåndtering. Om tilpasningsevnen i det 
norske markedet skal bedres, er det grunn til 
å vurdere tiltak som styrker den nasjonale til-
pasningsevne til varierende internasjonale 
markedsforhold.»

Dei tre viktigaste føresetnadene for matvaresik-
kerheiten i Noreg er kontinuerleg produksjon av 

mat, ivaretaking av produksjonsgrunnlaget og eit 
velfungerande handelssystem. 

Forsyningsberedskapen innanfor matvaresek-
toren er basert på at både nasjonal produksjon og 
import langt på veg kan bli oppretthalde også i kri-
ser. Ei fullstendig avsperring av forsyningslinjene 
over noko tid blir ikkje sett som realistisk etter dei 
gjeldande planføresetnadene. Noreg har vore og 
vil framleis vere avhengig av å importere viktige 
matvarer, innsatsfaktorar, maskiner og utstyr. 
Noreg er også i den heldige situasjon at vi har ein 
stor sjømatsektor, der særleg bidraga frå fiskeria 
er uavhengig av tilgang eller pris på importert 
korn. Saman med matproduksjon frå landbruket 
sikrar dette eit solid fundament for nasjonal mat-
sikkerheit.

Regjeringa meiner det ikkje er noko teikn på at 
det blir vanskeleg for Noreg framover å få naud-
synte forsyningar av korn utanfrå. Sjansane for at 
det skjer alvorlege hendingar samtidig i alle dei 
store korneksporterande landa blir vurderte som 
små. Det er i tillegg eit relativt lite kvantum mat-
korn Noreg treng. 

Ulike vêrforhold gjer at kornproduksjonen 
varierer frå år til år, både totalt og for matkorn-
andelen spesielt. I gode avlingsår er Noreg så 
godt som sjølvforsynt med matkorn. Prognosane 
for matkornavlingane i år tilseier ein tilgang bety-
deleg over gjennomsnittet for dei siste fem åra.

Dei globale kornmarknadene synest i følgje 
rapporten frå NILF robuste med stor evne til å 
handtere uro på etterspørsel- og tilbodssida. Den 
kortvarige, men uvanlege prisauken i februar-
mars 2008, gir i følgje rapporten ingen grunn til å 
stille spørsmål ved funksjonsevna til marknadene. 

Nokre forhold, mellom anna auka kornetter-
spørsel, avgrensa potensial for nydyrking av areal 
og forverra vekstforhold grunna klimaendringar, 
kan likevel føre til både auka prisnivå og større 
prisrisiko i framtida. Sjølv om dei internasjonale 
kornmarknadene synest robuste, er det grunn for 
Landbruks- og matdepartementet å ha merksemd 
på desse forholda og evna marknaden har til sjølv 
å handtere pris- og forsyningsrisiko.

Det er grunn til å tru at meir ustabile mark-
nader i seg sjølv vil bidra til auka kommersielle 

lager. Regjeringa er samd i vurderinga i rapporten 
frå NILF at det er lite målretta at staten skal 
avlaste private aktørar for risiko anten ved sjølv å 
drive lagring, påleggje aktørane visse mini-
mumslager eller ved å subsidiere lagerhald. 
Regjeringa kan heller ikkje sjå at det skal vere eit 
mål for staten, ved hjelp av reguleringstiltak, å 
sikre at den norske befolkninga er upåverka av 
situasjonar med betydeleg prisauke på korn inter-
nasjonalt.

Regjeringa foreslår ikkje innføring av ei ord-
ning med beredskapslagring av matkorn i Noreg. 
Utviklinga nasjonalt og internasjonalt etter 2003, 
då dei tidlegare lagra blei avvikla, og vurdering av 
situasjonen framover, tilseier ikkje at det er grunn-
lag for å endre planføresetnadene som 
beredskapspolitikken byggjer på, og som legg til 
grunn at Noreg ikkje vil vere avsperra frå interna-
sjonale marknader over tid. 

14  Omtale av tilsetjingsvilkår for leiarar 
i heileigde statlege verksemder, 2013

Statskog SF

1 Anna godtgjersle gjeld fri bil, telefon og aviser

Staur gård AS

Utgifter til: Kroner

Løn, adm. dir. 1 371 000

Pensjonsutgifter 234 000

Anna godtgjersle1 178 000

Utgifter til: Kroner

Løn, adm. dir. 799 359

Pensjonsutgifter 76 500

Anna godtgjersle 28 231

15  Standardiserte nøkkeltal for forvaltningsorgan med 
særskilde fullmakter (nettobudsjetterte verksemder)

Frå og med statsbudsjettet for 2010 har departe-
mentet presentert standardiserte nøkkeltal for 
forvaltningsorgan med særskilde fullmakter 
(nettobudsjetterte verksemder) som departemen-
tet har ansvaret for i budsjettproposisjonen. Dette 
gjeld følgjande verksemder: 
– Veterinærinstituttet
– Bioforsk
– Norsk institutt for landbruksøkonomisk for-

sking (NILF)
– Norsk institutt for skog og landskap

Hensikta med nøkkeltala er i første rekke å forbe-
tre kontroll og innsyn frå Stortinget og regjeringa 
ved å presentere same type informasjon som blir 
gitt for dei bruttobudsjetterte verksemdene i dei 
ordinære oppstillingane i statsbudsjettet og stats-
rekneskapen. Framstillinga er basert på kontant-
prinsippet for gjeldande budsjettår, og rekne-
skapstala for dei tre siste åra. Nærare omtale av 
status for den enkelte verksemd går fram av kap. 
1137 post 51.

Kort beskriving av tabellmaterialet 

Tabell 1 under kvart enkelt organ gir ei oversikt 
over utgifter og inntekter etter art: Formålet med 
tabellen er å vise bruttoutgiftene og -inntektene til 
verksemda basert på kontantprinsippet og art-
sinndelt etter same prinsipp som gjeld for dei 
bruttobudsjetterte verksemdene. 

Tabell 2 under kvart enkelt organ gir ei over-
sikt over inntekter etter inntektskjelde: Dei fleste 
nettobudsjetterte verksemder har fleire inn-
tektskjelder og formålet med tabell 2 er å gi ein 
oversikt over dei ulike inntektskjeldene. 

Tabell 3 under kvart enkelt organ gir ei oversikt 
over kontantbehaldning til verksemda per 31.12 
med spesifikasjon av dei formål kontantbehaldnin-
gane skal nyttast til: Formålet med tabellane er å 
vise dei samla overføringane til neste budsjettår og 
samansetninga av overføringane.

Det kan vere gjort omklassifiseringar mellom 
rekneskapsliner samanlikna med det som er pre-
sentert i fagproposisjonar tidlegare år, fordi nokon 
av forvaltningsorgana med særskilt fullmakt i 
løpet av 2011 har gått over til å føre rekneskapa 
etter dei statlege rekneskapsstandardane (SRS).

Veterinærinstituttet

Tabell 15.1 Utgifter og inntekter fordelt etter art

Utgifter/inntekter (i 1 000 kr)

31.12.2011 31.12.2012 31.12.2013 Budsjett 2014

1. Utgifter

Driftsutgifter

Lønnsutgifter 208 456 224 877 226 285 226 271

Varer og tenester 147 703 152 796 125 601 107 825

Sum driftsutgifter 356 159 377 673 351 886 334 096

Investeringsutgifter

Investeringar, større utstyrskjøp og vedlikehald 0 0 0 0

Sum investeringsutgifter 0 0 0 0

Overføringar frå verksemda

Utbetalingar til andre statlege rekneskap 0 0 0 0

Andre utbetalingar 0 0 0 0

Sum overføringsutgifter 0 0 0 0

Finansielle aktivitetar

Kjøp av aksjar og eigardelar 0 0 0 0

Andre finansielle utgifter 0 0 0 0

Sum finansielle utgifter 0 0 0 0

Sum utgifter 356 159 377 673 351 886 334 096

2. Inntekter

Driftsinntekter

Inntekter frå sal av varer og tenester 192 956 212 583 156 284 147 924

Inntekter frå avgifter, gebyr og lisensar 0 0 0 0

Refusjonar 10 001 8 231 7 264 6 000

Andre driftsinntekter 9 507 3 775 7 696 13 925

Sum driftsinntekter 212 464 224 589 171 244 167 849

Investeringsinntekter

Sal av varige driftsmiddel 0 0 0 0

Sum investeringsinntekter 0 0 0 0

Overføringar til verksemda 

Inntekter frå statlege løyvingar 147 320 152 417 132 083 158 328

Andre innbetalingar 0 0 0 0

Sum overføringsinntekter 147 320 152 417 132 083 158 328

Finansielle aktivitetar

Innbetalingar ved sal av aksjar og eigardelar 0 -116 0 0

Andre finansielle inntekter 18 0 0 0

Sum finansielle inntekter 18 -116 0 0

Sum inntekter 359 802 376 890 303 327 326 177

Sum nettoendring i kontantbehaldninga 3 643 -783 -48 642 -7 919

Landbruks- og matdepartementet
1 «Andre inntekter» inkluderer finanspostar og andre tidsavgrensingar

Tabell 15.2 Inntekter etter inntektskjelde

Inntektskjelde Rekneskap (i 1 000 kr)

31.12.2011 31.12.2012 31.12.2013 Budsjett 2014

Løyvingar til finansiering av statsoppdraget

Løyvingar frå fagdepartement 88 897 89 802 67 101 90 098

Løyvingar frå andre departement 40 487 42 890 44 087 47 130

Løyvingar frå andre statlege forvaltningsorgan 0 0 0 0

Tildelingar frå Noregs forskingsråd 17 936 19 725 20 895 21 100

Sum løyvingar 147 320 152 417 132 083 158 328

Offentlege og private bidrag

Bidrag frå kommunar og fylkeskommunar 0 0 0 0

Bidrag frå private 0 0 0 0

Tildelingar frå internasjonale organisasjonar 5 993 11 231 14 143 5 469

Sum bidrag 5 993 11 231 14 143 5 469

Oppdragsinntekter mv. 

Oppdrag frå statlege verksemder 94 597 96 361 90 257 74 200

Oppdrag frå kommunale og fylkeskommunale 
verksemder 0 0 0 0

Oppdrag frå private 0 0 0 0

Andre inntekter1 111 892 116 881 66 844 88 180

Sum oppdragsinntekter mv. 206 489 213 242 157 101 162 380

Sum inntekter 359 802 376 890 303 327 326 177

Landbruks- og matdepartementet
1 Manglande utbetaling frå Landbruks- og matdepartementet, jf. Prop. 93 S (2013–2014) er lagt inn som reduksjon.

Tabell 15.3 Forholdet mellom kontantbehaldning, oppsamla kostnader og avsetningar i perioden 2012–2013

Rekneskapspost Rekneskap (i 1 000 kr) Endring

31.12.2011 31.12.2012 31.12.2013 2012 til 2013

Kontantbehaldning

Behaldning på oppgjørskonto i Noregs Bank 77 796 77 012 28 370 -48 642

Behaldning på andre bankkonti 0 0 0 0

Andre kontantbehaldningar 10 8 8 0

Sum kontantar og kontantekvivalentar 77 803 77 020 28 378 -48 642

Avsetningar til dekning av oppsamla kostnader 
som har forfall i neste budsjettår

Feriepengar mv. 18 738 19 649 23 050 3 401

Skattetrekk og offentlege avgifter 16 805 16 851 15 950 -901

Gjeld til leverandørar 9 272 1 047 -32 603 -33 650

Gjeld til oppdragsgjevarar 19 267 24 279 6 910 -17 3691

Anna netto gjeld/fordring som har forfall i 
neste budsjettår 78 5 702 5 378 -324

Sum til dekning av oppsamla kostnader som  
har forfall i neste budsjettår 64 160 67 527 18 685 -48 842

Avsetningar til dekning av planlagde tiltak  
der kostnadene heilt eller delvis vil bli dekt i  
framtidige budsjettår

Prosjekt finansiert av Noregs forskingsråd 0 0 0 0

Større påbegynte, fleirårige investeringspro-
sjekt av grunnløyvinga frå fagdepartementet 0 0 0 0

Konkrete påbegynte, ikkje fullførte prosjekt 
finansiert av grunnløyvinga frå fagdeparte-
mentet 0 0 0 0

Andre avsetningar til vedtekne formål, som 
ikkje er sett i gang 3 625 2 040 2 040 0

Konkrete påbegynte, ikkje fullførte prosjekt 
finansiert av løyvingar frå andre departement 1 650 4 478 4 090 -388

Sum avsetningar til planlagde tiltak i framtidige 
budsjettår 8 275 6 518 6 130 -388

Andre avsetningar

Avsetningar til andre formål/ikkje spesifiserte 
formål 738 408 408 0

Fri verksemdskapital 7 627 2 566 3 154 588

Sum andre avsetningar 8 365 2 974 3 562 588

Langsiktig gjeld (netto)

Langsiktig forplikting knytt til anleggsmidlar 3 1 1 0

Anna langsiktig gjeld 0 0 0 0

Sum langsiktig gjeld 3 1 1 0

Sum nettogjeld og forpliktingar 77 803 77 020 28 378 -48 642

Bioforsk

Tabell 15.4 Utgifter og inntekter fordelt etter art

Utgifter/inntekter (i 1 000 kr)

31.12.2011 31.12.2012 31.12.2013 Budsjett 2014

1. Utgifter

Driftsutgifter

Lønnsutgifter 248 229 267 229 291 195 290 000

Varer og tenester 192 766 205 544 213 699 162 895

Sum driftsutgifter 440 995 473 543 504 894 452 895

Investeringsutgifter

Investeringar, større utstyrskjøp og vedlikehald 16 793 10 390 9 357 6 000

Sum investeringsutgifter 16 793 10 390 9 357 6 000

Overføringar frå verksemda

Utbetalingar til andre statlege rekneskap 0 0 0 0

Andre utbetalingar 0 0 0 0

Sum overføringsutgifter 0 0 0 0

Finansielle aktivitetar

Kjøp av aksjar og eigardelar -55 0 0 0

Andre finansielle utgifter -232 148 21 0

Sum finansielle utgifter -287 148 21 0

Sum utgifter 457 788 484 081 514 272 458 895

2. Inntekter

Driftsinntekter

Inntekter frå sal av varer og tenester 260 553 279 060 271 777 269 444

Inntekter frå avgifter, gebyr og lisensar 0 0 0 0

Refusjonar 0 6 177 6 683 1 782

Andre driftsinntekter 21 755 17 992 17 668 21 141

Sum driftsinntekter 282 308 303 229 296 128 292 367

Investeringsinntekter

Sal av varige driftsmiddel 0 0 0 0

Sum investeringsinntekter 0 0 0 0

Overføringar til verksemda

Inntekter frå statlege løyvingar 175 031 173 285 162 235 157 000

Andre innbetalingar 0 6 028 0 0

Sum overføringsinntekter 175 031 179 313 162 235 157 000

Finansielle aktivitetar

Innbetalingar ved sal av aksjar og eigardelar 0 0 0 0

Andre finansielle inntekter 0 104 108 0

Sum finansielle inntekter 0 104 108 0

Sum inntekter 457 339 482 646 458 471 449 367

Sum nettoendring i kontantbehaldninga -449 -1 432 -55 801 -9 528

Landbruks- og matdepartementet
1 Andre inntekter inkluderer finanspostar og andre tidsavgrensingar

Tabell 15.5 Inntekter etter inntektskjelde

Inntektskjelde Rekneskap (i 1 000 kr)

31.12.2011 31.12.2012 31.12.2013 Budsjett 2014

Løyvingar til finansiering av statsoppdraget

Løyvingar frå fagdepartement 86 617 79 786 77 070 78 348

Løyvingar frå andre departement 840 840 840 800

Løyvingar frå andre statlege forvaltningsorgan 0 0 0 0

Tildelingar frå Noregs forskingsråd 119 335 144 865 151 158 135 000

Sum løyvingar 206 792 225 491 229 068 214 148

Offentlege og private bidrag

Bidrag frå kommunar og fylkeskommunar 0 0 0 0

Bidrag frå private 0 0 0 0

Tildelingar frå internasjonale organisasjonar 22 159 22 252 27 929 25 509

Sum bidrag 22 159 22 252 27 929 25 509

Oppdragsinntekter mv. 

Oppdrag frå statlege verksemder 76 205 76 000 53 515 76 000

Oppdrag frå kommunale og fylkeskommunale 
verksemder 23 994 24 177 24 100 25 000

Oppdrag frå private 110 741 120 945 99 344 87 569

Andre inntekter1 17 448 13 781 24 515 21 141

Sum oppdragsinntekter mv. 228 388 234 903 201 474 209 710

Sum inntekter 457 339 482 646 458 471 449 367

Tabell 15.6 Forholdet mellom kontantbehaldning, oppsamla kostnader og avsetningar i perioden 2012–2013

Rekneskapspost Rekneskap (i 1 000 kr) Endring

31.12.2011 31.12.2012 31.12.2013 2012 til 2013

Kontantbehaldning

Behaldning på oppgjørskonto i Noregs Bank 109 195 99 028 51 926 -47 102

Behaldning på andre bankkonti 1 765 10 378 1 691 -8 687

Andre kontantbehaldningar 15 4 -11

Sum kontantar og kontantekvivalentar 110 960 109 421 53 620 -55 801

Avsetningar til dekning av oppsamla kostnader 
som har forfall i neste budsjettår

Feriepengar mv. 21 388 22 383 23 453 1 070

Skattetrekk og offentlege avgifter 16 898 19 396 16 907 -2 489

Gjeld til leverandørar -1 806 -12 430 -33 604 -21 174

Gjeld til oppdragsgjevarar -9 752 4 667 -6 327 -10 994

Anna netto gjeld/fordring som har forfall i neste 
budsjettår 15 058 24 834 18 053 -6 781

Sum til dekning av oppsamla kostnader som har 
forfall i neste budsjettår 41 786 58 850 18 482 -40 368

Avsetningar til dekning av planlagde tiltak der 
kostnadene heilt eller delvis vil bli dekt i framtidige 
budsjettår

Prosjekt finansiert av Noregs forskingsråd 11 161 12 689 9 840 -2 849

Større påbegynte, fleirårige investeringsprosjekt 
av grunnløyvinga frå fagdepartement 8 997 8 464 2 376 -6 088

Konkrete påbegynte, ikkje fullførte prosjekt 
finansiert av grunnløyvinga frå fagdepartementet 0 1 146 396 -750

Andre avsetningar til vedtekne formål, som ikkje 
er sett i gang 510 535 496 -39

Konkrete påbegynte, ikkje fullførte prosjekt 
finansiert av løyvingar frå andre departement 35 436 15 495 10 498 -4 991

Sum avsetningar til planlagde tiltak i framtidige 
budsjettår 56 104 38 329 23 606 -14 723

Andre avsetningar

Avsetningar til andre formål/ikkje spesifiserte 
formål 0 0 0 0

Fri verksemdskapital 13 070 12 242 11 532 -710

Sum andre avsetningar 13 070 12 242 11 532 -710

Langsiktig gjeld (netto)

Langsiktig forplikting knytt til anleggsmidlar 0 0 0 0

Anna langsiktig gjeld 0 0 0 0

Sum langsiktig gjeld 0 0 0 0

Sum nettogjeld og forpliktingar 110 960 109 421 53 620 -55 801

Norsk institutt for landbruksøkonomisk forsking (NILF)

Tabell 15.7 Utgifter og inntekter fordelt etter art

Utgifter/inntekter Rekneskap (i 1 000 kr)

31.12.2011 31.12.2012 31.12.2013 Budsjett 2014

1. Utgifter

Driftsutgifter

Lønnsutgifter 42 947 43 164 47 245 51 000

Varer og tenester 10 028 10 749 9 975 12 600

Sum driftsutgifter 52 975 53 913 57 220 63 600

Investeringsutgifter

Investeringar, større utstyrskjøp og vedlikehald 158 143 304 300

Sum investeringsutgifter 158 143 304 300

Overføringar frå verksemda

Utbetalingar til andre statlege rekneskap 0 0 0 0

Andre utbetalingar 0 0 0 0

Sum overføringsutgifter 0 0 0 0

Finansielle aktivitetar

Kjøp av aksjar og eigardelar 0 0 0 0

Andre finansielle utgifter 0 0 0 0

Sum finansielle utgifter 0 0 0 0

Sum utgifter 53 133 54 056 57 524 63 900

2. Inntekter

Driftsinntekter

Inntekter frå sal av varer og tenester 17 648 15 016 24 600 27 879

Inntekter frå avgifter, gebyr og lisensar 0 0 0 0

Refusjonar 1 372 835 1 470 0

Andre driftsinntekter 0 0 0 0

Sum driftsinntekter 19 020 15 851 26 070 27 879

Investeringsinntekter

Sal av varige driftsmiddel 0 0 0 0

Sum investeringsinntekter 0 0 0 0

Overføringar til verksemda

Inntekter frå statlege løyvingar 35 628 34 984 36 141 36 100

Andre innbetalingar 0 0 0 0

Sum overføringsinntekter 35 628 34 984 36 141 36 100

Finansielle aktivitetar

Innbetalingar ved sal av aksjar og eigardelar 0 0 0 0

Andre finansielle inntekter 0 0 0 0

Sum finansielle inntekter 0 0 0 0

Sum inntekter 54 648 50 835 62 211 93 979

Sum nettoendring i kontantbehaldninga 1 818 -3 221 4 687 79

1 «Andre inntekter» inkluderer finanspostar og andre tidsavgrensingar

Tabell 15.8 Inntekter etter inntektskjelde

Inntektskjelde Rekneskap (i 1 000 kr)

31.12.2011 31.12.2012 31.12.2013 Budsjett 2014

Løyvingar til finansiering av statsoppdraget

Løyvingar frå fagdepartement 23 142 23 142 24 031 24 700

Løyvingar frå andre departement 0 0 0 0

Løyvingar frå andre statlege forvaltningsorgan 0 0 0 0

Tildelingar frå Noregs forskingsråd 12 486 11 842 12 110 11 400

Sum løyvingar 35 628 34 984 36 141 36 100

Offentlege og private bidrag

Bidrag frå kommunar og fylkeskommunar 0 0 0 0

Bidrag frå private 0 0 0 0

Tildelingar frå internasjonale organisasjonar 0 0 0 0

Sum bidrag 0 0 0 0

Oppdragsinntekter mv. 

Oppdrag frå statlege verksemder 12 072 11 133 16 100 17 000

Oppdrag frå kommunale og fylkeskommunale 
verksemder 330 1 209 2 000 2 000

Oppdrag frå private 5 082 2 702 6 500 8 879

Andre inntekter1 1 536 807 1 470 0

Sum oppdragsinntekter mv. 19 020 15 851 26 070 27 879

Sum inntekter 54 648 50 835 62 211 63 979

Tabell 15.9 Forholdet mellom kontantbehaldning, oppsamla kostnader og avsetningar i perioden 2012–2013

Rekneskapspost Rekneskap (i 1 000 kr) Endring

31.12.2011 31.12.2012 31.12.2013 2012 til 2013

Kontantbehaldning

Behaldning på oppgjørskonto i Noregs Bank 23 211 19 990 24 677 4 687

Behaldning på andre bankkonti 0 0 0 0

Andre kontantbehaldningar 0 0 0 0

Sum kontantar og kontantekvivalentar 23 211 19 990 24 677 4 687

Avsetningar til dekning av oppsamla kostnader 
som har forfall i neste budsjettår

Feriepengar mv. 4 846 5 098 4 826 -272

Skattetrekk og offentlege avgifter 3 316 3 372 4 557 1 185

Gjeld til leverandørar 655 2 426 221 -2 205

Gjeld til oppdragsgjevarar 1 709 -918 -1 665 -747

Anna netto gjeld/fordring som har forfall i neste 
budsjettår -3 498 -6 590 295 6 885

Sum til dekning av oppsamla kostnader som  
har forfall i neste budsjettår 7 028 3 388 8 234 4 846

Avsetningar til dekning av planlagde tiltak  
der kostnadene heilt eller delvis vil bli dekt i  
framtidige budsjettår

Prosjekt finansiert av Noregs forskingsråd 0 0 0 0

Større påbegynte, fleirårige investeringsprosjekt 
av grunnløyvinga frå fagdepartement 0 0 0 0

Konkrete påbegynte, ikkje fullførte prosjekt 
finansiert av grunnløyvinga frå fagdepartementet 0 0 0 0

Andre avsetningar til vedtekne formål, som  
ikkje er sett i gang 0 0 0 0

Konkrete påbegynte, ikkje fullførte prosjekt 
finansiert av løyvingar frå andre departement 0 0 0 0

Sum avsetningar til planlagde tiltak i framtidige 
budsjettår 0 0 0 0

Andre avsetningar

Avsetningar til andre formål/ikkje spesifiserte 
formål 0 0 12 168 12 168

Fri verksemdskapital 15 122 15 823 3 459 -12 364

Sum andre avsetningar 15 122 15 823 15 627 -196

Langsiktig gjeld (netto)

Langsiktig forplikting knytt til anleggsmidlar 0 0 321 321

Anna langsiktig gjeld 1 061 778 495 -283

Sum langsiktig gjeld 1 061 778 816 38

Sum nettogjeld og forpliktingar 23 211 19 989 24 677 4 687

Norsk institutt for skog og landskap 

Tabell 15.10 Utgifter og inntekter fordelt etter art

Utgifter/inntekter (i 1 000 kr)

31.12.2011 31.12.2012 31.12.2013 Budsjett 2014

1. Utgifter

Driftsutgifter

Lønnsutgifter 138 110 144 745 153 277 156 121

Varer og tenester 53 559 54 489 51 322 52 110

Sum driftsutgifter 191 669 199 234 204 599 208 231

Investeringsutgifter

Investeringar, større utstyrskjøp og vedlikehald 4 938 9 347 2 827 0

Sum investeringsutgifter 4 938 9 347 2 827 0

Overføringar frå verksemda

Utbetalingar til andre statlege rekneskap 2 601 7 520 2 079 3 150

Andre utbetalingar 6 760 5 806 13 341 8 216

Sum overføringsutgifter 9 361 13 326 15 420 11 366

Finansielle aktivitetar

Kjøp av aksjar og eigardelar 0 0 0 0

Andre finansielle utgifter 0 0 0 0

Sum finansielle utgifter 0 0 0 0

Sum utgifter 208 968 221 907 222 846 219 597

2. Inntekter

Driftsinntekter

Inntekter frå sal av varer og tenester 26 949 10 265 7 893 7 450

Inntekter frå avgifter, gebyr og lisensar 0 0 0 0

Refusjonar 981 3 244 3 877 3 476

Andre driftsinntekter 1 287 621 1 430 1 300

Sum driftsinntekter 19 217 14 1130 13 200 12 226

Investeringsinntekter

Sal av varige driftsmiddel 0 252 0 0

Sum investeringsinntekter 0 141 0 0

Overføringar til verksemda

Inntekter frå statlege løyvingar 184 079 200 939 201 390 198 100

Andre innbetalingar 11 093 11 267 14 988 9 270

Sum overføringsinntekter 195 172 212 205 216 378 207 370

Finansielle aktivitetar

Innbetalingar ved sal av aksjar og eigardelar 0 0 0 0

Andre finansielle inntekter 61 0 0 0

Sum finansielle inntekter 61 0 0 0

Sum inntekter 224 450 226 587 229 578 219 596

Sum nettoendring i kontantbehaldninga 18 482 4 680 4 732 0

1 Andre inntekter inkluderer finanspostar og andre tidsavgrensingar

Tabell 15.11 Inntekter etter inntektskjelde

Inntektskjelde Rekneskap (i 1 000 kr)

31.12.2011 31.12.2012 31.12.2013 Budsjett 2014

Løyvingar til finansiering av statsoppdraget

Løyvingar frå fagdepartement 132 868 113 914 120 990 120 000

Løyvingar frå andre departement 400 0 0 0

Løyvingar frå andre statlege forvaltningsorgan 10 057 24 576 22 741 20 000

Tildelingar frå Noregs forskingsråd 40 754 62 449 57 659 53 946

Sum løyvingar 184 079 200 939 201 390 193 946

Offentlege og private bidrag

Bidrag frå kommunar og fylkeskommunar 1 546 2 487 148 150

Bidrag frå private 4 816 5 012 8 322 8 000

Tildelingar frå internasjonale organisasjonar 4 731 3 768 6 518 5 000

Sum bidrag 11 093 11 267 14 988 13 150

Oppdragsinntekter mv. 

Oppdrag frå statlege verksemder 20 438 6 800 6 288 6 000

Oppdrag frå kommunale og fylkeskommunale 
verksemder 528 683 0 500

Oppdrag frå private 6 224 1 320 694 1 000

Andre inntekter1 2 088 5 579 6 218 5 000

Sum oppdragsinntekter mv. 29 278 14 382 13 200 12 500

Sum inntekter 224 450 226 588 229 578 219 596

Tabell 15.12 Forholdet mellom kontantbehaldning, oppsamla kostnader og avsetningar i perioden  
2012–2013

Rekneskapspost Rekneskap (i 1 000 kr) Endring

31.12.2011 31.12.2012 31.12.2013 2012 til 2013

Kontantbehaldning

Behaldning på oppgjørskonto i Noregs Bank 88 669 93 374 100 965 7 591

Behaldning på andre bankkonti 0 0 -863 -863

Andre kontantbehaldningar 29 4 8 4

Sum kontantar og kontantekvivalentar 88 698 93 378 100 110 6 732

Avsetningar til dekning av oppsamla kostnader 
som har forfall i neste budsjettår 1

Feriepengar mv. 11 547 11 768 12 436 668

Skattetrekk og offentlege avgifter 10 281 10 948 10 945 -3

Gjeld til leverandørar 11 548 9 243 9 055 -188

Gjeld til oppdragsgjevarar 0 0 0 0

Anna netto gjeld/fordring som har forfall i neste 
budsjettår 2 795 1 248 6 693 5 445

Sum til dekning av oppsamla kostnader som har 
forfall i neste budsjettår 36 171 33 207 39 129 5 922

Avsetningar til dekning av planlagde tiltak der 
kostnadene heilt eller delvis vil bli dekt i framtidige 
budsjettår

Prosjekt finansiert av Noregs forskingsråd 3 719 7 019 4 129 -2 800

Større påbegynte, fleirårige investeringsprosjekt 
av grunnløyvinga frå fagdepartement 19 529 21 477 46 866 25 389

Konkrete påbegynte, ikkje fullførte prosjekt 
finansiert av grunnløyvinga frå fagdepartementet 9 261 10 637 0 -10 637

Andre avsetningar til vedtekne formål, som  
ikkje er sett i gang 14 389 18 226 13 499 -4 727

Konkrete påbegynte, ikkje fullførte prosjekt 
finansiert av -løyvingar frå andre departement 0 5 865 190 -5 675

Sum avsetningar til planlagde tiltak i framtidige 
budsjettår 48 898 63 224 64 775 1 551

Andre avsetningar

Avsetningar til andre formål/ikkje spesifiserte 
formål 5 289 2 356 1 539 -817

Fri verksemdskapital 346 -5 409 -5 333 76

Sum andre avsetningar 5 629 -3 053 -3 794 -741

Langsiktig gjeld (netto)

Langsiktig forplikting knytt til anleggsmidlar 0 0 0 0

Anna langsiktig gjeld 0 0 0 0

Sum langsiktig gjeld 0 0 0 0

Sum nettogjeld og forpliktingar 88 698 93 378 100 110 6 732

Landbruks- og matdepartementet

t i l r å r :

I Prop. 1 S (2014–2015) om statsbudsjettet for år 2015 blir dei forslag til vedtak førde opp som er 
nemnde i eit framlagt forslag.

Forslag
Under Landbruks- og matdepartementet blir i Prop. 1 S (2014–2015) 

statsbudsjettet for budsjettåret 2015 dei forslag til vedtak som følgjer førde opp:

Kapitla 1100-1161, 4100–4162, 5576, 5651 og 5652

I

Utgifter:

Kap. Post Kroner Kroner Kroner

Administrasjon m.m.

1100 Landbruks- og matdepartementet

01 Driftsutgifter 145 406 000

21 Spesielle driftsutgifter, kan overførast 943 000

45 Større utstyrskjøp og vedlikehald –  
ordinære forvaltningsorgan, kan overførast,  
kan nyttast under post 50 2 590 000

50 Større utstyrskjøp og vedlikehald –  
forvaltningsorgan med særskilde fullmakter 280 000 149 219 000

Sum Administrasjon m.m. 149 219 000

Matpolitikk

1112 Kunnskapsutvikling og beredskap m.m.  
på matområdet

50 Kunnskapsutvikling, kunnskapsformidling 
og beredskap, Veterinærinstituttet 90 447 000

51 Kunnskapsutvikling, kunnskapsformidling 
og beredskap, Bioforsk 81 915 000 172 362 000

1115 Mattilsynet

01 Driftsutgifter 1 191 767 000

22 Reguleringspremie til kommunale og  
fylkeskommunale pensjonskasser 13 016 000

71 Tilskott til erstatningar, overslagsløyving 4 200 000 1 208 983 000

Sum Matpolitikk 1 381 345 000

Forsking og innovasjon

1137 Forsking og innovasjon

50 Forskingsaktivitet, Noregs forskingsråd 234 914 000

51 Basisløyvingar m.m., Noregs forskingsråd 175 611 000

52 Innovasjonsaktivitet m.m. 5 139 000

53 Omstillingsmidlar instituttsektoren mv. 3 473 000 419 137 000

Sum Forsking og innovasjon 419 137 000

Næringsutvikling, ressursforvaltning og miljøtiltak

1138 Støtte til organisasjonar m.m.

70 Støtte til organisasjonar, kan overførast 20 845 000

71 Internasjonalt skogpolitisk samarbeid – 
organisasjonar og prosessar, kan overførast 4 170 000 25 015 000

1139 Genressursar, miljø- og ressurs-
registreringar

70 Tilskott til miljø- og ressurstiltak,  
kan overførast 12 423 000

71 Tilskott til genressursforvaltning,  
kan overførast 22 754 000 35 177 000

1141 Kunnskapsutvikling m.m. innan miljø-  
og næringstiltak i landbruket

50 Næringsøkonomisk dokumentasjon  
og analyse 25 431 000

52 Kunnskapsutvikling og kunnskapsformid-
ling om arealressursar, skog og landskap 103 697 000 129 128 000

1142 Landbruksdirektoratet

01 Driftsutgifter 218 279 000

45 Større utstyrskjøp og vedlikehald,  
kan overførast 6 827 000

60 Tilskott til veterinærdekning 134 933 000

70 Tilskott til fjellstover 775 000

71 Omstillingstiltak i Indre Finnmark,  
kan overførast 9 834 000

72 Erstatningar, overslagsløyving 302 000

73 Tilskott til erstatningar m.m.,  
overslagsløyving 45 610 000

74 Kompensasjon til dyreeigarar som blir 
pålagd beitenekt 1 000 000

80 Radioaktivitetstiltak, kan overførast 2 500 000 420 060 000

1144 Regionale og lokale tiltak i landbruket

77 Regionale og lokale tiltak i landbruket,  
kan overførast 4 002 000 4 002 000

1148 Naturskade – erstatningar

22 Naturskade, administrasjon, kan overførast 8 000 000

71 Naturskade, erstatningar, overslagsløyving 161 200 000 169 200 000

Kap. Post Kroner Kroner Kroner

1149 Verdiskapings- og utviklingstiltak i  
skogbruket

51 Tilskott til Utviklingsfondet for skogbruket 3 595 000

71 Tilskott til verdiskapingstiltak i skogbruket, 
kan overførast 42 444 000

72 Tilskott til auka bruk av tre, kan overførast 19 980 000

73 Tilskott til skog-, klima- og energitiltak,  
kan overførast 3 970 000

74 Tiltak for industriell bruk av trevirke,  
kan overførast 2 665 000 72 654 000

1150 Til gjennomføring av jordbruksavtalen m.m.

01 Driftsutgifter 12 500 000

50 Fondsavsetningar 1 205 653 000

70 Marknadsregulering, kan overførast 256 500 000

71 Tilskott til erstatningar m.m.,  
overslagsløyving 49 100 000

73 Pristilskott, overslagsløyving 2 500 607 000

74 Direkte tilskott, kan overførast 8 421 110 000

77 Utviklingstiltak, kan overførast 263 080 000

78 Velferdsordningar, kan overførast 1 597 754 000 14 306 304 000

1151 Til gjennomføring av reindriftsavtalen

51 Tilskott til Utviklings- og investeringsfondet 33 700 000

72 Tilskott til organisasjonsarbeid 6 100 000

75 Kostnadssenkande og direkte tilskott,  
kan overførast 69 100 000

79 Velferdsordningar, kan overførast 2 600 000 111 500 000

1161 Myndigheitsoppgåver og sektorpolitiske 
oppgåver på statsgrunn

70 Tilskott til Statskog SFs myndigheits-
oppgåver og sektorpolitiske oppgåver 13 926 000

75 Tilskott til oppsyn i statsalmenningar 8 149 000 22 075 000

Sum Næringsutvikling, ressursforvaltning 
og miljøtiltak 15 295 115 000

Sum departementets utgifter 17 244 816 000

Kap. Post Kroner Kroner Kroner

Inntekter:

Kap. Post Kroner Kroner Kroner

Administrasjon m.m.

4100 Landbruks- og matdepartementet

01 Refusjonar m.m. 113 000 113 000

Sum Administrasjon m.m. 113 000

Matpolitikk

4112 Kunnskapsutvikling og beredskap m.m.  
på matområdet

30 Husleige, Bioforsk 19 464 000 19 464 000

4115 Mattilsynet

01 Gebyr m.m. 162 026 000

02 Driftsinntekter og refusjonar mv. 5 514 000 167 540 000

Sum Matpolitikk 187 004 000

Næringsutvikling, ressursforvaltning og miljøtiltak

4142 Landbruksdirektoratet

01 Driftsinntekter, refusjonar m.m. 39 740 000 39 740 000

4150 Til gjennomføring av jordbruksavtalen m.m.

85 Marknadsordninga for korn 30 000 000 30 000 000

4162 Statskog SF – forvaltning av statleg  
eigarskap

90 Avdrag på lån 10 000 000 10 000 000

5576 Sektoravgifter under Landbruks- og  
matdepartementet

71 Totalisatoravgift 125 000 000 125 000 000

Sum Næringsutvikling, ressursforvaltning 
og miljøtiltak 204 740 000

Forretningsdrift

5651 Aksjar i selskap under Landbruks- og  
matdepartementet

85 Utbytte 5 000 000 5 000 000

5652 Statskog SF – renter og utbytte

80 Renter 5 588 000

85 Utbytte 40 000 000 45 588 000

Sum Forretningsdrift 50 588 000

Sum departementets inntekter 442 445 000

II

Meirinntektsfullmakter

Stortinget samtykkjer i at Landbruks- og mat-
departementet i 2015 kan:
1.  

Meirinntekt som gir grunnlag for overskri-
ding skal også dekkje meirverdiavgift knytt til 
overskridinga, og får difor også verknad for 
kap. 1633, post 01 for dei statlege forvaltnings-
organa som inngår i nettoordninga for meir-
verdiavgift. 

Meirinntekter og eventuelle mindreinntek-
ter blir tekne med i berekninga av overføring 
av ubrukt løyving til neste år.

2. overskride løyvinga under kap. 1100 Land-
bruks- og matdepartementet, post 45 Store 
utstyrskjøp og vedlikehald, med eit beløp som 
svarer til meirinntektene frå sal av eigedom. 
Unytta meirinntekter frå sal av eigedom kan 
reknast med ved utrekning av overførbart 
beløp under løyvinga.

III

Forskottering av utgifter til tvangsflytting 
av rein

Stortinget samtykkjer i at Landbruks- og matdepar-
tementet i 2015 kan overskride løyvinga under kap. 
1142 Landbruksdirektoratet, post 01 Driftsutgifter, 
med inntil 0,5 mill. kroner i samanheng med for-
skottering av utgifter til tvangsflytting av rein.

Fullmakter til å pådra staten forpliktingar utover gitte løyvingar

IV

Tilsegnsfullmakter

Stortinget samtykkjer i at Landbruks- og matdepartementet i 2015 kan gi tilsegn om tilskott utover gitte 
løyvingar, men slik at samla ramme for nye tilsegn og gammalt ansvar ikkje overstig følgjande beløp:

Andre fullmakter

V

Sal av fast eigedom

Stortinget samtykkjer i at Landbruks- og matde-
partementet i 2015 kan 
a. selje innkjøpt og opphavleg statseigedom for 

inntil 16 mill. kroner.
b. selje eigedom på Kjeller i Skedsmo kommune 

og nytte salsinntekter til å dekkje utgifter knytt 
til eigedommen.

VI

Fullmakt til sal av aksjar i Veterinær-
medisinsk oppdragssenter AS

Stortinget samtykkjer i at Landbruks- og matde-
partementet i 2015 gjennom sal av aksjar eller 
gjennom andre transaksjonar kan redusere eigar-
skapen i Veterinærmedisinsk oppdragssenter AS 
heilt eller delvis.

overskride løyvinga  
under

mot tilsvarande  
meirinntekter under

kap. 1100 post 01 kap. 4100 post 01

kap. 1115 post 01 kap. 4115 post 02

kap. 1142 post 01 kap. 4142 post 01

Kap. Post Nemning Samla ramme

1148 Naturskade – erstatningar

71 Naturskade, erstatningar 81,5 mill. kroner

